
ӨЗБЕКСТАН РЕСПУБЛИКАСЫНЫҢ КОНСТИТУЦИЯСЫ

(Көширме)

XIX бап. Өзбекстан Республикасының Президенти

106-статья.
Өзбекстан Республикасы Президенти лаўазымына отыз бес жастан киши 

болмаған, мәмлекетлик тилди еркин билетуғын, тиккелей сайлаўға шекем кеминде 
10 жыл Өзбекстан аймағында турақлы жасап атырған Өзбекстан Республикасы 
пуқарасы сайланыўы мүмкин. Әйне бир шахс қатарына еки мүддеттен артық 
Өзбекстан Республикасының Президенти болыўы мүмкин емес.

Өзбекстан Республикасының Президенти Өзбекстан Республикасының 
пуқаралары тәрепинен улыўма, тең ҳәм тиккелей сайлаў ҳуқықы тийкарында 
жасырын даўыс бериў жолы менен жети жыл мүддетке сайланады. Өзбекстан 
Республикасының Президентин сайлаў тәртиби нызам менен белгиленеди.

XXII бап. Сайлаў системасы

128-статья.
Өзбекстан Республикасының пуқаралары мәмлекетлик ҳәкимият ўәкиллик 

уйымларына сайлаў ҳәм сайланыў ҳуқықына ийе болып табылады. Ҳәр бир 
сайлаўшы бир даўысқа ийе. Даўыс бериў ҳуқықы, өз ерк-ықрарын теңлиги ҳәм 
еркинлиги нызам менен кепилленеди.

Өзбекстан Республикасы Президенти сайлаўы, Өзбекстан Республикасы 
Олий Мажлисиниң Нызамшылық палатасына ҳәм Қарақалпақстан Республикасы 
Жоқарғы Кеңесине, ўәлаятлар, районлар, қалалар мәмлекетлик ҳәкимият 
ўәкиллик уйымларына сайлаў тийислисинше олардың конституциялық ўәкиллик 
мүддети тамамланатуғын жылда – октябрь айы үшинши он күнлигиниң биринши 
екшембисинде өткериледи, усы Конституцияда нәзерде тутылған мүддетлерден 
алдын сайлаў өткериў жағдайлары буннан тысқары. Сайлаўлар улыўма, тең ҳәм 
туўрыдан-туўры сайлаў ҳуқықы тийкарында жасырын даўыс бериў жолы менен 
өткериледи. Өзбекстан Республикасының он сегиз жасқа толған пуқаралары сайлаў 
ҳуқықына ийе.

Өзбекстан Республикасы Президенти мүддетинен алдын Өзбекстан 
Республикасы Президенти сайлаўын белгилеўге ҳақылы.

Өзбекстан Республикасы Олий Мажлисиниң Сенаты ағзалары Қарақалпақстан 
Республикасы Жоқарғы Кеңеси, ўәлаятлар, районлар ҳәм қалалар мәмлекетлик 
ҳәкимият ўәкиллик уйымлары депутатларының тийисли қоспа мәжилислеринде усы 
депутатлар сайланғанынан соң бир ай ишинде олар арасынан жасырын даўыс бериў 
жолы менен сайланады.

Суд тәрепинен мәмилеге уқыпсыз деп табылған пуқаралар, сондай-ақ суд 
ҳүкими менен еркинен айырыў орынларында сақланып турған шахслар сайланыўы 
мүмкин емес.

Суд тәрепинен мәмилеге уқыпсыз деп табылған пуқаралар, сондай-ақ аўыр ҳәм 
жүдә аўыр жынаятлар ислегенлиги ушын судтың ҳүкимине көре еркинен айырыў 
орынларында сақланып атырған шахслар сайлаўда қатнасыў ҳуқықынан тек ғана 
нызамға муўапық ҳәм де судтың шешими тийкарында айрылыўы мүмкин. Басқа 
ҳәр қандай жағдайларда пуқаралардың сайлаў ҳуқықларын тиккелей ямаса жанапай 
шеклеўге жол қойылмайды.

Өзбекстан Республикасы пуқарасы бир ўақыттың өзинде екеўден артық 
мәмлекетлик ҳәкимият ўәкиллик уйымының депутаты болыўы мүмкин емес.

Сайлаў өткериў тәртиби нызам менен белгиленеди.

129-статья.
Өзбекстан Республикасы Президенти сайлаўын, Өзбекстан Республикасы 

Олий Мажлисине, ўәлаятлар, районлар, қалалар мәмлекетлик ҳәкимият ўәкиллик 
уйымларына сайлаўларды, сондай-ақ Өзбекстан Республикасының референдумын 
шөлкемлестириў ҳәм өткериў ушын Өзбекстан Республикасы Олий Мажлиси 
тәрепинен искерлигиниң тийкарғы принциплери ғәрезсизлик, нызамлылық, 
коллегиаллық, ашықлық ҳәм әдилликтен ибарат болған Өзбекстан Республикасы 
Орайлық сайлаў комиссиясы дүзиледи.

Өзбекстан Республикасы Орайлық сайлаў комиссиясы сайлаў комиссиялары 
системасына басшылық етеди, өзиниң искерлигин турақлы түрде әмелге асырады 
ҳәм де өзиниң хызметинде Өзбекстан Республикасының Конституциясына ҳәм 
нызамларына әмел етеди.

Өзбекстан Республикасы Орайлық сайлаў комиссиясының ағзалары 
Қарақалпақстан Республикасы Жоқарғы Кеңесиниң, халық депутатлары ўәлаятлар 
ҳәм Ташкент қаласы Кеңеслериниң усынысы бойынша Өзбекстан Республикасы 
Олий Мажлисиниң Нызамшылық палатасы ҳәм Сенаты тәрепинен сайланады.

Өзбекстан Республикасы Орайлық сайлаў комиссиясының баслығы Өзбекстан 
Республикасы Президентиниң усынысына муўапық комиссия ағзалары арасынан 
бес жыллық мүддетке комиссия мәжилисинде сайланады. Әйне бир шахс қатарына 
еки мүддеттен артық Өзбекстан Республикасы Орайлық сайлаў комиссиясының 
баслығы етип сайланыўы мүмкин емес.

ӨЗБЕКСТАН РЕСПУБЛИКАСЫНЫҢ
САЙЛАЎ КОДЕКСИ

1-бап. УЛЫЎМА РЕЖЕЛЕР

1-статья. Усы Кодекс пенен тәртипке салынатуғын қатнасықлар
Усы Кодекс Өзбекстан Республикасы Президенти, Өзбекстан Республикасы 

Олий Мажлиси Нызамшылық палатасының (буннан былай текстте – Нызамшылық 
палатасы) депутатлары, Өзбекстан Республикасы Олий Мажлиси Сенатының (буннан 
былай текстте – Сенат) ағзалары, халық депутатларының ўәлаятлық, районлық ҳәм 
қалалық Кеңеслериниң (буннан былай текстте – жергиликли Кеңеслер) депутатлары 
сайлаўларына таярлық көриў ҳәм оларды өткериўге байланыслы қатнасықларды 
тәртипке салады және Өзбекстан Республикасы пуқараларының ерк-ықрары еркин 
билдирилиўин тәмийинлеўши кепилликлерди белгилейди.

2-статья. Сайлаў ҳаққындағы нызам ҳүжжетлери
Сайлаў ҳаққындағы нызамшылық Өзбекстан Республикасының Конституциясы, 

усы Кодекс ҳәм Өзбекстан Республикасының басқа да нызам ҳүжжетлеринен ибарат.

3-статья. Өзбекстан Республикасында сайлаў өткериўдиң тийкарғы 
принциплери

Өзбекстан Республикасында сайлаў улыўма, тең, тиккелей сайлаў ҳуқықы 
тийкарында жасырын даўыс бериў жолы менен өткериледи.

Сайлаў ашық ҳәм жәриялылық түринде өткериледи.

4-статья. Улыўма сайлаў ҳуқықы
Өзбекстан Республикасы Президенти, Нызамшылық палатасы депутатлары ҳәм 

жергиликли Кеңеслер депутатларының сайлаўлары улыўмалық есапланады.
Сайлаў күни он сегиз жасқа толған Өзбекстан Республикасы пуқаралары 

(буннан былай текстте – пуқаралар) сайлаў ҳуқықына ийе.
Пуқаралар жынысы, расасы ҳәм миллети, тили, динге қатнасы, социаллық 

шығысы, исеними, жеке ҳәм социаллық жағдайы, мағлыўматы, жумысының түри 
ҳәм өзгешелегине қарамастан, тең сайлаў ҳуқықына ийе.

5-статья. Тең сайлаў ҳуқықы
Сайлаўда қатнасыўшы ҳәр бир пуқара бир даўысқа ийе.
Суд тәрепинен уқыпсыз деп табылған пуқаралар, сондай-ақ судтың ҳүкими 

менен еркинен айырыў орынларында сақланып атырған шахслар сайланыўы мүмкин 
емес.

Суд тәрепинен уқыпсыз деп табылған пуқаралар, сондай-ақ аўыр ҳәм жүдә 
аўыр жынаятлар ислегени ушын суд ҳүкими менен еркинен айырыў орынларында 
сақланып атырған шахслар сайлаўда қатнасыў ҳуқықынан тек нызамға муўапық ҳәм 
де судтың қарары тийкарында айырылыўы мумкин. Басқа ҳәр қандай жағдайларда 
пуқаралардың сайлаў ҳуқықларын туўрыдан-туўры яки биреў арқалы шеклеўге жол 
қойылмайды..

6-статья. Тиккелей сайлаў ҳуқықы
Өзбекстан Республикасы Президенти, Нызамшылық палатасының депутатлары, 

жергиликли Кеңеслердиң депутатлары пуқаралар тәрепинен тиккелей сайланады.

7-статья. Жасырын даўыс бериў
Сайлаўда еркин ҳәм жасырын даўыс бериледи. Сайлаўшылардың ерк-ықрарын 

қадағалаўға жол қойылмайды.
Жасырын даўыс бериў сайлаўшының ерк-ықрары үстинен ҳәр қандай түрде 

қадағалаў имканиятын болдырмайтуғын тийисли шараятларды жаратыў арқалы 
тәмийинленеди.

8-статья. Сайлаўға таярлық көриў ҳәм оны өткериўдеги ашықлық ҳәм 
жәриялылық

Сайлаўға таярлық көриў ҳәм оны өткериўди сайлаў комиссиялары ашық ҳәм 
жәриялылық түрде әмелге асырады.

Сайлаў комиссиялары пуқараларды өз жумыслары ҳаққында, сайлаў округлери, 
участкаларының дүзилгенлиги ҳаққында, сайлаў комиссияларының қурамы, олардың 
жайласқан орны ҳәм жумыс ўақты ҳаққында хабардар етеди, сайлаўшылардың 
дизимлери, сайлаўда қатнасып атырған сиясий партиялардың дизими менен 
таныстырады, Өзбекстан Республикасы Президентлигине, Нызамшылық палатасы 
депутатлығына, жергиликли Кеңеслер депутатлығына талабанлар ҳаққындағы, 
сондай-ақ, даўыс бериў ҳәм сайлаў жуўмақлары ҳаққындағы мағлыўматларды 
мәлим етеди.

Ғалаба хабар қураллары сайлаўға таярлықтың барысын ҳәм сайлаў қалай өтип 
атырғанын сәўлелендирип барады.

Сайлаў комиссияларының мәжилислери ашық өткериледи. Сайлаў 
комиссияларының қарарлары ғалаба хабар қуралларында жәрияланады яки усы 
Кодексте белгиленген тәртипте ҳәммеге мәлимленеди.

Сайлаўға таярлық көриў ҳәм оны өткериўге тийисли барлық иләжларда, 
сондай-ақ, сайлаў күни даўыс бериў бөлмелеринде ҳәм даўысларды санап шығыўда 

Өзбекстан Республикасы Президентлигине, Нызамшылық палатасы депутатлығына, 
жергиликли Кеңеслер депутатлығына талабанларды көрсеткен сиясий партиялардан, 
пуқаралардың өзин-өзи басқарыў уйымларынан бақлаўшылар, ғалаба хабар 
қуралларының ўәкиллери, басқа мәмлекетлерден, халықаралық шөлкемлерден 
бақлаўшылар қатнасыў ҳуқықына ийе.

81-статья. Сайлаў өткерилиўин шеклеў
Өзбекстан Республикасының пүткил аймағында яки айырым орынларында 

енгизилген айрықша жағдай әмел етиўиниң пүткил мүддети даўамында сайлаўлар 
өткерилмейди.

2-бап. Сайлаў округлери ҳәм участкалары

9-статья. Сайлаў округлерин дүзиў
Өзбекстан Республикасы Президенти сайлаўын өткериў бойынша сайлаў 

округлери Қарақалпақстан Республикасы, ўәлаятлар ҳәм Ташкент қаласы 
шегаралары шеңберинде Өзбекстан Республикасы Орайлық сайлаў комиссиясы 
(буннан былай текстте Орайлық сайлаў комиссиясы деп жүргизиледи) тәрепинен 
дүзиледи.

Нызамшылық палатасы депутатлары сайлаўын өткериў ушын бир жүз елиў 
аймақлық сайлаў округи дүзиледи. Ҳәр бир сайлаў округинен бир депутат сайланады.

Нызамшылық палатасы депутатларының сайлаўын өткериў бойынша 
сайлаў округлери Қарақалпақстан Республикасы Жоқарғы Кеңесиниң, халық 
депутатларының ўәлаятлық ҳәм Ташкент қалалық Кеңеслериниң усынысы бойынша 
Орайлық сайлаў комиссиясы тәрепинен дүзиледи.

Нызамшылық палатасы депутатларының сайлаўын өткериў бойынша сайлаў 
округлериниң шегаралары Қарақалпақстан Республикасының, ўәлаятлардың ҳәм 
Ташкент қаласының ҳәкимшилик-аймақлық дүзилисин есапқа алған ҳалда, әдетте, 
Өзбекстан Республикасының пүткил аймағында сайлаўшылар саны тең болған 
ҳалда белгиленеди.

Жергиликли Кеңеслерге сайлаў өткериў ушын төмендеги сайлаў округлери 
дүзиледи:

халық депутатларының ўәлаятлық ҳәм Ташкент қалалық Кеңеслерине сайлаў 
өткериў ушын – алпыстан көп болмаған сайлаў округи;

халық депутатларының районлық ҳәм қалалық Кеңеслерине сайлаў өткериў 
ушын – отыздан көп болмаған сайлаў округи. Ҳәр бир сайлаў округинен бир депутат 
сайланады.

Усы Кодексте белгиленген нормалар шеңберинде жергиликли Кеңеслерге сайлаў 
өткериў ушын сайлаў округлериниң саны тийисли жергиликли Кеңес тәрепинен 
халықтың, сайлаўшылардың саны, аймақ ҳәм басқа да жергиликли шараятлардан 
келип шыққан ҳалда белгиленеди.

Жаңа дүзилген ўәлаяттың халық депутатлары ўәлаятлық Кеңесине сайлаў 
өткериў бойынша сайлаў округлери саны Сенаттың усынысына көре Орайлық 

сайлаў комиссиясы тәрепинен белгиленеди, жаңа дүзилген районнын, қаланың 
халық депутатлары районлық, қалалық Кенесине сайлаў өткериў бойынша сайлаў 
округлериниң саны болса тийисли халық депутатлары ўәлаятлық Кенеси тәрепинен 
усы статьяның бесинши ҳәм алтыншы бөлимлериниң талаплары есапқа алынған 
ҳалда белгиленеди.

Жаңа дүзилген ўәлаяттың халық депутатлары ўәлаят Кеңесине сайлаў өткериў 
бойынша сайлаў округлери Сенаттын усынысына көре Орайлық сайлаў комиссиясы 
тәрепинен, жана дүзилген районның, қаланың халық депутатлары районлық, 
қалалық Кенесине сайлаў өткериў бойынша сайлаў округлери болса тийисли халық 
депутатлары ўәлаятлық Кенеси тарепинен дузиледи.

Жергиликли Кеңеслерге сайлаў өткериў бойынша сайлаў округлери тийисли 
ўәлаятлық, районлық, қалалық сайлаў комиссиясы тәрепинен, әдетте, сайлаўшылар 
саны тең ҳалда дүзиледи. Сайлаў округлериниң шегаралары ўәлаятлар, районлар 
ҳәм қалалардың ҳәкимшилик-аймақлық дүзилисин есапқа алған ҳалда белгиленеди.

Сайлаў округлерин дүзиўде сайлаў округлериндеги сайлаўшылар санының жол 
қойылатуғын ең көп шетке шығыўы, әдетте, он проценттен аспаўы керек.

Сайлаў округлериниң дизимлери олардың шегаралары, сайлаўшылар саны ҳәм 
округлық сайлаў комиссияларының жайласқан орны көрсетилген ҳалда сайлаўдан 
кеминде жетпис бес күн алдын тийисли сайлаў комиссиясы тәрепинен жәрияланады.

10-статья. Сайлаў участкаларын дүзиў тәртиби ҳәм нормасы
Өзбекстан Республикасы Президенти сайлаўын, Нызамшылық палатасы 

депутатлары, ўәләятлар ҳәм Ташкент қалалық Кеңеслери депутатлары сайлаўын 
өткериў бойынша сайлаў участкалары районлар ҳәм қалалар ҳәкимликлериниң 
усынысы бойынша округлық сайлаў комиссиялары тәрепинен, районлық, қалалық 
Кеңеслери депутатларының сайлаўын ѳткериў бойынша сайлаў участкалары болса 
районлық, қалалық сайлаў комиссиялары тәрепинен дүзиледи.

Сайлаўшыларға мүмкиншилиги болғанынша көбирек қолайлылық жаратыў 
мақсетинде сайлаў участкалары районлардың, қалалардың, қалалардағы 
районлардың шегараларын есапқа алған ҳалда дүзиледи. Участкалар әскерий 
бөлимлерде де дүзиледи ҳәм бөлимлер жайласқан жердеги округлерге киреди. 
Сайлаў участкаларының шегаралары басқа сайлаў округлериниң шегараларын 
кесип өтпеўи тийис.

Өзбекстан Республикасының шет еллердеги дипломатиялық ҳәм басқа да 
ўәкилханалары жанында, санаторийлерде, дем алыў үйлеринде, емлеўханаларда 
ҳәм басқа да стационар емлеў мәкемелеринде, алыс ҳәм барыў қыйын болған 
аймақлардағы пуқаралар жасап атырған орынларда, қамақта сақлаў ҳәм еркинен 
айырыў орынларында сайлаў участкалары дүзилиўи мүмкин. Бул участкалар олар 
жайласқан орындағы сайлаў округлерине киреди. Өзбекстан Республикасынан 
тысқарыда дүзилетуғын участкаларды округке бириктириў ҳаққындағы мәселе 
Орайлық сайлаў комиссиясы тәрепинен шешиледи.

Әскерий бөлимлерде сайлаў участкалары бөлимлер яки әскерий бирлеспелер 
командирлериниң усынысы бойынша округлық сайлаў комиссиялар тәрепинен 

дүзиледи. Өзбекстан Республикасының шет еллердеги дипломатиялық ҳәм басқа 
да ўәкилханалары жанында сайлаў участкалары Өзбекстан Республикасы Сыртқы 
ислер министрлигиниң усынысы бойынша Орайлық сайлаў комиссиясы тәрепинен 
дүзиледи.

Сайлаў участкалары сайлаўға кеминде алпыс күн қалғанда, әдетте, сайлаўшылар 
саны жигирмадан кем болмаған ҳәм үш мыңнан көп болмаған ҳалда дүзиледи. 
Әскерий бөлимлерде, Өзбекстан Республикасының шет еллердеги дипломатиялық 
ҳәм басқа да ўәкилханалары жанында, сондай-ақ, алыс ҳәм барыў қыйын болған 
аймақлардағы пуқаралар турған орынларда, қамақта сақлаў ҳәм еркинен айырыў 
орынларында сайлаў участкалары әне усы мүддетте, айырым жағдайларда болса 
сайлаўға кеминде жети күн қалғанда дүзиледи.

Сайлаў участкаларының саны округлер санынан кем болыўы мүмкин емес.
Округлық сайлаў комиссиясы сайлаў участкаларының тәртип санын белгилейди 

ҳәм тийисли участка комиссиясының телефон номерлерин, жайласқан орнын 
ҳәм даўыс бериў имаратын көрсеткен ҳалда сайлаўшыларды ҳәр бир участканың 
шегаралары ҳаққында хабардар етиўди шөлкемлестиреди.

Нызамшылық палатасы, жергиликли Кеңеслер депутатларының сайлаўы бир 
ўақытта өткерилген жағдайда Нызамшылық палатасы депутатларының сайлаўын 
өткериў бойынша округлық сайлаў комиссиялары тәрепинен бирден-бир сайлаў 
участкалары дүзиледи.

3-бап. Сайлаў комиссиялары

11-статья. Сайлаў комиссиялары системасы
Сайлаў комиссиялары системасына төмендегилер киреди:
Орайлық сайлаў комиссиясы;
ўәлаятлық, районлық ҳәм қалалық сайлаў комиссиялары;
округлық сайлаў комиссиялары;
участкалық сайлаў комиссиялары.
Сайлаў комиссиялары ҳәм олардың ағзалары өз искерлигин ҳәр қандай 

мәмлекетлик уйымлардан, жәмийетлик бирлеспелерден ҳәм лаўазымлы шахслардан 
бийғәрез ҳалда әмелге асырады.

Сайлаў комиссияларының искерлигине араласыўға жол қойылмайды ҳәм бундай 
араласыў нызамға муўапық жуўапкершиликти келтирип шығарады.

Сайлаў комиссиялары ҳәм олардың ағзалары өз искерлигинде Өзбекстан 
Республикасы Конституциясын, усы Кодексти ҳәм басқа да нызам ҳүжжетлерин 
басшылыққа алады. Мәселелерди көрип шығыў ҳәм қарарлар қабыл етиў сайлаў 
комиссиясы тәрепинен коллегиал тәризде әмелге асырылады.

Сайлаў комиссиялары өз искерлигин ашық ҳәм жәриялылық түрде әмелге 
асырады.

Сайлаў комиссиясының мәжилислеринде сиясий партиялардың, ғалаба хабар 
қуралларының ўәкиллери, пуқаралардың өзин-өзи басқарыў уйымларынан, басқа 
мәмлекетлерден, халықаралық шөлкемлерден бақлаўшылар қатнасыўы мүмкин.

Сайлаў комиссиялары талабанларға, сиясий партияларға сайлаў мапазын 
өткериў ушын тең шараятларды, сайлаўға таярлық көриў ҳәм оны өткериў ушын 
ажыратылған бюджет қаржыларының әдиллик пенен бөлистирилиўин, даўыс 
бериўдиң ҳәм сайлаў жуўмақларын шығарыўдың ҳадал болыўын тәмийинлеў 
бойынша зәрүр иләжлар көреди.

12-статья. Орайлық сайлаў комиссиясын дүзиў
Орайлық сайлаў комиссиясы Өзбекстан Республикасы Олий Мажлисиниң 

палаталары тәрепинен кеминде он бес ағзадан ибарат қурамда дүзиледи.
Орайлық сайлаў комиссиясының ағзалары Қарақалпақстан Республикасы 

Жоқарғы Кеңесиниң, халық депутатлары ўәлаятлық ҳәм Ташкент қалалық 
Кеңеслериниң усынысы бойынша Нызамшылық палатасы ҳәм Сенат тәрепинен 
сайланады.

Орайлық сайлаў комиссиясының Баслығы Өзбекстан Республикасы 
Президентиниң усынысы бойынша комиссия ағзалары арасынан комиссия 
мәжилисинде сайланады.

Орайлық сайлаў комиссиясы Баслығының орынбасары ҳәм комиссия хаткери 
комиссия ағзалары арасынан комиссия мәжилисинде сайланады.

Орайлық сайлаў комиссиясының ағзасы тийисли гүўалыққа ийе болады.
Орайлық сайлаў комиссиясы Баслығының ҳәм оның орынбасарының гүўалығы 

Өзбекстан Республикасы Президенти тәрепинен, Орайлық сайлаў комиссиясы 
басқа ағзаларының гүўалығы болса Нызамшылық палатасының Спикери ҳәм Сенат 
Баслығы тәрепинен имзаланады.

13-статья. Орайлық сайлаў комиссиясына ағзалық
Жигирма бес жасқа толған, әдетте, жоқары мағлыўматқа, сайлаўларды 

шөлкемлестириў ҳәм өткериў бойынша ис тәжирийбесине ийе болған, жәмийетшилик 
арасында абыройға ийе ҳәм кеминде кейинги бес жыл Өзбекстан Республикасы 
аймағында турақлы жасап атырған пуқара Орайлық сайлаў комиссиясының ағзасы 
болыўы мүмкин.

Аўыр яки жүдә аўыр жынаятлар ислегени ушын судланғанлық жағдайы 
тамамланбаған ямаса судланғанлығы алып тасланбаған пуқаралар, Өзбекстан 
Республикасы Қураллы Күшлериниң әскерий хызметкерлери, Өзбекстан 
Республикасы Мәмлекетлик қәўипсизлик хызметиниң, басқа да әскерийлестирилген 
бөлимшелердиң хызметкерлери, диний шөлкемлер ҳәм бирлеспелердиң 
профессионал хызметкерлери Орайлық сайлаў комиссиясының ағзасы болыўы 
мүмкин емес.

Орайлық сайлаў комиссиясының ағзасы басқа сайлаў комиссиясының яки 
сиясий партияның ағзасы болыўы мүмкин емес.

Орайлық сайлаў комиссиясының Өзбекстан Республикасы Президентлигине 
талабан етип, Нызамшылық палатасы депутатлығына талабан етип, Сенат 
ағзалығына талабан етип, исенимли ўәкил етип дизимге алынған ағзасы комиссия 
қурамынан шығып кеткен деп есапланады.

Орайлық сайлаў комиссиясы ағзасының ўәкилликлери Өзбекстан Республикасы 
Олий Мажлиси палаталары тәрепинен тиккелей яки оны ағзалыққа усынған 
уйымның усынысы бойынша төмендеги жағдайларда тоқтатылыўы мүмкин:

ол өз ўәкилликлерин тоқтатыў туўралы жазба арза бергенде;
ол суд тәрепинен уқыпсыз деп табылғанда;
оған байланыслы судтың айыплаў ҳүкими нызамлы күшке киргенде;
ол өз ўазыйпаларын турақлы түрде орынламай келгенде;
нызамға муўапық ол Орайлық сайлаў комиссиясы ағзасының ўәкилликлерин 

әмелге асырыў менен бир ўақытта шуғылланып болмайтуғын лаўазымға сайланғанда 
яки тайынланғанда;

ол судтың нызамлы күшке кирген қарары тийкарында бийдәрек жоғалған деп 
табылғанда яки қайтыс болған деп жәрияланғанда;

ол Өзбекстан Республикасы пуқаралығын жойтқанда яки Өзбекстан 
Республикасы пуқаралығынан шыққанда;

ол қайтыс болғанда.
Орайлық сайлаў комиссиясының жаңа ағзасы усы Кодексте белгиленген 

тәртипте сайланады.
Орайлық сайлаў комиссиясының ағзасы усы комиссияның қарарына муўапық 

комиссияда турақлы тийкарда ислеўи мүмкин. Орайлық сайлаў комиссиясында 
турақлы тийкарда ислеўши комиссия ағзаларының саны көби менен жети адамнан 
ибарат болады.

Орайлық сайлаў комиссиясының турақлы тийкарда ислеўши ағзалары илимий 
ҳәм педагогикалық жумыстан тысқары ҳақы төленетуғын басқа түрдеги искерлик 
пенен шуғылланыўы мүмкин емес.

Орайлық сайлаў комиссиясы ағзаларына Нызамшылық палатасы депутатларына, 
Сенат ағзаларына байланыслы қолланылатуғын қол қатылмаслық ҳаққындағы 
қағыйдалар қолланылады.

14-статья. Орайлық сайлаў комиссиясының ўәкилликлери
Орайлық сайлаў комиссиясы:
Өзбекстан Республикасы Президенти сайлаўын, Өзбекстан Республикасы 

Олий Мажлисине сайлаўды өткериў ушын дүзилетуғын сайлаў комиссиялары 
системасына басшылық етеди, Өзбекстан Республикасының пүткил аймағында усы 
Кодекстиң орынланыўы үстинен қадағалаўды әмелге асырады, оның бирдей тәризде 
қолланылыўын тәмийинлейди;

Өзбекстан Республикасы Президенти сайлаўы, Нызамшылық палатасы, 
жергиликли Кеңеслер депутатларын сайлаў бойынша сайлаў кампаниясы 
басланғанлығын жәриялайды;

сайлаў комиссияларының искерлигин методикалық жақтан тәмийинлеўди 
әмелге асырады, сайлаўды шөлкемлестириў мәселелери бойынша өз ўәкилликлери 
шеңберинде қарарлар қабыл етеди, көрсетпелер менен режелерди тастыйықлайды, 
түсиндириўлер береди;

Сайлаў процессин басқарыўдың информациялық системасын енгизиў ҳәм 
Өзбекстан Республикасы сайлаўшыларының бирден-бир электрон дизиминен 
(буннан былай текстте – Сайлаўшылардың бирден-бир электрон дизими) пайдаланыў 
искерлиги бойынша улыўма басшылықты ҳәм муўапықластырыўды әмелге асырады;

Өзбекстан Республикасы Президенти ҳәм Нызамшылық палатасының 
депутатлары сайлаўларын өткериў ушын сайлаў округлерин дүзеди;

Өзбекстан Республикасының шет еллердеги дипломатиялық ҳәм басқа да 
ўәкилханалары жанында дүзилген сайлаў участкаларын тийисли округлерге 
бириктириў ҳаққындағы мәселелерди шешеди;

Өзбекстан Республикасы Президенти ҳәм Нызамшылық палатасының 
депутатлары сайлаўларын өткериў бойынша округлық сайлаў комиссияларын дүзеди, 
сондай-ақ, олардың жайласқан жери ҳаққындағы мағлыўматларды жәриялайды;

сайлаў комиссиялары қурамына өзгерислер киргизиў тәртибин белгилейди;
егер округлық сайлаў комиссияларының қарарлары усы Кодекске қайшы келсе, 

усы қарарларды өз бетинше яки Өзбекстан Республикасы Бас прокурорының 
усынысына муўапық бийкарлайды;

шет еллердиң, халықаралық шөлкемлердиң сайлаўдағы бақлаўшыларына 
мандатлар береди;

сайлаўға таярлық көриў ҳәм оны өткериўге тийисли қәрежетлер сметасын ислеп 
шығады ҳәм тастыйықлайды, пул қаржыларын сайлаў комиссияларына бөлистиреди, 
соның ишинде сиясий партиялардың сайлаўда қатнасыўын қаржыландырыў ушын 
бөлистиреди, сайлаў комиссияларының имаратлар, транспорт ҳәм байланыс 
қураллары менен тәмийинлениўин қадағалайды, сайлаўды материаллық-техникалық 
жақтан тәмийинлеўге байланыслы басқа да мәселелерди көрип шығады;

сиясий партиялардың, пуқаралардың өзин-өзи басқарыў уйымларының 
бақлаўшылары, ғалаба хабар қуралларының ўәкиллери, басқа мәмлекетлердиң, 
халықаралық шөлкемлердиң бақлаўшылары ушын мандат үлгисин белгилейди;

усынылған ҳүжжетлер тийкарында сиясий партиялардың сайлаўда қатнасыўына 
руқсат бериў ҳаққында қарар қабыл етеди;

Өзбекстан Республикасы Президентлигине талабанларды ҳәм Нызамшылық 
палатасы депутатлығына талабанларды усынған сиясий партиялардан тийисли 
ҳүжжетлерди қабыл етип алады;

Өзбекстан Республикасы Президентлигине талабанларды ҳәм Нызамшылық 
палатасы депутатлығына талабанларды дизимге алады, дизимге алынған 
талабанлардың дизимлери менен олар ҳаққындағы мағлыўматлардың баспасөзде 
жәрияланыўын және оларға гүўалықлар бериўди шөлкемлестиреди;

Өзбекстан Республикасы Президентлигине талабанлардың исенимли 
ўәкиллерин дизимге алады ҳәм оларға гүўалықлар береди;

Өзбекстан Республикасы Президентлигине талабанларға ҳәм Нызамшылық 
палатасы депутатлығына талабанларға сайлаўда қатнасыўы ушын тең шараятларды 
тәмийинлейди;

Өзбекстан Республикасы Президенти, Нызамшылық палатасы депутатлары ҳәм 
Сенат ағзалары сайлаўларына байланыслы сайлаў бюллетенлериниң, сайлаўшылар 

дизимлериниң, имза қағазларының, сайлаў комиссиялары протоколларының ҳәм 
басқа да ҳүжжетлердиң, сайлаў қутыларының ҳәм сайлаў комиссиялары мөрлериниң 
үлгилери менен формаларын, оларды сақлаў тәртибин белгилейди;

сайлаў бюллетенлерин таярлаў ҳәм сайлаў участкаларына жеткериў тәртибин 
белгилейди;

сайлаў комиссиялары, сиясий партиялар, министрликлер, мәмлекетлик 
комитетлер ҳәм кеңселер, жергиликли мәмлекетлик ҳәкимият уйымлары, басқа 
да мәмлекетлик уйымлар менен жәмийетлик бирлеспелер ўәкиллериниң сайлаўға 
таярлық көриў ҳәм оны өткериўге байланыслы мәселелер бойынша мәлимлемесин 
тыңлайды;

сайлаўдың жуўмақларын шығарады, Өзбекстан Республикасы бойынша 
даўыс бериўдиң улыўма нәтийжелерин анықлайды ҳәм даўыс бериўде қатнасқан 
сайлаўшылар саны, ҳәр бир талабанды жақлап берилген даўыслар саны ҳаққындағы 
хабарды баспасөзде жәриялайды;

усы Кодексте нәзерде тутылған жағдайларда қайта даўыс бериў, Нызамшылық 
палатасы депутатларының яки Сенат ағзаларының қайта сайлаўы ҳәм босап қалған 
орынларға сайлаў өткерилиўин, сондай-ақ, Өзбекстан Республикасы Президенти 
сайлаўында қайта даўыс бериў ҳәм қайта сайлаў өткерилиўин шөлкемлестиреди;

сайланған Нызамшылық палатасы депутатларын ҳәм Сенат ағзаларын дизимге 
алады, сондай-ақ, олардың дизимин баспасөзде ҳәм басқа да дәреклерде жәриялайды;

сайлаўдан кейин Нызамшылық палатасының, Сенаттың биринши мәжилисин 
шақырады;

сайланған шахсқа Өзбекстан Республикасы Президенти етип сайланғанлығы 
ҳаққында гүўалық тапсырады;

Нызамшылық палатасы депутатына ҳәм Сенат ағзасына тийислисинше 
Нызамшылық палатасы депутатының ҳәм Сенат ағзасының гүўалығы менен 
көкирекке тағатуғын белгисин береди;

сайлаўшылардың ҳәм сайлаў процессиниң басқа да қатнасыўшыларының 
мүрәжәтларын көрип шығады ҳәм олар бойынша қарарлар қабыл етеди, буннан 
сайлаў комиссияларының ҳәрекетлери ҳәм қарарлары үстинен берилген шағымлар 
тысқары;

усы Кодекс талаплары бузылғанлығы ҳаққындағы материалларды судқа яки 
ҳуқық қорғаў уйымларына тапсырады;

басқа мәмлекетлердиң сайлаў уйымлары, халықаралық шөлкемлер ҳәм 
шет еллердиң ўәкиллери менен халықаралық бирге ислесиўди әмелге асырады, 
ушырасыўлар шөлкемлестиреди, келисимлер ҳәм меморандумлар дүзеди;

шет еллердеги сайлаўларды бақлаўда қатнасады, соның ишинде халықаралық 
шөлкемлердиң миссиялары қурамында қатнасады;

халықаралық шөлкемлерди, шет еллердиң сайлаў уйымларын ҳәм ўәкиллерин 
сайлаўларды бақлаў ушын мирәт етеди;

сайлаўды шөлкемлестириў ҳәм өткериўге байланыслы ҳүжжетлердиң кеңселик 
архивлерге тапсырылыўын тәмийинлейди;

Өзбекстан Республикасы Орайлық сайлаў комиссиясының Регламентин 
тастыйықлайды;

жәмийетшилик, ғалаба хабар қураллары менен байланысларды беккемлейди 
ҳәм раўажландырады;

усы Кодексте ҳәм басқа нызамларда нәзерде тутылған өзге ўәкилликлерин 
әмелге асырады.

15-статья. Орайлық сайлаў комиссиясының
Баслығы Орайлық сайлаў комиссиясының Баслығы:
Орайлық сайлаў комиссиясының искерлигине басшылықты әмелге асырады;
Орайлық сайлаў комиссиясының мәжилислерин шақырады, оларда басшылық 

етеди, комиссия ағзалары арасында ўазыйпаларды бөлистиреди;
Орайлық сайлаў комиссиясының мәжилислеринде қатнасыў ушын мәмлекетлик 

уйымлардың, сиясий партиялардың ҳәм басқа да жәмийетлик бирлеспелердиң, 
шөлкемлердиң ўәкиллерин ҳәм лаўазымлы шахсларын мирәт етеди;

мәмлекетлик уйымлар, халықаралық шөлкемлер, жәмийетлик бирлеспелер 
менен қатнасықларда Орайлық сайлаў комиссиясы атынан ис жүргизеди;

Өзбекстан Республикасы Президенти сайлаўы, Өзбекстан Республикасы Олий 
Мажлисине сайлаў жуўмақлары ҳаққында Өзбекстан Республикасы Олий Мажлиси 
палаталарына мәлимлеме береди;

Орайлық сайлаў комиссиясының қарарларын ҳәм басқа да ҳүжжетлерин 
имзалайды;

Орайлық сайлаў комиссиясының искерлигин тәмийинлеў ушын Өзбекстан 
Республикасы Мәмлекетлик бюджетинен ажыратылған қаржыларды бөлистиреди 
ҳәм олардан мақсетли пайдаланылыўын қадағалайды;

тийислисинше Нызамшылық палатасының ҳәм Сенаттың биринши мәжилисин 
ашады ҳәм Нызамшылық палатасы Спикери менен Сенат Баслығы сайланғанға 
шекем онда басшылық етеди.

Орайлық сайлаў комиссиясы Баслығының өз ўәкилликлерин әмелге асырыў 
имканияты болмағанда, сондай-ақ, Баслық болмаған жағдайда Баслықтың 
ўазыйпалары Баслық орынбасарына яки Орайлық сайлаў комиссиясының қарары 
менен комиссия ағзаларынан биреўине жүкленеди.

16-статья. Орайлық сайлаў комиссиясының мәжилислери ҳәм қарарлары
Орайлық сайлаў комиссиясы жумысының шөлкемлестириў формасы оның 

мәжилислери болып, олар зәрүрликке қарап өткериледи. Егер мәжилисте комиссия 
ағзалары улыўма санының кеминде үштен еки бөлеги қатнасса, мәжилис ўәкилликли 
болып есапланады.

Орайлық сайлаў комиссиясының қарарлары ашық даўыс бериў арқалы, 
комиссия ағзалары улыўма санының көпшилик даўысы менен қабылланады. 
Даўыслар тең бөлинип қалған жағдайда Орайлық сайлаў комиссиясы Баслығының 
даўысы шешиўши болып есапланады.

Орайлық сайлаў комиссиясының мәжилислеринде протокол жүргизилип, 
ол басшылық етиўши ҳәм Орайлық сайлаў комиссиясының хаткери тәрепинен 
имзаланады.

Орайлық сайлаў комиссиясының ағзалары айырықша пикир билдириўге ҳақылы 
болып, бул пикир жазба түрде протоколға қосымша етиледи.

Орайлық сайлаў комиссиясы өз ўәкилликлери шеңберинде қарарлар қабыл 
етеди, қарарлар Орайлық сайлаў комиссиясының Баслығы тәрепинен имзаланады.

Орайлық сайлаў комиссиясының қарарлары қабыл етилген ўақыттан баслап 
күшке киреди ҳәм Орайлық сайлаў комиссиясының рәсмий веб-сайтында сол күнниң 
өзинде, сондай-ақ, зәрүр болған жағдайларда басқа дәреклерде жәрияланыўы тийис.

Орайлық сайлаў комиссиясының өз ўәкилликлери шеңберинде қабыл ететуғын 
қарарлары округлық ҳәм участкалық сайлаў комиссиялары, мәмлекетлик уйымлар, 
сиясий партиялар ҳәм басқа да жәмийетлик бирлеспелер, кәрханалар, мәкемелер 
ҳәм шөлкемлер ушын мәжбүрий болып есапланады.

17-статья. Орайлық сайлаў комиссиясының
Секретариаты Орайлық сайлаў комиссиясының искерлигин тәмийинлеў ушын 

оның Секретариаты дүзиледи.
Секретариат искерлигина Орайлық сайлаў комиссиясының хаткери басшылық 

етеди.
Секретариаттың дүзилиси, штатлары ҳәм оның ис тәртиби Орайлық сайлаў 

комиссиясының Баслығы тәрепинен тастыйықланады.

18-статья. Өзбекстан Республикасы Орайлық сайлаў комиссиясының 
Регламенти

Орайлық сайлаў комиссиясы искерлиги тәртиби Орайлық сайлаў комиссиясының 
мәжилисинде қабыл етилетуғын Регламент пенен белгиленеди.

19-статья. Ўәлаятлық, районлық ҳәм қалалық сайлаў комиссияларын 
дүзиў

Жергиликли Кеңеслерге сайлаўды шөлкемлестириў ҳәм өткериў ушын:
халық депутатлары ўәлаятлық Кеңесине сайлаў өткериў бойынша ўәлаятлық 

сайлаў комиссиясы;
халық депутатлары районлық Кеңесине сайлаў өткериў бойынша районлық 

сайлаў комиссиясы;
халық депутатлары қалалық Кеңесине сайлаў өткериў бойынша қалалық сайлаў 

комиссиясы дүзиледи.
Ўәлаятлық, районлық, қалалық сайлаў комиссиялары, буннан усы статьяның 

үшинши бөлиминде нәзерде тутылған жағдайлар тысқары, тийисли жергиликли 
Кеңеслер тәрепинен сайлаўға кеминде сексен күн қалғанда комиссияның он бир – 
жигирма бир ағзасынан ибарат қурамда дүзиледи ҳәм өз ўәкилликлерин кейинги 
сайлаў кампаниясы басланғанлығы жәрияланғанға шекем әмелге асырады.

Жаңа дүзилген ҳәкимшилик-аймақлық бирликлерде халық депутатлары 
ўәлаятлық Кенесине сайлаў өткериў бойынша ўәлаят сайлаў комиссиясы Сенат 
тәрепинен, халық депутатлары районлық, қалалық Кенеси сайлаўларын өткериў 
бойынша районлық, калалық сайлаў комиссиялары болса тийисли халық депутатлары 
ўәлаятлық Кенеси тәрепинен сайлаўға кеминде жигирма бес кун қалғанда он бир – 
жигирма бир комиссия ағзасынан ибарат курамда дузиледи ҳәм де өзи ўакилликлерин 
кейинги сайлаў кампаниясы басланғанлығы жәрияланғанға шекем әмелге асырады.

Ўәлаятлық, районлық, қалалық сайлаў комиссияларының баслықлары усы 
комиссия ағзалары арасынан сайлаў комиссиясы мәжилисинде тийисли жергиликли 
Кеңестиң усынысына муўапық сайланады. Усы статьяның үшинши бөлиминде 
нәзерде тутылған ҳаллар болса ўәлаят сайлаў комиссиясы баслығы Сенат тәрепинен 
белгиленеди.

Комиссия баслығының орынбасары ҳәм комиссия хаткери комиссия 
мәжилисинде оның ағзалары арасынан сайланады. Ўәлаятлық, районлық, қалалық 
сайлаў комиссиялары рәсмий веб-сайтларында ҳәм баспасөз басылымларында өз 
қурамы, мәнзили ҳәм комиссияның телефон номерлери ҳаққындағы мағлыўматларды 
жәриялайды.

20-статья. Ўәлаятлық, районлық, қалалық сайлаў комиссиясының 
ўәкилликлери

Ўәлаятлық, районлық, қалалық сайлаў комиссиясы:
тийисли аймақта усы Кодекстиң орынланыўы үстинен қадағалаўды әмелге 

асырады, оның бирдей тәризде қолланылыўын тәмийинлейди және сайлаўды 
шөлкемлестириў ҳәм өткериў мәселелери бойынша түсиниклер береди;

тийисли жергиликли Кеңеслерге сайлаў өткериў бойынша сайлаў округлерин 
дүзеди, оларға атама ҳәм тәртип санын береди және усы округ сайлаў комиссиясы 
жайласқан жер ҳаққындағы мағлыўматларды жәриялайды;

тийисли жергиликли Кеңеске сайлаў өткериў бойынша округлық сайлаў 
комиссияларын дүзеди ҳәм комиссия қурамы ҳаққындағы мағлыўматларды 
жәриялайды;

тийисли сайлаў комиссияларының искерлигин бағдарлап барады, олардың 
қурамына өзгерислер киргизиў тәртибин белгилейди, егер округлық ҳәм участкалық 
сайлаў комиссияларының қарарлары усы Кодекске қайшы келсе, усы қарарларды өз 
бетинше яки ўәлаят, район, қала прокурорының усынысына муўапық бийкарлаўы 
мүмкин;

депутатлыққа талабанлар көрсеткен сиясий партиялардан тийисли ҳүжжетлерди 
қабыл етип алады;

депутатлыққа талабанларды дизимге алады ҳәм оларға гүўалықлар береди;
депутатлыққа талабанлар сайлаў кампаниясында қатнасыўы ушын тең 

шараятларды тәмийинлейди;
пул қаржыларын тийисли сайлаў комиссиялары арасында бөлистиреди, 

сайлаў комиссияларының имаратлар, транспорт ҳәм байланыс қураллары менен 

тәмийинлениўин қадағалайды, сайлаўды материаллық-техникалық жақтан 
тәмийинлеў бойынша басқа да мәселелерди көрип шығады;

тийисли жергиликли Кеңеске сайлаў бойынша сайлаў бюллетенлериниң, 
сайлаўшылар дизимлериниң, сайлаў комиссиялары протоколларының, өз мөриниң, 
сайлаўға тийисли басқа да ҳүжжетлердиң формаларын тастыйықлайды ҳәм 
таярланыўын тәмийинлейди;

сиясий партиялар, басқа жәмийетлик бирлеспелер, жергиликли мәмлекетлик 
ҳәкимият уйымлары, пуқаралардың өзин-өзи басқарыў уйымлары ўәкиллериниң 
және кәрханалар, мәкемелер ҳәм шөлкемлер басшыларының сайлаўға таярлық көриў 
ҳәм оны өткериўге байланыслы мәселелер бойынша мәлимлемелерин тыңлайды;

тийисли жергиликли Кеңеске өткерилген сайлаў жуўмақларын шығарады, 
сайланған депутатларды дизимге алады, сайлаў жуўмақлары ҳаққындағы 
мағлыўматларды ҳәм сайланған депутатлардың дизимлерин баспасөзде жәриялайды 
(ҳәммеге мәлимлейди);

депутатларға тийисли жергиликли Кеңес депутаты гүўалығын ҳәм көкирекке 
тағатуғын белгисин береди; қайта сайлаў өткериўге байланыслы мәселелерди 
шешеди;

сайлаўшылардың ҳәм сайлаў процессиниң басқа да қатнасыўшыларының 
мүрәжетлерин көрип шығады ҳәм олар бойынша қарарлар қабыл етеди, буннан 
сайлаў комиссияларының ҳәрекетлери ҳәм қарарлары үстинен берилген шағымлар 
тысқары;

усы Кодекс талаплары бузылғанлығы ҳаққындағы материалларды судқа яки 
тийисли ҳуқық қорғаў уйымларына тапсырады;

сайлаўды шөлкемлестириў ҳәм өткериўге байланыслы ҳүжжетлердиң 
архивлерге ҳәм кеңселик архивлерге тапсырылыўын тәмийинлейди.

Районлық, қалалық (буған Ташкент қалалық сайлаў комиссиясы кирмейди) 
сайлаў комиссиясы усы Кодекстиң 22, 23, 31, 32, 59, 60 ҳәм 95-статьяларында кѳзде 
тутылған оруг сайлаў комиссиясының ýәкилликлерин де әмелге асырады.

21-статья. Округлық сайлаў комиссияларын дүзиў
Өзбекстан Республикасы Президенти сайлаўын, Нызамшылық палатасының 

депутатлары сайлаўын өткериў бойынша округлық сайлаў комиссиясы Орайлық 
сайлаў комиссиясы тәрепинен, Халық депутатлары ўәлаятлар ҳәм Ташкент қалалық 
Кеңеслерине сайлаў өткериў бойынша округлық сайлаў комиссиясы болса тийисли 
ўәлаят, Ташкент қалалық сайлаў комиссиясы тәрепинен сайлаўға кеминде жетпис 
күн қалғанда комиссия баслығы, баслықтың орынбасары, хаткери ҳәм комиссияның 
басқа алты – сегиз ағзасынан ибарат қурамда дүзиледи.

Нызамшылық палатасының депутатлары сайлаўын өткериў бойынша округлық 
сайлаў комиссиясы Орайлық сайлаў комиссиясы тәрепинен, Халық депутатлары 
ўәлаятлар ҳәм Ташкент қалалық Кеңеслерине сайлаў өткериў бойынша округлық 
сайлаў комиссиясы болса тийисли ўәлаят, Ташкент қалалық сайлаў комиссиясы 
тәрепинен сайлаўға кеминде жетпис күн қалғанда комиссия баслығы, баслықтың 

орынбасары, хаткери ҳәм комиссияның басқа алты – сегиз ағзасынан ибарат қурамда 
дүзиледи.

Өзбекстан Республикасы Президенти сайлаўын ҳәм Нызамшылық палатасының 
депутатлары сайлаўын өткериў бойынша округлық сайлаў комиссиялары ағзалығына 
талабанлар Қарақалпақстан Республикасы Жоқарғы Кеңесиниң, халық депутатлары 
ўәлаятлық ҳәм Ташкент қалалық Кеңеслериниң мәжилислеринде додаланады ҳәм 
Орайлық сайлаў комиссиясы тәрепинен тастыйықлаў ушын усынылады.

Халық депутатлары ўәлаятлар ҳәм Ташкент қалалық Кеңеслерине сайлаў 
өткериў бойынша округлық сайлаў комиссияларының ағзалары халық депутатлары 
районлық ҳәм қалалық Кеңеслериниң усынысына муўапық тастыйықланады.

Халық депутатлары районлық, қалалық (буған халық депутатлары Ташкент 
қалалық Кеңеси кирмейди) Кеңесине сайлаў өткериў бойынша округ сайлаў 
комиссиялары дүзилмейди.

Округлық сайлаў комиссиясының ағзалары жәмийетшиликтиң абыройлы 
ўәкиллери арасынан тастыйықланады.

22-статья. Округлық сайлаў комиссиясының ўәкилликлери
Округлық сайлаў комиссиясы:
тийисли аймақта усы Кодекстиң орынланыўы үстинен қадағалаўды әмелге 

асырады;
сайлаў участкаларын дүзеди, округ бойынша олардың тәртип санын белгилейди, 

мәнзилин көрсеткен ҳалда олардың дизимин жәриялайды;
участкалық сайлаў комиссияларының искерлигин муўапықластырады;
сайлаў участкаларының жайласқан орны ҳаққында сайлаўшыларды хабардар 

етеди;
участкалық сайлаў комиссияларын дүзеди ҳәм олардың қурамы ҳаққындағы 

мағлыўматларды жәриялайды;
талабанларға сайлаў кампаниясында қатнасыў ушын тең шараятларды 

тәмийинлейди;
депутатлыққа талабанлардың исенимли ўәкиллерин дизимге алады ҳәм оларға 

тийисли гүўалықлар береди;
сиясий партиялар, басқа жәмийетлик бирлеспелер, пуқаралардың өзин-

өзи басқарыў уйымлары ўәкиллериниң, кәрханалар, мәкемелер ҳәм шөлкемлер 
басшыларының сайлаўға таярлық көриў ҳәм оны өткериўге байланыслы мәселелер 
бойынша мәлимлемесин тыңлайды;

сайлаўшылар дизимлериниң дүзилиўин ҳәм олардың ҳәмме танысып шығыўы 
ушын усынылыўын бақлап барады;

сайлаў округи бойынша сайлаў нәтийжелерин анықлайды ҳәм оларды 
тийислисинше Орайлық сайлаў комиссиясына, ўәлаятлық, Ташкент қалалық сайлаў 
комиссиясына усынады;

қайта даўыс бериў ҳәм қайта сайлаў, сондай-ақ, босап қалған орынларға 
депутатлар сайлаўы өткерилиўин шөлкемлестиреди;

сайлаўшылардың ҳәм сайлаў процессиниң басқа да қатнасыўшыларының 
мүрәжәтларын көрип шығады ҳәм олар бойынша қарарлар қабыл етеди, буннан 
сайлаў комиссияларының ҳәрекетлери ҳәм қарарлары үстинен берилген шағымлар 
тысқары.

23-статья. Участкалық сайлаў комиссиясын дүзиў
Участкалық сайлаў комиссиясы округлық сайлаў комиссиясы тәрепинен 

сайлаўға кеминде қырқ күн қалғанда бес – он тоғыз ағзадан, соның ишинде, баслық, 
баслықтың орынбасары ҳәм хаткерден ибарат қурамда дүзиледи.

Егер комиссия жети ағзаға шекемги қурамда дүзилсе, баслық ҳәм хаткер 
сайланады.

Зәрүр болған жағдайларда участкалық сайлаў комиссиясының сан қурамы 
өзгертилиўи мүмкин.

Өзбекстан Республикасының шет еллердеги дипломатиялық ҳәм басқа да 
ўәкилханаларында участкалық сайлаў комиссиясы баслығының ўазыйпаларын усы 
ўәкилханалардың басшысы әмелге асырады.

Участкалық сайлаў комиссиясы ағзалығына талабанлар пуқаралардың өзин-
өзи басқарыў уйымлары, жәмийетлик бирлеспелер, кәрханалар, мәкемелер ҳәм 
шөлкемлер тәрепинен усынылып, бул талабанлар халық депутатлары районлық, 
қалалық Кеңеслердиң мәжилислеринде додаланады ҳәм тийисли округлық сайлаў 
комиссиясына тастыйықлаў ушын усынылады.

24-статья. Участкалық сайлаў комиссиясының ўәкилликлери
Участкалық сайлаў комиссиясы:
участка бойынша сайлаўшылардың дизимин дүзеди;
сайлаўшылардың дизими менен сайлаўшыларды таныстырады, дизимде жол 

қойылған қәтелер ҳәм анықсызлықлар ҳаққындағы арзаларды қабыл етеди ҳәм 
көрип шығады және дизимге тийисли өзгерислер киргизиў ҳаққындағы мәселени 
шешеди;

сайлаў күни өзи жасайтуғын жерде болыў ҳәм даўыс бериўде қатнасыў 
имканиятына ийе болмаған сайлаўшылардан толтырылған сайлаў бюллетенлерин 
жабық конвертлерде қабыл етип алады;

халықты сайлаў күни ҳәм даўыс бериў орны ҳаққында хабардар етеди;
имараттың жасырын даўыс бериў кабиналары яки бөлмелери ҳәм сайлаў 

қутылары, сондай-ақ, басқа да үскенелер менен таярлап қойылыўын тәмийинлейди;
сайлаў күни участкада даўыс бериўди шөлкемлестиреди;
даўысларды санап шығады;
сайлаўшылардың ҳәм сайлаў процессиниң басқа да қатнасыўшыларының 

мүрәжәтларын көрип шығады ҳәм олар бойынша қарарлар қабыл етеди.

25-статья. Сайлаў комиссиясы ағзаларына қойылатуғын талаплар
Жигирма бир жасқа толған, орта яки жоқары мағлыўматқа, әдетте, сайлаўға 

таярлық көриў ҳәм оны өткериў бойынша ис тәжирийбесине ийе болған, халық 

арасында абыройға ийе пуқаралар ўәлаятлық, районлық ҳәм қалалық сайлаў 
комиссиясының, округлық ҳәм участкалық сайлаў комиссиясының ағзасы болыўы 
мүмкин.

Басқа сайлаў комиссиясының ағзалары, сиясий партиялардың ағзалары, 
ўәлаят, район ҳәм қала ҳәкимлери,  прокуратура уйымларының, судлардың 
лаўазымлы шахслары, талабанлардың жақын туўысқанлары ҳәм исенимли 
ўәкиллери, сондай-ақ, талабанларға тиккелей бойсыныўшы шахслар сайлаў 
комиссиясының ағзасы болыўы мүмкин емес.

Участка сайлаў комиссиясы ағзаларының ярмынан көби бир шөлкемнен усыныс 
етилиўи мүмкин емес, буған Өзбекстан Республикасының шет мәмлекетлердеги 
дипломатиялық ҳәм басқа да ўәкилханалары жанында, әскерий бөлимлерде, 
санаторияларда ҳәм дем алыў үйлеринде, емлеўханаларда ҳәм де басқа да станционар 
емлеў шөлкемлеринде, қамақта сақлаў ҳәм азатлықтан шеклеў орынларында 
шөлкемлестирилген участка сайлаў комиссиялары кирмейди

Комиссия ағзасы жеке арзасы бойынша, сондай-ақ, ўәкилликлеринен айырылған 
жағдайда өз ўазыйпаларын атқарыўдан азат етилиўи мүмкин.

Комиссия ағзасы усы Кодекс талапларын бузған яки өз ўазыйпаларына турақлы 
түрде итибарсызлық қылған жағдайда оны ўәкилликлеринен айырыў ҳуқықы 
комиссияны дүзген уйымға тийисли болады.

Зәрүр болған жағдайда усы Кодексте белгиленген тәртипте сайлаў 
комиссиясының жаңа ағзасы сайланады.

26-статья. Сайлаў комиссияларының искерлигин шөлкемлестириў ҳәм 
олардың ўәкилликлери мүддети

Сайлаў комиссиясының мәжилиси, егер онда мәжилис өткерилип атырған 
күндеги комиссия ағзалары санының кеминде үштен еки бөлеги қатнасып атырған 
болса, ўәкилликли болады. Комиссия қарары ашық даўыс бериў арқалы комиссия 
ағзалары улыўма санының көпшилик даўысы менен қабыл етиледи. Қарарға наразы 
болған комиссия ағзалары айырықша пикирин баян етиўге ҳақылы болып, бул пикир 
жазба түрде протоколға қосымша етиледи. Даўыслар тең болып қалған жағдайда 
басшылық етиўшиниң даўысы шешиўши болып есапланады.

Сайлаў комиссиясының өз ўәкилликлери шеңберинде қабыл еткен қарары 
төменги сайлаў комиссиялары, сондай-ақ, барлық мәмлекетлик уйымлар, сиясий 
партиялар ҳәм басқа да жәмийетлик бирлеспелер, мийнет жәмәәтлери менен әскерий 
бөлимлер, кәрханалардың, мәкемелердиң ҳәм шөлкемлердиң басшылары орынлаўы 
ушын мәжбүрий болып есапланады.

Сайлаў комиссиясының қарарына муўапық комиссияның баслығы, баслықтың 
орынбасары, хаткери яки басқа ағзасы сайлаўға таярлық көриў ҳәм оны өткериў 
дәўиринде өндирислик яки хызмет ўазыйпаларын орынлаўдан сайлаў өткериў ушын 
ажыратылатуғын қаржылар есабынан орташа айлық ис ҳақысы сақланған ҳалда азат 
етилиўи мүмкин.

Мәмлекетлик уйымлар ҳәм жәмийетлик бирлеспелердиң уйымлары, 
кәрханалар, мәкемелер, шөлкемлер, лаўазымлы шахслар сайлаў комиссияларына 

өз ўәкилликлерин әмелге асырыўында көмеклесиўи, олардың жумысы ушын зәрүр 
мағлыўматларды бериўи шәрт.

Мәмлекетлик уйымлар, кәрханалар, мәкемелер, шөлкемлер сайлаўға таярлық 
көриў ҳәм оны өткериў ушын керекли болған имаратлар ҳәм үскенелерди сайлаў 
комиссиялары ықтыярына бийпул берип турыўы шәрт.

Сайлаў комиссиясы сайлаўға таярлық көриў ҳәм оны өткериўге байланыслы 
мәселелер бойынша мәмлекетлик уйымларға ҳәм жәмийетлик бирлеспелердиң 
уйымларына, кәрханаларға, мәкемелерге, шөлкемлерге, лаўазымлы шахсларға 
мүрәжәт етиў ҳуқықына ийе, олар қойылған мәселени көби менен үш күнлик 
мүддетте көрип шығыўы ҳәм сайлаў комиссиясына жуўап қайтарыўы шәрт.

Өзбекстан Республикасы Президенти сайлаўын ҳәм Нызамшылық палатасының 
депутатлары сайлаўын өткериў бойынша округлық ҳәм участкалық сайлаў 
комиссиялары тийислисинше Өзбекстан Республикасы Президенти сайлаўы 
жуўмақлары шығарылғаннан, тийисли сайлаў округлеринен сайланған депутатлар 
Орайлық сайлаў комиссиясы тәрепинен дизимге алынғаннан кейин өз искерлигин 
тоқтатады.

Жергиликли Кеңеслерге сайлаў өткериў бойынша округлық ҳәм участкалық 
сайлаў комиссиялары тийисли сайлаў округлеринен сайланған депутатлар 
ўәлаятлық, районлық, қалалық сайлаў комиссиясы тәрепинен дизимге алынғаннан 
кейин өз искерлигин тоқтатады.

4-бап. Сайлаўшылардың дизимлерин дүзиў

27-статья. Сайлаўшылардың дизимлери
Сайлаў күнине шекем яки сайлаў күни он сегиз жасқа толған, дизим дүзилип 

атырған ўақытта усы сайлаў участкасы аймағында турақлы яки ўақытша жасап 
атырған пуқаралардың фамилиялары сайлаўшылар дизимине киргизиледи.

Ҳәрбир сайлаўшы тек ғана бир сайлаўшылар дизимине киргизилиўи мүмкин.
Сайлаўшылар дизимине ҳәр бир сайлаўшының фамилиясы, аты, әкесиниң аты, 

туўылған сәнеси ҳәм жасайтуғын мәнзили киргизиледи.
Сайлаўшылар дизимлери Сайлаўшылардың бирден-бир электрон дизимин 

қәлиплестириў бойынша информациялық системаның мағлыўматлары тийкарында 
дүзиледи.

Әскерий бөлимлердеги әскерий хызметкерлердиң, сондай-ақ, әскерий 
хызметкерлердиң шаңарақ ағзаларының ҳәм басқа сайлаўшылардың дизимлери, 
егер олар әскерий бөлимлер жайласқан аймақларда жасаса, әскерий бөлимлердиң 
командирлери усынатуғын мағлыўматлар тийкарында дүзиледи. Әскерий 
бөлимлерден тысқарыда жасайтуғын әскерий хызметкерлер жасайтуғын орынлары 
бойынша улыўма тийкарларда сайлаўшылар дизимине киргизиледи.

Санаторийлерде ҳәм дем алыў үйлеринде, емлеўханаларда ҳәм басқа да 
стационар емлеў мәкемелеринде, қамақта сақлаў ҳәм еркинен айырыў орынларында 
дүзилген участкалар бойынша сайлаўшылар дизимлери усы мәкемелердиң 
басшылары тәрепинен усынылатуғын мағлыўматлар тийкарында дүзиледи.

271-статья. Шет мәмлекетлерде турған пуқараларды сайлаўшылар 
дизимине киритиў

Өзбекстан Республикасының шет мәмлекетлердеги дипломатиялық ҳәм басқа 
да ўәкилханалары жанында дүзилген сайлаў участкаларында сайлаўшылардың 
дизимлери усы мәкемелер баслықлары тәрепинен берилген мағлыўматлар 
тийкарында дүзиледи.

Өзбекстан Республикасының шет мәмлекетлердеги дипломатиялық ҳәм басқа да 
ўәкилханалары жанында дүзилген участка сайлаў комиссиялары шет мәмлекетлерде 
турған пуқараларды сайлаўшылар дизими менен танысыў усылы, орны ҳәм ўақты 
ҳаққында хабардар етеди.

Шет мәмлекетлерде турған пуқаралар Өзбекстан Республикасының шет 
мәмлекетлердеги дипломатиялық ҳәм басқа да ўәкилханалары жанында дүзилген 
участка сайлаў комиссияларына оларды сайлаўшылар дизимине киритиў ҳаққында 
сайлаўдан он бес күн алдын жазба көринисте яки Өзбекстан Республикасы Сыртқы 
ислер министрлигиниң рәсмий веб-сайти арқалы електрон көринисте мүрәжәәт 
етиўи мүмкин.

Өзбекстан Республикасының шет мәмлекетлердеги дипломатиялық ҳәм 
басқа да ўәкилханалары қасында дүзилген участка сайлаў комиссиялары шет 
мәмлекетлерде турған пуқаралардың оларды сайлаўшылар дизимине киритиў 
ҳаққындағы мүрәжәәтинде көрсетилген шахсқа тийисли мағлыўматларды тексереди 
ҳәм пуқараларды сайлаўшылар дизимине киритиў туўралы мәселени шешеди.

Өзбекстан Республикасының шет мәмлекетлердеги дипломатиялық ҳәм басқа 
да ўәкилханалары қасында дүзилген участка сайлаў комиссиялары сайлаўшылар 
дизимине киритилген пуқаралар ҳаққындағы мағлыўматларды Өзбекстан 
Республикасы Сыртқы ислер министрлигине береди.

Өзбекстан Республикасы Сыртқы ислер министрлиги сайлаўшылар дизимине 
киритилген пуқаралар ҳаққындағы мағлыўматларды Өзбекстан Республикасы 
Министрлер Кеңеси қасындағы Мәмлекетлик персенолластырыў орайына 
Сайлаўшылардың бирден-бир електрон дизимине тийисли өзгерислер киритиў 
ушын бериледи.

28-статья. Сайлаўшылардың бирден-бир электрон дизими
Сайлаўшылардың бирден-бир электрон дизими ўәкилликли мәмлекетлик 

уйымлардың мәлимлеме базаларына муўапық сайлаўшы пуқаралар, олардың 
турақлы ҳәм ўақытша жасайтуғын мәнзиллери ҳаққындағы мәлимлемени өз ишине 
алған мәмлекетлик мәлимлеме ресурсы болып есапланады.

Сайлаўшылардың бирден-бир электрон дизими ўәкилликли мәмлекетлик 
уйымлар тәрепинен усынылатуғын мәлимлеме негизинде қәлиплестириледи ҳәм 
жаңаланып турылады, сайлаў кампаниясы дәўиринде болса тийисли участкалық 
сайлаў комиссиялары тәрепинен анықластырылады.

Ҳәр бир участкалық сайлаў комиссиясы дүзилгеннен кейин үш күн ишинде 
Сайлаўшылардың бирден-бир электрон дизиминде бөлистирилген усы участка 
сайлаўшыларының дәслепки дизимин алады.

Участкалық сайлаў комиссиясы сайлаўшылардың дәслепки дизимин алғаннан 
кейин оны усы участка аймағында жасаўшы халықты үйме-үй айланып шығыў 
жолы менен анықластырыў иләжларын көреди.

Участкалық сайлаў комиссиясы сайлаўшылар дизимин анықластырыў бойынша 
жумыста қатнасыў ушын жәмийетшилик ўәкиллерин тартыўы мүмкин. Районлар 
ҳәм қалалар ҳәкимликлери сайлаўшылардың дизимлерин анықластырыў ислерине 
көмеклеседи.

Сайлаў комиссиялары халықты үйме-үй айланып шығыў нәтийжелери бойынша 
Сайлаўшылардың бирден-бир электрон дизиминдеги сайлаўшының фамилиясы, аты, 
әкесиниң аты, туўылған сәнеси ҳәм жасайтуғын мәнзилин дүзетип, сайлаўшылар 
дизимлерине өзгерислер киргизиўи мүмкин.

Сайлаўшылардың дизими ҳәр бир сайлаў участкасы бойынша участкалық 
сайлаў комиссиясы тәрепинен дүзиледи ҳәм оның баслығы және хаткери тәрепинен 
имзаланады.

Сайлаў күни сайлаў участкаларында Сайлаўшылардың бирден-бир электрон 
дизиминен алынған сайлаўшылар дизимлеринен пайдаланылады.

29-статья. Пуқараларды сайлаўшылардың дизимлери менен таныстырыў
Пуқараларға участкалық сайлаў комиссиясы имаратында сайлаўшылар дизими 

менен танысыў, сондай-ақ, Орайлық сайлаў комиссиясының рәсмий веб-сайты 
арқалы сайлаўшылар дизиминен өзлерине тийисли мағлыўматлар менен танысыў 
имканияты тәмийинленеди. Шет мәмлекетлерде турған пуқараларға сайлаўшылар 
дизиминдеги өзине тийисли мағлыўматлар менен танысыў имканияты Өзбекстан 
Республикасы Сыртқы ислер Минитрлиги, Өзбекстан Республикасының шет 
мәмлекетлердеги дипломатиялық ҳәм басқа да ўәкилханалары рәсмий веб-сайтлары 
арқалы да тәмийинленеди.

Сайлаўшылардың дизимлери сайлаўға он бес күн қалғанда, Өзбекстан 
Республикасының шет еллердеги дипломатиялық ҳәм басқа да ўәкилханалары 
жанында, санаторийлерде ҳәм дем алыў үйлеринде, емлеўханаларда ҳәм басқа да 
стационар емлеў мәкемелеринде, алыс ҳәм барыў қыйын болған аймақлардағы 
пуқаралар турған орынларда, қамақта сақлаў ҳәм еркинен айырыў орынларында 
дүзилген участкаларда болса сайлаўға үш күн қалғанда ҳәмме танысып шығыўы 
ушын усынылады.

Участкалық сайлаў комиссиясы дизим менен танысыў орны ҳәм ўақты ҳаққында 
хабардар етеди.

Сайлаў комиссиялары сайлаўшылардың дизимлери ҳәмме танысып шығыўы 
ушын усынылғаннан кейин де оларға өзгерислер киргизиўи мүмкин.

Сайлаўшылардың дизимлерине өзгерислер киргизиў сайлаўға бес күн қалғанда 
тоқтатылады.

30-статья. Сайлаўшылардың дизимлери туўралы тартысыў
Ҳәрбир пуқара сайлаўшылардың дизимлериндеги қәте яки анықсызлық ҳаққында 

участкалық сайлаў комиссиясына мүрәжәт етиўи мүмкин. Участкалық сайлаў 

комиссиясы 24 саат ишинде мүрәжәтты тексериўи ҳәм қәтени яки анықсызлықты 
сапластырыўы ямаса мүрәжәт етиўшиге оның мүрәжәтын көрип шығыўдан бас 
тартылғанлығы ҳаққында тийкарланған жуўап бериўи шәрт.

Участкалық сайлаў комиссиясының ҳәрекетлери ҳәм қарарлары үстинен судқа 
шағым етилиўи мүмкин.

5-бап. Сайлаў бюллетени

31-статья. Сайлаў бюллетениниң мазмуны
Өзбекстан Республикасы Президенти сайлаўына, Нызамшылық палатасының 

депутатлары сайлаўына тийисли сайлаў бюллетениниң формасы ҳәм тексти 
Орайлық сайлаў комиссиясы тәрепинен тастыйықланады.

Жергиликли Кеңеслер сайлаўына тийисли сайлаў бюллетениниң формасы 
ҳәм тексти ўәлаятлық, районлық ҳәм қалалық сайлаў комиссиялары тәрепинен 
тастыйықланады.

Талабанның фамилиясы, аты, әкесиниң аты сайлаў бюллетенине оның туўылған 
жылы ҳәм оны талабан етип көрсеткен сиясий партия көрсетилген ҳалда әлипбе 
тәртибинде киргизиледи.

Сайлаў бюллетенинде оны толтырыў тәртиби ҳаққындағы түсиндирме болыўы 
керек.

Сайлаў бюллетенлери мәмлекетлик тилде, сондай-ақ, округлық сайлаў 
комиссиясының қарарына муўапық тийисли округ халқының көпшилиги 
сөйлесетуғын тиллерде басып шығарылады.

Сайлаў бюллетенлерин Брайль әлипбеси тийкарында толтырыў ушын 
трафаретлер таярланыўы мумкин.

32-статья. Сайлаў бюллетенлерин таярлаў ҳәм жеткерип бериў
Участкалық сайлаў комиссиялары сайлаў бюллетенлерин даўыс бериў 

күнине, соның ишинде мүддетинен алдын даўыс бериў күнине кеминде үш күн 
қалғанда округлық сайлаў комиссияларынан алады. Сайлаў бюллетенлериниң 
тапсырылғанлығын ҳәм қабыл етилгенлигин округлық ҳәм участкалық сайлаў 
комиссиясының баслығы яки баслықтың орынбасары ямаса хаткери тийисли 
ҳүжжетте өз имзасы менен тастыйықлайды.

Өзбекстан Республикасының шет мәмлекетлердеги дипломатиялық ҳәм басқа 
да ўәкилханалары жанында дузилген сайлаў участкаларындагы сайлаўшылар 
саны ҳаққында Өзбекстан Республикасы Сыртқы ислер Министрлиги тәрепинен 
усынылған мағлыўматлар тийкарында Орайлық сайлаў комиссиясы сайлаў 
бюллетенлериниң таярланыўын ҳәм жеткерип берилиўин тәмийинлейди.

Участкалық сайлаў комиссиясы алатуғын сайлаў бюллетенлериниң саны 
участка бойынша дизимлерге киргизилген пуқаралар санына салыстырғанда ярым 
проценттен артық болыўы мүмкин емес. Сайлаў бюллетени оң тәрепиниң жоқарғы 
мүйешине участкалық сайлаў комиссиясының еки ағзасы имза қояды, имзалар 

участкалық комиссияның мөри менен тастыйықланады. Участкалық сайлаў 
комиссиясы тәрепинен тастыйықланбаған сайлаў бюллетенлери даўысларды санап 
шығыўда есапқа алынбайды.

6-бап. Бақлаўшылардың, сиясий партиялар ўәкилликли ўәкиллериниң, 
ғалаба хабар қураллары ўәкиллериниң ҳуқық ҳәм миннетлери

33-статья. Сиясий партиялардан, пуқаралардың өзин-өзи басқарыў 
уйымларынан, басқа мәмлекетлер ҳәм халықаралық 
шөлкемлерден бақлаўшылар

Сиясий партиялардан, пуқаралардың өзин-өзи басқарыў уйымларынан, сондай-ақ 
басқа мәмлекетлер ҳәм халықаралық шөлкемлерден бақлаўшылар өз искерлигин 
тийисли комиссиялар тәрепинен берилген мандатлар тийкарында әмелге асырады.

Мәпдар шөлкемлер өз бақлаўшылары ҳаққында сайлаў комиссияларына 
сайлаўдан кеминде он күн алдын арза менен мәлим етеди.

Мәпдар шөлкемнен арза алынғаннан кейин бес күн ишинде сайлаў комиссиясы 
бақлаўшы ушын мандат береди. Басқа мәмлекетлерден, халықаралық шөлкемлерден 
бақлаўшыларға мандатлар Орайлық сайлаў комиссиясы тәрепинен бериледи.

Бақлаўшылар төмендеги ҳуқықларға ийе:
сайлаў комиссияларының мәжилислеринде қатнасыў;
талабанларды усыныўға бағышланған жыйналысларда, талабанлардың 

сайлаўшылар менен ушырасыўларында қатнасыў;
сайлаў участкасында болыў, таярлық ислериниң барысын, жасырын даўыс бериў 

кабиналарының яки бөлмелериниң жайластырылыўын ҳәм сайлаў қутыларының 
мөрлениўин, пуқаралардың дизимге алыныўын, сайлаў бюллетенлериниң оларға 
берилиўин бақлаў;

даўыслар саналып атырғанда ҳәм сайлаў комиссиясының протоколы дүзилип 
атырғанда қатнасыў;

сайлаў нәтийжелери ҳаққындағы ҳүжжетлердиң тийисли сайлаў комиссиясы 
тәрепинен тастыйықланған көширме нусқаларын сораў ҳәм алыў;

егер тийисли сайлаў участкасында усы Кодекстиң талаплары бузылыўына жол 
қойылған деп есаплаў ушын тийкарлар болса, өз бақлаўлары ҳаққында тийисли 
сайлаў комиссиясына мәлим етиў.

Бақлаўшыларға төмендегилер қадаған етиледи:
сайлаўшы сайлаў бюллетенине өз белгисин қойып атырған ўақытта жасырын 

даўыс бериў кабинасында яки бөлмесинде болыў;
пуқараларға тәсир өткериў, қандай да бир үгитлеў материалын яки әдебиятын 

тарқатыў;
сайлаўшылардан олар қалай даўыс бергенлигин сорастырыў яки сайлаўшыларға 

сайлаў бюллетенине белги қойыўда қандай да бир түрде жәрдем көрсетиў;
сайлаў комиссиясының искерлигина, соның ишинде сайлаў қутыларын мөрлеўге, 

оларды ашыўға, даўысларды санап шығыўға араласыў.



29

Баклаўшылар әскерий бөлимлерде, қамақта сақлаў ҳәм еркинен айырыў 
орынларында дўзилген сайлаў участкаларына барыўы ҳаққында кеминде уш кун 
алдын участка сайлаў комиссиясын хабардар кылыўы керек.

34-статья. Сиясий партиялардың ўәкилликли ўәкиллери
Өзбекстан Республикасы Президентлигине талабанларды, Нызамшылық 

палатасы депутатлығына талабанларды, жергиликли Кеңеслер депутатлығына 
талабанларды усынған сиясий партия сайлаў комиссиясының мәжилислеринде, 
ҳүжжетлерди тапсырыўда, имза қағазларының дурыс толтырылғанлығын 
тексериўде, сайлаў участкасында даўысларды санап шығыўда қатнасыў ушын 
ўәкилликли ўәкил тайынлаўға ҳақылы.

Сиясий партиялардың ўәкилликли ўәкиллери шахсын тастыйықлаўшы 
ҳүжжетти, сиясий партия тәрепинен берилген ҳүжжетти ҳәм тийисли сайлаў 
комиссиясының мандатын жанында алып жүриўи шәрт.

35-статья. Ғалаба хабар қуралларының ўәкиллери
Ғалаба хабар қуралларының ўәкиллери сайлаўға таярлық көриў ҳәм оны 

өткериўге байланыслы барлық иләжларды сәўлелендириў, сайлаў күни даўыс 
бериў имаратларында, соның ишинде даўысларды санап шығыў ўақтында қатнасыў 
ҳуқықына ийе.

Ғалаба хабар қураллары ўәкиллериниң ўәкилликлери Орайлық сайлаў 
комиссиясы, ўәлаятлық, районлық ҳәм қалалық сайлаў комиссиялары тәрепинен 
берилген ҳүжжетлер менен тастыйықланған болыўы керек.

Басқа мәмлекетлердиң ғалаба хабар қураллары ўәкиллерин Орайлық сайлаў 
комиссиясы аккредитациядан өткереди.

7-бап. Сайлаў кампаниясы басланғанлығын жәриялаў,  
сиясий партиялардың сайлаўда қатнасыўы

36-статья. Сайлаў кампаниясы басланғанлығын жәриялаў
Өзбекстан Республикасы Президенти сайлаўы, Нызамшылық палатасы 

депутатларының ҳәм жергиликли Кеңеслер депутатларының сайлаўы бойынша 
сайлаў кампаниясы басланғанлығы олардың ўәкилликлери мүддети тамамланыўынан 
кеминде үш ай алдын Орайлық сайлаў комиссиясы тәрепинен ғалаба хабар 
қуралларында жәрияланады, буннан усы Кодекстиң 66 ҳәм 741-статьяларында 
нәзерде тутылған жағдайлар тысқары.

37-статья. Талабанларды усыныў ҳуқықы
Өзбекстан Республикасы Президентлигине талабан, Нызамшылық палатасы 

депутатлығына талабан, жергиликли Кеңеслер депутатлығына талабан усыныў 
ҳуқықына сиясий партиялар ийе.

38-статья. Имзаларды топлаў тәртиби
Өзбекстан Республикасы Президенти сайлаўы ҳәм Нызамшылық палатасы 

депутатлары сайлаўы бойынша Орайлық сайлаў комиссиясы тәрепинен сиясий 
партияларға белгиленген үлгидеги имза қағазларының бланклери бериледи.

Өзбекстан Республикасы Президенти сайлаўы бойынша сиясий партия 
өзиниң ўәкилликли ўәкили дизимге алынғанлығы гүўалығын алғаннан кейин ғана 
сайлаўшылардың имзасын топлаўға ҳақылы. Бул сәнеге шекем топланған имзалар 
есапқа алынбайды.

Сайлаўшылар бир яки бирнеше сиясий партияны ямаса Өзбекстан 
Республикасы Президентлигине талабанларды қоллап-қуўатлап имза қойыўға 
ҳақылы. Бунда сайлаўшы өз фамилиясын, атын, әкесиниң атын, туўылған жылын 
(жасы он сегизде болса, қосымша рәўиште туўылған күни ҳәм айын), жасайтуғын 
мәнзилин, паспортының яки идентификация ID–картасының сериясы ҳәм тәртип 
номерин, сондай-ақ, имза қойылған сәнени көрсетеди. Усы мағлыўматлар қолдан 
жазып киргизиледи. Имза қағазына өз имзасын қоятуғын сайлаўшы ҳаққындағы 
мағлыўматлар сайлаўшының илтимасы бойынша имза топлаўды әмелге асырып 
атырған шахс тәрепинен киргизилиўи мүмкин.

Имза қағазы имзаны топлаған шахс тәрепинен өз фамилиясы, аты, әкесиниң аты 
көрсетилген ҳалда имзаланады, сондай-ақ, тийисли сиясий партияның районлық, 
қалалық дүзилмеси басшысы тәрепинен мөр басып тастыйықланады.

Сайлаўшылардың имзасын топлаў жумыс, хызмет, оқыў, жасаў орнында, сайлаў 
алды иләжларында, сондай-ақ, үгит-нәсият жүргизиў ҳәм имза топлаў нызам менен 
қадаған етилмеген басқа да орынларда әмелге асырылады. Имза топлап атырған 
шахс тәрепинен сайлаўшыларды мәжбүрлеў ҳәм өзине қаратып алыўдың ҳәрқандай 
формасы нызамда белгиленген жуўапкершиликти келтирип шығарады.

Имза топлаў тамамланғаннан соң сиясий партияның ўәкилликли ўәкили 
Қарақалпақстан Республикасы, ўәлаятлар ҳәм Ташкент қаласы бойынша өз алдына 
топлап тигилген имза қағазларын Орайлық сайлаў комиссиясына тапсырады.

39-статья. Имза қағазларының дурыс толтырылғанлығын
Орайлық сайлаў комиссиясы тәрепинен тексериў Сиясий партиялар усынған 

имза қағазларының дурыс толтырылғанлығы Орайлық сайлаў комиссиясы тәрепинен 
бес күнлик мүддетте тексериледи. Сайлаўшылар имзалары зәрүр санының кеминде 
он бес проценти ҳәм имза қағазларына имзаларын қойған сайлаўшылар ҳаққындағы 
тийисли мағлыўматлар тексерилиўи тийис.

Тексериў ушын сайлаўшылардың ҳәр бир сиясий партияны ямаса Өзбекстан 
Республикасы Президентлигине талабанды қоллап-қуўатлап берилген имзалары 
бирдей муғдарда, ҳәрбир ҳәкимшилик-аймақлық дүзилмеден (Қарақалпақстан 
Республикасы, ўәлаятлар, Ташкент қаласынан) тең қатнаста таңлап алынады.

Орайлық сайлаў комиссиясы имза қағазларының дурыс толтырылғанлығын 
тексериўши Эксперт топарын дүзиўи мүмкин. Эксперт топары қурамына ишки 
ислер уйымларының, әдиллик уйымларының қәнигелери, сондай-ақ, пуқаралық 

жәмийети институтларының ўәкиллери тартылады. Имза қағазларын тексериўде 
сиясий партиялардың ўәкилликли ўәкиллери қатнасады.

Егер Орайлық сайлаў комиссиясы тәрепинен таңлап алынған имза қағазларының 
шерек бөлегинен көбирегин тексериў нәтийжесинде имза қағазлары нызам бузылған 
ҳалда дүзилгенлиги анықланса, усы имза қағазлары сиясий партияның ўәкилликли 
ўәкилине қайтарылады ҳәм оған кемшиликлерди сапластырыў ушын еки күнлик 
мүддет бериледи. Егер қоллап-қуўатлаўшы шахслардың (сайлаўшылардың) 
имзалары саны белгиленген ең кем муғдардан да аз болып шықса, усы имза 
қағазлары толығы менен ҳақыйқый емес деп табылады. Бул жағдайда Орайлық 
сайлаў комиссиясы сиясий партияға Өзбекстан Республикасы Президентлигине 
талабанды дизимге алыўды яки Нызамшылық палатасы депутатлары сайлаўында 
қатнасыў ҳуқықын бериўден бас тартады.

8-бап. Талабанларды ҳәм олардың исенимли ўәкиллерин дизимге алыў, 
олардың ҳуқықый статусы

40-статья. Талабанларды дизимге алыў тәртиби
Өзбекстан Республикасы Президентлигине ҳәм Нызамшылық палатасы 

депутатлығына талабанлар Орайлық сайлаў комиссиясы тәрепинен дизимге алынады, 
жергиликли Кеңеслер депутатлығына талабанларды дизимге алыўды болса тийисли 
ўәлаятлық, районлық ҳәм қалалық сайлаў комиссиясы әмелге асырады.

Талабан етип дизимге алынған шахсқа дизимге алынғанлық гүўалығы бериледи.
Талабанларды дизимге алыў сайлаўға отыз бес күн қалғанда тамамланады.
Талабанлар дизимге алынғаннан кейин бес күнлик мүддетте тийисли сайлаў 

комиссиясы дизимге алынғанлығы ҳаққындағы хабарды талабанның фамилиясын, атын, 
әкесиниң атын, туўылған жылын, партиялылығын, ийелеп турған лаўазымын (жумысының 
түрин), жумыс ҳәм жасаў орнын, сондай-ақ, оны талабан етип усынған сиясий партияны 
көрсеткен ҳалда жәриялайды.

41-статья. Талабанлар искерлигиниң кепилликлери
Дизимге алынған барлық талабанлар тең ҳуқықларға ийе болады.
Талабанлар сайлаўшылар менен ушырасыўлар өткериў, сайлаў алды 

жыйналысларында, телевидение ҳәм радио арқалы сөзге шығыў ўақтында 
өндирислик яки хызмет ўазыйпаларын атқарыўдан орташа айлық ис ҳақысы 
сақланған ҳалда азат болыў ҳуқықына ийе.

Талабанлар дизимге алынғаннан кейин сайлаў округи шеңберинде, Өзбекстан 
Республикасы Президентлигине талабанлар болса Өзбекстан Республикасы аймағы 
шеңберинде мәмлекетлик жолаўшылар транспортының барлық түрлеринде (буған 
қалалық жолаўшы транспорты, такси ҳәм басқа транспорт түрлериниң буйыртпа 
жөнелислери кирмейди) бийпул жүриў ҳуқықына ийе. Сайлаў округинен тысқарыда 
жасаўшы депутатлыққа талабан сайлаў округине барыў ҳәм жасаў орнына қайтыў 
ушын оларда бийпул жүриў ҳуқықынан пайдаланады.

Талабанлардың хызмет сапары ҳәм басқа қәрежетлери сайлаўды өткериў ушын 
ажыратылған қаржылар есабынан төленеди.

Өзбекстан Республикасы Президентлигине талабанлар Өзбекстан Республикасы 
Бас прокурорының келисимисиз жынайый жуўапкершиликке тартылыўы, қамаққа 
алыныўы яки оларға суд тәртибинде берилетуғын ҳәкимшилик жаза шаралары 
қолланылыўы мүмкин емес. Бундай келисим берилген жағдайда, Өзбекстан 
Республикасы Бас прокуроры Орайлық сайлаў комиссиясын бул ҳаққында дәрриў 
хабардар етеди.

Өзбекстан Республикасы Президентлигине талабанларды мәжбүрий келтириўге, 
сондай-ақ, олардың жеке буйымларын, жүгин, транспортын, турақ жайын ҳәм 
хызмет бөлмелерин көзден өткериўге жол қойылмайды.

42-статья. Талабанлық статусынан айырыў.
Талабанның талабанлықтан ўаз кешиўи Сиясий партия ол яки бул шахсты 

талабан етип усыныў ҳаққындағы өз қарарын сайлаўға кеши менен он бес күн 
қалғанда бийкар етиў ҳуқықына ийе, бул шахс тийисли сайлаў комиссиясы тәрепинен 
талабанлық статусынан айырылыўы мүмкин. Сиясий партия талабанлар усыныў 
мүддети тамамланғанға шекем тийисли сайлаў комиссиясына жаңа талабанды 
дизимге алыў ҳаққында усыныс киргизиўи мүмкин.

Сиясий партия искерлигиниң тоқтатылғанлығы талабанды усы партиядан 
сайлаўда қатнасыў ҳуқықынан айырады.

Талабан сайлаўға шекем қәлеген ўақытта талабанлықтан ўаз кешиўи мүмкин. 
Буның ушын ол тийисли сайлаў комиссиясына арза менен мүрәжәт етеди.

Сайланыўшы сайлаўға жақын қайтыс болған, сайлаў хуқықынан айрылған 
ямаса талабанлықтан шақырып алынған жағдайда басып шығарылған сайлаў 
бюллетенлеринен усы сайланыўшының фамилиясы, аты ҳәм әкесиниң аты 
жазылған қатар өшириледи. Муддетинен алдын даўыс бериў барысында бундай 
сайланыўшыны жақлап берилген даўыслар участка сайлаў комиссиялары тәрепинен 
даўысларды санап шығыў барысында ҳақыйқый емес деп табылады.

43-статья. Талабанның исенимли ўәкиллери
Өзбекстан Республикасы Президентлигине талабан он бес адамға шекем, 

Нызамшылық палатасы депутатлығына талабан он адамға шекем, ўәлаятлық 
Кеңес депутатлығына талабан бес адамға шекем, районлық ҳәм қалалық Кеңес 
депутатлығына талабан үш адамға шекем исенимли ўәкилге ийе болыўға ҳақылы, 
исенимли ўәкиллер талабанға сайлаў кампаниясын өткериўде жәрдем береди, сайлаў 
ушын үгит-нәсият жүргизеди, мәмлекетлик уйымлар ҳәм жәмийетлик бирлеспелер, 
сайлаў комиссиялары менен болатуғын мүнәсибетлерде талабанның мәплерин 
билдиреди.

Өзбекстан Республикасы Президентлигине талабанның исенимли ўәкиллери 
оның усыныснамасы менен Орайлық сайлаў комиссиясы тәрепинен дизимге 
алынады, Орайлық сайлаў комиссиясы оларға тийисли гүўалықлар береди.

Депутатлыққа талабан дизимге алынғаннан кейин исенимли ўәкиллерин өз 
қәлеўи бойынша белгилейди ҳәм олар туўралы тийисли сайлаў комиссиясына 
мәлим етеди. Сайлаў комиссиясы исенимли ўәкиллерди дизимге алады ҳәм оларға 
гүўалықлар береди.

Талабан сайлаўға шекем өз исенимли ўәкилин тийисли сайлаў комиссиясына 
мәлим еткен ҳалда қәлеген ўақытта ўәкиллигинен айырыўы ҳәм оны басқасы менен 
алмастырыўы мүмкин. Исенимли ўәкил қәлеген ўақытта өз ўәкилликлеринен ўаз 
кешиўге ҳақылы.

Исенимли ўәкил сайлаў комиссиясының ағзасы болыўы мүмкин емес.
Талабанлардың исенимли ўәкиллериниң Өзбекстан Республикасы аймағы 

шеңбериндеги сапар қәрежетлери сайлаўды өткериў ушын ажыратылған қаржылар 
есабынан төленеди.

9-бап. Сайлаў алды үгит-нәсияты

44-статья. Сайлаў алды үгит-нәсиятын жүргизиў
Сайлаў алды үгит-нәсияты – сайлаў кампаниясы дәўиринде әмелге асырылатуғын 

ҳәм сайлаўшыларды талабан яки сиясий партияны жақлап даўыс бериўге шақырыўға 
қаратылған жумыс болып есапланады.

Сайлаў алды үгит-нәсияты (буннан былай текстте – үгит-нәсият) талабанларды 
дизимге алыў ушын белгиленген ақырғы күнниң ертесине басланады. Сайлаў күни 
ҳәм даўыс бериўге бир күн қалғанда үгит-нәсиятқа жол қойылмайды.

Үгит-нәсиятты сайлаўшыларға бийпул яки имтиязлы шәртлерде товарлар бериў, 
хызметлер көрсетиў (баспасөз хызметлеринен басқа), сондай-ақ, пул қаржыларын төлеў 
менен қосып жүргизиў қадаған етиледи.

Надурыс мәлимлемени, сондай-ақ, талабанлардың абыройына ҳәм қәдир-
қымбатына зыян келтиретуғын мағлыўматларды тарқатыў қадаған етиледи.

Төмендегилердиң сайлаўалды үгит-нәсиятын алып барыўы қадаған етиледи:
мәмлекетлик ҳәкимият ҳәм басқарыў органлары, аймақлық мәмлекет ҳәкимияты 

органлары баслыкларының;
Өзбекстан Республикасы Қураллы Кушлери әскерий хызметкерлериниң, 

Өзбекстан Республикасы Мәмлекетлик қәўипсизлик хызмети, басқа 
әскерийлестирилген бөлимлер, ҳуқықты қорғаўшы органлар хызметкерлериниң, 
судьялардың;

сайлаў комиссиялары ағзаларының;
диний шөлкемлер профессионал хызметкерлериниң.
Мәмлекет ҳәкимияты ҳәм басқарыў органларының әмелдар шахсларына өз 

лаўазым ҳәм хызмет абырыйынан сайлаўалды үгит-нәсияты ўақтында ҳәр қандай 
сиясий партияның яки сайлаўшының пайдасына ямаса оған қарсы пайдаланыўы 
қадаған етиледи.

45-статья. Үгит-нәсият жүргизиў түрлери, формалары ҳәм усыллары
Үгит-нәсият төмендегише түрде жүргизиледи:
сиясий партияның бағдарламасы ҳәм (яки) сайлаў алды платформасы ҳаққындағы 

мәлимлемени өзиниң депутатлыққа талабанларын жақлап даўыс бериўге шақырған 
ҳалда тарқатыў;

Өзбекстан Республикасы Президентлигине талабанның бағдарламасы ҳәм (яки) 
сайлаў алды платформасы ҳаққындағы мәлимлемени талабанды жақлап даўыс 
бериўге шақырған ҳалда тарқатыў;

талабан ҳаққындағы мәлимлемени оны жақлап даўыс бериўге шақырған ҳалда 
тарқатыў.

Үгит-нәсият көпшилик алдында ашық дебатлар, дискуссиялар, баспасөз 
конференциялары, пуқаралардың жыйналыслары, интервьюлер, ғалаба хабар 
қуралларында шығыўлар, роликлерди жайластырыў түринде жүргизилиўи мүмкин.

Үгит-нәсият:
ғалаба хабар қураллары, телекоммуникация тармақлары, сондай-ақ, Интернет 

жәҳән мәлимлеме тармағы арқалы; баспа, көргизбели, аудиовизуал ҳәм басқа да 
үгит-нәсият материалларын (плакатлар ҳәм басқа материалларды) шығарыў ҳәм 
тарқатыў арқалы;

сайлаўшылар менен ушырасыўлар өткериў арқалы әмелге асырылады.
Үгит-нәсият дәўиринде оны жүргизиўдиң усы Кодексте қадаған етилмеген 

басқа түрлери, формалары ҳәм усылларынан да пайдаланылыўы мүмкин.

46-статья. Үгит-нәсиятты ғалаба хабар қураллары арқалы жүргизиў
Үгит-нәсият жүргизилип атырғанда мәмлекетлик ғалаба хабар қуралларынан 

пайдаланыўда көлеми бойынша бирдей болған эфир ўақтын ҳәм баспа майданын 
бийпул бериў жолы менен тең шараятлар тәмийинленеди.

Мәмлекетлик ғалаба хабар қуралларында төлемли тийкарда да эфир ўақты яки 
баспа майданы ажыратылыўы мүмкин.

Мәмлекетлик емес ғалаба хабар қуралларында нызамшылыққа муўапық эфир 
ўақты яки баспа майданы ажыратылыўы мүмкин.

Ғалаба хабар қураллары тәрепинен эфир ўақты, баспа майданы ушын 
белгиленетуғын төлем шәртлери ҳәм басқа да талаплар ҳәмме ушын тең ҳәм бирдей 
болыўы керек.

Үгит-нәсият мақсетинде ғалаба хабар қуралларынан бийпул пайдаланыў 
тәртиби, көлеми ҳәм ўақты сиясий партиялардың пикирин инабатқа алған ҳалда 
тийисли сайлаў комиссиясы тәрепинен белгиленеди.

47-статья. Үгит-нәсиятты баспа, көргизбели, аудиовизуал ҳәм басқа да 
үгит-нәсият материалларын шығарыў ҳәм тарқатыў арқалы 
жүргизиў

Талабанлар менен сиясий партияларға баспа, көргизбели, аудиовизуал 
материалларды, фонограммаларды, баспа өнимлериниң электрон версияларын ҳәм 
басқа да үгит-нәсият материалларын иркинишсиз шығарыў ҳәм тарқатыў ушын 

тең шараятлар жаратылады. Үгит-нәсият материаллары Өзбекстан Республикасы 
аймағында таярланыўы керек.

Баспа, көргизбели, аудиовизуал ҳәм басқа да үгит-нәсият материалларында 
төмендегилер көрсетилиўи керек:

үгит-нәсият материалларын таярлаған юридикалық шахстың атамасы 
(физикалық шахстың фамилиясы, аты ҳәм әкесиниң аты), жайласқан жери (почта 
мәнзили) ҳәм ол ҳаққындағы басқа да мағлыўматлар;

үгит-нәсият материалларына буйыртпа берген юридикалық шахстың атамасы 
(физикалық шахстың фамилиясы, аты ҳәм әкесиниң аты);

үгит-нәсият материалларының тиражы, шығарылған сәнеси ҳаққындағы 
мәлимлеме.

48-статья. Сайлаўшылар менен ушырасыўлар өткериў арқалы үгит-
нәсият жүргизиў

Талабанларға ҳәм сиясий партияларға сайлаўшылар менен ушырасыўлар 
өткериў арқалы үгит-нәсият ушын тең шараятлар жаратылады.

Сайлаўшылар менен ушырасыўлар сыяқлы ғалабалық иләжлар олардың 
өткерилиў орны ҳәм ўақты ҳаққында тийисли районлық (қалалық) ҳәкимликлер 
менен үш күн алдын жазба рәўиште хабардар етилген ҳалда өткериледи. Бунда усы 
ғалабалық иләжларды өткериў ушын руқсатнама талап етилмейди.

Мәмлекетлик ҳәм хожалық басқарыў уйымлары, жергиликли мәмлекетлик 
ҳәкимият уйымлары, жәмийетлик бирлеспелер, сондай-ақ пуқаралардың өзин-өзи 
басқарыў уйымлары ушырасыўлар өткериў ушын үскенеленген бөлмелерди бийпул 
ажыратыўы, зәрүр мағлыўмат ҳәм мәлимлеме материалларын алыўда жәрдем 
көрсетиўи шәрт.

Талабан яки оның исенимли ўәкили басқа талабан яки оның исенимли ўәкили 
менен биргеликте сайлаўшылар менен ушырасыўлар өткериўге ямаса басқа талабан 
тәрепинен шөлкемлестирилген сайлаўшылар менен ушырасыўларда қатнасыўға 
ҳақылы.

10-бап. Даўыс бериўди шөлкемлестириў ҳәм өткериў

49-статья. Даўыс бериў имаратлары ҳәм участкалық сайлаў 
комиссияларының имаратлары

Даўыс бериў имаратлары арнаўлы ажыратылған орынлар болып, оларда 
жасырын даўыс бериў ушын жетерли муғдарда кабиналар яки бөлмелер 
үскенелениўи, сайлаў бюллетенлерин бериў ушын орынлар ажыратылыўы және 
сайлаў қутылары орнатылыўы керек. Сайлаў қутылары даўыс бериўшилер олардың 
жанына әлбетте жасырын даўыс бериў кабиналары яки бөлмелери арқалы өтип 
келетуғын етип орнатылады. Даўыс бериў имаратында басқа ҳеш қандай сиясий 
иләжлар өткерилиўине руқсат етилмейди. Имаратларды үскенелеў ҳәм оларда 
зәрүр тәртипти сақлап турыў жуўапкершилиги участкалық сайлаў комиссиясына 
жүкленген болады.

Мәмлекетлик уйымлар, кәрханалар, мәкемелер, шөлкемлер сайлаўға 
таярлық көриў ҳәм оны өткериў ушын зәрүр имаратлар ҳәм үскенелерди сайлаў 
комиссияларының ықтыярына бийпул берип турыўы шәрт.

Тийисли дәрежеде үскенеленген даўыс бериў имаратлары сайлаў 
комиссияларына сайлаўдан кеминде он бир күн алдын берилиўи керек.

Тутас аймақларды абаданластырыў, пуқаралар, әсиресе физикалық имканияты 
шекленген шахслар ушын зәрүр шараятлар жаратыў, сайлаў комиссияларын 
техникалық қураллар, мебель, инвентарь, офис техникасы, байланыс қураллары, 
транспорт пенен тәмийинлеў жергиликли мәмлекетлик ҳәкимият уйымларына ҳәм 
Өзбекстан Республикасы Мәлимлеме технологиялары ҳәм коммуникацияларын 
раўажландырыў министрлигине жүкленеди.

Жәмийетлик тәртипти сақлаў, сайлаў өткерилетуғын имаратлар ҳәм орынларды 
қорықлаў, сондай-ақ, сайлаў нәтийжелерине тийисли ҳүжжетлерди тасыў ўақтында 
участкалық сайлаў комиссиялары ағзаларын гүзетип барыў тийисли ўәкилликли 
уйымларға жүкленеди.

50-статья. Участкалық сайлаў комиссиялары жайласқан имаратларды, 
бөлмелерди ҳәм даўыс бериў бөлмелерин үскенелеўге 
қойылатуғын талаплар

Участкалық сайлаў комиссиялары жайласқан имаратлар тийисли түрде 
үскенелениўи ҳәм төмендегилерге ийе болыўы керек:

Өзбекстан Республикасының Мәмлекетлик байрағы (имараттың үстинде ҳәм 
ишинде);

Өзбекстан Республикасының Мәмлекетлик герби (имарат ишинде);
сайлаў участкасының номери көрсетилген маңлайша;
жасырын даўыс бериў кабиналары яки бөлмелери;
зәрүрлик болса, физикалық имканияты шекленген шахслар ушын арнаўлы 

үскенеленген жасырын даўыс бериў кабиналары;
сайлаў қутылары;
бақлаўшылар ушын өз алдына орынлар;
сайлаў сәнесине бағышланған плакатлар;
сайлаў участкасының картасы;
участкалық сайлаў комиссиясы ағзаларының қурамы, ис жобасы, нәўбетшилик 

кестеси ҳаққындағы мәлимлеме;
сайлаўға таярлық көриў ҳәм оны өткериў бойынша мағлыўматлар 

жайластырылатуғын арнаўлы стенд;
барлық дизимге алынған талабанлардың Орайлық сайлаў комиссиясы, 

ўәлаятлық, районлық, қалалық сайлаў комиссиясы тәрепинен басып шығарылған 
өмирбаяны ҳәм бағдарламасы;

зәрүр мебель, офис техникасы қураллары (телефон, принтер, Интернет жәҳән 
мәлимлеме тармағына жалғанған ҳәм Сайлаў процессин басқарыў информациялық 
системасына кириў имканиятына ийе болған компьютерлер, сейф, канцелярия 
товарлары);

өртке қарсы қураллар.
Даўыс бериў бөлмелери жақты ҳәм кең болыўы, өз алдына кириў ҳәм шығыў 

орны болыўы, сондай-ақ, оларда физикалық имканияты шекленген шахслар ушын 
пандуслар нәзерде тутылған болыўы керек.

51-статья. Даўыс бериў ўақты ҳәм орны
Даўыс бериў сайлаў күни саат 8.00 ден 20.00 ге шекем өткериледи. Даўыс 

бериў ўақты ҳәм орны ҳаққында участкалық сайлаў комиссиясы сайлаўшыларды 
сайлаўдан кеминде он күн алдын хабардар етеди.

Өзбекстан Республикасының шет еллердеги дипломатиялық ҳәм басқа да 
ўәкилханалары жанында дүзилген сайлаў участкаларында даўыс бериў сайлаў күни 
усы сайлаў участкалары жайласқан жердеги жергиликли ўақыт пенен саат 8.00 ден 
20.00 ге шекем өткериледи.

Өзбекстан Республикасының шет еллердеги дипломатиялық ҳәм басқа 
да ўәкилханалары жанында, әскерий бөлимлерде, санаторийлерде, дем алыс 
үйлеринде, емлеўханалар ҳәм басқа да стационар емлеў мәкемелеринде, алыс ҳәм 
барыў қыйын болған аймақлардағы пуқаралар турған орынларда, қамақта сақлаў 
ҳәм еркинен айырыў орынларында дүзилген сайлаў участкаларында участкалық 
сайлаў комиссиясы, егер дизимге киргизилген барлық пуқаралар даўыс берип 
болған болса, даўыс бериў тамамланғанын қәлеген ўақытта жәриялаўы мүмкин.

Өзбекстан Республикасы аймағында жайласқан сайлаў участкаларында сайлаў 
қутыларын саат 20.00 ден бурын ашыўға ҳәм даўысларды санап шығыўға жол 
қойылмайды.

52-статья. Сайлаўшының шахсын анықлаў
Даўыс бериў имаратына келип, сайлаўшы участкалық сайлаў комиссиясының 

ағзасына өз шахсын тастыйықлаўшы ҳүжжетти көрсетеди ҳәм сайлаўшылар 
дизимине имза қояды. Соннан кейин оған сайлаў бюллетени бериледи.

Қандай да бир себепке көре сайлаўшылар дизимине фамилиясы кирмей қалған 
сайлаўшылардың фамилиялары сайлаўшының шахсы, пуқаралығы ҳәм жасаў 
орнын тастыйықлаўшы ҳүжжет тийкарында сайлаўшылар дизими қосымшасына 
киргизиледи.

53-статья. Участкалық сайлаў комиссиясының даўыс бериўден алдыңғы 
жумысы

Сайлаў күни даўыс бериў имараты участкалық сайлаў комиссиясы ағзаларының 
кеминде үштен еки бөлеги бар болғанда ашылады.

Участкалық сайлаў комиссиялары:
жасырын даўыс бериў ушын имаратты даўыс бериў басланғанға шекем таяр 

ҳалатқа келтиреди;
участкалық сайлаў комиссиясы ағзалары арасында ўазыйпаларды бөлистиреди;
комиссияның еки ағзасы тәрепинен имзаланған, мөр менен тастыйықланған 

сайлаў бюллетенлерин таярлайды.

54-статья. Участкалық сайлаў комиссиясының даўыс бериў күниндеги 
жумысы

Даўыс бериў күни сайлаў участкасында саат 8.00 де Өзбекстан Республикасының 
Мәмлекетлик гимни жаңлайды.

Участкалық сайлаў комиссиясының баслығы комиссия ағзалары, бақлаўшылар, 
ғалаба хабар қураллары ўәкиллери қатнасыўында:

даўыс бериў басланғанлығын жәриялайды;
сайлаў қутыларының бос екенлигин тексереди ҳәм оларды бир мәрте 

қолланылатуғын пластмасса пломбалар менен пломбалайды, пломбалар номери 
көрсетилген ҳалда акт дүзиледи;

участкадағы дизим бойынша сайлаўшылардың саны, алынған сайлаў 
бюллетенлериниң саны ҳәм мүддетинен бурын даўыс бергенлер ҳаққында мәлим 
етеди. Усы мағлыўматлар жуўмақлаўшы протоколға киргизиледи;

даўыс бериўди шөлкемлестириў ҳәм өткериўди муўапықластырып барады ҳәм 
қадағалайды, зәрүр болғанда комиссия ағзаларына жәрдем көрсетеди, олар ўақытша 
жоқ болған жағдайларда оларды басқа ағзалар менен алмастырады;

даўыс бериў тамамланғанлығын жәриялайды;
имаратта бар болған сайлаўшыларға даўыс бериўди тамамлаўы ушын имканият 

береди.
Участкалық сайлаў комиссиясының ағзалары:
сайлаўшының шахсын тастыйықлаўшы ҳүжжети тийкарында оның 

сайлаўшылар дизиминдеги мағлыўматларын тексереди, оған даўыс бериў ушын 
сайлаў бюллетенин имза қойдырып тапсырады;

бақлаўшыларға ҳәм ғалаба хабар қураллары ўәкиллерине сайлаў процессин 
бақлаў ушын шараятлар жаратады.

55-статья. Даўыс бериў тәртиби
Сайлаўшы сайлаў бюллетенин алғаннан кейин оны жасырын даўыс бериў 

кабинасында яки бөлмесинде толтырады. Сайлаў бюллетенин толтырыў ўақтында 
даўыс бериўши шахстан басқа шахслардың қатнасыўы қадаған етиледи.

Сайлаў бюллетенин өз бетинше толтырыў имканиятына ийе болмаған сайлаўшы 
өз қәлеўи менен жасырын даўыс бериў кабинасына яки бөлмесине басқа шахсты 
шақырыўға ҳақылы, буған сайлаў комиссиясы қурамына киретуғын шахслар, 
бақлаўшылар ҳәм ғалаба хабар қуралларының ўәкиллери кирмейди. Сайлаўшы өзи 
жақлап даўыс берип атырған талабанның фамилиясы тусына, оң тәрепте жайласқан 
бос квадратқа «+» яки « » ямаса «х» белгисин қояды.

Даўыс бериўши толтырылған сайлаў бюллетенин сайлаў қутысына таслайды.
Бузып қойылған сайлаў бюллетени сайлаўшының илтимасы бойынша жаңасы 

менен алмастырылыўы мүмкин. Бузып қойылған сайлаў бюллетенлери есапқа 
алыныўы, бийкар етилиўи (жоқарғы шеп мүйешин кесиў жолы менен) шәрт ҳәм 
бөлек сақланады.

56-статья. Сайлаўшының турған орнында даўыс бериў
Айырым сайлаўшылар денсаўлығының жағдайына яки басқа себеплерге 

көре даўыс бериў жайына келе алмаған жағдайларда, тийисли участкалық сайлаў 
комиссиясы даўыс бериўди усы сайлаўшылардың илтимасы бойынша олар турған 
орында шөлкемлестиреди.

Тийисли комиссияның кеминде еки ағзасы көшпели сайлаў қутысы менен 
сайлаўшының турған орнына жибериледи, олар сайлаўшының ерк-ықрары 
сыр сақланған ҳалда даўыс бериў әмелге асырылыўын тәмийинлейди. Бунда 
бақлаўшылар ҳәм ғалаба хабар қураллары ўәкиллери қатнасыўы мүмкин.

561-статья. Сайлаўшының шет елде турған жеринде даўыс бериў
Өзбекстан Республикасының халықаралық шәртнамаларына ҳәм шет еллердиң 

ўәкилликли мәмлекет ҳәкимияты органлары менен келисимлерге муўапық шет 
еллердиң халық тығыз жайласқан аймақларда ўақтынан алдын даўыс бериў 
сайлаўшының турған жеринде өткерилиўи мүмкин.

Өзбекстан Республикасының шет еллердеги дипломатиялық ҳәм басқа 
да ўәкилликлери жанында дүзилген сайлаў участка сайлаў комиссиясы 
сайлаўшыларының турған жеринде даўыс бериў ўақыты ҳәм орыны ҳаққындағы 
қарар қабыл етеди ҳәм бул ҳаққында сайлаўшыларды, бақлаўшыларды ғалаба хабар 
қураллары арқалы хабардар етеди.

Сайлаўшылардың турган жеринде даўыс бериў Өзбекстан Республикасының 
шет еллердеги дипломатиялық ҳәм басқа да ўәкилханалары жанында дүзилген 
сайлаў участка сайлаў комиссиясының кеминде еки ағзасы қатнасында өткериледи.

Даўыс бериў жуўмақланғаннан соң участка сайлаў комиссиясы ағзалары 
көшпели даўыс бериў қутысын ашады, оның ишиндеги сайлаў блютенлерин санамай 
арнаўлы қапға жайластырады, қапны беккемлеп, бул ҳаққында далалатнама дүзеди.

Сайлаў бюллетенлери салынған қап беккемленген ҳалда далалатнама менен 
бирге сайлаў участкасына алып барылады ҳәм сайлаў күни даўысларды санап 
шығыў процесси басланаман дегенше сақланады.

57-статья. Мүддетинен бурын даўыс бериў
Сайлаў күни өзи жасайтуғын жерде болыў имканиятына ийе болмаған сайлаўшы 

мүддетинен бурын даўыс бериў ҳуқықына ийе.
Мүддетинен бурын даўыс бериў сайлаўға он күн қалғанда басланады ҳәм 

сайлаўға үш күн қалғанда тамамланады. Мүддетинен бурын даўыс бериўди 
өткериў ўақты Орайлық сайлаў комиссиясы ўәлаятлық, районлық, қалалық сайлаў 
комиссиялары тәрепинен белгиленеди ҳәм сайлаўшылардың, бақлаўшылардың 
итибарына ғалаба хабар қураллары арқалы жеткериледи.

Мүддетинен бурын даўыс бериўди әмелге асырыў ушын сайлаўшы сайлаў 
күнинде бола алмаўының себеплери (мийнет дем алысы, хызмет сапары, шет 
елге шығыў ҳәм ҳ. т.б.) көрсетилген арза тийкарында тийисли участкалық сайлаў 
комиссиясынан сайлаў бюллетенин алады. Сайлаўшы сайлаў бюллетенин алғанлығы 

ҳаққында тийисли участкалық комиссияның кеминде еки ағзасы қатнасыўында 
сайлаўшылар дизимине имза қояды.

Сайлаў бюллетени арнаўлы үскенеленген жасырын даўыс бериў кабинасында 
яки бөлмесинде сайлаўшы тәрепинен толтырылады.

Сайлаўшы қарар қабыл етеди ҳәм толтырылған сайлаў бюллетенин жабық 
конвертте қалдырады, конверт тийисли участкалық сайлаў комиссиясының 
сейфинде сақланады. Конверттиң желимленген жерине участкалық комиссияның 
еки ағзасының имзалары қойылып, олар комиссияның мөри менен тастыйықланады.

58-статья. Участкалық сайлаў комиссиясының даўыс бериў тамам лан-
ғаннан кейинги жумысы

Даўыс бериў тамамланғаннан кейин участкалық сайлаў комиссиясының баслығы 
яки баслықтың орынбасары даўыс бериў тамамланғанлығын комиссияның барлық 
ағзалары, бақлаўшылар ҳәм ғалаба хабар қураллары ўәкиллери қатнасыўында 
жәриялайды.

Участкалық сайлаў комиссиясының баслығы яки баслықтың орынбасары 
комиссия ағзалары менен биргеликте:

пломбалардың номерлерин тийисли дәлалатнама менен салыстырады;
алдын-ала жазыў қуралларын жыйнастырып қойып, сайлаў бюллетенлерин 

санап шығыў ушын орын (стол) таярлайды;
пайдаланылмаған ҳәм бузылған сайлаў бюллетенлерин санап шығады ҳәм 

бийкар етеди, бул ҳаққында жуўмақлаўшы протоколға тийисли жазыў киргизиледи;
мүддетинен бурын даўыс бериў бюллетенлери салынған жабық конвертлерди 

сайлаў қутысына таслайды;
стационар ҳәм көшпели сайлаў қутыларын ашады;
ҳәр бир талабан бойынша сайлаў бюллетенлерин оқып еситтирген ҳәм көрсеткен 

ҳалда бөлек-бөлек буўмаларға ажыратады;
ҳәр бир талабанды жақлап берилген даўысларды санап шығады;
ҳақықый емес деп табылған сайлаў бюллетенлерин анықлайды ҳәм санап 

шығады, бу ҳаққында жуўмақлаўшы протоколға тийисли жазыў киргизиледи;
жуўмақлаўшы протоколға даўыс бериў нәтийжелери ҳаққындағы жазыўды 

киргизеди.
Участкалық сайлаў комиссиясы даўыс бериў ҳәм даўысларды санап шығыў 

ўақтында келип түскен шағымларды (арзаларды) көрип шығады. Соннан кейин 
участкалық сайлаў комиссиясы даўысларды санап шығыў нәтийжелери бойынша 
мәжилис өткерип, онда даўыс бериў жуўмақлары ҳаққында қарар қабыл етеди.

Даўысларды санап шығыў нәтийжелери участкалық сайлаў комиссиясының 
мәжилисинде көрип шығылады ҳәм баслық, баслықтың орынбасары, хаткер, сайлаў 
комиссиясының басқа ағзалары тәрепинен имзаланатуғын протоколға киргизиледи. 
Соннан кейин протокол участкалық сайлаў комиссиясының баслығы яки баслықтың 
орынбасары тәрепинен оқып еситтириледи ҳәм усы протоколдың көширме нусқасы 
ҳәмме танысып шығыўы ушын участкалық сайлаў комиссиясы жайына кеминде 
қырқ сегиз саат мүддетке дәрриў илдирип қойылады.

Даўысларды санап шығыў процессинде қатнасып атырған сиясий партияның 
ўәкилликли ўәкили, бақлаўшылар участкалық сайлаў комиссиясы протоколының 
тастыйықланған көширме нусқасын алыўға ҳақылы.

Участкалық сайлаў комиссиясы протоколының көширме нусқасы мәлимлеме-
коммуникация технологияларынан пайдаланған ҳалда дәрриў тийисли округлық 
сайлаў комиссиясына халық депутатлары районлық, қалалық Кеңеслерине сайлаўда 
болса тийисли районлық, қалалық (буған халық депутатлары Ташкент қалалық 
сайлаў комиссиясы кирмейди) сайлаў комиссияларына усынылады, түп нусқа болса 
баслық яки оның орынбасары тәрепинен ишки ислер уйымлары хызметкерлериниң 
бақлаўында алып барып тапсырылады.

11-бап. Қайта даўыс бериў, қайта сайлаў

59-статья. Қайта даўыс бериўди өткериў тийкарлары ҳәм тәртиби
Өзбекстан Республикасы Президенти сайлаўында екеўден артық талабан 

қатнасып атырған болса ҳәм егер олардан ҳеш бири даўыс бериўде қатнасқан 
сайлаўшылардан ярымынан көбиниң даўысын алмаған болса, қайта даўыс бериў 
өткериледи, онда ең көп даўыс топлаған еки талабан қатнасады.

Орайлық сайлаў комиссиясы қайта даўыс бериў күнин Өзбекстан Республикасы 
Президенти сайлаўы өткерилген күннен баслап бир ай ишинде, лекин сайлаў 
өткерилген күннен кеминде он бес күн кейин өткерилетуғын етип белгилейди. 
Қайта даўыс бериў өткерилетуғыны ҳаққындағы хабар баспасөзде жәрияланады.

Егер Нызамшылық палатасы ҳәм жергиликли Кеңеслер депутатлары сайлаўында 
сайлаў округи бойынша екеўден артық талабан қойылған болса ҳәм олардан ҳеш 
бири сайланбаса, округлық сайлаў комиссиясы ең көп даўыс алған еки талабан 
бойынша округте қайта даўыс бериўди өткериў ҳаққында қарар қабыл етеди ҳәм бул 
ҳаққында тийисли сайлаў комиссиясын ҳәм округ сайлаўшыларын хабардар етеди. 
Қайта даўыс бериў усы Кодекс талапларын басшылыққа алған ҳалда еки ҳәптелик 
мүддетте өткериледи.

Қайта даўыс бериўде қатнасқан сайлаўшылардың даўысын басқа талабанға 
салыстырғанда көбирек алған талабан сайланған деп есапланады.

Қайта даўыс бериўде сайлаўшылардың қатнасыў проценти есапқа алынбайды.

60-статья. Қайта сайлаўды өткериў тийкарлары ҳәм тәртиби
Өзбекстан Республикасы Президенти сайлаўы өтпеген яки ҳақыйқый емес 

деп табылған жағдайда, сондай-ақ, егер Өзбекстан Республикасы Президенти 
сайлаўында бир талабан қатнасқан болса ҳәм ол зәрүр муғдарда даўыс топлай 
алмаған болса, Орайлық сайлаў комиссиясы қайта сайлаў белгилейди. Бунда 
сайлаўға таярлық көриў ҳәм де оны откериўге тийисли иләжларды әмелге асырыў 
мүддетлери Орайлық сайлаў комиссиясы тәрепинен белгиленеди.

Өзбекстан Республикасы Президентиниң қайта сайлаўы да усы Кодексте 
тийкарғы сайлаўды өткериў ушын белгиленген тәртипте ҳәм усы шәртлерди 
сақлаған ҳалда өткериледи. Бунда округлық ҳәм участкалық сайлаў комиссиялары 
искерлигинда сайлаў ҳаққындағы нызам ҳүжжетлери бузылыўы анықланған 

жағдайда, Орайлық сайлаў комиссиясы сайлаў жаңа қурамдағы округлық ҳәм 
участкалық сайлаў комиссиялары тәрепинен өткерилиўи зәрүрлиги ҳаққында қарар 
қабыл етиўи мүмкин. Даўыс бериў тийкарғы сайлаўды өткериў ушын дүзилген сол 
сайлаў участкаларында ҳәм сайлаўшылардың сол дизимлери бойынша өткериледи.

Өзбекстан Республикасы Президентиниң қайта сайлаўы тийкарғы сайлаў 
өткерилгеннен кейин қырқ күн ишинде өткериледи.

Нызамшылық палатасы депутатларының ҳәм жергиликли Кеңеслер 
депутатларының қайта сайлаўы төмендеги жағдайларда өткериледи:

егер сайлаў округи бойынша сайлаў өтпеген ямаса ҳақыйқый емес деп табылған 
болса;

егер қайта даўыс бериў сайланған депутатты анықлаў имканын бермеген болса;
егер сайлаў округи бойынша көби менен еки талабан қойылған болса ҳәм 

олардан ҳеш бири сайланбаған болса.
Нызамшылық палатасы депутатларының ҳәм жергиликли Кеңеслер 

депутатларының қайта сайлаўы тийисли сайлаў комиссиясының тапсырмасына 
муўапық округлық сайлаў комиссиясы тәрепинен өткериледи. Бунда округлық ҳәм 
участкалық сайлаў комиссиялары искерлигинда сайлаў ҳаққындағы нызамшылық 
бузылыўы анықланған жағдайда, тийисли сайлаў комиссиясы қайта сайлаў жаңа 
қурамдағы округлық ҳәм участкалық сайлаў комиссиялары тәрепинен өткерилиўи 
зәрүрлиги ҳаққында қарар қабыл етиўи мүмкин. Даўыс бериў тийкарғы сайлаўды 
өткериў ушын дүзилген сол сайлаў участкаларында ҳәм сайлаўшылардың сол 
дизимлери бойынша өткериледи.

Нызамшылық палатасы депутатларының ҳәм жергиликли Кеңеслер 
депутатларының қайта сайлаўы тийкарғы сайлаўдан кейин кеши менен бир айлық 
мүддет ишинде өткериледи. Сайлаў комиссияларын дүзиў, талабанларды дизимге 
алыў ҳәм басқа иләжлар усы Кодексте белгиленген тәртипте әмелге асырылады. 
Бунда сайлаўға таярлық көриў ҳәм де оны откериўге тийисли иләжларды әмелге 
асырыў мүддетлери Орайлық сайлаў комиссиясы тәрепинен белгиленеди.

12-бап. Өзбекстан Республикасы Президенти  
сайлаўының өзине тән өзгешеликлери

61-статья. Өзбекстан Республикасы Президентлигине талабанға 
қойылатуғын талаплар

Өзбекстан Республикасы Президенти жети жыл мүддетке сайланады. Бир 
шахстың өзи қатарына еки мүддеттен артық Өзбекстан Республикасы Президенти 
болыўы мүмкин емес.

Отыз бес жастан киши болмаған, мәмлекетлик тилди жақсы билетуғын, 
тиккелей сайлаўға шекем кеминде он жыл Өзбекстан аймағында турақлы жасап 
атырған пуқара Өзбекстан Республикасы Президенти етип сайланыўы мүмкин.

Төмендегилер:
қастан ислеген жынаяты ушын бурын судланған пуқаралар;
диний шөлкемлер ҳәм бирлеспелердиң профессионал хызметкерлери Өзбекстан 

Республикасы Президентлигине талабан етип дизимге алынбайды.

62-статья. Өзбекстан Республикасы Президентлигине талабанлар усыныў 
ҳуқықы

Сиясий партия сайлаў кампаниясы басланғанлығы жәрияланған күннен 
кеминде төрт ай бурын Өзбекстан Республикасы Әдиллик министрлиги тәрепинен 
дизимге алынған жағдайда ғана Өзбекстан Республикасы Президентлигине талабан 
усыныўы мүмкин.

63-статья. Өзбекстан Республикасы Президенти сайлаўында қатнасыў 
ушын сиясий партиялар тәрепинен усынылатуғын ҳүжжетлер

Өзбекстан Республикасы Президенти сайлаўында қатнасыў ушын сиясий 
партия сайлаўға кеминде жетпис күн қалғанда Орайлық сайлаў комиссиясына 
төмендегилерди усыныўы керек:

сайлаўда қатнасыў ҳаққында партия басшысы тәрепинен имзаланған арза;
Өзбекстан Республикасы Әдиллик министрлигиниң сиясий партия дизимге 

алынғанлығы ҳаққындағы мағлыўматларды өз ишине алған мағлыўматнамасы;
Өзбекстан Республикасы Президентлигине болажақ талабан ҳаққындағы 

мағлыўматлар.
Усы статьяның биринши бөлиминде көрсетилген ҳүжжетлер усынылғаннан соң 

Орайлық сайлаў комиссиясы сиясий партияның ўәкилликли ўәкилине ҳүжжетлер 
қабыл етип алынған сәне ҳәм ўақыт көрсетилген мағлыўматнама береди. Орайлық 
сайлаў комиссиясы усынылған ҳүжжетлер тийкарында партияның сайлаўда 
қатнасыўына руқсат бериў ҳаққында бес күнлик мүддет ишинде үзил-кесил қарар 
қабыл етеди ҳәм сиясий партияның ўәкилликли ўәкилине дизимге алынғанлық 
гүўалығын ҳәм белгиленген үлгидеги имза қағазларының бланклерин береди. 
Сайлаўда қатнасыўшы партиялардың дизими арзалардың келип түсиў нәўбети 
тәртибинде орайлық баспасөзде жәрияланады.

64-статья. Өзбекстан Республикасы Президентлигине талабанлар усыныў 
тәртиби

Өзбекстан Республикасы Президентлигине талабанлар усыныў сайлаўға алпыс 
бес күн қалғанда басланады ҳәм қырқ бес күн қалғанда тамамланады.

Өзбекстан Республикасы Президентлигине талабанлар усыныў сиясий 
партиялардың жоқары уйымлары тәрепинен әмелге асырылады.

Сиясий партияның жоқары уйымы Өзбекстан Республикасы Президентлигине 
бир талабан усыныўы мүмкин.

Сиясий партия Өзбекстан Республикасы Президентлигине тек өз партиясы 
ағзалары арасынан яки партиясызды талабан етип усыныў ўәкиллигине ийе. 
Өзбекстан Республикасы Президентлигине талабан усынылғанлығы ҳаққында 
протокол дүзиледи.

Сиясий партияның басшысы Өзбекстан Республикасы Президентлигине 
талабанды дизимге алыўды илтимас етип Орайлық сайлаў комиссиясына арза менен 
мүрәжәт етеди. Арзаға төмендегилер қосымша етиледи:

сиясий партия жоқары уйымының Өзбекстан Республикасы Президентлигине 
талабан усыныў ҳаққындағы қарары;

сиясий партия жоқары уйымы мәжилисиниң Өзбекстан Республикасы 
Президентлигине талабан усыныў ҳаққындағы протоколы, онда Өзбекстан 
Республикасы Президентлигине талабанның фамилиясы, аты, әкесиниң аты, 
туўылған сәнеси, қәсиби, лаўазымы (жумысының түри), жумыс ҳәм жасаў мәнзили, 
партиялылығы көрсетиледи;

Өзбекстан Республикасы Президентлигине талабанның өз кандидатурасының 
даўысқа қойылыўына келисим бергенлиги ҳаққындағы арзасы;

Өзбекстан Республикасы Президентлигине усынылған талабанды қоллап-
қуўатлаўшы имза қағазлары. Сиясий партия тәрепинен усынылған имза қағазларында 
Өзбекстан Республикасы жәми сайлаўшылары улыўма санының кеминде бир 
процентиниң имзасы болыўы керек. Бунда сиясий партия бир ҳәкимшилик-
аймақлық дүзилмеде (Қарақалпақстан Республикасы, ўәлаят, Ташкент қаласы) 
имзалар улыўма санының көби менен сегиз процентин топлаўы мүмкин.

Ҳүжжетлерди усынған шахсқа Орайлық сайлаў комиссиясы ҳүжжетлер қабыл 
етип алынған сәне ҳәм ўақыт көрсетилген мағлыўматнама береди.

Орайлық сайлаў комиссиясы усынылған ҳүжжетлерди бес күнлик мүддет 
ишинде тексерип шығады ҳәм олардың усы Кодекс талапларына муўапықлығы 
ҳаққында жуўмақ береди.

Орайлық сайлаў комиссиясы дизимге алыў ушын усынылған ҳүжжетлерде 
анықланған муўапықсызлықлар ҳәм усы Кодекс талапларынан шетке шығыў 
жағдайлары ҳаққында тийисли сиясий партиялардың басшыларына мәлимлейди. 
Сиясий партия ҳүжжетлердеги анықланған муўапықсызлықлар ҳәм қәтелерди еки 
күнлик мүддетте дүзетиўге ҳәм оларды Орайлық сайлаў комиссиясына усыныўға 
ҳақылы.

Орайлық сайлаў комиссиясы Өзбекстан Республикасы Президентлигине 
талабанларды дизимге алыў ушын ҳүжжетлерди қабыл етиўди дизимге алыў 
мүддети тамамланыўына жети күн қалғанда жуўмақлайды.

65-статья. Өзбекстан Республикасы Президенти лаўазымына кирисиў
Өзбекстан Республикасы Президенти Орайлық сайлаў комиссиясы тәрепинен 

Өзбекстан Республикасы Президенти сайлаўы нәтийжелери рәсмий түрде 
жәрияланған күннен баслап еки айдан кешиктирместен Өзбекстан Республикасы 
Олий Мажлиси палаталарының қоспа мәжилисинде ант қабыллаған ўақыттан 
баслап өз лаўазымына кириседи.

Ҳәрекеттеги Өзбекстан Республикасы Президенти өз ўәкилликлерин жаңа 
сайланған Өзбекстан Республикасы Президенти лаўазымға кирискенге шекем 
атқарады.

66-статья. Өзбекстан Республикасы Президентлигине мүддетинен алдын 
сайлаў

Өзбекстан Республикасының ҳәрекеттеги Президенти өз ўазыйпаларын 
орынлай алмайтуғын жағдайларда оның ўазыйпа ҳәм ўәкилликлери ўақытша Сенат 
Баслығына жүкленеди, бунда үш ай мүддет ишинде, усы Кодекске толық муўапық 
ҳалда мәмлекет Президенти сайлаўы өткериледи.

Өзбекстан Республикасы Президенти мүддетинен алдын Өзбекстан 
Республикасы Президенти сайлаўын белгилеген жағдайда, сайлаў усы Кодекске 
толық муўапық ҳалда еки ай ишинде откериледи. Бунда сайлаўға таярлық кориў ҳәм де 
оны откериўге тийисли иләжларды әмелге асырыў мүддетлери Орайлық сайлаў 
комиссиясы тәрепинен белгиленеди.

13-бап. Нызамшылық палатасы депутатлары сайлаўының өзине тән 
өзгешеликлери

67-статья. Нызамшылық палатасы депутатлары сайлаўы
Нызамшылық палатасы бес жыл мүддетке сайланатуғын бир жүз елиў депутаттан 

ибарат болады. Нызамшылық палатасы депутатлары аймақлық бир мандатлы сайлаў 
округлери бойынша көп партиялылық тийкарында сайланады.

68-статья. Депутатлыққа талабанлар усыныў ҳуқықы
Сиясий партия сайлаў кампаниясы басланғанлығы жәрияланған күннен кеминде 

төрт ай алдын Өзбекстан Республикасы Әдиллик министрлиги тәрепинен дизимге 
алынған ҳәм өзиниң сайлаўда қатнасыўын қоллап-қуўатлаўшы кеминде қырқ мың 
сайлаўшының имзасын топлаған жағдайда ғана депутатлыққа талабанлар усыныўы 
мүмкин.

Белгиленген үлгидеги имза қағазларының бланклери сайлаў кампаниясы 
басланғанлығы жәрияланғаннан кейин Орайлық сайлаў комиссиясы тәрепинен 
бериледи.

Бир ҳәкимшилик-аймақлық дүзилмеде (Қарақалпақстан Республикасы, 
ўәлаят, Ташкент қаласы) сиясий партия қырқ мың сайлаўшының көби менен сегиз 
процентиниң имзасын топлаўы мүмкин.

69-статья. Сайлаўда қатнасыў ушын сиясий партиялар тәрепинен 
усынылатуғын ҳүжжетлер

Депутатлыққа талабанлар усыныў ушын сиясий партия сайлаўға кеминде 
жетпис күн қалғанда Орайлық сайлаў комиссиясына төмендеги ҳүжжетлерди 
усыныўы керек:

сайлаўда қатнасыў ҳаққында партия басшысы тәрепинен имзаланған арза;
Өзбекстан Республикасы Әдиллик министрлигиниң сиясий партия сайлаў 

кампаниясы басланғанлығы жәрияланған күннен кеминде төрт ай алдын дизимге 
алынғанлығын тастыйықлаўшы мағлыўматнамасы;

имза қағазлары.
Усы статьяның биринши бөлиминде көрсетилген ҳүжжетлер усынылғаннан 

соң Орайлық сайлаў комиссиясы сиясий партияның ўәкилликли ўәкилине ҳүжжет 
қабыл етип алынған сәне ҳәм ўақыт көрсетилген мағлыўматнама береди. Орайлық 
сайлаў комиссиясы усынылған ҳүжжетлер тийкарында бес күнлик мүддет ишинде 
сиясий партияның сайлаўда қатнасыўына руқсат бериў ҳаққында қарар қабыл 
етеди. Сайлаўда қатнасыўшы партиялар дизими арзалардың келип түсиў нәўбети 
тәртибинде орайлық баспасөзде жәрияланады.

70-статья. Сиясий партиялар тәрепинен депутатлыққа талабанлар 
усыныў

Депутатлыққа талабанлар усыныў сайлаўға алпыс бес күн қалғанда басланады 
ҳәм сайлаўға қырқ бес күн қалғанда тамамланады.

Депутатлыққа талабанлар усыныў сиясий партиялардың жоқары уйымлары 
тәрепинен әмелге асырылады.

Сиясий партиялар депутатлыққа бир жүз елиў талабан, яғный ҳәр бир сайлаў 
округинен биреўден депутатлыққа талабан көрсетиў ўәкиллигине ийе. Бир шахс тек 
бир сайлаў округинен депутатлыққа талабан етип усынылыўы мүмкин. Депутатлыққа 
талабанларды таңлаў тәртиби сиясий партиялар тәрепинен белгиленеди.

Ҳаял-қызлардың саны сиясий партиядан усынылған депутатлыққа 
талабанлардың улыўма санының кеминде отыз процентин қураўы керек.

Сиясий партиялар өз партиясы ағзаларын яки партиясызларды депутатлыққа 
талабан етип усыныў ўәкиллигине ийе. Депутатлыққа талабанлар усыныў ҳаққында 
протокол дүзиледи.

71-статья. Нызамшылық палатасы депутатлығына талабанларға 
қойылатуғын талаплар

Нызамшылық палатасына сайланыў ҳуқықына сайлаў күни жигирма бес жасқа 
толған ҳәм кеминде бес жыл Өзбекстан Республикасы айймағында турақлы жасап 
атырған пуқаралар ийе.

Төмендегилер:
ислеген аўыр яки жүдә аўыр жынаяты ушын судланғанлық жағдайы 

тамамланбаған ямаса судланғанлығы алып тасланбаған пуқаралар;
сайлаў күнине шекем соңғы бес жыл даўамында Өзбекстан Республикасы 

аймағында турақлы жасамаған пуқаралар;
Өзбекстан Республикасы Қураллы Күшлериниң әскерий хызметкерлери, 

Өзбекстан Республикасы Мәмлекетлик қәўипсизлик хызметиниң, Миллий 
гвардиясының, Ишки ислер министрлигиниң, Мәмлекетлик бажыхана комитетиниң, 
басқа да әскерийлестирилген бөлимшелердиң хызметкерлери;

диний шөлкемлер ҳәм бирлеспелердиң профессионал хызметкерлери 
Нызамшылық палатасы депутатлығына талабан етип дизимге алынбайды.

72-статья. Нызамшылық палатасы депутатлығына талабанларды 
дизимге алыў ушын усынылатуғын ҳүжжетлер

Сиясий партияның басшысы Нызамшылық палатасы депутатлығына 
талабанларды дизимге алыўды сорап, Орайлық сайлаў комиссиясына арза менен 
мүрәжәт етеди. Арзаға төмендегилер қосымша етиледи:

сиясий партия жоқары уйымының депутатлыққа талабанлар усыныў ҳаққындағы 
қарары;

сиясий партияның жоқары уйымы мәжилисиниң депутатлыққа талабанлар 
усыныў ҳаққындағы протоколы, онда депутатлыққа талабанның фамилиясы, аты, 
әкесиниң аты, туўылған сәнеси, қәсиби, лаўазымы (жумысының түри), жумыс ҳәм 
жасаў мәнзили, партиялылығы, сондай-ақ, сайлаў округиниң атамасы ҳәм тәртип 
саны көрсетиледи;

депутатлыққа талабанның өз кандидатурасы тийисли сайлаў округинен даўысқа 
қойылыўына келисим бергенлиги ҳаққындағы арзасы;

депутатлыққа талабанның, егер ол Нызамшылық палатасы депутаты етип 
сайланған жағдайда ийелеп турған лаўазымынан босаў ҳаққындағы арзасы.

Ҳүжжетлерди усынған шахсқа Орайлық сайлаў комиссиясы ҳүжжетлер қабыл 
етип алынған сәне ҳәм ўақыт көрсетилген мағлыўматнама береди.

Орайлық сайлаў комиссиясы сиясий партиялардан депутатлыққа талабанларды 
дизимге алыў ушын ҳүжжетлерди қабыл етиўди дизимге алыў мүддети 
тамамланыўына жети күн қалғанда жуўмақлайды.

Орайлық сайлаў комиссиясы усынылған ҳүжжетлерди бес күнлик мүддет 
ишинде тексерип шығады ҳәм олардың усы Кодекс талапларына муўапықлығы 
туўралы жуўмақ береди.

Орайлық сайлаў комиссиясы дизимге алыў ушын усынылған ҳүжжетлерде 
анықланған муўапықсызлықлар ҳәм усы Кодекс талапларынан шетке шығыў 
жағдайлары ҳаққында тийисли сиясий партиялардың басшыларына мәлимлейди. 
Сиясий партия ҳүжжетлердеги анықланған муўапықсызлықлар ҳәм қәтелерди еки 
күнлик мүддетте дүзетиўге ҳәм оларды Орайлық сайлаў комиссиясына усыныўға 
ҳақылы.

73-статья. Нызамшылық палатасына сайланған депутатларды дизимге 
алыў

Орайлық сайлаў комиссиясы округлық сайлаў комиссияларынан алынған 
протоколлар тийкарында Нызамшылық палатасына сайланған депутатларды 
дизимге алады.

Депутат етип сайланған шахслар Орайлық сайлаў комиссиясы тәрепинен 
дизимге алынған ўақыттан баслап Нызамшылық палатасы депутаты статусына ийе 
болады.

Нызамшылық палатасы депутаты етип сайланған шахслар Орайлық сайлаў 
комиссиясына Нызамшылық палатасы депутатының статусына сәйкес келмейтуғын 
ўазыйпаларды өз мойнынан алып таслағаны ҳаққында жазба түрде мәлим етиўи 
шәрт.

Нызамшылық палатасы депутатларына Орайлық сайлаў комиссиясы тәрепинен 
он күн ишинде гүўалық ҳәм көкирекке тағатуғын белгиси бериледи.

74-статья. Босап қалған орынларға Нызамшылық палатасы депутат лары 
сайлаўын өткериў

Депутатлардың ўәкилликлери мүддетинен алдын тоқтатылған жағдайларда 
тийисли сайлаў округлеринде жаңа сайлаў өткериледи.

Сайлаў Орайлық сайлаў комиссиясы тәрепинен сайлаў өткерилиўине кеминде 
бир ай қалғанда белгиленеди ҳәм усы Кодекс талапларын басшылыққа алған ҳалда 
шөлкемлестириледи. Бунда сайлаўға таярлық көриў ҳәм де оны өткериўге тийисли 
иләжларды әмелге асырыў муддетлери Орайлық сайлаў комиссиясы тәрепинен 
белгиленеди.

Нызамшылық палатасы ўәкиллик мүддетиниң тамамланыўына алты айдан кем 
ўақыт қалғанда Нызамшылық палатасы депутатының орны босап қалған жағдайда, 
усы босап қалған орынға жаңа депутат сайлаўы өткерилмеўи мүмкин.

741-статья. Нызамшылық палатасы депутатларының мүддетинен алдын 
сайлаўы

Нызамшылық палатасы Өзбекстан Республикасы Президенти тәрепинен 
тарқатып жиберилген жағдайда, Нызамшылық палатасы депутатларының сайлаўы 
усы Кодекске толық муўапық ҳалда үш айда откериледи.

Нызамшылық палатасы тәрепинен өзин өзи тарқатып жибериў ҳаққында қарар 
қабыл еткен жағдайда, Нызамшылық палатасы депутатларының сайлауы усы 
Кодекске толық муўапық ҳалда еки ай ишинде өткериледи. Бунда сайлаўға таярлық 
кориў ҳәм де оны өткериўге тийисли иләжларды әмелге асырыў муддетлери Орайлық 
сайлаў комиссиясы тәрепинен белгиленеди.

14-бап. Сенатты дүзиў тәртиби

75-статья. Сенатты дүзиў
Сенат аймақлық ўәкиллик палатасы болып есапланады.
Сенат ағзалары Қарақалпақстан Республикасы, ўәлаятлар ҳәм Ташкент 

қаласынан тең муғдарда – алты адамдан сайланады. Сенатқа сайлаў Қарақалпақстан 
Республикасы Жоқарғы Кеңеси, жергиликли Кеңеслер депутатларының тийисли 
қоспа мәжилислеринде усы депутатлар арасынан жасырын даўыс бериў жолы менен 
өткериледи.

Сенаттың он алты ағзасы илим, көркем өнер, әдебият, өндирис тараўында ҳәм 
мәмлекетлик және жәмийетлик жумыстың басқа да тараўларында үлкен әмелий 
тәжирийбеге ийе болған ҳәм айырықша хызмет көрсеткен ең абыройлы пуқаралар 
арасынан Өзбекстан Республикасы Президенти тәрепинен тайынланады.

Сенаттың ўәкиллик мүддети – бес жыл.

76-статья. Сенат ағзаларының сайлаўын өткериў мүддети
Сенат ағзаларының сайлаўы Қарақалпақстан Республикасы Жоқарғы Кеңеси, 

жергиликли Кеңеслер депутатлары сайланғаннан кейин бир айдан кешиктирместен 
өткериледи.

77-статья. Сенат ағзалығына сайланатуғын талабанларға қойылатуғын 
талаплар

Қарақалпақстан Республикасы Жоқарғы Кеңесиниң, жергиликли Кеңестиң 
сайлаў күни жигирма бес жасқа толған ҳәм кеминде бес жыл Өзбекстан Республикасы 
аймағында турақлы жасайтуғын депутаты Сенат ағзалығына сайланыў ушын 
талабан болыўы мүмкин.

78-статья. Қарақалпақстан Республикасы Жоқарғы Кеңесиниң, 
тийисли ўәлаятлар, Ташкент қаласы, сондай-ақ районлар 
ҳәм қалалардың жергиликли Кеңеслериниң Сенат ағзалары 
сайлаўы бойынша қоспа мәжилисин өткериў

Қарақалпақстан Республикасы Жоқарғы Кеңесиниң, тийисли ўәлаятлар, 
Ташкент қаласы, сондай-ақ районлар ҳәм қалалардың жергиликли Кеңеслериниң 
қоспа мәжилисин (буннан былай текстте – қоспа мәжилис) шақырыў Орайлық 
сайлаў комиссиясы тәрепинен әмелге асырылады.

Қоспа мәжилис, егер онда депутатлар улыўма санының кеминде үштен еки 
бөлеги қатнасса, ўәкилликли болып есапланады.

Орайлық сайлаў комиссиясы Қарақалпақстан Республикасы Жоқарғы 
Кеңесине, жергиликли Кеңеслерге сайлаў жуўмақлары жәрияланғаннан (ҳәммеге 
мәлимленгеннен) кейин үш күнлик мүддетте Сенат ағзаларын сайлаў ушын қоспа 
мәжилислер өткерилиўин жәриялайды.

Орайлық сайлаў комиссиясының қоспа мәжилислерин өткериў сәнеси, ўақты 
ҳәм орны көрсетилген қарары ғалаба хабар қуралларында, сондай-ақ, оның рәсмий 
веб-сайтында жәрияланады (ҳәммеге мәлимленеди).

Қоспа мәжилисти Орайлық сайлаў комиссиясының ағзасы ашып, ең абыройлы, 
тәжирийбели, үлкен жастағы депутатлар арасынан мәжилиске басшылық етиўши 
ҳаққында усыныс киргизеди. Қоспа мәжилистиң искерлигин алып барыў ушын ашық 
даўыс бериў арқалы үш адамнан бес адамға шекемги қурамда исши президиум 
сайланады, сондай-ақ, келип түскен усынысларды есапқа алыў ҳәм қабыл етилетуғын 
қарарларды рәсмийлестириў ушын үш адамнан ибарат Секретариат дүзиледи.

79-статья. Сенат ағзалығына талабанлар усыныў
Сенат ағзалығына талабанлар усыныў қоспа мәжилисте әмелге асырылады.
Сенат ағзалығына талабанлар усыныў ушын басшылық етиўшиниң усынысына 

муўапық ашық даўыс бериў арқалы әпиўайы көпшилик даўыс пенен Мәсләҳәт 
кеңеси сайланады.

Мәсләҳәт кеңеси үлкен тәжирийбеге ийе болған ең абыройлы, үлкен жастағы 
депутатлар арасынан, әдетте, ҳәр бир жергиликли Кеңестен бир ўәкил сайланады.

Мәсләҳәт кеңеси өз баслығын сайлайды.
Мәсләҳәт кеңеси илим, көркем өнер, әдебият, өндирис тараўында ҳәм 

мәмлекетлик және жәмийетлик жумыстың басқа да тараўларында үлкен әмелий 
тәжирийбеге ийе болған ҳәм айырықша хызмет көрсеткен ең абыройлы депутатлар 
арасынан Сенат ағзалығына талабанларды усынады ҳәм көрип шығады және сайлаў 
бюллетенине киргизиў ушын усыныс киргизеди.

Талабанлардың ҳәр бирин өз алдына тыңлаў ҳәм додалаў нәтийжелери бойынша 
қоспа мәжилисте оларды сайлаў бюллетенине киргизиў ҳаққында қарар қабыл 
етиледи.

Қоспа мәжилисте қатнасып атырған депутатлардың көпшилиги жақлап даўыс 
берген Сенат ағзалығына талабан сайлаў бюллетенине киргизилген есапланады.

Сайлаў бюллетенине Сенат ағзалығына кеминде алты талабан киргизиледи.

80-статья. Сенат ағзаларының сайлаўы бойынша даўыс бериўди 
шөлкемлестириў

Жасырын даўыс бериўди өткериў ҳәм оның нәтийжелерин анықлаў ушын қоспа 
мәжилисте қатнасып атырған депутатлар арасынан көби менен тоғыз ағзадан, соның 
ишинде комиссия баслығы ҳәм хаткеринен ибарат қурамда Есап-санақ комиссиясы 
сайланады.

Есап-санақ комиссиясы:
Сенат ағзалығына сайлаў бойынша даўыс бериўди шөлкемлестиреди ҳәм 

өткереди;
қоспа мәжилис қатнасыўшыларына жасырын даўыс бериўди өткериў ўақты, 

орны ҳәм тәртибин жәриялайды;
сайлаў бюллетенлерин оларға Сенат ағзалығына ҳәр бир талабанның туўылған 

жылын көрсеткен ҳалда, фамилиясы, аты ҳәм әкесиниң атын әлипбе тәртибинде 
киргизиў арқалы таярлайды;

даўыс бериўшилердиң дизимин анықластырады, оларға сайлаў бюллетенлерин 
тапсырады;

сайлаў бюллетениниң жүз тәрепине мөр басады ҳәм онда Есап-санақ 
комиссиясының кеминде еки ағзасының имзасы қойылған болыўын тәмийинлейди;

даўысларды санап шығады ҳәм жасырын даўыс бериў нәтийжелери ҳаққында 
протокол дүзеди;

жасырын даўыс бериў нәтийжелерин қоспа мәжилиске тастыйықлаў ушын 
киргизеди.

81-статья. Сенат ағзаларының сайлаўы бойынша даўыс бериў тәртиби
Жасырын даўыс бериў басланыўынан алдын Есап-санақ комиссиясының 

баслығы оны өткериў тәртибин жәриялайды, комиссия ағзалары қатнасыўында 
сайлаў қутысын тексереди ҳәм бир мәрте қолланылатуғын пломбалар менен 
пломбалайды.

Сайлаў қутысы даўыс бериўши оның жанына әлбетте жасырын даўыс бериў 
кабинасы яки бөлмеси арқалы өтип баратуғын етип орнатылады.

Қоспа мәжилисте қатнасып атырған депутат Есап-санақ комиссиясы ағзасына 
өз шахсын тастыйықлаўшы ҳүжжетти көрсетеди ҳәм даўыс бериўшилер дизимине 
имза қояды, соннан кейин оған сайлаў бюллетени тапсырылады.

Сайлаў бюллетени даўыс бериўши тәрепинен жасырын даўыс бериў кабинасында 
яки бөлмесинде өзи жақлап даўыс берип атырған Сенат ағзалығына талабанлардың 
фамилиясы тусына, оң тәрепте жайласқан бос квадратқа «+» яки « » ямаса «х» 
белгисин қойыў арқалы толтырылады.

Даўыс бериўши толтырылған сайлаў бюллетенин көринетуғын орында турыўы 
керек болған сайлаў қутысына таслайды.

Бузып қойылған сайлаў бюллетени даўыс бериўшиниң илтимасы бойынша 
жаңасына алмастырылыўы мүмкин.

Жасырын даўыс бериў процесси тамамланғаннан кейин пайдаланылмаған, 
сондай-ақ, бузып қойылған сайлаў бюллетенлери есапқа алыныўы, бийкар етилиўи 
шәрт (шеп тәрептеги жоқарғы мүйешти кесип қойыў арқалы) ҳәм бөлек сақланады.

82-статья. Сенат ағзаларының сайлаўы бойынша даўысларды санап 
шығыў ҳәм сайлаў нәтийжелерин анықлаў

Даўысларды санап шығыў Есап-санақ комиссиясы ағзалары тәрепинен жасырын 
даўыс бериў нәтийжелери анықланғанға шекем тәнеписсиз өткериледи.

Сайлаў қутысындағы сайлаў бюллетенлери тийкарында Есап-санақ комиссиясы:
даўыс бериўде қатнасқан депутатлардың улыўма санын;
Сенат ағзалығына ҳәр бир талабанды жақлап берилген даўыслар санын;
ҳақыйқый емес деп табылған сайлаў бюллетенлери санын анықлайды.
Даўыс бериўшилер тәрепинен сайлаў бюллетенлерине қосымша түрде жазып 

қойылған пуқаралардың фамилиялары бойынша берилген даўыслар есапқа 
алынбайды.

Белгиленбеген үлгидеги сайлаў бюллетенлери, даўыс бериў ўақтында бир де 
квадратқа «+» яки « » ямаса «х» белгиси қойылмаған сайлаў бюллетенлери, сондай-
ақ, жүз тәрепинде мөр ҳәм Есап-санақ комиссиясы ағзаларының имзасы болмаған 
бюллетенлер ҳақыйқый емес деп табылады.

Жасырын даўыс бериў нәтийжелери бойынша протокол дүзиледи, протокол 
Есап-санақ комиссиясының барлық ағзалары тәрепинен имзаланады. Протоколдың 
қәлем менен толтырылыўына ҳәм оған қандай да бир дүзетиўлер киргизилиўине 
жол қойылмайды.

83-статья. Сенат ағзаларының сайлаўы бойынша даўыс бериў 
нәтийжелерин анықлаў

Даўыс бериў нәтийжелери бойынша басқа талабанларға салыстырғанда 
көбирек даўыс алған Сенат ағзалығына талабанлар, егер қоспа мәжилисте қатнасқан 
жергиликли Кеңеслер депутатларының елиў процентинен көбиреги оларды жақлап 
даўыс берген болса, сайланған деп есапланады.

84-статья. Сенат ағзаларының сайлаўы бойынша қайта даўыс бериў ҳәм 
олардың қайта сайлаўы

Егер даўыс бериў ўақтында белгиленген санда Сенат ағзалары сайланбаған 
болса, сайланбай қалған сандағы Сенат ағзалығы ушын даўыслардың зәрүр санын 
топламаған талабанлар бойынша әне усы қоспа мәжилистиң өзинде қайта даўыс 
бериў өткериледи.

Сенат ағзаларының қайта сайлаўы төмендеги жағдайларда өткериледи:
егер сайлаў ҳақыйқый емес деп табылған болса;
егер қайта даўыс бериў нәтийжесинде белгиленген санда Сенат ағзалары 

сайланбаған болса.
Усы статьяның екинши бөлими үшинши абзацында нәзерде тутылған 

жағдайларда қайта сайлаў сайланбай қалған сандағы Сенат ағзалығы ушын 
өткериледи.

Сенат ағзаларының қайта сайлаўы Сенатқа өткерилген тийкарғы сайлаўдан 
кейин көби менен он бес күнлик мүддет ишинде өткериледи.

Сайланбай қалған сандағы Сенат ағзалығына талабанлар усыныў ҳәм қайта 
сайлаў өткериў усы Кодексте белгиленген тәртипте әмелге асырылады.

85-статья. Сенат ағзалары сайлаўының жуўмақлары
Орайлық сайлаў комиссиясы қоспа мәжилислердиң протоколлары тийкарында 

усы протоколлар келип түскен күннен баслап бес күннен кешиктирместен Сенат 
ағзаларын дизимге алады, дизимге алыўдан кейин он күн ишинде болса гүўалық ҳәм 
көкирекке тағатуғын белгисин береди.

Егер сайлаў даўамында, даўысларды санап шығыў, жасырын даўыс бериў 
нәтийжелерин анықлаў ўақтында усы Кодекс талаплары сайлаў нәтийжелерине 
тәсир еткен тәризде бузылыўына жол қойылған болса, Орайлық сайлаў комиссиясы 
Сенат ағзаларының сайлаўын ҳақыйқый емес деп табыўы мүмкин.

86-статья. Сенат ағзалары сайлаўының жуўмақлары үстинен шағым етиў
Қоспа мәжилислердиң, сондай-ақ Орайлық сайлаў комиссиясының қарарлары 

үстинен усы қарарлар қабыл етилген күннен баслап бес күн ишинде Өзбекстан 
Республикасы Жоқарғы судына шағым етилиўи мүмкин.

87-статья. Босап қалған орынларға Сенат ағзалары сайлаўын өткериў
Босап қалған орынларға Сенат ағзалары сайлаўы тийисли қоспа мәжилислерде 

усы Кодекс талапларын сақлаған ҳалда өткериледи.
Сенаттың ўәкиллик мүддетиниң тамамланыўына алты айдан кем ўақыт қалғанда 

Сенат ағзасының орны босап қалса, босап қалған орынға Сенаттың жаңа ағзасы 
сайлаўы өткерилмеўи мүмкин.

871-статья. Сенат ағзаларының мүддетинен алдын сайлаўы
Сенат Озбекстан Республикасы Президенти тәрепинен тарқатып жиберилген 

жағдайда, Сенат ағзаларының сайлаўы усы Кодекске толық муўапық ҳалда үш ай 
ишинде өткериледи.

Сенат тарепинен өзин өзи тарқатып жибериў ҳаққында қарар қабыл еткен 
жағдайда, Сенат ағзаларының сайлаўы усы Кодекске толық муўапық ҳалда үш ай 
ишинде откериледи.

15-бап. Жергиликли кеңеслерге сайлаўдың  
өзине тән өзгешеликлери

88-статья. Жергиликли Кеңеслерге сайлаў
Жергиликли Кеңеслерге сайлаў аймақлық бир мандатлы сайлаў округлери 

бойынша көп партиялылық тийкарында бес жыл мүддетке өткериледи.
Жаңа дузилген ҳәкимшилик-аймақлық бирликлерде жергиликли Кеңеслерге 

сайлаў Өзбекстан Республикасында искерлигин амелге асырып атырған басқа да 
жергиликли Кеңеслер ўакилликлериниң тамамланыў мүддетинен артық болмаған 
мүддет ушын өткериледи.

89-статья. Сайлаўда қатнасыў ушын сиясий партиялар тәрепинен 
усынылатуғын ҳүжжетлер

Депутатлыққа талабанлар усыныў ушын сиясий партия сайлаўға кеминде 
жетпис күн қалғанда тийисли ўәлаятлық, районлық, қалалық сайлаў комиссиясына 
төмендеги ҳүжжетлерди усыныўы керек:

сайлаўда қатнасыў ҳаққында сиясий партияның тийисли ўәлаятлық, районлық, 
қалалық уйымының басшысы тәрепинен имзаланған арза;

сиясий партия сайлаў кампаниясы басланғанлығы жәрияланған күннен кеминде 
төрт ай алдын дизимге алынғанлығы ҳаққындағы мағлыўматнама.

Усы статьяның биринши бөлиминде көрсетилген ҳүжжетлер усынылғаннан 
соң тийисли ўәлаятлық, районлық, қалалық сайлаў комиссиясы сиясий партияның 
ўәкилликли ўәкилине ҳүжжетлер қабыл етип алынған сәне ҳәм ўақыт көрсетилген 
мағлыўматнама береди. Сайлаў комиссиясы усынылған ҳүжжетлер тийкарында бес 
күнлик мүддетте партияның сайлаўда қатнасыўына руқсат бериў ҳаққында үзил-
кесил қарар қабыл етеди. Сайлаўда қатнасыўшы партиялар дизими арзалардың 
келип түсиў нәўбети тәртибине қарап баспасөзде жәрияланады.

90-статья. Жергиликли Кеңеслер депутатлығына талабанларға 
қойылатуғын талаплар

Сайлаў күни жигирма бир жасқа толған ҳәм кеминде бес жыл Өзбекстан 
Республикасы аймағында турақлы жасап атырған пуқаралар жергиликли Кеңеслер 
депутатлығына сайланыў ҳуқықына ийе.

Төмендегилер:
ислеген аўыр яки жүдә аўыр жынаяты ушын судланғанлық жағдайы 

тамамланбаған ямаса судланғанлығы алып тасланбаған пуқаралар;
сайлаў күнине шекем соңғы бес жыл даўамында Өзбекстан Республикасы 

аймағында турақлы жасаамаған пуқаралар;

Өзбекстан Республикасы Қураллы Күшлериниң әскерий хызметкерлери, 
Өзбекстан Республикасы Мәмлекетлик қәўипсизлик хызметиниң, Миллий 
гвардиясының, Ишки ислер министрлигиниң, Мәмлекетлик бажыхана комитетиниң, 
басқа да әскерийлестирилген бөлимшелердиң хызметкерлери;

диний шөлкемлер ҳәм бирлеспелердиң профессионал хызметкерлери 
жергиликли Кеңеслер депутатлығына талабан етип дизимге алынбайды.

Судьялар, прокуратура уйымларының ҳәм атқарыў ҳәкимияты уйымларының 
лаўазымлы шахслары (буған ўәлаят, район ҳәм қала ҳәкимлери кирмейди) депутат 
етип сайланған жағдайда, ийелеп турған лаўазымынан босаў ҳаққында арза бериў 
шәрти менен жергиликли Кеңеслер депутатлығына талабан етип дизимге алынады.

91-статья. Жергиликли Кеңеслер депутатлығына талабанлар усыныў 
тәртиби

Жергиликли Кеңеслердиң депутатлығына талабанлар усыныў сайлаўға алпыс 
бес күн қалғанда басланады ҳәм сайлаўға қырқ бес күн қалғанда тамамланады.

Жергиликли Кеңеслер депутатлығына талабанлар усыныў сиясий партиялардың 
тийисли уйымлары тәрепинен әмелге асырылады.

Сиясий партиялар тийисли аймақта жайласқан ҳәр бир сайлаў округинен 
жергиликли Кеңеслер депутатлығына биреўден талабан усыныў ўәкиллигине ийе.

Бир шахс тийисли жергиликли Кеңеске сайлаў өткериў бойынша тек бир 
сайлаў округинен депутатлыққа талабан етип усынылыўы мүмкин. Депутатлыққа 
талабанлар таңлаў тәртиби сиясий партиялар тәрепинен белгиленеди.

Ҳаял-қызлардың саны сиясий партиядан усынылған жергиликли Кеңеслер 
депутатлығына талабанлардың улыўма санының кеминде отыз процентин қураўы 
керек.

Сиясий партиялар тек өз партиясы ағзаларын яки партиясызларды депутатлыққа 
талабан етип усынады. Депутатлыққа талабанлар усынылғанлығы ҳаққында 
протокол дүзиледи.

92-статья. Жергиликли Кеңеслер депутатлығына талабанларды дизимге 
алыў ушын усынылатуғын ҳүжжетлер

Сиясий партияның тийисли уйымының басшысы жергиликли Кеңеслер 
депутатлығына талабанларды дизимге алыўды илтимас етип тийисли ўәлаятлық, 
районлық, қалалық сайлаў комиссиясына арза менен мүрәжәт етеди. Арзаға 
төмендегилер қосымша етиледи:

сиясий партияның тийисли уйымының депутатлыққа талабанлар усыныў 
ҳаққындағы қарары;

сиясий партияның тийисли уйымы мәжилисиниң жергиликли Кеңеслер 
депутатлығына талабанлар усыныў ҳаққындағы протоколы, онда депутатлыққа 
талабанның фамилиясы, аты, әкесиниң аты, туўылған сәнеси, қәсиби, лаўазымы 
(жумысының түри), жумыс ҳәм жасаў мәнзили, партиялылығы, сондай-ақ, сайлаў 
округиниң аты ҳәм тәртип саны көрсетиледи;

жергиликли Кеңеслер депутатлығына талабанның өз кандидатурасы тийисли 
сайлаў округинен даўысқа қойылыўына келисим бергенлиги ҳаққындағы арзасы;

усы Кодекстиң 90-статьясының үшинши бөлиминде көрсетип өтилген 
шахслардың, егер олар жергиликли Кеңеслер депутатлары етип сайланған жағдайда 
ийелеп турған лаўазымынан босаў ҳаққындағы арзасы.

Ҳүжжетлерди усынған шахсқа тийисли ўәлаятлық, районлық, қалалық 
сайлаў комиссиясы ҳүжжетлер қабыл етип алынған сәне ҳәм ўақыт көрсетилген 
мағлыўматнама береди.

Ўәлаятлық, районлық, қалалық сайлаў комиссиясы сиясий партиялардан 
депутатлыққа талабанларды дизимге алыў ушын ҳүжжетлерди қабыл етиўди 
дизимге алыў мүддети тамамланыўына жети күн қалғанда жуўмақлайды.

Ўәлаятлық, районлық, қалалық сайлаў комиссиясы усынылған ҳүжжетлерди 
бес күнлик мүддет ишинде тексерип шығады ҳәм олардың усы Кодекс талапларына 
муўапықлығы ҳаққында жуўмақ береди.

Ўәлаятық, районлық, қалалық сайлаў комиссиясы дизимге алыў ушын усынылған 
ҳүжжетлерде анықланған муўапықсызлықлар ҳәм усы Кодекс талапларынан шетке 
шығыў жағдайлары ҳаққында тийисли сиясий партиялар басшыларына мәлимлейди. 
Сиясий партия ҳүжжетлерде анықланған муўапықсызлықлар ҳәм қәтелерди еки 
күнлик мүддетте дүзетиўге ҳәм оларды тийисли сайлаў комиссиясына усыныўға 
ҳақылы.

93-статья. Босап қалған орынларға жергиликли Кеңеслер депутатлары 
сайлаўын өткериў

Депутатлық ўәкилликлери мүддетинен бурын тоқтатылған жағдайларда 
тийисли сайлаў округлеринде жаңа сайлаў өткериледи.

Сайлаў тийисли жергиликли Кеңес тәрепинен сайлаў өткерилиўине кеминде 
бир ай қалғанда белгиленеди ҳәм усы Кодекстиң талапларын сақлаған ҳалда 
шөлкемлестириледи. Бунда сайлаўға таярлық көриў ҳәм де оны өткериўге тийисли 
иләжларды әмелге асырыў мүддетлери Орайлық сайлаў комиссиясы тәрепинен 
белгиленеди.

Тийисли жергиликли Кеңестиң ўәкиллик мүддети тамамланыўына алты айдан 
кем ўақыт қалғанда депутаттың орны босап қалған жағдайда, босап қалған орынға 
жаңа депутат сайлаўы өткерилмеўи мүмкин.

931-статья. Жаңа дүзилген ҳәкимшилик-аймақлық бирликлерде 
жергиликли Кеңеслер депутатлары сайлаўы

Жаңа дүзилген ҳәкимшилик-аймақлық бирликлерде жергиликли Кеңеслерге 
депутатлар сайлаўы ҳәкимшилик-аймақлық бирликлерди дүзиў ҳаққында 
белгиленген тәртипте қарарлар қабыл етилгеннен кейин еки ай ишинде откериледи.

Жаңа дүзилген ҳәкимшилик-аймақлық бирликте халық депутатлары ўәлаятлық 
Кеңеси депутатлары сайлаўы Орайлық сайлаў комиссиясы тарепинен, халық 
депутатлары районлық, қалалық Кеңеслери депутатлары сайлаўы болса тийисли 
халық депутатлары ўәлаятлық Кеңеслери тәрепинен сайлаў өткерилиўине кеминде 
еки ай қалғанында белгиленеди ҳәм усы Кодекстиң талапларына әмел еткен ҳалда 

дүзиледи. Бунда сайлаўға таярлық көриў ҳәм де оны өткериўге тийисли иләжларды 
әмелге асырыў мүддетлери Орайлық сайлаў комиссиясы тәрепинен белгиленеди.

Егер кейинги сайлаў кампаниясы басланыўына үш айдан кем ўақыт қалған 
болса яки ўәкилликлери сақлап қалынған ҳәм жаңа дүзилген ҳәкимшилик-аймақлық 
бирликтиң халық депутатлары Кеңеси қурамына кирген депутатлар саны халық 
депутатлары районлық, қалалық Кеңесинде он бес кисини ҳәм де халық депутатлары 
ўәлаятлық Кеңесинде отыз кисини қураса, жаңа дүзилген ҳәкимшилик-аймақлық 
бирликте жергиликли Кеңеслер депутатлары сайлаўы өткерилмеўи мумкин.

16-бап. Сайлаў нәтийжелерин анықлаў ҳәм жәриялаў (ҳәммеге мәлимлеў)

94-статья. Сайлаў участкасында даўысларды санап шығыў
Участкалық сайлаў комиссиясы сайлаўшылар дизимине киргизилген 

шахслардың улыўма санын, сайлаў бюллетенлерин алған сайлаўшылар санын ҳәм 
сайлаў қутыларындағы сайлаў бюллетенлериниң санын анықлайды.

Участкалық сайлаў комиссиясы сайлаў участкасында ҳәр бир округ, ҳәр бир 
талабан бойынша берилген даўысларды өз алдына санап шығады.

Санап шығылған сайлаў бюллетенлери тийкарында участкалық сайлаў 
комиссиясы:

ҳәр бир талабанды жақлап берилген даўыслар санын;
ҳақыйқый емес деп табылған сайлаў бюллетенлери санын;
бузылған сайлаў бюллетенлери санын анықлайды.
Сайлаў бюллетенлерине қосымша түрде жазып қойылған пуқаралардың 

фамилиялары бойынша берилген даўыслар есапқа алынбайды.
Белгиленбеген үлгидеги сайлаў бюллетенлери, сондай-ақ, даўыс бериў 

ўақтында биреўден артық квадратқа «+» яки « » ямаса «х» белгиси қойылған яки 
бир де квадратқа бундай белги қойылмаған сайлаў бюллетенлери ҳақыйқый емес 
деп табылады. Сайлаў бюллетениниң ҳақыйқыйлығы гүман туўдырғанда, мәселе 
участкалық сайлаў комиссиясы тәрепинен даўысқа қойыў арқалы шешиледи.

Даўыс бериўши тәрепинен бюллетенди толтырыў ўақтында қәтеге жол қойылған 
ҳәм оның орнына жаңа сайлаў бюллетени берилген, бул ҳаққында сайлаўшылар 
дизиминде ҳәм бийкар етилген бузылған сайлаў бюллетениниң арқа тәрепинде 
тийисли белги қойылған сайлаў бюллетени бузылған деп есапланады.

95-статья. Округ бойынша сайлаў нәтийжелерин анықлаў
Округ бойынша сайлаў нәтийжелери тек участкалық сайлаў комиссияларының 

усынылған протоколлары тийкарында анықланады. Округлық сайлаў комиссиясы:
округ бойынша сайлаўшылар дизимине киргизилген сайлаўшылардың улыўма 

санын;
сайлаў бюллетенлерин алған сайлаўшылар санын;
даўыс бериўде қатнасқан сайлаўшылар санын;
ҳәр бир талабанды жақлап берилген даўыслар санын;
ҳақыйқый емес деп табылған сайлаў бюллетенлери санын анықлайды.

Участкалық сайлаў комиссиясының протоколында көрсетилген, даўысларды 
санап шығыў ўақтында муўапықсызлықлар анықланған жағдайда, округлық 
сайлаў комиссиясы өз мәжилисинде участкалық сайлаў комиссиясына усы 
муўапықсызлықларды сапластырыўды усыныс етиўге ҳақылы.

Округ бойынша сайлаў нәтийжелери округлық сайлаў комиссиясының 
мәжилисинде анықланады ҳәм протоколға киргизиледи. Протокол комиссиясының 
баслығы, баслық орынбасары, хаткери, басқа ағзалары тәрепинен имзаланады ҳәм 
тийисли сайлаў комиссиясына усынылады. Бул протоколдың көширме нусқасы 
ҳәмме танысып шығыўы ушын дәрриў участка сайлаў комиссиясы бинасына 
кеминде қырық сегиз саат мүддетке илдирилип қойылады.

Халық депутатлары районлық, қалалық (буған Ташкент қаласы кирмейди) 
Кеңеслерине округ бойынша сайлаў нәтийжелерин анықлаў усы статьяда белгиленген 
тәртипте районлық, қалалық сайлаў комиссиясы тәрепинен әмелге асырылады.

96-статья. Сайлаў нәтийжелерин белгилеў
Орайлық сайлаў комиссиясы, ўәләятлық, Ташкент қалалық сайлаў комиссиясы 

комиссияларының өзине келип түскен протоколлары тыйкарында, районлық, 
қалалық сайлаў комиссиясы болса өзине келип түскен участка комиссияларының 
протоколлары тыйкарында:

Өзбекстан Республикасы бойынша яки ўәлаят, район ҳәм қала бойынша 
сайлаўшылардың улыўма санын;

сайлаў бюллетенлерин алған сайлаўшылар санын;
даўыс бериўде қатнасқан сайлаўшылар санын;
ҳәр бир талабанды жақлап берилген даўыслар санын;
ҳақыйқый емес деп табылған сайлаў бюллетенлери санын анықлайды.
Сайлаўда даўыс бериўде қатнасқан сайлаўшылардың ярымынан көбиниң 

даўысын алған талабан сайланған деп есапланады.
Өзбекстан Республикасы Президенти сайлаўында еки талабан қатнасқан 

жағдайда, даўыс бериўде қатнасқан сайлаўшылардың басқа талабанға салыстырғанда 
көпшилик даўысын алған талабан сайланған деп есапланады.

Өзбекстан Республикасы Президенти сайлаўында түрли себеплерге (талабанның 
өлими, талабанның денсаўлығының сайлаўда қатнасыўға имканият бермейтуғын 
жағдайы яки нызамда белгиленген басқа себеплерге көре оның кандидатурасы 
алынғанлығы ҳәм т.б.) байланыслы бир талабан қатнасқан жағдайда, даўыс бериўде 
қатнасқан сайлаўшылардың ярымынан көбиниң даўысын алған талабан сайланған 
деп есапланады.

Сайлаў, егер онда сайлаўшылар дизимине киргизилген сайлаўшылардың отыз 
үш процентинен кеми қатнасқан болса, өтпеген деп табылады.

Сайлаў даўамында жол қойылған, даўыс бериў жуўмақларына тәсир еткен 
қағыйдабузарлықлар себепли сайлаў улыўма яки айырым сайлаў округлери 
бойынша ямаса айырым сайлаў участкалары бойынша ҳақыйқый емес деп табылыўы 
мүмкин. Өзбекстан Республикасы Президенти сайлаўын, Нызамшылық палатасына 
сайлаўды ҳақыйқый емес деп табыў ҳаққындағы қарар Орайлық сайлаў комиссиясы 

тәрепинен қабыл етиледи ҳәм сайлаў жуўмақлары жәрияланған күннен баслапбес 
күн ишинде бул қарар үстинен Өзбекстан Республикасы Жоқарғы судына шағым 
етилиўи мүмкин.

Жергиликли Кеңеслерге өткерилген сайлаўды ҳақыйқый емес деп табыў 
ҳаққындағы қарар тийисли сайлаў комиссиясы тәрепинен қабыл етиледи ҳәм даўыс 
бериў жуўмақлары жәрияланған күннен баслапбес күн ишинде бул қарар үстинен 
судқа шағым етилиўи мүмкин.

Айырым сайлаў участкалары б ойынша (Өзбекстан Республикасы Президенти 
сайлаўы ушын – округлер бойынша да) сайлаў ҳақыйқый емес деп табылған 
жағдайда, бундай участкалар (округлер) бойынша даўыс бериў нәтийжелери, егер 
бул нәтийжелерсиз де сайлаў улыўма болып өткен деп табылыўы мүмкин болса, 
тийисли комиссияның қарары менен сайлаўдың улыўма нәтийжелеринен шығарып 
тасланады.

Тийисли сайлаў комиссиясы даўыс бериў жуўмақлары бойынша протокол 
дүзеди ҳәм қарар қабыл етеди.

97-статья. Сайлаў нәтийжелерин жәриялаў (ҳәммеге мәлимлеў)
Өзбекстан Республикасы Президенти сайлаўы, Өзбекстан Республикасы 

Олий Мажлисине сайлаў жуўмақлары бойынша Орайлық сайлаў комиссиясының 
қарары сайлаўдан кейин он күннен кешиктирместен қабыл етиледи, Орайлық 
сайлаў комиссиясының рәсмий веб-сайтында ҳәм басқа да дәреклерде жәрияланады 
(ҳәммеге мәлимленеди).

Жергиликли Кеңеске өткерилген сайлаў жуўмақлары ҳаққындағы қарар 
тийисли сайлаў комиссиясы тәрепинен сайлаўдан кейин он күннен кешиктирместен 
қабыл етиледи ҳәм баспасөзде жәрияланады, сондай-ақ, ғалаба хабар қуралларында 
ҳәммеге мәлимленеди.

17-бап. Сайлаўды қаржыландырыў

98-статья. Сайлаўды мәмлекет тәрепинен қаржыландырыў
Өзбекстан Республикасы Президенти сайлаўына, Өзбекстан Республикасы Олий 

Мажлисине сайлаўға, жергиликли Кеңеслерге сайлаўға, сондай-ақ босап қалған 
депутатлық орынлары ушын сайлаўларға таярлық көриў ҳәм оларды өткериўге 
байланыслы қәрежетлер Өзбекстан Республикасы мәмлекетлик бюджетиниң 
қаржылары есабынан әмелге асырылады.

Жергиликли Кеңеслердин босап қалған депутатлық орынлары ушын сайлаўларға 
таярлық көриў ҳәм оларды өткериў менен байланыслы қәрежетлер ҳәр жылы қабыл 
етилетуғын жергиликли бюджетлердин қәрежетлери бөлиминде нәзерде тутылады.

Шет еллердиң, олардың физикалық ҳәм юридикалық шахсларының және 
халықаралық шөлкемлердиң қаржылары есабынан сайлаўды қаржыландырыў 
ҳәм талабанлар менен сиясий партияларды материаллық жақтан басқаша тәризде 
қоллап-қуўатлаў қадаған етиледи.

Сиясий партиялар, басқа да жәмийетлик бирлеспелер, кәрханалар, мәкемелер, 
шөлкемлер ҳәм пуқаралар сайлаў өткериў ушын өз қаржыларын ықтыярлы түрде 
бериўи мүмкин. Бул қаржылар Орайлық сайлаў комиссиясы тәрепинен сайлаў 
кампаниясы процессинде олардан пайдаланыў ушын қабыл етип алынады.

99-статья. Сайлаў комиссияларын қаржыландырыў
Орайлық сайлаў комиссиясын, ўәлаятлық, районлық, қалалық сайлаў 

комиссияларын, округлық ҳәм участкалық сайлаў комиссияларын сайлаўға таярлық 
көриў ҳәм оны өткериў бойынша қаржыландырыў Өзбекстан Республикасы 
Мәмлекетлик бюджетинен әмелге асырылады.

Орайлық сайлаў комиссиясын қаржыландырыў Өзбекстан Республикасының 
Мәмлекетлик бюджетинде өз алдына қатарда нәзерде тутылады.

Сайлаў комиссиялары искерлигина тартылатуғын шахслардың мийнетине ҳақы 
төлеў сайлаўды өткериў ушын ажыратылған қаржылар есабынан әмелге асырылады.

Сайлаў комиссияларының ағзаларына сайлаўға таярлық көриў ҳәм де оны 
өткериўге тийисли қәрежетлер сметасында көрсетилген муғдарда транспорт, 
аўкатланыў қәрежетлериниң ҳәм басқа да қәрежетлердиң орнын қаплаў мақсетинде 
компенсация төленеди.

Сайлаў комиссиясының турақлы жумыс орнына ийе болмаған ағзаларына, соның 
ишинде пенсионерлерге мийнетке ҳақы төлеўдиң бирден-бир тариф сеткасына 
муўапық ис ҳақы төленеди.

100-статья. Сиясий партиялардың сайлаўда қатнасыўын қаржыландырыў
Сиясий партиялардың Өзбекстан Республикасы Президенти сайлаўында, 

Өзбекстан Республикасы Олий Мажлисине сайлаўда, жергиликли Кеңеслерге 
сайлаўда қатнасыўын қаржыландырыў белгиленген тәртипте Өзбекстан Республикасы 
Мәмлекетлик бюджетиниң мине усы мақсетлер ушын ажыратылатуғын қаржылары 
есабынан әмелге асырылады.

Сиясий партиялардың сайлаўда қатнасыўын қаржыландырыў ушын 
ажыратылатуғын мәмлекетлик қаржылардың бир талабан есабына сәйкес келетуғын 
муғдары Орайлық сайлаў комиссиясы тәрепинен белгиленеди. Бул ҳаққындағы 
мәлимлеме Орайлық сайлаў комиссиясының рәсмий веб-сайтында, сондай-ақ, зәрүр 
жағдайларда басқа дәреклерде жәрияланады.

Сиясий партияның сайлаўда қатнасыўын қаржыландырыў ушын мәмлекетлик 
қаржылар усы партиядан усынылған талабанлар дизимге алынғаннан кейин дизимге 
алынған талабанлар санына муўапық көлемде сиясий партияның есап бетине 
өткериледи.

Сиясий партиялардың сайлаўда қатнасыўын қаржыландырыў ушын 
ажыратылған мәмлекетлик қаржылар:

үгит-нәсият жүргизиўге;
талабанлардың исенимли ўәкиллери ҳәм үгит-нәсият өткериў ушын 

тартылатуғын басқа да белсендилердиң искерлигин шөлкемлестириўге;

сайлаў кампаниясын өткериўге байланыслы улыўма партиялық иләжларға 
сарпланады.

Сиясий партиялар өзиниң сайлаўда қатнасыўын қаржыландырыў ҳаққындағы 
мәлимлемени сайлаў жуўмақлары жәрияланғаннан кейин бир ай ишинде өз рәсмий 
веб-сайтларында ҳәм баспа басылымларда жәриялайды.

18-бап. Жуўмақлаўшы режелер

101-статья. Сайлаў комиссиялары тәрепинен физикалық ҳәм юридикалық 
шахслардың мүрәжәтларын көрип шығыў тәртиби

Сайлаў комиссиялары сайлаў кампаниясын өткериў дәўиринде физикалық 
ҳәм юридикалық шахслардың усы Кодекс талаплары бузылғанлығы яки сайлаўды 
шөлкемлестириўдиң басқа мәселелери бойынша өзине келип түскен мүрәжәтларын 
өз ўәкилликлери шеңберинде көрип шығыўы, усы мүрәжәтлар бойынша тексериўлер 
өткериўи ҳәм үш күнлик мүддетте оларға жазба жуўаплар бериўи, сайлаўға кеминде 
алты күн қалғанда яки даўыс бериў күни келип түскен мүрәжәтларды болса дәрриў 
көрип шығып, жуўап қайтарыўы шәрт, буннан сайлаў комиссияларынын ҳәрекетлери 
ҳәм қарарлары үстинен берилген шағымлар тысқары.

Мүрәжәтлар дизимге алыў дәптеринде дизимге алыныўы тийис.
Сайлаў комиссиясының баслығы мүрәжәтты көрип шығыў ҳәм ол бойынша 

қарар қабыл етиў ушын тийисли комиссияны усы Кодексте белгиленген мүддетлерде 
шақырады ҳәм оның мәжилисин өткереди. Мәжилиске мәпдар шахслар мирәт 
етилиўи мүмкин.

Қойылған мәселелерди шешиў өз ўәкиллигине кирмейтуғын участкалық сайлаў 
комиссиясына келип түскен мүрәжәт үш күнлик мүддетте тийисли уйымларға 
мүрәжәт жиберген шахс бул ҳаққында хабардар етилген ҳалда жибериледи.

Мүрәжәтты көрип шыққан сайлаў комиссиялары ағзалары оны көрип шығыў 
нәтийжелери ҳәм қабыл етилген қарар ҳаққында мүрәжәт жиберген шахсқа хабар 
бериўи шәрт.

102-статья. Сайлаў комиссияларының қарарлары үстинен түскен 
шағымларды көрип шығыў

Депутатлыққа талабанлар усынған сиясий партиялар уйымлары, депутатлыққа 
талабанлар, исенимли ўәкиллер, бақлаўшылар ҳәм сайлаўшылар сайлаў 
комиссияларының қарарлары үстинен усы қарарлар қабыл етилгеннен кейинбес күн 
ишинде жоқары турыўшы сайлаў комиссиясына яки судқа шағым етиўи мүмкин. 
Орайлық сайлаў комиссиясының қарарлары үстинен қарар қабыл етилгеннен 
кейинбес күн ишинде Өзбекстан Республикасы Жоқарғы судына шағым етилиўи 
мүмкин. Шағым келип түскеннен кейин үш күн ишинде, сайлаўға кеминде алты күн 
қалғанда болса дәрриў көрип шығылыўы керек. Шағым еткен шахслар шағымды 
көрип шығыўда тиккелей қатнасыў ҳуқықына ийе.

1021-статья. Орайлық сайлаў комиссия ағзаларының транспортдан 
пайданалыў ҳуқықы

Орайлық сайлаў комиссиясының ағзасы аэропортлар ҳәм аэровокзаллар, темир 
жол вокзаллары ҳәм де станцияларының рәсмий шахслар ва делегацияларға хызмет 
көрсетиў залларынан бийпул пайдаланыў ҳуқықына ийе.

Орайлық сайлаў комиссиясының ағзасы оз гуўалықнамасын көрсеткеннен кейин 
темир жол вокзаллары хам станцияларынын билет сататуғын кассалары, пуқара 
авиациясы агентлиги яки аэропортлар оған поезд вагонынан, самолёт салонынан 
нәўбетсиз орын бериўи шәрт. Орайлық сайлаў комиссия ағзасы Орайлық сайлаў 
комиссиясының мәжилисине баратырғанда оған самолёт билети пәрўаздан кеминде 
еки саат алдын, басқа ҳалларда болса кеминде бир сутка алдын бериледи.

103-статья. Сайлаў ҳаққындағы нызам ҳүжжетлерин бузғанлық ушын 
жуўапкершилик

Сайлаў ҳаққындағы нызамшылықты бузғанлықта айыпкер шахслар белгиленген 
тәртипте жуўапкер болады.

Сайлаў куни ҳәм даўыс бериў басланыўынан бир күн алдын жәмийетлик пикир 
сораўлары нәтийжелерин, сайлаў нәтийжелери прогнозларын, өткерилетуғын 
сайлаў менен байланыслы басқа изертлеўлерди жәриялаў (ҳәммеге мәлим етиў), 
сонын менен бирге мәлимлеме тармақларына, сондай-ақ Интернет жәҳан мәлимлеме 
тармағына жайластырыў қадаған етиледи.

ӨЗБЕКСТАН РЕСПУБЛИКАСЫНЫҢ
ЖЫНАЯТ КОДЕКСИ

(Көширме)

146-статья. Сайлаў ямаса референдум шөлкемлестириў, оларды өткериў 
ҳаққындағы нызамшылықты бузыў

Сайлаў ямаса референдум шөлкемлестириў, оларды өткериў ўақтында 
лаўазымлы шахслар, сиясий партиялар ямаса пуқаралардың өзин-өзи басқарыў 
уйымларының ўәкиллери, басламашы топарлар ямаса сайлаў яки референдум 
комиссиялары ағзалары тәрепинен даўыс бериўдиң жасырынлығын бузыў, сайлаў 
ямаса референдум ҳүжжетлерин қәлбекилестириў, сайлаў ямаса имза қағазларына 
жасалма жазыўлар киргизиў, берилген даўысларды билип турып надурыс есаплаў –

базалық есаплаў муғдарының жигирма бес есесине шекемги муғдарда жәрийма 
ямаса үш жүз алпыс саатқа шекем мәжбүрий жәмийетлик жумыслары ямаса үш 
жылға шекем мийнет пенен дүзетиў жумыслары яки бир жылдан үш жылға шекем 
еркинликти шеклеў ямаса үш жылға шекем еркинен айырыў менен жазаланады.

147-статья. Сайлаў ҳуқықының ямаса исенимли ўәкил ўәкилликлериниң 
әмелге асырылыўына тосқынлық етиў

Пуқаралардың депутат ямаса Өзбекстан Республикасы Президентин сайлаў 
ямаса сайланыў, сайлаўалды үгит-нәсият иләжларын алып барыў ҳуқықларын, 
депутатлыққа ямаса Өзбекстан Республикасы Президентлигине талабан шахстың 
исенимли ўәкиллери өз ўәкилликлерин еркин әмелге асырыўына, сондай-ақ, 
пуқаралардың референдумда еркин қатнасыўына зорлық ислетиў, қорқытыў, алдаў 
ямаса қаратып алыў жолы менен тосқынлық етиў –

төрт жүз сексен саатқа шекем мәжбүрий жәмийетлик жумыслары яки үш жылға 
шекем мийнет пенен дүзетиў жумыслары ямаса еки жылдан бес жылға шекем 
еркинликти шеклеў яки бес жылға шекем еркинен айырыў менен жазаланады.

ӨЗБЕКСТАН РЕСПУБЛИКАСЫНЫҢ
ҲӘКИМШИЛИК ЖУЎАПКЕРШИЛИК

ҲАҚҚЫНДАҒЫ КОДЕКСИ

(Көширме)

512-статья. Өзбекстан Республикасы Орайлық сайлаў комиссиясының, 
сайлаў комиссияларының, референдум өткериўши 
комиссиялардың искерлигина араласыў

Өзбекстан Республикасы Орайлық сайлаў комиссиясының, сайлаў 
комиссияларының, референдум өткериўши комиссиялардың искерлигина араласыў, 
сондай-ақ олардың искерлигина тосқынлықларды жүзеге келтириў, –

лаўазымлы шахсларға базалық есаплаў муғдарының он есесинен он бес есесине 
шекемги муғдарда жәрийма салыўға себеп болады.

513-статья. Өзбекстан Республикасы Орайлық сайлаў комиссиясының, 
сайлаў комиссияларының, референдум өткериўши 
комиссиялардың қарарларын орынламаў

Өзбекстан Республикасы Орайлық сайлаў комиссиясының, сайлаў 
комиссияларының, референдум өткериўши комиссиялардың қарарларын орынламаў, 
сондай-ақ олардың мүрәжәтларын қарап шығыўдан нызамға қайшы түрде бас тартыў, 
оларды қарап шығыў мүддетлерин кеширимли себеплерсиз бузыў, –

лаўазымлы шахсларға базалық есаплаў муғдарының үш есесинен жети есесине 
шекемги муғдарда жәрийма салыўға себеп болады.

514-статья. Талабанның, исенимли ўәкилдиң, бақлаўшының ямаса 
сиясий партия ўәкилликли ўәкилиниң ҳуқықларын бузыў

Талабанның, исенимли ўәкилдиң, бақлаўшының ямаса сиясий партия 
ўәкилликли ўәкилиниң ҳуқықларын бузыў, – лаўазымлы шахсларға базалық есаплаў 
муғдарының бес есесинен он есесине шекемги муғдарда жәрийма салыўға себеп 
болады.

515-статья. Сайлаўалды үгит-нәсият иләжларын, референдумға қойылған 
мәселелер бойынша үгит-нәсият иләжларын алып барыў 
шәртлери ҳәм тәртибин бузыў

Сайлаўалды үгит-нәсият иләжларын, референдумға қойылған мәселелер 
бойынша үгит-нәсият иләжларын алып барыў шәртлери ҳәм тәртибин талабан, 
исенимли ўәкил, сиясий партия ўәкили, лаўазымлы шахс тәрепинен бузыў, –

базалық есаплаў муғдарының жети есесинен он есесине шекемги  муғдарда 
жәрийма салыўға себеп болады.

516-статья. Талабанлар, сиясий партиялар ҳаққында жалған 
мағлыўматларды тарқатыў

Сайлаў нәтийжелерине тәсир көрсетиў мақсетинде талабан, сиясий партия 
ҳаққында билип турып жалған мағлыўматларды жәриялаў ямаса басқа да усыллар 
арқалы тарқатыў, – пуқараларға базалық есаплаў муғдарының үш есесинен бес есе-

сине шекем, лаўазымлы шахсларға болса бес есесинен он есесине шекемги  
муғдарда жәрийма салыўға себеп болады.

517-статья. Сайлаўға ямаса референдумға таярлық көриў ҳәм сайлаў 
ямаса референдум өткериў процессинде мәлимлеме ҳәм де 
үгит-нәсият материалларын қасттан жоқ етип жибериў ямаса 
оларға қасттан зыян жеткериў

Имаратларға, қурылмаларға ямаса басқа да орынларға орналастырылған 
мәлимлеме, үгит-нәсият материалларын сайлаўға ямаса референдумға таярлық көриў 
ҳәм сайлаў ямаса референдум өткериў процессинде қасттан жоқ етип жибериў ямаса 
оларға қасттан зыян жеткериў, – 

базалық есаплаў муғдарының үш есесинен жети есесине шекемги муғдарда 
жәрийма салыўға себеп болады.

518-статья. Сайлаўды ямаса референдумды қаржыландырыў тәртибин 
бузыў

Сайлаўды ямаса референдумды қаржыландырыў тәртибин бузыў, –
пуқараларға базалық есаплаў муғдарының бес есесинен он есесине шекем, 

лаўазымлы шахсларға болса он есесинен жигирма есесине шекемги муғдарда 
жәрийма салыўға себеп болады.

519-статья. Жәмийетшилик пикири сораўларының нәтийжелерин, 
сайлаў ямаса референдум нәтийжелери прогнозларын басып 
шығарыў (жәриялаў) тәртибин бузыў

Жәмийетшилик пикири сораўларының нәтийжелерин, сайлаў ямаса референдум 
нәтийжелери прогнозларын, сондай-ақ сайлаў ямаса референдум менен байланыслы 
басқа да изертлеўлерди басып шығарыў (жәриялаў) тәртибин бузыў, –

лаўазымлы шахсларға базалық есаплаў муғдарының он бес есесинен жигирма 
есесине шекемги муғдарда жәрийма салыўға себеп болады.

ӨЗБЕКСТАН РЕСПУБЛИКАСЫНЫҢ  
ҲӘКИМШИЛИК СУД ИСЛЕРИН ЖҮРГИЗИЎ  

ҲАҚҚЫНДАҒЫ КОДЕКСИ 

(Көширме)

27-статья. Суд тәрепинен шешилетуғын ислер
Суд:
1) кеңселик нормативлик ҳуқықый ҳүжжетлер бойынша тартыслар ҳаққындағы; 
2) жергиликли мәмлекетлик ҳәкимият уйымларының, мәмлекетлик басқарыў 

уйымларының, ҳәкимшилик-ҳуқықый искерликти әмелге асырыўға ўәкилликли 
болған басқа уйымлардың (буннан былай текстте ҳәкимшилик уйымлар деп 
жүргизиледи), пуқаралардың өзин-өзи басқарыў уйымларының ҳәм олардың 
лаўазымлы шахсларының нызамшылыққа сәйкес келмейтуғын ҳәм де пуқаралар 
ямаса юридикалық шахслардың ҳуқықларын ҳәм нызам менен қорғалатуғын 
мәплерин бузатуғын қарарлары, ҳәрекетлери (ҳәрекетсизлиги) бойынша тартыслар 
ҳаққындағы;

3) сайлаў комиссияларының ис ҳәрекетлери (қарарлары) бойынша тартыслар 
ҳаққындағы;

4) нотариал ҳәрекетти әмелге асырыў, пуқаралық ҳалатыактлерин жазыўды 
дизимге алыўдан бас тартылғанлығы ямаса нотариустың ямаса пуқаралық ҳалаты 
актлерин жазыў уйымы лаўазымлы шахсының ҳәрекетлери (ҳәрекетсизлиги) 
бойынша тартыслар ҳаққындағы;

5) мәмлекетлик дизимнен өткериўден бас тартыў ямаса белгиленген мүддетде 
мәмлекетлик дизимнен өткериўден бас тартқанлығы үстинен шағым етиў 
ҳаққындағы;

6) усы Кодекстиң 271 -статьясында көрсетилген инвестициялық тартыслар 
бойынша;

7) усы Кодекстиң 272 -статьясында көрсетилген бәсеки ҳаққындағы;
8) ҳәкимшилик ҳәм басқа ғалабалық ҳуқықый қатнасықлардан келип шығатуғын 

талаплар бойынша өндириў сөзсиз тәртипде әмелге асырылатуғын орынлаў ҳужжети 
яки басқа ҳүжжет үстинен шағым етиў ҳаққындағы ислерди шешеди.

Суд пуқаралар ҳәм юридикалық шахслардың бузылған ямаса тартыслы 
ҳуқықлары, еркинликлери ҳәм нызамлы мәплерин қорғаў ҳаққындағы ҳәкимшилик 
ҳәм басқа ғалабалық ҳуқықый қатнасықлардан жүзеге келетуғын, нызам менен 
өзиниң ўәкиллигине киргизилген басқа да ислерди шешеди.

Арзашы усы статьяда көрсетилген арза (шағым) менен бир қатарда усы 
талапларға себепли байланыста болған зыянлардың орнын қаплаў ҳаққындағы 
талапты да усыныўға ҳақылы.

Усы статьяда көрсетилген талаплардан айрықша тәризде билдирилген 
зыянлардың орнын қаплаў ҳаққындағы талап тийислилигине көре пукаралық ислери 
бойынша судта яки экономикалық судта көрип шығылыўы лазым

142-статья. Сайлаў комиссияларының ис-ҳәрекетлери (қарарлары) 
үстинен берилген шағымларды көрип шығыў мүддети ҳәм 
тәртиби

Сайлаў комиссиясының ис ҳәрекетлери (қарарлары) үстинен берилген шағым 
суд тәрепинен шағым берилген күннен баслап үш күннен кешиктирмей көрип 
шығылыўы, егер сайлаўға алты күннен кем ўақыт қалған болса, дәрриў көрип 
шығылыўы тийис.

Шағым суд тәрепинен арза ийесин ҳәм тийисли сайлаў комиссиясының ўәкилин, 
сондай-ақ, прокурорды, егер шағым арза ийесине емес, бәлким басқа пуқараға 
тийисли болса, сол шахсты да шақырған ҳалда көрип шығылады. Бул шахслардың 
келмеўи исти көрип шығыўға тосқынлық етпейди.

Судтың шешиўши қарары шығарылыўы менен дәрриў тийисли сайлаў 
комиссиясына ҳәм арза ийесине тапсырылады.

167-статья. Қарарды орынлаўға қаратыў
Қарар нызамлы күшке киргенинен соң орынлаўға қаратылады.
Мәкемелик нормативлик -ҳуқықый ҳүжжет ҳәм сайлаў комиссияларының ис-

ҳәрекетлери (қарарлары) бойынша тартыслар ҳаққындағы ислерге байланыслы 
қарарлары дәрриў орынланыўы тийис. 

ӨЗБЕКСТАН РЕСПУБЛИКАСЫ
ПРЕЗИДЕНТИНИҢ ПӘРМАНЫ

Мүддетинен алдын Өзбекстан Республикасы  
Президент сайлаўын белгилеў ҳаққында

Өзбекстан Республикасы Конституциясының 110 ҳәм 128-статьялары ҳәм де 
Өзбекстан Республикасы Сайлаў кодексиниң 66-статьясына тийкарлана:

1. 2023-жыл 9-июль күнине мүддетинен алдын Өзбекстан Республикасы 
Президенти сайлаўы белгиленсин.

2. Усы Пәрман Өзбекстан Республикасы Орайлық сайлаў комиссиясына 
жиберилсин.

Өзбекстан Республикасы
 Президенти       Ш. МИРЗИЁЕВ

Тошкент қ.,
2023-жыл 8-май,
ПП-68-санлы

ӨЗБЕКСТАН РЕСПУБЛИКАСЫ
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Өзбекстан Республикасы Президенти сайлаўын
өткериўши округлық сайлаў комиссияларының

искерлик тәртиби ҳаққындағы режени
тастыйықлаў ҳаққында

Өзбекстан Республикасы Сайлаў кодексиниң 14 ҳәм 16- статьяларына муўапық, 
Өзбекстан Республикасы Орайлық сайлаў комиссиясы қарар етеди:

1. Өзбекстан Республикасы Президенти сайлаўын өткериўши округлық 
сайлаў комиссияларының жумыс тәртиби ҳаққындағы реже қосымшаға муўапық 
тастыйықлансын.

2. Өзбекстан Республикасы Орайлық сайлаў комиссиясының «Өзбекстан 
Республикасы Президенти сайлаўын өткериўши сайлаў округлары ҳәм округлық 
сайлаў комиссиялары ҳаққындағы режени тастыйықлаў ҳаққында» 2016 -жыл 
15-сентябрдеги 732 -санлы қарары өз күшин жойтқан деп есаплансын.

3. Бул қарар Өзбекстан Республикасы Орайлық сайлаў комиссиясының рәсмий 
веб сайтында, сондай-ақ басқа да дереклерде жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары Б.Кучкаровқа жүкленсин.

Баслық            З. Низамходжаев

Ташкент қ.,
2021-жыл 14-апрель,
1065-санлы



69

Өзбекстан Республикасы 
Орайлық сайлаў комиссиясының

2021-жыл 14-апрелдеги 1065-санлы қарарына
ҚОСЫМША

Өзбекстан Республикасы Президенти сайлаўын өткериўши округлық сайлаў 
комиссияларының искерлиги тәртиби ҳаққындағы

РЕЖЕ

Усы Реже Өзбекстан Республикасының Сайлаў кодексине (буннан былай текстте 
Сайлаў кодекси деп жүритиледи) муўапық Өзбекстан Республикасы Президенти 
сайлаўын өткериўши округлық сайлаў комиссияларының (буннан былай текстте 
округлық сайлаў комиссиялары деп жүритиледи) искерлик тәртибин белгилейди.

Өзбекстан Республикасы Президентлигине мүддетинен алдын белгиленген 
сайлаўға таярлық көриў ҳәм оны өткериўге тийисли усы режеде белгиленген 
иләжларды әмелге асырыў мүддетлери Орайлық сайлаў комиссиясы тәрепинен 
белгиленеди.

I бап. Сайлаў округларын дүзиў

1. Өзбекстан Республикасы Президенти сайлаўын өткериўши сайлаў округлары 
(буннан былай текстте сайлаў округлары деп жүритиледи) Қарақалпақстан 
Республикасы, ўәлаятлар ҳәм Ташкент қаласы шегаралары шеңберинде Өзбекстан 
Республикасы Орайлық сайлаў комиссиясы (буннан былай текстте Орайлық сайлаў 
комиссиясы деп жүритиледи) тәрепинен дүзиледи.

2. Қарақалпақстан Республикасы Министрлер Кеңеси, ўәлаятлар ҳәм Ташкент 
қаласы ҳәкимликлери тәрепинен округлық сайлаў комиссиялары жайласқан жери 
ҳаққындағы мағлыўматлар Орайлық сайлаў комиссиясына усынылады.

3. Сайлаў округларының дизимлери олардың шегаралары, сайлаўшылар 
саны ҳәм округлық сайлаў комиссияларының жайласқан жери көрсетилген ҳалда 
сайлаўдан кеминде жетпис бес күн алдын Орайлық сайлаў комиссиясы тәрепинен 
тастыйықланады ҳәм де рәсмий веб сайтта, сондай -ақ ғалаба хабар қуралларында 
жәрияланады.

II бап. Округлық сайлаў комиссияларын дүзиў

4. Қарақалпақстан Республикасы Жоқарғы Кеңеси, халық депутатлары 
ўәлаятлар ҳәм Ташкент қаласы Кеңеслери Орайлық сайлаў комиссиясына округлық 
сайлаў комиссиясының ағзалығына талабанларды сайлаў округлары дүзилгенинен 
кейин үш күн ишинде усынады.

Округлық сайлаў комиссиясының ағзалары жәмийетшиликтиң абыройлы 
ўәкиллери арасынан тастыйықланады.

5. Округлық сайлаў комиссиясы Орайлық сайлаў комиссиясы тәрепинен 
сайлаўға кеминде жетпис күн қалғанында комиссия баслығы, баслықтыӊ орынбасары, 
хаткери ҳәм сегиз - он сегиз комиссия ағзасынан ибарат қурамда дүзиледи.

6. Округлық сайлаў комиссияларының жеке қурамы оның баслығы, баслықтыӊ 
орынбасары, хаткери ҳәм комиссия ағзаларын, соның менен бирге олардың жумыс 
орны көрсетилген ҳалда Орайлық сайлаў комиссиясының рәсмий веб сайтында ҳәм де 
ғалаба хабар қуралларында сайлаўға кеминде жетпис күн қалғанында жәрияланады.

III бап. Округлық сайлаў комиссияларына ағзалық

7. Округлық сайлаў комиссиясы ағзасына усы Режениң 1- қосымшасына 
муўапық формада гүўалық бериледи.

Округлық сайлаў комиссиясының баслығы, баслықтыӊ орынбасары, хаткери ҳәм 
комиссия ағзаларының гүўалықларына Орайлық сайлаў комиссиясының баслығы 
тәрепинен имзаланады.

8. Округлық сайлаў комиссиясының қарары менен комиссияның баслығы, 
баслықтыӊ орынбасары, хаткери ямаса басқа ағзасы сайлаў өткериў ушын 
ажыратылған қаржылар есабынан орташа айлық ис ҳақы сақланған ҳалда сайлаўға 
таярлық көриӯ ҳәм оны өткериў дәўиринде өндирислик яки хызмет ўазыйпаларын 
орынлаўдан азат етилиўи мүмкин.

9. Округлық сайлаў комиссиясы ағзасы округлық сайлаў комис сиясы 
қурамындағы жумысы дәўиринде Өзбекстан Республикасының Мийнет кодексинде 
нәзерде тутылған мәмлекетлик ямаса жәмийетлик ўазыйпаларын орынлаў менен 
байланыслы кепилликлерден пайдаланады.

10. Округлық сайлаў комиссиясының ағзасы Сайлаў кодексиниң 25 -статьясына 
муўапық Орайлық сайлаў комиссиясының қарары менен төмендеги жағдайларда өз 
ўазыйпаларын орынлаўдан азат етилиўи мүмкин:

ўәкилликлерин атқарыўдан бас тартыў ҳаққында Орайлық сайлаў комиссиясына 
жазба арза бергенде;

ол суд тәрепинен уқыпсыз деп табылғанда;
оған қарата судтың айыплаў ҳүкими нызамлы күшке киргенде;
ол өз ўазыйпаларын турақлы рәўиште орынламай келгенде;
нызамға көре ол сайлаў комиссиясы ағзасынын ўәкилликлерин әмелге 

асырыў менен бир ўақытта шуғылланып болмайтугын лаўазымға сайланғанда яки 
тайынланғанда;

ол судтың нызамлы күшке кирген қарарына тийкар бийдерек жоғалған деп 
табылғанда ямаса қайтыс болған деп жәрияланғанда;

ол Өзбекстан Республикасы пуқаралығын жойтқанда яки Өзбекстан 
Республикасы пуқаралығынан шыққанда;

ол қайтыс болғанда.
Бунда комиссия ағзасының Сайлаў кодекси талапларын бузғанлығы яки өз 

миннетлерине турақлы рәӯиште итибарсызлық қылғанлығына байланыслы жағдай 
ол ағза болған сайлаў комиссиясының акты менен рәсмийлестириледи.

11. Сайлаў кодексиниң 25 -статьясына муўапық төмендегилер сайлаў 
комиссиясының ағзасы болыўы мүмкин емес:

Нызамшылық палатасы депутаты, жергиликли Кеңес депутаты, Сенат ағзасы;
басқа сайлаў комиссияларының ағзалары;
сиясий партиялардың ағзалары ҳәм ўәкилликли ўәкиллери;
ўәлаят, район ҳәм қала ҳәкимлери ҳәм де олардың орынбасарлары; 
прокуратура уйымларыныӊ, судлардың лаўазымлы шахслары;
талабанлар, талабанлардың жақын ағайинлери ҳәм исенимли ўәкиллери, 

сондай- ақ талабанларға тиккелей бойсыныўшы шахслар;
аўыр ҳәм жудә аўыр жынаятлар ислегенлиги ушын судланғанлық жағдайы 

тамамланбаған яки судланғанлығы алып тасланбаған пуқаралар.
Округлық сайлаў комиссиясының жаңа ағзасы Өзбекстан Республикасы Сайлаў 

кодекси ҳәм усы Режеде белгиленген тәртипте тастыйықланады.

IV бап. Округлық сайлаў комиссияларының ўәкилликлери

12. Округлық сайлаў комиссиясы:
сайлаў округы аймағында Сайлаў кодекси орынланыўы үстинен қадағалаўды 

әмелге асырады ҳәм оның бирдей қолланылыўын тәмийинлейди;
сайлаў участкаларын дүзеди, округ бойынша олардың тәртип санын белгилейди, 

мәнзилин көрсеткен ҳалда олардың дизимин жәриялайды;
участкалық сайлаў комиссияларын дүзеди ҳәм олардың қурамы ҳаққындағы 

мағлыўматларды жәриялайды;
участкалық сайлаў комиссияларының искерлигин муўапықластырады;
сайлаў участкаларының жайласқан жери ҳаққында сайлаўшыларды хабардар 

етеди;
Өзбекстан Республикасы Президентлигине талабанлардың сайлаў 

кампаниясында қатнасыўы ушын тең шараятларды тәмийинлейди;
сиясий партиялар, басқа жәмийетлик бирлеспелер, пуқаралардың өзин-

өзи басқарыў уйымлары ўәкиллериниң, кәрханалар, мәкемелер ҳәм шөлкемлер 
баслықларының сайлаўға таярлық көриӯ ҳәм де оны өткериў менен байланыслы 
мәселелер бойынша мәлимлемесин тыӊлайды;

сайлаўшылар дизимлериниң дүзилиўин ҳәм олардың ҳәмме танысып шығыўы 
ушын усыныс етилиўин бақлап барады;

участкалық сайлаў комиссияларына шөлкемлестириў -методикалық жәрдем 
береди, оларды сайлаўға тийисли нызамшылық ҳүжжетлери, сондай-ақ Орайлық 
сайлаў комиссиясының режелери, қолланбалары ҳәм басқа ҳүжжетлери менен 
тәмийинлейди;

пул қаржыларын участкалық сайлаў комиссиялары бойынша бөлистиреди, 
участкалық сайлаў комиссияларының имаратлар, транспорт ҳәм байланыс қураллары 
менен тәмийинлениўин қадағалайды ҳәм де сайлаўды материаллық-техникалық 
тәрептен тәмийинлеўдиң басқа да мәселелерин көрип шығады;

сиясий партиялардың ҳәм пуқаралардың өзин-өзи басқарыў уйымларының 
бақлаўшыларына усы Режениң 2 -қосымшасына муўапық формада мандат береди;

округлық сайлаў комиссиясы жанындағы баспасөз орайының искерлигин 
шөлкемлестиреди;

сайлаўшылар, бақлаўшылар, ғалаба хабар қураллары ўәкиллерине мүддетинен 
алдын даўыс бериў өткерилетуғын ўақыт ҳәм орны ҳаққындағы мағлыўматларды 
жеткереди; сайлаў округы бойынша сайлаў нәтийжелерин анықлайды ҳәм оларды 
Орайлық сайлаў комиссиясына усынады;

қайта даўыс бериў ҳәм қайта сайлаў өткерилиўин шөлкемлестиреди;
сайлаўшылардың ҳәм сайлаў процессиниң басқа да қатнасыўшыларының 

мүрәжәтларын көрип шығады ҳәм де олар бойынша қарарлар қабыллайды, сайлаў 
комиссияларыныӊ ҳәрекетлери ҳәм қарарлары үстинен берилген шағымлар буған 
кирмейди;

сайлаўға таярлық көриў ҳәм оны өткериў менен байланыслы иләжларды 
(оқыў шынығыўлары, семинарлар, конференциялар, дөгерек сәўбетлери ҳәм тағы 
басқаларды), сондай -ақ участкалық сайлаў комиссиялары ағзалары ушын өткереди.

13. Округлық сайлаў комиссиясы баслығы:
округ сайлаў комиссиясы искерлигина басшылық етеди;
округ сайлаў комиссиясы жыйналысларын шақырады, оларда басшылық етеди 

ҳәм оны өткериў тәртибин белгилейди;
комиссия ағзалары арасында ўазыйпаларды бөлистиреди;
округлық сайлаў комиссиясы жыйналысларында қатнасыў ушын мәмлекетлик 

шөлкемлер, сиясий партиялар ҳәм басқа жәмийетлик бирлеспелер, шөлкемлер 
ўәкиллерин ҳәм басқа лаўазымлы шахсларды мирәт етеди;

мәмлекетлик уйымлар, халық аралық шөлкемлер, жәмийетлик бирлеспелери 
менен қатнасықларда округлық сайлаў комиссиясы атынан қатнасады;

округлық сайлаў комиссиясы жайласқан имараттың үскенелениўин 
шөлкемлестиреди;

округлық сайлаў комиссиясының қарарлары, участкалық сайлаў комиссиясы 
баслықлары, Өзбекстан Республикасы Президентлигине талабан усынған сиясий 
партиялар ҳәм пуқаралардың өзин-өзи басқарыў уйымлары бақлаўшылары, сиясий 
партиялардың ўәкилликли ўәкиллери гүўалықларын ҳәм де тағы басқа ҳүжжетлерин 
имзалайды;

физикалық ҳәм юридикалық шахслардан келип түскен мүрәжәтларды комиссия 
ағзалары арасында көрип шығыў ушын бөлистиреди;

округлық сайлаў комиссиясы ағзаларының даўыс бериў күниндеги ўазыйпаларын 
белгилейди;

сиясий партиялардың бақлаўшылары, ўәкилликли ўәкиллери, пуқаралардың 
өзин-өзи басқарыў уйымлары, сондай-ақ, басқа мәмлекетлер ҳәм халықаралық 
шөлкемлердиң бақлаўшылары менен комиссия атынан жумыс алып барады;

сайлаўға таярлық көриў ҳәм оны өткериў процессиндеги ҳуқықбузарлықлар 
анықланған жағдайда, ҳуқықбузарлыққа байланыслы материалларды топлап судқа 
усынады;

Өзбекстан Республикасы бюджетинен участкалық сайлаў комиссиясы 
искерлигин тәмийинлеў ушын ажыратылған қаржыларды участкалық сайлаў 
комиссиялары арасында бөлистиреди ҳәм олардың мақсетли пайдаланылыўын 
қадағалайды;

округ бойынша Өзбекстан Республикасы Президенти сайлаўының жуўмақлары 
ҳаққында Орайлық сайлаў комиссиясына мәлимлеме береди;

Сайлаў кодексине ҳәм де усы Режеге муўапық басқа ўәкилликлерди әмелге 
асырады.

Округлық сайлаў комиссиясы баслығы өз ўәкилликлерин атқара алмаған, сондай-
ақ, округлық сайлаў комиссиясы баслығы болмаған жағдайда, оның ўәкилликлери 
баслықтыӊ орынбасары ямаса округлық сайлаў комиссиясыныӊ қарары менен 
комиссия ағзаларынан биреўине жүкленеди.

14. Округлық сайлаў комиссиясы баслығының орынбасары:
округлық сайлаў комиссиясы баслығы өз ўәкилликлерин атқара алмаған 

жағдайда, оның ўәкилликлерин әмелге асырады;
комиссия ағзаларының искерлигин муўапықластырып барады;
округлық  сайлаў  комиссиясы  ағзаларының маманлығын арттырыў ҳәм 

олардың искерлигин методикалық жақтан тәмийинлеўди шөлкемлестиреди;
ғалаба хабар қураллары ўәкиллери менен байланыслар орнатады, оларда 

комиссия искерлигин ҳәр тәреплеме сәўлелендирилиўин шөлкемлестиреди;
сиясий партиялардың бақлаўшыларын, ўәкилликли ўәкиллерин, ғалаба хабар 

қураллары ўәкиллерин, пуқаралардың өзин-өзи басқ арыў уйымлары, сондай -
-ақ басқа мәмлекетлер ҳәм халықаралық шөлкемлерден бақлаўшыларды тийисли 
сайлаў комиссиясы тәрепинен берилген ҳүжжетлер тийкарында дизимге алыўды 
шөлкемлестиреди;

физикалық ҳәм юридикалық шахсларды, сондай -ақ олардың ўәкиллерин 
қабыллайды ҳәм олардың мүрәжәтларын белгиленген тәртипте көрип шығыўды 
шөлкемлестиреди;

округлық сайлаў комиссиясы ағзаларын қосқан ҳалда комиссия қарарлары 
орынланыўын тәмийинлейди;

округлық сайлаў комиссиясы баслығының тапсырмаларын орынлайды;
өз ўәкилликлери шеңберинде округлық сайлаў комиссиясының басқа ағзаларына 

тапсырмалар береди;
Сайлаў кодексине ҳәм де усы Режеге муўапық басқа ўәкилликлерди әмелге 

асырады.
15. Округлық сайлаў комиссиясы хаткери:
округлық сайлаў комиссиясы баслығының орынбасары өз ўәкилликлерин атқара 

алмаған жағдайда, оның ўәкилликлерин әмелге асырады;
округлық сайлаў комиссиясы жыйналысларын шөлкемлестиреди, додаланатуғын 

мәселелер бойынша қарар ҳәм басқа ҳүжжетлер жойбарларын таярлайды;
округлық сайлаў комиссиясы ағзаларын комиссия жыйналысы өткерилиўи 

ўақты ҳәм орны ҳаққында хабардар етеди;

участкалық сайлаў комиссиясы жуўапкер ағзаларының Сайлаўшылар дың 
бирден-бир электрон дизими (буннан былай текстте – СБЭД деп жүргизиледи) менен 
байланыслы искерлигин муўапықластырып барады;

округлық сайлаў комиссиясы баслығы ҳәм баслықтыӊ орынбасары 
тапсырмаларын орынлайды;

округлық сайлаў комиссиясының искерлигина тийисли ис-ҳүжжетлерин 
номенклатура тийкарында жүргизип барады;

Сайлаў кодексине ҳәм де усы Режеге муўапық басқа да ўәкилликлерди әмелге 
асырады.

16. Округлық сайлаў комиссиясының ағзасы:
округлық сайлаў комиссиясы баслығы тәрепинен бөлистирилген, тийкарынан 

өзине жүкленген ўазыйпаларды ҳәм де баслық ҳәм оның орынбасары тапсырмаларын 
өз ўақтында, сапалы орынлайды;

округлық сайлаў комиссиясы жыйналысларында қатнасады;
көрип шығыў өзине жүкленген физикалық ҳәм юридикалық шахслардың 

мүрәжәтларын белгиленген мүддетлерде көрип шығылыўын тәмийинлейди;
округлық сайлаў комиссиясы баслығы тәрепинен даўыс бериў күниндеги 

белгиленген ўазыйпалардың өз ўақтында ҳәм сапалы орынланыўын тәмийинлейди;
сайлаўға таярлық көриӯ ҳәм оны өткериў процессиндеги ҳуқықбузарлықлар 

анықланған жағдайда, олар ҳаққында тезлик пенен баслық яки баслықтыӊ 
орынбасарын хабардар етеди;

Сайлаў кодексине ҳәм де усы Режеге муўапық басқа да ўәкилликлерди әмелге 
асырады.

17. СБЭДнен пайдаланыўды шөлкемлестириў мақсетинде округлық сайлаў 
комиссиясы ағзаларынан бирине төмендеги ўазыйпалар жүкленеди:

участкалық сайлаў комиссиясы ағзаларына Сайлаў процессин басқарыў 
мәлимлеме системасына (ендигиден былай текстте СПБМС деп жүргизиледи) 
кирисиў ушын тийисли мағлыўматларды бериў;

участкалық сайлаў комиссиялары тәрепинен СПБМСда әмелге асырылатуғын 
ислерди муўапықластырып барыў.

18. Округлық сайлаў комиссиясы оған ажыратылған Мәмлекетлик бюджет 
қәрежетлери яки нызамда қадаған етилмеген басқа қәрежетлер есабынан, сондай-
ақ волонтёрлық тийкарында округлық сайлаў комиссиясы искерлигина көмеклесиў 
ушын қәнигелерди тартыўы мүмкин. Усы қәнигелер округлық сайлаў комиссиясы 
жыйналысларына даўыс бериў, сайлаў нәтийжелерин анықлаў, протоколларды 
толтырыў яки имзалаӯ ҳуқықына ийе емес.

19. Округлық сайлаў комиссиясы Сайлаў кодексиниң 26 -статьясына муўапық 
сайлаўға таярлық көриӯ ҳәм оны өткериў менен байланыслы мәселелер бойынша 
мәмлекетлик уйымларға ҳәм де жәмийетлик бирлеспелердиң уйымларына, 
кәрханаларға, мәкемелерге, шөлкемлерге, лаўазымлы шахсларға мүрәжәт етиў 
ҳуқықына ийе, олар қойылған мәселени көби менен үш күнлик мүддетте көрип 
шығыўы ҳәм округлық сайлаў комиссиясына жуўап қайтарыўы шәрт.

Мәмлекетлик уйымлар ҳәм жәмийетлик бирлеспелердиң шөлкемлери, 
кәрханалар, мәкемелер, шөлкемлер, лаўазымлы шахслар округлық сайлаў 
комиссияларына өз ўәкилликлерин әмелге асырыўында көмеклесиўи, олардың 
жумысы ушын зәрүр мағлыўматларды усыныўы шәрт.

V бап. Округлық сайлаў комиссиялары искерлигин шөлкемлестириў

20. Округлық сайлаў комиссиясы өз искерлигин нызамлылық, коллегиаллық, 
әшкаралық ҳәм әдиллик принциплери тийкарында әмелге асырады.

21. Округлық сайлаў комиссиясы жумысының шөлкемлестирилиў формасы 
оның зәрүриятқа қарай өткерилетуғын жыйналысы болып табылады.

Округлық сайлаў комиссиясының жыйналысы, егер жыйналыс өткерилип 
атырған күндеги комиссия ағзалары улыўма санының кеминде үштен еки бөлеги 
қатнасыўы тәмийинленген болса, ўәкилликли есапланады.

22. Округлық сайлаў комиссиясының жыйналысы баслықтың басламасына көре 
яки комиссия ағзалары улыўма қурамының кеминде үштен бир бөлеги талабына 
қарай шақырылыўы мүмкин.

23. Округлық сайлаў комиссиясының қарары ашық даўыс бериў жолы арқалы 
комиссия ағзалары улыўма санының көпшилик даўысы менен қабылланады. 
Даўыслар тең болып қалған жағдайда, басшылық етиўшиниң даўысы шешиўши 
есапланады.

24. Округлық сайлаў комиссиясы жыйналысларында мәселелер ашық ҳәм 
әшкара додаланады.

Мәжилисте күн тәртиби, онда қатнасып атырған комиссия ағзаларының 
аты, фамилиясы, әкесиниң аты, көрилген ҳәр бир мәселе бойынша даўыс бериў 
нәтийжелери, қабыл етилген қарар саўлеленген протокол жүритиледи. Протокол 
басшылық етиўши ҳәм хаткер тәрепинен имзаланады.

Округ бойынша сайлаў нәтийжелерин белгилеў ҳаққындағы протокол 
комиссияның мәжилисинде қатнасқан барлық ағзалары тәрепинен имзаланады.

Протоколға мәжилисте қабыл етилген қарар, жуўмақлар ҳәм басқа ҳүжжетлер, 
сондай-ақ комиссия ағзаларының ол яки бул мәселе бойынша айрықша пикирлери 
болса, жазба формада қосымша етиледи.

25. Округлық сайлаў комиссиясының өз ўәкилликлери шеңбе ринде қабыл еткен 
қарары барлық мәмлекетлик уйымлар, сиясий партиялар ҳәм басқа жәмийетлик 
бирлеспелер, мийнет жәмәәтлери ҳәм әскерий бөлимлер, кәрханалардың, 
мәкемелердиң ҳәм шөлкемлердиң басшылары орынлаўы ушын мәжбүрий болып 
есапланады.

26. Округлық сайлаў комиссиясы жыйналысларында Орайлық сайлаў комиссия 
ағзалары, дизимге алынған Өзбекстан Республикасы Президентлигине талабанлар, 
олардың исенимли ўәкиллери, сиясий партиялардың бақлаўшылары, ғалаба хабар 
қуралларының ўәкиллери, пуқаралардың өзин -өзи басқарыў уйымларынан, басқа 
мәмлекетлерден, халықаралық шөлкемлерден бақлаўшылар қатнасыўы мүмкин.

Жыйналысларға жергиликли мәмлекетлик ҳәкимият уйымлары, жәмийетлик 
бирлеспелер ўәкиллери ҳәм басқалар мирәт етилиўи мүмкин.

27. Округлық сайлаў комиссиясы Орайлық сайлаў комиссиясы тәрепинен 
тастыйықланғанынан кейин төмендеги иләжларды әмелге асырады:

бир күнлик мүддетте округлық сайлаў комиссиясының биринши 
шөлкемлестирилген мәжилисинде төмендеги мәселелерди көрип шығады:

округлық сайлаў комиссиясының сайлаўға таярланыў ҳәм оны өткериўге 
байланыслы ис режесин тастыйықлаў;

округлық сайлаў комиссиясы ағзалары арасында ўазыйпаларды бөлистириў; 
округлық сайлаў комиссиясы ағзалары тәрепинен сайлаўшылардың ҳәр күнги 
қабыллаўын шөлкемлестириў;

округлық сайлаў комиссиясы ағзаларының нәўбетшилигин шөлкемлестириў;
округлық сайлаў комиссиясы жайласқан имаратты белгиленген тәртипте 

үскенелеўге зәрүр болған шөлкемлестириў жумысларын әмелге асырады.
Сайлаўға таярлық көриӯ ҳәм оны өткериў менен байланыслы иләжларды 

(оқыў шынығыўлары, семинарлар, конференциялар, дөгерек сәўбетлери ҳәм тағы 
басқаларды) шөлкемлестиреди.

Участкалық сайлаў комиссияларының искерлигин шөлкемлестириў ҳәм 
имаратларды үскенелеўде әмелий жәрдем көрсетеди.

Сайлаўшылар дизимлериниң дүзилисин ҳәм олардың ҳәмме танысып шығыўы 
ушын усынылыўын бақлап барады.

Сайлаў бюллетенлерин сайлаў участкалары бойынша бөлистиреди ҳәм жеткерип 
берилиўин шөлкемлестиреди.

28. Округлық сайлаў комиссиясы 3 -қосымшаға муўапық тастыйықланған мөрге 
ийе болады.

29. Округлық сайлаў комиссиясы баслығы ямаса баслықтыӊ орынбасары 
округлық сайлаў комиссиясына келген сиясий партиялардың бақлаўшылары, 
ўәкилликли ўәкиллери, талабанлардың исенимли ўәкиллери, ғалаба хабар 
қураллары, пуқаралардың өзин-өзи басқарыў уйымларынан, соның менен бирге, 
басқа мәмлекетлер ҳәм халықаралық шөлкемлерден бақлаўшыларды тийисли 
ҳүжжетлер тийкарында дизимге алады ҳәм қабыл етеди.

30. Округлық сайлаў комиссиясы баслығы, баслықтыӊ орынбасары ямаса 
хаткери Орайлық сайлаў комиссиясына сайлаў округы аймағында даўыс бериў 
процессиниң барысы ҳаққында ҳәр саатта хабар берип барады.

VI бап. Округлық сайлаў комиссияларының   
имаратлары ҳәм бөлмелерин үскенелеў

31. Мәмлекетлик уйымлар, кәрханалар, мәкемелер, шөлкемлер округлық сайлаў 
комиссияларына сайлаўға таярлық көриӯ ҳәм оны өткериў ушын зәрүр болған 
имаратлар, жыйналыс заллары, бөлмелер ҳәм де әсбап үскенелерди бийпул берип 
турыўы шәрт.

Округлық сайлаў комиссиялары Қарақалпақстан Республикасы Министрлер 
Кеңеси, ўәлаятлар ҳәм Ташкент қаласы ҳәкимликлери тәрепинен кеминде сегиз 
ханадан ибарат имарат пенен, соның менен бирге транспорт, байланыс қураллары 
ҳәм Интернет тармағына жалғаныў имканияты менен тәмийинленеди.

32. Округлық сайлаў комиссиялары жайласқан имаратлар тийисли тәризде 
үскенелениўи ҳәм төмендегилерге ийе болыўы керек:

Өзбекстан Республикасының Мәмлекетлик байрағы (имараттың үстинде ҳәм 
ишинде);

Өзбекстан Республикасының Мәмлекетлик герби (имараттың ишинде);
сайлаў округыныӊ тәртип саны ҳәм аты көрсетилген маңлайша;
қулыпланатуғын сейф ямаса металл шкаф;
зәрүр мебеллер, оргтехника қураллары (компьютер, ноутбук, принтер, сканер, 

нусқа көшириўши үскене, UPS), телефон, телевизор;
екиден кем болмаған СПБМС талапларына жуўап беретуғын компьютер ҳәм оларға 

керекли болған үскенелер (UPS, принтер, сканер ҳәм басқалар) ҳәм де үзликсиз 
Интернет байланысы ҳәм т.б.;

видеоконференция байланыслары ушын видеомонитор, микрофон ҳәм 
акустикалық аппаратлар;

алтернатив электр энергиясын ислеп шығаратуғын генератор аппараты; өртке 
қарсы қураллар.

Округлық сайлаў комиссиясы жайласқан имарат ҳәм оған алып баратуғын 
жоллар ықшамлы ҳәм оңланған, жақтыландырыў үскенелери орнатылған болыўы 
керек.

33. Сайлаўға таярлық көриӯ ҳәм оны өткериўге тийисли мағлыўматлар 
жайластырылатуғын стендлерде төмендегилер жайластырылады:

сайлаў сәнесине арналған плакат (Өзбекстан Республикасы Президенти 
сайлаўына ___ күн қалды);

сайлаў округының картасы;
округлық сайлаў комиссиясының қурамы, ис режеси, нәўбетшилик кестеси 

ҳаққындағы мағлыўмат;
Өзбекстан Республикасы Президентлигине талабанлардың Орайлық сайлаў 

комиссиясы тәрепинен басып шығарылған өмирбаяны ҳәм бағдарламасы;
Орайлық сайлаў комиссиясының мүрәжәтлар ушын исленген социаллық 

тармақлардағы каналлары, электрон мәнзили ҳәм исеним телефонлары;
ўәлаят суды ҳәм прокуратурасы телефон номерлери;
сайлаўға тийисли инфографикалық ҳәм схемалы көринистеги түсиндириў 

материаллары.
34. Округлық сайлаў комиссиясы ханасында төмендегилер болыўы керек:
Өзбекстан Республикасы Конституциясы ҳәм Сайлаў кодекси, Өзбекстан 

Республикасы Президенти сайлаўына тийисли нызам ҳүжжетлери топламы;
Орайлық сайлаў комиссиясының қарарлары, реже ҳәм қолланбалар;
Өзбекстан Республикасы Олий Мажлиси палаталары Кеңеслери ҳәм Министрлер 

Кабинетиниң рәсмий басылымлары (газеталары);

сиясий партиялардың Режеси (Уставы) ҳәм бағдарламалары;
Өзбекстан Республикасы Президентлигине талабанлардың өмирбаяны ҳәм де 

сайлаў алды бағдарламалары;
округ сайлаў комиссиясы ағзаларының қурамы, ис режеси ҳәм нәўбетшилик 

кестеси.
35. Стендлерде жайластырылатуғын материалларда сайлаў алды үгит-нәсиятына 

тийисли нышан ҳәм белгилер болмаўы керек.
36. Округлық сайлаў комиссиясына алып баратуғын жолларда сайлаў округының 

көрсеткишлери көринетуғын жерлерге жайластырылған болыўы керек.
37. Округлық сайлаў комиссиясы имаратына кириў жеринде майыплығы 

болған шахслар арбашасына қолайластырылған қыя жоллары (пандуслар) болыўы 
(дөнгелекли арбашалар шығыўына мөлшерленген арнаўлы жол) ҳәм олардың 
белгиленген талапларына (ени кеминде 90 сантиметр, шығыў мүйеши 300 ден көп 
болмаған) сәйкес келиўи керек.

Қарақалпақстан Республикасы Министрлер Кеңеси, ўәлаятлар, Ташкент қаласы 
ҳәкимликлери округлық сайлаў комиссиялары жайласқан имаратларды оңлайды ҳәм 
сайлаў үскенелери менен тәмийинлеўге көмеклеседи.

38. Округлық сайлаў комиссиясы компьютерлерин Интернет тармағына жалғаў 
Өзбекстан Республикасы Мәлимлеме технологиялары ҳәм коммуникацияларын 
раўажландырыў министрлигиниң аймақлық басқармалары жәрдеминде әмелге 
асырылады.

39. Округлық сайлаў комиссиясында жүритилетуғын ис жүритиӯ топламлары:
округлық сайлаў комиссиясының қарарлары, протоколлары ҳәм актлер дәптери 

ҳәм де топламы;
кирис, шығыс ҳүжжетлерин дизимге алыў дәптери ҳәм топламы;
бақлаўшыларды дизимге алыў дәптери.

VII бап. Сайлаў бюллетенлерин алыў ҳәм бөлистириў

40. Округлық сайлаў комиссиясы сайлаўға қырық күн қалғанға шекем 
тийисли уйымлардан сайлаў округы аймағында жасап атырған халықтың миллий 
тийислилигине қарап халық саны ҳаққындағы мағлыўматларды район ҳәм қалалар 
кесиминде сорап алады.

Мәмлекетлик уйымлар үш жумыс күнинде соралған мағлыўматларды округлық 
сайлаў комиссиясына усынады.

41. Округлық сайлаў комиссиясы алынған мағлыўматларды улыўмаластырады 
ҳәм де сайлаў округы аймағында район ҳәм қала кесиминде жасап атырған көпшилик 
халқы сөйлейтуғын тиллерде сайлаў бюллетенлерин таярлаўға мүтәжликти 
анықлайды.

42. Округлық сайлаў комиссиясы сайлаўға отыз бес күн қалғанға шекем басқа 
тиллерде таярлаў зәрүр болатуғын сайлаў бюллетенлериниң муғдары ҳаққындағы 
мағлыўматларды усы Режениң 4- қосымшасына муўапық формада Орайлық сайлаў 
комиссиясына усынады.

43. Өзбекстан Республикасы Президенти сайлаўына тийисли сайлаў 
бюллетениниң формасы ҳәм де тексти Орайлық сайлаў комиссиясы тәрепинен 
тастыйықланады.

44. Орайлық сайлаў комиссиясының қарары менен сайлаў бюллетенлери 
сайлаўға кеминде жигирма күн қалғанында баспадан шығарылады.

Сайлаў бюллетенлери мәмлекетлик тилде, соның менен бирге округлық сайлаў 
комиссиясының қарары менен сайлаў округының көпшилик халқы сөйлейтуғын 
тиллерде баспадан шығарылыўы мүмкин.

Орайлық сайлаў комиссиясы Брайль әлипбеси тийкарында толтырыў ушын 
таярланған трафарет пенен округлық сайлаў комиссиялары арқалы участкалық 
сайлаў комиссияларын тәмийинлейди.

45. Округлық сайлаў комиссиялары сайлаў участкалары шегараларында жасап 
атырған халықтың миллий тийислилиги ҳаққындағы мағлыўматларды есапқа алған 
ҳалда сайлаў бюллетенлерин тийисли тиллер бойынша сайлаў участкаларына 
бөлистиреди.

46. Округлық сайлаў комиссиялары төмендегилердиӊ участка лық сайлаў 
комиссияларына жеткерип берилиўин тәмийинлейди:

сайлаў участкасындағы сайлаўшылардыӊ улыўма санының бес проценти 
муғдарында сайлаў бюллетенлерин мүддетинен алдын даўыс бериў басланыўына 
кеминде үш күн қалғанда;

сайлаў бюллетенлерининг 95,5 процентин даўыс бериў күнине кеминде үш күн 
қалғанында.

Берилген ҳәм алынған сайлаў бюллетенлери санын усы Режениң 
5 -қосымшасына муўапық формадағы актта тийисли округлық ҳәм участкалық 
сайлаў комиссияларының баслығы яки баслықтыӊ орынбасары ямаса комиссия 
хаткери өз имзасы менен тастыйықлайды.

47. Участкалық сайлаў комиссиясы алатуғын сайлаў бюллетенлериниң саны 
сайлаў участкасы бойынша сайлаўшылардың дизимлерине киритилген сайлаўшылар 
санына қосымша ярым проценттен артық болыўы мүмкин емес.

VIII бап. Округ бойынша сайлаў нәтийжелерин анықлаў

48. Округлық сайлаў комиссиясы участкалық сайлаў комиссияларынан 
даўысларды санап шығыў нәтийжелери бойынша протоколларды саат 20:00 ден 
кейин қабыллаўды баслайды.

49. Округлық сайлаў комиссиясы участкалық сайлаў комиссиясының протоколы 
дурыс ямаса надурыс толтырылғанлығын тексереди.

50. Участкалық сайлаў комиссиясының протоколында сәўлелендирилген, 
даўысларды санап шығыў барысында сәйкес сизликлер анықланған жағдайда, 
округлық сайлаў комиссиясы өз мәжилисинде участкалық сайлаў комиссиясына бул 
сәйкессизликлерди сапластырыўды усыныс етеди.

Участкалық сайлаў комиссиясы анықланған сәйкессизликлерди өз мәжилисинде 
қайта көрип шығып сапластырады ҳәм де жаңадан толтырылған протоколды 
орнатылған тәртипте округлық сайлаў комиссиясына усынады.

51. Округлық сайлаў комиссиясы участкалық сайлаў комиссиясының протоколы 
дурыс толтырылған болса, протоколдағы тийисли номерлерди дәрриў усы Режениң 
6 -қосымшасына муўапық сайлаў округы бойынша нәтийжелерди жәмлеп барыў 
кестесине киритеди.

52. Округлық сайлаў комиссиясы тәрепинен участкалық сайлаў комиссияларынан 
даўысларды санап шығыў нәтийжелери ҳаққындағы протоколларды қабыл етип 
алыў ҳәм де округ бойынша сайлаў нәтийжелерин анықлаў процессинде сиясий 
партиялардың бақлаўшылары, ўәкилликли ўәкиллери, ғалаба хабар қураллары 
ўәкиллери, пуқаралардың өзин-өзи басқарыў уйымлары, соның менен бирге, басқа 
мәмлекетлер ҳәм халықаралық шөлкемлерден бақлаўшылар болыўы мүмкин.

Усы процесте округлық сайлаў комиссиясы имаратында болыўға руқсат етилген 
шахслардан басқа шахслардың қатнасыўы қадаған етиледи.

53. Сайлаў округы бойынша сайлаў нәтийжелери тек участкалық сайлаў 
комиссияларының усынған протоколы тийкарында анықланады. Округлық сайлаў 
комиссиясы:

сайлаў округындағы сайлаў участкалары саны;
сайлаў округындағы сайлаўшылардың улыўма саны;
округлық сайлаў комиссиясы алған сайлаў бюллетенлери саны;
пайдаланылмаған ҳәм бузып қойылған, бийкар етилген сайлаў бюллетенлериниң 

улыўма саны;
сайлаў бюллетенлерин алған сайлаўшылар саны;
даўыс бериўде қатнасқан (сондай-ақ мүддетинен алдын даўыс берген) 

сайлаўшылардың улыўма саны;
талабанларды жақлап берилген даўыслардың улыўма саны, соннан бөлек бөлек 

ҳәр бир талабанды жақлап берилген даўыслар саны;
ҳақыйқый емес деп табылған сайлаў бюллетенлери санын анықлайды.
54. Округлық сайлаў комиссиясы мәжилисинде округ бойынша сайлаў 

нәтийжелери анықланады ҳәм де усы Режениң 7 -қосымшасына муўапық формада 
дүзилетуғын протоколда сәўлелендириледи.

Протокол комиссия баслығы, баслықтыӊ орынбасары, хаткери ҳәм басқа 
ағзалары тәрепинен имзаланады ҳәм де Орайлық сайлаў комиссиясына усынылады.

Округ бойынша сайлаў нәтийжелери ҳаққындағы протоколын имзалаў ўақтында 
протокол мазмунынан наразы болған комиссия ағзасы өзиниң жеке пикирин 
протоколға қосымша етиўге ҳақылы.

Усы протоколдың көширме нусқасы ҳәмме танысып шығыўы ушын округлық 
сайлаў комиссиясы имаратына кеминде қырық сегиз саат мүддетке дәрриў илдирип 
қойылады.

Орайлық сайлаў комиссиясы сайлаў жуўмақларына муўапық сайлаў 
округындағы дәслепки ҳәм жуўмақлаўшы сайлаў нәтийжелерин өз веб сайтында 
жәриялаўы мүмкин.

IX бап. Округлық сайлаў комиссиялары искерлигин қаржылай тәмийинлеў

55. Өзбекстан Республикасы Президенти сайлаўына таярлық көриӯ ҳәм оны 
өткериў менен байланыслы қәрежетлер Өзбекстан Республикасы Мәмлекетлик 
бюджети қаржылары есабынан әмелге асырылады.

56. Өзбекстан Республикасы Президенти сайлаўына таярлық көриӯ ҳәм 
оны өткериўди қаржылай тәмийинлеў ҳәм де қаржылардан пайдаланыў тәртиби 
Орайлық сайлаў комиссиясының 2019- жыл 25 -октябрдеги 969 -санлы қарары менен 
тастыйықланған Өзбекстан Республикасы Президенти, Олий Мажлис Нызамшылық 
палатасы, Қарақалпақстан Республикасы Жоқарғы Кеңеси, Халық депутатлары 
ўәлаят, районлық ҳәм қалалық Кеңеслери депутатлары сайлаўларына таярланыў 
ҳәм оларды өткериўди қаржыландырыў ҳәм де қаржылардан пайдаланыў тәртиби 
ҳаққындағы қолланба тийкарында әмелге асырылады.

Х бап. Физикалық ҳәм юридикалық шахслардың  
мүрәжәтларын көрип шығыў

57. Өзбекстан Республикасы Президентлигине талабанларды усынған сиясий 
партия уйымлары, Өзбекстан Республикасы Президентлигине талабанлар, 
исенимли ўәкиллер, бақлаўшылар, сайлаўшылар, сайлаў процессиниң басқа да 
қатнасыўшылары (буннан былай текстте мүрәжәт етиўшилер деп жүритиледи) 
тиккелей өзлери ямаса ўәкиллери арқалы арза, усыныс ҳәм шағым менен сайлаў 
комиссияларына мүрәжәт етиўи мүмкин.

Мүрәжәтлар аўызеки, жазба яки электрон формада берилиўи мүмкин.
Мүрәжәтлар, олардың формасы ҳәм түрине қарамастан, бирдей әҳмийетке ийе.
58. Физикалық шахстың мүрәжәтында физикалық шахстың фамилиясы (аты, 

әкесиниң аты), оның жасаў орны ҳаққындағы мағлыўматлар көрсетилген болыўы 
керек.

Юридикалық шахстың мүрәжәтында юридикалық шахстың толық аты, оның 
жайласқан жери (почта мәнзили) ҳаққындағы мағлыўматлар көрсетилген болыўы 
керек.

Физикалық ҳәм юридикалық шахстың мүрәжәтында округлық сайлаў 
комиссиясының тәртип саны, мүрәжәт жиберилип атырған лаўазымлы шахстың 
лаўазымы ҳәм (ямаса) фамилиясы (аты, әкесиниң аты) көрсетилген, соның менен 
бирге мүрәжәттың мазмуны баян етилген болыўы керек.

Мүрәжәтларда мүрәжәтшылардың электрон почта мәнзили, байланыс 
телефонлары көрсетилиўи мүмкин.

Мүрәжәтлар мәмлекетлик тилде ямаса басқа тиллерде берилиўи мүмкин.
59. Мүрәжәт етиўшилерге, округлық сайлаў комиссияларына жеке ямаса жәмәәт 

тәртибинде мүрәжәт етиў ҳуқықы кепилленеди.
60. Мүрәжәт етиў ҳуқықы өз қәлеўи менен әмелге асырылады. Ҳеш ким 

қандайда бир мүрәжәт етиў яки оған қарсы қаратылған ҳәрекетлерде қатнасыўға 
мәжбүр етилиўи мүмкин емес.

Мүрәжәт етиў ҳуқықының әмелге асырылыўы басқа физикалық ҳәм юридикалық 
шахслардың ҳуқықларын, еркинликлерин ҳәм де нызамлы мәплерин, соның менен 
бирге жәмийет ҳәм мәмлекет мәплерин бузбаўы керек.

61. Мүрәжәт етиўшилердиң жазба келисимисиз, олардың шахсына тийисли 
қандайда бир мағлыўмат жарияланбаўы шәрт.

62. Физикалық ҳәм юридикалық шахслардан келип түскен мүрәжәтлар округлық 
сайлаў комиссиясы баслығы тәрепинен комиссия ағзалары арасында көрип шығыў 
ушын бөлистириледи.

Округлық сайлаў комиссиясы сайлаў кампаниясын өткериў дәўиринде 
физикалық ҳәм юридикалық шахслардың Сайлаў кодекси талаплары бузылғанлығы 
яки сайлаўды шөлкемлестириўдиң басқа мәселелери жөнинде өзине келип түскен 
мүрәжәтларды өз ўәкиллиги шеңберинде көрип шығады, сайлаў комиссияларыныӊ 
ҳәрекетлери ҳәм қарарлары үстинен берилген шағымлар буған кирмейди.

Мүрәжәтларды көрип шығыў процессинде тексериўлер өткерилиўи мүмкин.
Мүрәжәтларға үш күнлик мүддетте, егерде сайлаўға кеминде алты күн 

қалғанында яки даўыс бериў күни келип түскен мүрәжәтларды болса дәрхал көрип 
шығып, жазба жуўап бериледи.

Мүрәжәтта көтерилген мәселе орнында унамлы шешилсе, мүрәжәтшының 
келисими менен жазба жуўап берилмейди.

63. Мүрәжәтлар дизимге алыў дәптеринде дизимге алыныўы тийис.
Мүрәжәтты қабыллаўдан ҳәм дизимнен өткериўден бас тартыўға жол 

қойылмайды.
Округлық сайлаў комиссиясының баслығы мүрәжәтты көрип шығыў ҳәм оған 

байланыслы қарар қабыллаў ушын округлық сайлаў комиссиясын усы Режениң 
62- пунктинде белгиленген мүддетлерде шақырады ҳәм оның мәжилисин өткереди. 
Мәжилиске мәпдар шахслар мирәт етилиўи мүмкин.

Округлық сайлаў комиссиясы мүрәжәтты қабыл етиўден ямаса көрип шығыўдан 
нызамға қайшы түрде бас тартқан жағдайда ямаса мүрәжәтты көрип шығыў 
нәтийжеси бойынша мүрәжәт етиўши наразы болса, олар үстинен судқа шағым 
етиўи мүмкин.

64. Округлық сайлаў комиссиясы келип түскен мүрәжәтта қойылған мәселелерди 
шешиў өз ўәкиллигине кирмеген жағдайда, оны мүрәжәт жиберген шахс хабардар 
етилген ҳалда үш күнлик мүддетте тийисли уйымларға жибереди.

65. Төмендеги мүрәжәтлар көрип шығылмайды:
аноним мүрәжәтлар;
физикалық ҳәм юридикалық шахслар ўәкиллери арқалы жиберилген мүрәжәтлар, 

егер олардың ўәкилликлерин тастыйықлайтуғын ҳүжжетлер болмаса;
нызамда белгиленген басқа талапларға сәйкес келмейтуғын мүрәжәтлар.
Мүрәжәтлар көрместен қалдырылғанда тийисли жуўмақ дүзиледи, ол округлық 

сайлаў комиссиясы баслығы яки баслықтыӊ орынбасары тәрепинен тастыйықланады.
Мүрәжәт етиўшиниӊ ўәкилиниң ўәкиллигин тастыйықлайтуғын ҳүжжетлер 

жоқлығы себепли мүрәжәтлар көрместен қалдырылғанлығы ҳаққында мүрәжәт 
етиўши тийисли тәртипте хабардар етиледи.

66. Мүрәжәт етиўшилерди, олардың ўәкилин, олардың шаңарақ ағзаларын, олар 
өз ҳуқықлары, еркинликлери ҳәм де нызамлы мәплерин әмелге асырыў ямаса қорғаў 
мақсетинде мәмлекетлик уйымларға, сайлаў комиссиялары ҳәм олардың лаўазымлы 
шахсларына мүрәжәт еткенлиги, сондай -ақ мүрәжәтларда өз пикирин билдиргенлиги ҳәм 
сын пикир билдиргени себепли қуўдалаў қадаған етиледи.

Мүрәжәт етиўшилерди қуўдалаў нызамшылықта белгиленген тәртипте 
жуўапкершиликке себеп болады.

67. Мүрәжәтты көрип шыққан округ сайлаў комиссиясы ағзалары оны көрип 
шығыў нәтийжелери ҳәм қабыл етилген қарар ҳаққында мүрәжәт жиберген шахсты 
хабардар етиўи шәрт.

68. Өзбекстан Республикасы Президентлигине талабанлар усынған сиясий партия 
шөлкемлери, Өзбекстан Республикасы Президентлигине талабанлар, исенимли 
ўәкиллер, бақлаўшылар ҳәм сайлаўшылар округлық сайлаў комиссияларының 
мүрәжәтларын көрип шығыў нәтийжелери бойынша ҳәм басқа қарарлары үстинен 
бул қарарлар қабылланғаннан кейин бес күн ишинде судқа шағым етиўи мүмкин.

(69-пункт Өзбекстан Республикасы Орайлық сайлаў комиссиясыныӊ 2021-жыл 
2-июлдағы 1075-санлы қарарына муўапық өз күшин жойтқан)

70. Судтың қарары шығарылыўы менен дәрриў тийисли сайлаў комиссиясына 
ҳәм мүрәжәтшыға тапсырылыўы тийис.

ХI бап. Сайлаў ҳаққындағы нызам ҳүжжетлерин 
бузғанлық ушын жуўапкершилик

71. Сайлаў ҳаққындағы нызам ҳүжжетлерин бузғанлықта айыпкер шахслар 
белгиленген тәртипте жуўапкер болады.

Сайлаў күни ҳәм даўыс бериў басланыўынан бир күн алдын жәмийетшилик 
пикири сораўлары нәтийжелерин, сайлаў нәтийжелери прогнозларын, өткерилип 
атырған сайлаў менен байланыслы басқа изертлеўлерди жәриялаў (ҳәммеге 
хабарлаў), сондай-ақ мәлимлеме тармақларына, соның менен бирге Интернет жәҳән 
мәлимлеме тармағына жайластырыў қадаған етиледи.

72. Өзбекстан Республикасы Президенти сайлаўына таярлық көриӯ ҳәм оны 
өткериў процессиндеги ҳуқықбузарлықлар бойынша ҳәкимшилик ис жүргизиўди 
рәсмийлестириў Орайлық сайлаў комиссиясының 2019- жыл 11- сентябрдеги 
934- санлы қарары менен тастыйықланған Сайлаў комиссиялары ҳәм референдум 
өткериўши комиссиялар тәрепинен сайлаў ҳәм референдумды шөлкемлестириў ҳәм 
де өткериў тараӯындағы ҳуқықбузарлықларға байланыслы ислерди рәсмийлестириў 
бойынша қолланба тийкарында әмелге асырылады.

ХII бап. Сайлаўға тийисли ҳүжжетлерди  ҳәм мөрди сақлаў

73. Өзбекстан Республикасы Президенти сайлаўына таярлық көриӯ ҳәм оны 
өткериў менен байланыслы ҳүжжетлер Орайлық сайлаў комиссиясының 2019 -жыл 
19 -сентябрдеги 939- санлы қарары менен тастыйықланған Сайлаў ҳәм референдумға 

таярлық көриӯ ҳәм де оларды өткериў менен байланыслы болған ҳүжжетлерди 
сақлаў, архивке тапсырыў ҳәм жоқ етиў тәртиби ҳаққындағы қолланбаға муўапық 
сақлаў ушын таярланады ҳәм де тапсырылады.

74. Округлық сайлаў комиссиясы сайлаў процессинде пайдала нылған комиссия 
мөрин Орайлық сайлаў комиссиясына тапсырады.

Мәмлекетлик герб, байрақ, кабина, сайлаў қутысы ҳәм басқа материаллық 
байлықлар тийисли түрде район ҳәм қала ҳәкимликлериниң шөлкемлестириў-
қадағалаў топарының лаўазымлы шахсларына акт тийкарында тапсырылады ҳәм 
олардың жуўапкершилигинде сақланады.

ХIII бап. Жуўмақлаўшы қағыйда

75. Округлық сайлаў комиссиялары Өзбекстан Республикасы Президенти 
сайлаўы жуўмақлары рәсмий жәрияланғаннан кейин өз искерлигин жуўмақлайды.

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ округлық сайлаў комиссиясы

БАСЛЫҒЫ

Орайлық сайлаў комиссиясы
Баслығы                                                                         
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ______________________                              М.О.
(ОСК қарарыныӊ қабыл етилген сәнеси)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ округлық сайлаў комиссиясы

БАСЛЫҒЫНЫӉ ОРЫНБАСАРЫ

Орайлық сайлаў комиссиясы
Баслығы                                                                         
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ______________________                              М.О.
(ОСК қарарыныӊ қабыл етилген сәнеси)

Шахсынтастыйықлаўшы ҳүжжет көрсетилгенде ҳақыйқый.

СҮЎРЕТ

Өзбекстан Республикасы
Президенти сайлаўын өткериўши округлық 

сайлаў комиссияларыныӊ искерлиги тәртиби 
ҳаққындағы режеге

1-ҚОСЫМША

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ округлық сайлаў комиссиясы

ХАТКЕРИ

Орайлық сайлаў комиссиясы
Баслығы                                                                         
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ______________________                              М.О.
(ОСК қарарыныӊ қабыл етилген сәнеси)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ округлық сайлаў комиссиясы

АҒЗАСЫ

Орайлық сайлаў комиссиясы
Баслығы                                                                         
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ______________________                              М.О.
(ОСК қарарыныӊ қабыл етилген сәнеси)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

Өзбекстан Республикасы
Президенти сайлаўын өткериўши округлық 

сайлаў комиссияларыныӊ искерлиги тәртиби 
ҳаққындағы режеге

2-ҚОСЫМША

МАНДАТ №      
                                                                                                              

(фамилиясы, аты, әкесиниӊ аты)
                                                                                                                                                 дан

(Мәпдар шөлкемниӊ атамасы)

Өзбекстан Республикасы Президенти сайлаўында
            -                                                         сайлаў округы бойынша

                            (Округ тәртип саны ҳәм атамасы) 

БАҚЛАЎШЫ

Өзбекстан Республикасы Президенти сайлаўын өткериўши
                                        -                                                           
                                                        (Округ тәртип саны ҳәм атамасы)

  округлық сайлаў комиссиясы баслығы                                                              
                                                                                            (имза)                   (Ф.А.Ә.)

   
  20     жыл «      »                    ға шекем ҳақыйқый.

   20     жыл  «           »                                                             М.O.
                            (ОСК қарарыныӊ қабыл етилген сәнеси) 

  
  Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

Өзбекстан Республикасы Президенти
сайлаўын өткериўши округлық 

сайлаў комиссияларыныӊ искерлиги 
тәртиби ҳаққындағы режеге

3-ҚОСЫМША

Округлық сайлаў комиссиясыныӊ гербли резина мөри 
ҮЛГИСИ

Округлық сайлаў комиссиясыныӊ гербли резина мөри диаметри 35 мм шеӊ-
бер формасында болып, орайдан 18,5 мм. узақлықта тийкарғы шеӊбер ҳәм оннан 1 
мм. аралықта және бир шеӊбер өткерилген. Екинши шеӊбер бойынша «O`zbekstan 
Respublikasi Prezidenti saylawin o`tkеriwshi Tashkent okrug saylaw komissiyasi 14»* 
жазыўы бар.  Усы тексттиӊ төменинен және бир ишки шеӊбер өткерилген болып, 
шеӊбердиӊ ишинде Өзбекстан Республикасыныӊ Мәмлекетлик герби сәўлеленди-
рилген.

* Өзбекстан Республикасы Президенти сайлаўын өткериўши округлық сайлаў 
комиссиясы атамасы ҳәм тәртип номери Өзбекстан Республикасы Орайлық сайлаў 
комиссиясы тәрепинен тастыйықланады.

д-35 мм

14

№ 

1.         
2.         
3.         
4.         
5.         
6.         
7.         
8.         
9.         

 

Өзбекстан Республикасы Президенти
сайлаўын өткериўши округлық сайлаў 
комиссияларыныӊ искерлиги тәртиби 

ҳаққындағы режеге
4-ҚОСЫМША

Сайлаў бюллетенлери өзбек, рус ҳәм қарақалпақ тиллеринде 
баспадан шығарыўға бөлистирилиўи

______________________________________
(округлық сайлаў комиссиясыныӊ атамасы)
округлық сайлаў комисссиясы баслығы
______________________________________                        ______________
                  (Ф.А.Ә.)                                                    (имза)

20___ жыл “___” октябрь    __________________________________
(мәнзил)

сайлаў комиссиясы _______________________________округлық 
(округлық сайлаў комиссиясыныӊ атамасы)

сайлаў комиссиясына __________дана сайлаў бюллетенлери тапсырды.

Сайлаў бюллетенлерин тапсырдым:

___________________________округлық сайлаў комиссиясы баслығы,
(округлық сайлаў комиссиясыныӊ атамасы)

Баслықтыӊ орынбасары, хаткери __________________________________
(имза)   (Ф.А.Ә.)

Сайлаў бюллетенлерин қабыл етип алдым:

____участкалық сайлаў комиссиясы баслығы, баслықтыӊ орынбасары,
хаткери
__________________________________________________________________ 

(имза) (Ф.А.Ә.)

участка

Өзбекстан Республикасы Президенти
сайлаўын өткериўши округлық сайлаў 
комиссияларыныӊ искерлиги тәртиби 

ҳаққындағы режеге
5-ҚОСЫМША

САЙЛАЎ БЮЛЛЕТЕНЛЕРИН ТАПСЫРЫЎ ҲӘМ 
ҚАБЫЛ ЕТИЎ АКТИ

1.
2.

3.
4.

5.
6.

7.
1

7.
2

7.
3

7.
4

7.
5

8.

Сайлаўучасткасындағы 
сайлаўшылардыӊ улыўма 

саны

Участкалық сайлаў 
комиссиясыалған сайлаў 

бюллетенлери саны

Сайлаў бюллетенлерин алған 
сайлаўшылар саны

Мүддетинен алдын даўыс
берген сайлаўшылар саны

Даўыс бериўде қатнасқан 
сайлаўшылар саны 

(сайлаў қутыларындағы 
сайлаў бюллетенлери)

сайлаў
бюллетенлери)

Пайдаланылмаған ҳәмбузып 
қойылып, бийкар етилген 
сайлаў бюллетенлериниӊ

улыўма саны

________________ны
Талабанды жақлап даўыс

бергенлер саны

________________ны
Талабанды жақлап даўыс 

бергенлер саны

________________ны
Талабанды жақлап даўыс 

бергенлер саны

________________ны
Талабанды жақлап даўыс 

бергенлер саны

________________ны
Талабанды жақлап даўыс 

бергенлер саны

Ҳақыйқый емес деп 
табылғансайлаў 

бюллетенлери саны

№
1

№
2

№
3

№
4

№
5

№
6

№
7

№
8

№
...

С
ай

ла
ў

ок
ру

гы
бо

йы
нш

а
ж

әм
и

Ө
зб

ек
ст

ан
 Р

ес
пу

бл
ик

ас
ы

 П
ре

зи
де

нт
и 

са
йл

аў
ы

н 
өт

ке
ри

ўш
и 

ок
ру

гл
ы

қ 
са

йл
аў

 к
ом

ис
си

ял
ар

ы
ны

ӊ 
ис

ке
рл

иг
и 

тә
рт

иб
и 

ҳа
ққ

ы
нд

ағ
ы

 р
еж

ег
е

6-
Қ

О
С

Ы
М

Ш
А

Ө
зб

ек
ст

ан
 Р

ес
пу

бл
ик

ас
ы

 П
ре

зи
де

нт
и 

са
йл

аў
ы

н 
өт

ке
ри

ўш
и 

__
__

__
__

__
__

__
_-

ок
ру

гл
ы

қ 
са

йл
аў

 к
ом

ис
си

яс
ы

ны
ӊ 

са
йл

аў
 о

кр
уг

ы
 б

ой
ы

нш
а 

нә
ти

йж
ел

ер
ин

 ж
ы

йн
ап

 б
ар

ы
ў 

К
Е

С
Т

Е
С

И



92

ӨЗБЕКСТАН РЕСПУБЛИКАСЫ ПРЕЗИДЕНТИ САЙЛАЎЫ

20___ жыл «__»_______ 

_____________________________ОКРУГЛЫҚ САЙЛАЎ
КОМИССИЯСЫНЫӉ САЙЛАЎ ОКРУГЫ БОЙЫНША САЙЛАЎ

НӘТИЙЖЕЛЕРИН АНЫҚЛАЎ ҲАҚҚЫНДАҒЫ
БАЯНЛАМАСЫ

______________________округлық сайлаў комиссиясы Өзбекстан Республикасы
Сайлаў кодексиниӊ 22, 95-статьяларына муўапық _________ сайлаў участкаларында 
даўысларды санап шығыў нәтийжелери ҳаққындағы баянламаларына муўапық
______________________сайлаў округы бойынша төмендегилерди анықлады: 

1. Сайлаў округындағы сайлаўшылардыӊ улыўма саны ____________
2. Округлық сайлаў комиссиясы алған сайлаў бюллетенлары саны ____________
3. Мүддетинен алдын даўыс берген сайлаўшылар саны ____________
4. Сайлаў бюллетенлери алған сайлаўшылар саны ____________
5. Даўыс бериўде қатнасқан сайлаўшылар саны ____________
6. Пайдаланылмаған ҳәм бузып қойылып бийкар етилген
сайлаў бюллетенлериниӊ улыўма саны ______________
7. Ҳәр бир талабанды жақлап берилген даўыслар саны:

№

Өзбекстан Республикасы
Президентлигине

талабанлардыӊ фамилиясы,
аты, әкесиниӊ аты

(әлипбе тәртибинде)

Өзбекстан Республикасы
Президентлигине

талабанды жақлап 
берилген даўыслар саны

Өзбекстан 
Республикасы

Президентлигине
талабанды усынған 
сиясий партияныӊ 

атамасы
1.
2.
3.
4.
5.

8. Ҳақыйқый емес деп табылған сайлаў бюллетенлери саны __________.

Өзбекстан Республикасы Президенти
сайлаўын өткериўши округлық 

сайлаў комиссияларыныӊ искерлиги 
тәртиби ҳаққындағы режеге

7-ҚОСЫМША

Протокол 20___ жыл «____»______________де дүзилди.                               М.О.

Комиссия баслығы ________________________________________                   __________ 
    (фамилиясы, аты, әкесиниӊ аты)                                              (имза) 
Комиссия баслығыныӊ орынбасары _________________________                   
__________ 
                   (фамилиясы, аты, әкесиниӊ аты)                       (имза) 
Комиссия хаткери _______________________________________                   ____________ 
                (фамилиясы, аты, әкесиниӊ аты)                                   (имза) 

 
Комиссия ағзалары: 

_______________________________________________________                    ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                    ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                      ___________ 
                            (фамилиясы, аты, әкесиниӊ аты)                                                                  (имза) 
______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                    ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                      ___________ 
                            (фамилиясы, аты, әкесиниӊ аты)                                                                  (имза) 
______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
_______________________________________________________                   ____________ 
                              (фамилиясы, аты, әкесиниӊ аты)                                                                   (имза) 
 

ЕСЛЕТПЕ:
Протокол толтырылғаннан соӊ, округлық сайлаў комиссиясы белгиленген тәртипте оныӊ биринши нусқасын 

Орайлық сайлаў комиссиясына усынады.   
Протоколдыӊ биринши нусқасына сайлаў нәтийжелери анықланып атырғанда қатнасқан Өзбекстан Республи-

касы Президентлигине  талабан усынған сиясий партиялар, пуқаралардыӊ өзин-өзи басқарыў уйымлары бақлаўшы-
лары ҳәм де ғалаба хабар қураллары ўәкиллери, басқа мәмлекетлер, халықаралық шөлкемлерден бақлаўшылар дизими 
қосымша етиледи. 

Протоколдыӊ екинши нусқасына комиссия ағзаларыныӊ айрықша пикири (егер бар болса), даўыс бериў 
ўақтында яки даўыслар есаплап шығылып атырғанда жол қойылған кемшиликлер бойынша комиссия атына келип 
түскен мүрәжатлар, усы мүрәжатларға байланыслы комиссия жуўмақлары қосымша етиледи.

Протоколдыӊ 5-пунктинде көрсетилген сан протоколдыӊ 7-пункти 1,2,3,4 ҳәм 5-қатарлардағы ҳәм 8-пункт-
теги санлар жыйындысына теӊ (5-пункт= 7-пунктиниӊ қатарлар жыйындысы + 8-пункт) болыўы шәрт.

ӨЗБЕКСТАН РЕСПУБЛИКАСЫ ОРАЙЛЫҚ  
САЙЛАЎ КОМИССИЯСЫНЫҢ ҚАРАРЫ

Өзбекстан Республикасы Президенти сайлаўын өткериўши  
участкалық сайлаў комиссияларының искерлиги тәртиби  

ҳаққындағы режени тастыйықлаў туўралы

Өзбекстан Республикасы Сайлаў кодексиниң 14 ҳәм 16- статьяларына муўапық, 
Өзбекстан Республикасы Орайлық сайлаў комиссиясы қарар етеди:

1. Өзбекстан Республикасы Президенти сайлаўын өткериўши участкалық 
сайлаў комиссияларының жумыс тәртиби ҳаққындағы реже қосымшаға муўапық 
тастыйықлансын.

2. Өзбекстан Республикасы Орайлық сайлаў комиссиясының «Өзбекстан 
Республикасы Президенти сайлаўына таярлық көриў ҳәм оны өткериў бойынша 
участкалық сайлаў комиссиялары искерлигин шөлкемлестириў тәртиби туўралы 
режени тастыйықлаў ҳаққында»ғы 2015- жыл 3- февралдағы 681- санлы қарары өз 
күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында, сондай-ақ басқа да дереклерде жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары Б.Кучкаровқа жүкленсин.

Баслық            З. Низамходжаев

Ташкент қ.,
2021-жыл 14-апрель,
1066-санлы

Өзбекстан Республикасы 
Орайлық сайлаў комиссиясының 

2021-жыл 14-апрелдеги 1066-санлы қарарына 
ҚОСЫМША

Өзбекстан Республикасы Президенти сайлаўын өткериўши участкалық 
сайлаў комиссияларының искерлиги тәртиби ҳаққында

РЕЖЕ

Усы Реже Өзбекстан Республикасының Сайлаў кодексине (буннан кейинги 
орынларда Сайлаў кодекси деп жүргизиледи) муўапық Өзбекстан Республикасы 
Президенти сайлаўын өткериўши участкалық сайлаў комиссияларының (буннан 
кейинги орынларда участкалық сайлаў комиссиясы деп жүргизиледи) жумыс 
тәртибин белгилейди.

Өзбекстан Республикасы Президентлигине мүддетинен алдын белгиленген 
сайлаўға таярлық көриў ҳәм оны өткериўге тийисли усы Режеде белгиленген 
иләжларды амелге асырыў мүддетлери Өзбекстан Республикасы Орайлық сайлаў 
комиссиясы тәрепинен белгиленеди.

I бап. Улыўма қағыйдалар

1. Участкалық сайлаў комиссиясының жеке қурамы Өзбекстан Республикасы 
Президенти сайлаўын өткериўши округлық сайлаў комиссиясының (буннан 
кейинги орынларда округлық сайлаў комиссиясы деп жүргизиледи) қарары менен 
тастыйықланады.

2. Участкалық сайлаў комиссиясының ағзасы Сайлаў кодексиниң 25-статьясына 
мууапык, тийисли округлық сайлаў комиссиясының қарарына муўапық төмендеги 
жағдайларда өз ўазыйпасын орынлаўдан азат етиледи:

ўәкилликлерин атқарыўдан бас тартыў ҳаққында тийисли округлық сайлаў 
комиссиясына жазба арза бергенде;

оған қарата судтың айыплаў ҳүкими нызамлы күшке киргенде;
ол өз ўазыйпаларын турақлы рәўиште орынламай келгенде;
нызамға көре ол сайлаў комиссиясы ағзасынын ўәкилликлерин әмелге 

асырыў менен бир ўақытта шуғылланып болмайтугын лаўазымға сайланғанда яки 
тайынланғанда;

ол судтың нызамлы күшке кирген қарарына тийкар бийдерек жоғалған деп 
табылғанда ямаса қайтыс болған деп жәрияланғанда;

ол Өзбекстан Республикасы пуқаралығын жойтқанда яки Өзбекстан 
Республикасы пуқаралығынан шыққанда;

ол қайтыс болғанда.
Бунда участкалық сайлаў комиссиясы ағзасының Сайлаў кодекси талапларын 

бузғанлығы яки жуўапкершилигиндеги ўазыйпаларына турақлы түрде итибарсызлық 
қылғанлығына байланыслы жағдай ол ағза болған участкалық сайлаў комиссиясының 
акти менен рәсмийлестириледи.

3. Участкалық сайлаў комиссиясының қарарына муўапық комиссияның 
баслығы, баслықтыӊ орынбасары, хаткери яки басқа ағзалары сайлаўға таярлық 
көриў ҳәм оны өткериў дәўиринде өндирислик ямаса хызмет ўазыйпаларын 
орынлаўдан сайлаў өткериў ушын ажыратылатуғын қаржылар есабынан орташа 
айлық ис ҳақы сақланған ҳалда азат етилиўи мүмкин.

4. Участкалық сайлаў комиссиясы ағзасы өз ўәкиллик мүддети питкенше сайлаў 
кампаниясы дәўиринде ис бериўшиниң басламасы менен жумыстан босатылыўы 
яки оның келисимисиз басқа жумысқа өткерилиўи мүмкин емес.

5. Участкалық сайлаў комиссиясы баслығы, баслықтыӊ орынбасары, хаткери 
ҳәм ағзаларына тийислисинше усы Режениң 1, 2, 3 яки 4- қосымшасына муўапық 
формадағы гүўалық бериледи. 

Участкалық сайлаў комиссиясы баслығының гүўалығы округлық сайлаў 
комиссиясы баслығы тәрепинен имзаланады ҳәм округлық сайлаў комиссиясының 
мөри менен тастыйықланады. 

Участкалық сайлаў комиссиясы баслығының орынбасары, комиссия хаткери 
ҳәм ағзаларының гүўалықлары участкалық сайлаў комиссиясы баслығы тәрепинен 
имзаланады ҳәм участкалық сайлаў комиссиясының мөри менен тастыйықланады.

II бап. Участкалық сайлаў комиссиясыныӊ искерлигин шөлкемлестириў

6. Участкалық сайлаў комиссиясы өз искерлигин нызамшылық, коллегиаллық, 
жәриялылық ҳәм әдиллик принциплери тийкарында әмелге асырады.

7. Участкалық сайлаў комиссиясы искерлигин шөлкемлестириў формасы оның 
зәрүрликке қарай өткерилетуғын жыйналысы есапланады.

Участкалық сайлаў комиссиясының мәжилиси, егер онда мәжилис өткерилетуғын 
күндеги комиссия ағзалары улыўма санының кеминде үштен еки бөлеги қатнасып 
атырған болса, ўәкилликли есапланады.

8. Участкалық сайлаў комиссиясының мәжилиси баслықтың басламасына 
муўапық яки комиссия ағзалары улыўма қурамының кеминде үштен бир бөлегиниӊ 
талабы бойынша шақырылыўы мүмкин.

9. Участкалық сайлаў комиссиясының қарары ашық даўыс бериў жолы арқалы 
комиссия ағзалары улыўма санының көпшилик даўысы менен қабыл етиледи. 
Даўыслары тең болып қалған жағдайда, басшылық етиўшиниӊ даўысы шешиўши 
есапланады.

10. Участкалық сайлаў комиссиясы өз искерлигин ашық ҳәм жәриялылық түрде 
әмелге асырады.

Мәжилисте күн тәртиби, онда қатнасып атырған комиссия ағзаларының 
аты, фамилиясы, әкесиниң аты, көрилген ҳәр бир мәселе бойынша даўыс бериў 
нәтийжелери, қабыл етилген қарар сәўлеленген протокол жүргизиледи.

Протокол басшылық етиўши ҳәм хаткер тәрепинен имзаланады. 
Протоколға мәжилисте қабыл етилген қарар, жуўмақлар ҳәм басқа да ҳүжжетлер, 

сондай-ақ, комиссия ағзаларының ол яки бул мәселе бойынша айрықша пикирлери 
жазба формада қосымша етиледи.

11. Участкалық сайлаў комиссиясының мәжилислеринде жоқары турыўшы 
комиссия ағзалары, Өзбекстан Республикасы Президентлигине талабанлардың 
(бундан кейинги орынларда талабанлар деп жүргизиледи) исенимли ўәкиллери, 
сиясий партиялардың бақлаўшылары ҳәм ўәкилликли ўәкиллери, ғалаба хабар 
қуралларының ўәкиллери, пуқаралардың өзин-өзи басқарыў уйымларынан, басқа 
мәмлекетлерден, халықаралық шөлкемлерден бақлаўшылар қатнасыўы мүмкин.

Мәжилислерге жергиликли мәмлекетлик ҳәкимият уйымлары, жәмийетлик 
бирлеспелер ўәкиллери ҳәм басқалар шақырылыўы мүмкин.

12. Участкалық сайлаў комиссиясының сайлаўға таярлық көриў ҳәм де 
оны өткериўге байланыслы барлық иләжларында, сондай-ақ сайлаў күни даўыс 
бериў ханаларына ҳәм даўысларды санап шығыўда Өзбекстан Республикасы 
Президентлигине талабанларды усынған сиясий партиялардан ўәкилликли ўәкиллер 
ҳәм бақлаўшылар, ғалаба хабар қуралларының ўәкиллери, пуқаралардың өзин-
өзи басқарыў уйымларынан, басқа мәмлекетлерден, халықаралық шөлкемлердиң 
бақлаўшылары қатнасыў ҳуқықына ийе.

Олардың ўәкилликлери тийисли ҳүжжетлер менен тастыйықланған болыўы 
керек.

III бап. Участкалық сайлаў комиссиясыныӊ ўәкил ликлери 

13. Участкалық сайлаў комиссиясы:
сайлаў участкасы бойынша сайлаўшылардың дизимин Сайлаушылардын 

бирден-бир электрон дизими (буннан былай текстте СБЭД деп жургизиледи) 
тийкарында дүзеди;

сайлаўшыларды сайлаўшылардың дизими менен таныстырады, дизимде жол 
қойылған қәте ҳәм кемшиликлер бойынша арзаларды қабыл етеди ҳәм де көрип 
шығады ҳәм дизимге тийисли өзгерислер киргизиў ҳаққындағы мәселени шешеди;

Участкалық сайлаў комиссиясы сайлаўшыларды дизим менен танысып шығыў 
орны ҳам уакты хаккында хабардар етеди;

сайлаў күни өзиниң жасаў жеринде болыў ҳәм даўыс бериўде қатнасыў 
имканиятына ийе болмаған ҳәм мүддетинен алдын даўыс берген сайлаўшылардан 
толтырылған сайлаў бюллетенлерин жабық конвертлерде қабыл етип алады;

халықты сайлаў күни ҳәм даўыс бериў орны ҳаққында хабардар етеди;
имараттың жасырын даўыс бериў кабиналары яки ханалары, сайлаў қутылары, 

сондай-ақ басқа әсбап үскенелер менен усы Режениң 5, 6 ҳәм 7 -қосымшаларына 
муўапық таярлап қойылыўын тәмийинлейди;

сайлаў күни участкада даўыс бериўди шөлкемлестиреди;
денсаўлығының жағдайына яки басқа себеплерге көре даўыс бериў имаратына 

келе алмаған сайлаўшылардың илтимасы бойынша олар жасаў жеринде даўыс 
бериўди шөлкемлестиреди;

даўысларды санап шығады;
сайлаўшылардың ҳәм сайлаў барысында басқа қатнасыўшылардың 

мүрәжәтларын көрип шығады ҳәм де олар бойын ша қарарлар қабыл етеди.

Сайлаў кодексине ҳәм де усы Режеге муўапық басқа ўәкилликлерди әмелге 
асырады.

14. Участкалық сайлаў комиссиясы баслығы:
участкалық сайлаў комиссиясы искерлигина басшылық етеди;
участкалық сайлаў комиссиясы мәжилисин шақырады, оларға басшылық етеди 

ҳәм оны өткериў тәртибин белгилейди;
комиссия ағзалары арасында ўазыйпаларды бөлистиреди;
мәмлекетлик уйымлар, халықаралық шөлкемлер, жәмийетлик бирлеспелер 

менен қатнасықларда участкалық сайлаў комиссиясы атынан қатнасады;
участкалық сайлаў комиссиясы жайласқан имарат ҳәм даўыс бериў ханасының 

әсбап үскенелер менен тәмийинлениўин шөлкемлестиреди;
участка сайлаў комиссиясының қарарларын, участкалық сайлаў комиссиясы 

баслығы орынбасары, комиссия хаткери ҳәм ағзаларының гүўалықлары ҳәм де басқа 
ҳүжжетлерин имзалайды;

физикалық ҳәм юридикалық шахслардан келип түскен мүрәжәтларды комиссия 
ағзалары арасында көрип шығыў ушын бөлистиреди;

сайлаўшылар дизимине киргизилген сайлаўшылар ҳаққындағы мағлыўматлардың 
дурыслылығын тексериў ушын участкалық сайлаў комиссиясы ағзаларының үйме үй 
айланып шығыўын шөлкемлестиреди ҳәм муўапықластырып барады;

участкалық сайлаў комиссиясы ағзаларының даўыс бериў күниндеги 
ўазыйпаларын белгилейди;

сиясий партиялардың бақлаўшылары, ўәкилликли ўәкиллери, пуқаралардың 
өзин-өзи басқарыў уйымлары, сондай -ақ басқа мәмлекетлер ҳәм халықаралық 
шөлкемлердиң бақлаўшылары менен комиссия атынан жумыс алып барады;

сайлаўға таярлық көриў ҳәм оны өткериў барысындағы ҳуқықбузарлықлар 
анықланған жағдайда, бул ҳаққында округлық сайлаў комиссиясын яки ҳуқықты 
қорғаўшы уйымларды хабардар етеди;

Өзбекстан Республикасы Президенти сайлаўының жуўмақлары жәрияланғаннан 
соң комиссия искерлигина байланыслы ҳүжжетлерди тийислилиги бойынша қалалық 
ҳәм районлық мәмлекетлик архивине ҳәм де қала ҳәм район ҳәкимликлерине 
тапсырады; 

Сайлаў кодексине ҳәм де усы Режеге муўапық басқа да ўәкилликлерди әмелге 
асырады.

Участкалық сайлаў комиссиясы баслығы өз ўәкилликлерин орынлай алмаған, 
сондай-ақ участкалық сайлаў комиссиясы баслығы болмаған жағдайда, оның 
ўәкилликлери баслықтыӊ орынбасары яки участкалық сайлаў комиссиясы қарары 
менен комиссия ағзаларынан бириниң жуўапкершилигине жүкленеди.

15. Участкалық сайлаў комиссиясы баслығының орынбасары:
комиссия ағзаларының искерлигин муўапықластырып барады;
участкалық сайлаў комиссиясы ағзаларының маманлығын арттырыў ҳәм 

олардың искерлигиниӊ әмелий жақтан тәмийинлениўин шөлкемлестиреди;
ғалаба хабар қураллары ўәкиллери менен байланыс орнатады, оларда комиссия 

искерлигин ҳәр тәреплеме жарытылыўын шөлкемлестиреди;

сиясий партиялардың бақлаўшыларын, ўәкилликли ўәкиллери, ғалаба хабар 
қураллары ўәкиллери, пуқаралардың өзин-өзи басқарыў уйымлары, сондай-ақ, 
басқа мәмлекетлер ҳәм халықаралық шөлкемлердиң бақлаўшыларын тийисли 
сайлаў комиссиясы тәрепинен берилген ҳүжжетлер тийкарында дизимге алыныўын 
шөлкемлестиреди;

физикалық ҳәм юридикалық шахсларды, сондай-ақ, олардың ўәкиллерин 
қабыл етеди ҳәм олардың мүрәжәтларын белгиленген тәртипте көрип шығыўды 
шөлкемлестиреди;

участкалық сайлаў комиссиясы ағзаларын қатнастырған ҳалда комиссия 
қарарлары орынланыўын тәмийинлейди;

участкалық сайлаў комиссиясы баслығының тапсырмаларын орынлайды;
өз ўәкилликлери шеңберинде участкалық сайлаў комиссиясының басқа 

ағзаларына тапсырмалар береди;
Сайлаў кодексине ҳәм де усы Режеге муўапық басқа да ўәкилликлерди әмелге 

асырады.
Участкалық сайлаў комиссиясы баслығының орынбасары өз ўәкилликлерин 

орынлай алмаған, сондай-ақ участкалық сайлаў комиссиясы баслығының орынбасары 
болмаған жағдайда, оның ўәкилликлери комиссия хаткери яки участкалық сайлаў 
комиссиясы қарары менен комиссия ағзаларының бириниң жуўапкершилигине 
жүкленеди.

16. Участкалық сайлаў комиссиясы хаткери:
участкалық сайлаў комиссиясы мәжилислерин шөлкемлестиреди, додаланатуғын 

мәселелер бойынша қарар ҳәм басқа ҳүжжетлер жойбарларын таярлайды;
участкалық сайлаў комиссиясы ағзаларын комиссия мәжилис өткерилетуғын 

ўақты ҳәм орны ҳаққында хабарлайды;
участкалық сайлаў комиссиясы баслығы ҳәм баслықтыӊ орынбасары 

тапсырмаларын орынлайды;
участкалық сайлаў комиссиясының искерлигина байланыслы ис-ҳүжжетлерин 

номенклатура тийкарында жүритеди;
округлық сайлаў комиссиясы хаткеринен Сайлаў барысын басқарыў мәлимлеме 

системасына (буннан кейинги орынларда СПБМС деп жүргизиледи) кириў ушын 
тийисли мағлыўматларды алады;

участка бойынша сайлаўшылардың дизимин СБЭД нен жуклеп алады хам 
комиссия баслыгына усынады;

Сайлаў кодексине ҳәм де усы Режеге муўапық басқа да ўәкилликлерди әмелге 
асырады.

17. Участкалық сайлаў комиссиясының ағзасы: 
участкалық сайлаў комиссиясы баслығы тәрепинен бөлистирилген, өзине 

жүкленген ўазыйпаларды ҳәм де баслық ҳәм оның орынбасары тапсырмаларын өз 
ўақтында, сапалы орынлайды;

участкалық сайлаў комиссиясы мәжилислеринде қатнасады;
көрип шығыў ушын өзине жүкленген физикалық ҳәм юридикалық шахслардың 

мүрәжәтларын белгиленген мүддетлерде көрип шығылыўын тәмийинлейди;

участкалық сайлаў комиссиясы баслығы тәрепинен даўыс бериў күниндеги 
белгиленген ўазыйпалардың өз ўақтында ҳәм сапалы орынланыўын тәмийинлейди;

сайлаўға таярлық көриў ҳәм оны өткериў барысындағы ҳуқықбузарлықлар 
анықланған жағдайда, олар ҳаққында дәрриў баслық яки баслықтыӊ орынбасарын 
хабардар етеди;

сайлаўшының шахсын тастыйықлаўшы ҳүжжети тийкарында оның 
сайлаўшылар дизиминдеги мағлыўматларын тексереди, оған даўыс бериў ушын 
сайлаў бюллетенине имза қойдырып тапсырады;

бақлаўшыларға ҳәм ғалаба хабар қураллары ўәкиллерине сайлаў барысын 
бақлаў ушын жағдайлар жаратады.

Сайлаў кодексине ҳәм де усы Режеге муўапық басқа да ўәкилликлерди әмелге 
асырады.

18. Участкалық сайлаў комиссиясының ағзасы төмендеги ҳуқықларға ийе:
комиссия мәжилислери ҳаққында алдыннан хабардар болыў;
комиссия мәжилислеринде қатнасыў;
комиссия ўәкиллигине киргизилген мәселелер бойынша усыныс киргизиў ҳәм 

усы мәселе бойынша даўыс бериў өткерилиўин талап етиў;
комиссияның сайлаўға тийисли ҳүжжетлери менен танысыў ҳәм де бул 

ҳүжжетлердиң нусқаларын алыў;
комиссия мәжилисинде көрилетуғын мәселелер бойынша даўыс бериў ҳәм оның 

қарарларын нызамда белгиленген тәртипте имзалаў.
19. Мәмлекетлик уйымлар ҳәм жамийетлик бирлеспелердиң уйымлары, 

кәрханалар, мәкемелер, шөлкемлер, лаўазымлы шахслар участкалық сайлаў 
комиссияларына өз ўәкилликлерин әмелге асырыўда көмеклесиўи, олардың жумысы 
ушын зәрүр мағлыўматларды усыныўы шәрт.

20. Участкалық сайлаў комиссиясы сайлаўға таярлық көриў ҳәм оны өткериў 
менен байланыслы мәселелер бойынша мәмлекетлик уйымларға ҳәм жәмийетлик 
бирлеспелердиң уйымларына, кәрханаларға, мәкемелерге, шөлкемлерге, лаўазымлы 
шахсларға мүрәжәт етиў ҳуқықына ийе, олар қойылған мәселени узағы менен үш 
күнлик мүддетде көрип шығыўы ҳәм участкалық сайлаў комиссиясына жуўап 
қайтарыўы шәрт.

21. Участкалық сайлаў комиссиясының өз ўәкилликлери шеңберинде қабыл 
еткен қарары барлық мәмлекетлик уйымлары, сиясий партиялар ҳәм басқа 
жәмийетлик бирлеспелер, мийнет жәмәәтлери ҳәм әскерий бөлимлер, кәрханалардың, 
мәкемелердиң ҳәм шөлкемлердиң басшылары ушын орынланыўы мәжбүрий.

22. Участкалық сайлаў комиссиясы усы Режениң 8 -қосымшасына муўапық 
формадағы мөрге ийе болады.

IV бап. Участкалық сайлаў комиссиясы искерлигин  
режелестириў  ҳәм шөлкемлестириў

23. Участкалық сайлаў комиссиясы округлық сайлаў комиссиясы тәрепинен 
тастыйықланғаннан соң төмендеги иләжларды әмелге асырады:

1. Бир күнлик мүддетде участкалық сайлаў комиссиясының биринши 
шөлкемлестириў мәжилисинде төмендеги маселелерди көрип шығады:

участкалық сайлаў комиссиясының сайлаўға таярлық көриў ҳәм оны өткериўге 
тийисли режесин тастыйықлаў;

участкалық сайлаў комиссиясы ағзалары арасында ўазыйпаларын бөлистириў;
участкалық сайлаў комиссиясы ағзалары тәрепинен сайлаўшылардың ҳәр күнги 

қабыллаўын шөлкемлестириў;
участкалық сайлаў комиссиясы ағзаларының нәўбетшилигин шөлкемлестириў;
участкалық сайлаў комиссиясының ис ҳүжжетлери номенклатурасын ислеп 

шығыў, бөлистириў хәм әмелде қолланыў ҳаққында қарар қабыл етиў.
2. Участкалық сайлаў комиссиясы жайласқан имаратты белгиленген тәртипте 

үскенелеўге зәрүр болған шөлкемлестириў жумысларын әмелге асырады.
3. Сайлаўшыларды участкалық сайлаў комиссиясының телефон номери, 

жумыс ўақты ҳәм даўыс бериў орны ҳаққында хабардар етеди.
4. Сайлаўшылар дизиминиң дүзилиўи ҳәм олардың сайлаўға он бес күн 

қалғанында ҳәмме танысып шығыўы ушын усынылыўын тәмийинлейди. 
5. Сайлаў участкасы аймағында жасаўшы биринши мәрте даўыс бериўши, 

наўқас, жасы үлкен ҳәм де имканияты шекленген, майыплығы болған сайлаўшылар 
дизимин қәлиплестиреди.

6. Округлық сайлаў комиссияларынан ҳүжжет тийкарында сайлаў 
бюллетенлерин ҳәм де Брайль әлипбеси тийкарында таярланған трафаретти қабыл 
етип алады ҳәм бюллетенлердиӊ сақланыўын тәмийинлейди.

7. Сайлаўшыларды даўыс бериў күни, ўақты ҳәм орны ҳаққында сайлаўдан 
кеминде он күн алдын хабардар етеди.

8. Округлық сайлаў комиссиясынан алынған сайлаў бюллетенлерин 
участкалық сайлаў комиссиясының еки ағзасының имзасы ҳәм комиссия мөри менен 
тастыйықлайды ҳәм де олардың сақланыўын тәмийинлейди.

V бап. Участкалық сайлаў комиссиясы жайласқан  имарат  
ҳәм даўыс бериў ханаларын үскенелеў

24. Сайлаў участкаларында даўыс бериўди шөлкемлестириў ҳәм де оны өткериў 
ушын зәрүр болған имаратлар ҳәм үскенелерди мәмлекетлик уйымлар, кәрханалар, 
бирлеспелер, шөлкемлер участкалық сайлаў комиссиялары иқтыярына бийпул берип 
турыўы шәрт.

Тийисли дәрежеде үскенеленген даўыс бериў ханалары район хәм қала 
хәкимликлери тәрепинен участкалық сайлаў комиссияларына сайлаўдан кеминде он 
бир күн алдын усынылыўы керек.

25. Участкалық сайлаў комиссиялары жайласқан имаратлар белгиленген 
тәртипте үскенелениўи ҳәм төмендегилерге ийе болыўы керек:

Өзбекстан Республикасының Мәмлекетлик байрағы (имараттың үстинде ҳәм 
ишинде);

Өзбекстан Республикасының Мәмлекетлик герби (имараттың ишинде);

сайлаў участкасының тәртип саны көрсетилген кесте (8а- қосымша);
жақтылы ҳәм кең даўыс бериў ханасы;
қулыпланған сейф яки металл шкаф;
жазыў инвентарлары менен тәмийинленген ҳәм жақтылы (зәрүрлик болғанда 

свет орнатылады) жасырын даўыс бериў кабиналары (1000 ға шекемги сайлаўшылар 
шекем ушын кеминде 2, 2000 ға шекемги сайлаўшылар ушын кеминде 3, 3000 ға 
шекемги сайлаўшылар ушын кеминде 4);

зәрүрлик болса, физикалық имканияты шекленген шахслар ушын мөлшерленген 
жасырын даўыс бериў кабиналары;

стационар сайлаў қутысы;
көшпели сайлаў қутысы;
пластмассалы пломбалар (улыўма 7 дана, соннан, 3 стационар сайлаў қутысы 

ушын, 1  көшпели сайлаў қутысы ушын, 1 қап ушын, 2 резерв ушын);
участкалық сайлаў комиссиясыныӊ мөри;
зәрүр мебеллер, оргтехникалар (компьютер, принтер, сканер, нусқа көшириўши 

үскене, UPS), телефон, телевизор;
екеўден кем болмаған СПБМС талапларына жуўап бериўши компьютер ҳәм 

оларға керекли болған үскенелер (UPS, принтер, сканер ҳәм басқалар) ҳәм де 
үзликсиз Интернет байланысы;

бақлаўшылар ушын айрықша орынлар;
өртке қарсы қураллар.
Участкалық сайлаў комиссиясы жайласқан имарат ҳәм оған алып барыўшы 

жоллар таза ҳәм оңланған, жақтыландырыў үскенелери орнатылған болыўы керек.
26. Сайлаўға таярлық көриў ҳәм оны өткериўге тийисли мағлыўматлар 

орналастырылатуғын стендлерде төмендегилер орналастырылады:
 сайлаў сәнесине арналған плакатлар (Өзбекстан Республикасы Президенти 

сайлаўына___күн қалды);
 сайлаў участкасының картасы;
 участкалық сайлаў комиссиясы ағзаларының қурамы, ис режеси, нәўбетшилик 

кестеси ҳаққындағы мағлыўмат (8б- қосымша);
дизимге алынған талабанлардың Өзбекстан Республикасы Орайлық сайлаў 

комиссиясы (буннан кейинги орынларда Орайлық сайлаў комиссиясы деп 
жүргизиледи) тәрепинен шығарылған өмирбаяны ҳәм бағдарламасы (8в -қосымша);

участкалық сайлаў комиссиясында сайлаўшылар мүрәжәты ушын Орайлық 
сайлаў комиссиясының исеним телефоны яки электрон мәнзили, округлық сайлаў 
комиссиясы, тийисли районлық (қалалық) суды ҳәм прокуратурасының телефон 
номери жазылған мағлыўматлар;

 даўыс бериў тәртиби;
сайлаўшылар дизими (8г- қосымша);
 сайлаўға байланыслы инфографикалық көринистеги түсиндириў материаллары.
27. Стендлерде орналастырылатуғын материалларда сайлаў алды үгит-

нәсиятлаўшы нышанлар ҳәм белгилер болмаўы керек.

28. Даўыс бериў ханасына алып барыўшы жолларда сайлаў участкасының усы 
Режениӊ 9 -қосымшасында белгиленген формадағы көрсеткишлери көринетуғын 
жерлерде орналастырылыўы керек.

29. Участкалық сайлаў комиссиясы имаратына кирер жеринде майыплар 
арбашасына мөлшерленген қыя жоллар (пандуслар) болыўы ҳәм олардың белгиленген 
талапларға (ең кеминде 90 сантиметр, шығыў мүйеши 300 ден көп болмаған) туўры 
келиўи керек.

30. Участкалық сайлаў комиссиясында жүргизилетуғын төмендеги ис жүргизиў 
дәптери ҳәм топламлары болыўы тийис:

участкалық сайлаў комиссиясының қарарлары, протоколлары ҳәм актлердиң 
топламы;

кирис, шығыс ҳүжжетлерин дизимге алыў дәптери ҳәм топламы;
бақлаўшыларды дизимге алыў дәптери.

VI бап. Сайлаўшылар дизими

31. Сайлаўшылар дизими участкалық сайлаў комиссиясы тәрепинен СБЭД 
тийкарында дүзиледи.

Ҳәр бир сайлаўшы тек ғана бир сайлаўшылар дизимине киргизилиўи мүмкин.
Сайлаў күнине шекем яки сайлаў күни он сегиз жасқа толған, дизим дүзилип 

атырған ўақытта сол сайлаў участкасы аймағында турақлы яки ўақтынша жасап 
атырған Өзбекстан Республикасының барлық пуқаралары сайлаўшылар дизимине 
киргизиледи.

Сайлаўшылар дизимине ҳәр бир сайлаўшының фамилиясы, аты, әкесиниң аты, 
туўылған сәнеси ҳәм жасаў мәнзили киргизиледи.

Нызамга муўапық ҳәм де судтың қарары тийкарында сайлаўда қатнасыў 
ҳуқықынан айрылған пуқаралар сайлаўшылар дизимине киргизилмейди.

32. Участкалық сайлаў комиссиясы СПБМСна кириў ҳуқықын алыў ушын 
округлық сайлаў комиссиясына мүрәжәт етеди. Округлық сайлаў комиссиясы хаткери 
СПБМСна кириў ҳуқықын участкалық сайлаў комиссиясы хаткерине береди.

Ҳәр бир участкалық сайлаў комиссиясы дүзилгеннен соң үш күн ишинде 
участкалық сайлаў комиссиясының хаткери СПБМСна кирип бөлистирилген усы 
участка сайлаўшыларыныӊ дәслепки дизимин жүклеп алады.

Комиссия хаткери сайлаўшылар дизимин тексерип шығады, шығарады ҳәм 
участкалық сайлаў комиссиясы баслығына усынады.

Участкалық сайлаў комиссиясының баслығы комиссия ағзаларына сайлаўшылар 
дизимине киргизилген сайлаўшылар ҳаққындағы мағлыўматлардың дурыс 
екенлигин усы участка аймағында жасаўшы халықты үйме үй айланып шығыў 
арқалы анықластырыў ушын бөлистиреди.

33. Участкалық сайлаў комиссиясы ағзалары сайлаў участкасы аймағында 
жасаўшы сайлаўшылар ҳаққында мағлыўматларды алғаннан кейин, усы 
мағлыўматлардың дурыс екенлигин үйме үй айланып шығыў арқалы анықлық 
киргизеди.

Ҳәкимликлер, тийисли мекемелер, сондай-ақ мәҳәлле пуқаралар жыйынлары, 
профилактика инспекторлары участкалық сайлаў комиссиясы сораўына тийкар усы 
сайлаў участкасы аймағында жасап атырған сайлаўшылар ҳаққында мағлыўматларды 24 
саат ишинде усыныўы шәрт.

Участкалық сайлаў комиссиясы сайлаўшылар дизимин дүзиў жумысларына 
жәмийетшилик ўәкиллери ҳәм волонтёрларды тартыўы мүмкин. Район ҳәм қала 
ҳәкимликлери сайлаўшылардың дизимлерин анықластырыў жумысларында 
көмеклеседи.

Участқалық сайлаў комиссиясы ағзалары ҳәм оларға көмеклесиўшилер үйме-
үй айланып шығыў ўақтында сайлаўшылардың сайлаў күни усы сайлаў участкасы 
аймағында болыў-болмаслығына, сайлаўшылардың дизиминдеги усы сайлаўшыларға 
тийисли мағлыўматларда қәте-кемшиликлер бар-жоқлығына анықлық киргизеди.

Сайлаў участкасы аймағында ўақтыншалық жасап атырған пуқаралар бар 
екенлиги анықланса, бирақ олар усы сайлаў участкасында сайлаўшылар дизимине 
киргизилмеген болса ҳәм де өз-ара сәўбет ўақтында олардың даўыс бериў куни 
усы сайлаў участкасы аймағында болыўы анықланса, усы сайлаўшылардың усы 
Нызамнын 91-қосымшасына муўапық айрықша дизимлери дүзиледи.

Егер сайлаўшы сайлаўшылар дизими менен танысыў процессинде өзи ҳаққындағы 
мағлыўматлар надурыс киргизилген яки өзи жасап атырған аймақтан басқа аймақта 
жайласқан сайлаў участкасындағы сайлаўшылар дизимине киргизилгенлигин 
анықлаған жағдайда,  туўрыдан туўры өзи жасап атырған аймақтағы сайлаў 
участкасына барып да мурәжәт етиўи мумкин. Бундай жағдайларда участкалық 
сайлаў комиссиясы усы сайлаўшыны жоқарыда белгилеп өтилген айрықша дизимге 
алынады.

Соннан кейин, айрықша дизими дузилген сайлаўшылар ҳаққындағы 
мағлыўматлар тийкарында СПБМС да белгиленген формадағы электрон сораўнама 
толтырылады ҳәм сайлаўшылар дизимине өзгерис киргизиў ушын тийислинше 
республика, ўәлаят ҳәм район исши топарына (буннан былай текстте исши топары 
деп жургизиледи) автоматикалық тәризде жибериледи.

Исши топар электрон сораўнаманы көрип шығады ҳәм СПБМСдағы 
сайлаўшылар дизимине орнатылған тәртипте тийисли өзгерис киргизеди.

Электрон сораўнамаға муўапық сайлаў участкасы өзгертилген яки өзи мүрәжәт 
етпеген сайлаўшыны басқа сайлаў участкасына өткерилиўине яки тартып алыныўына 
жол қойылмайды.

Электрон сораўнама бийкар етилген жағдайларда участкалық сайлаў комиссиясы 
сайлаўшыға оның  мүрәжәти бийкар етилиўиниң тийкарлары көрсетилген ҳалда 
мағлыўматнама бериўи шәрт.

(34, 35-пунктлер Өзбекстан Республикасы Орайлық сайлаў комиссиясының 2023-жыл 
13-майдағы 1254-санлы қарарына тийкар өз күшин жойтқан)

36. Сайлаўшының өзи қәлеўине көре қылған мүрәжәтине муўапық төмендегилер 
сайлаўшылар дизимине өзгерис ҳәм дүзетиўлер киргизиў ушын тийкар болыўы 
мүмкин:

сайлаўшының тийисли сайлаў участкасы аймағында турақлы яки ўақытша 
жасаўы; жасы он сегизге толғанлығын тастыйықлаўшы ҳүжжет;

судтың пуқараны сайлаўда қатнасыў ҳуқықынан айырыў ҳаққындағы қарары 
бийкар етилгенлигин тастыйықлаўшы ҳужжет.

37. Әскерий бөлимлердеги әскерий хызметкер -сайлаўшылардың, сондай- ақ 
әскерий хызметкерлердиң әскерий бөлимлер жайласқан аймақларда жасаўшы 
шаңарақ ағзалары ҳәм басқа сайлаўшылардың дизими әскерий бөлимлердиң 
командирлери усынатуғын мағлыўматлар тийкарында дүзиледи.

Әскерий бөлимлерден сыртта жасаўшы әскерий хызметкерлер жасаў орынлары 
бойынша улыўмалық тийкарларда сайлаўшылар дизимине киритиледи.

Санаторийларда ҳәм дем алыў үйлеринде, емлеўханаларда ҳәм басқа стационар 
емлеў мәкемелеринде, қамақта сақлаў ҳәм еркинен айырыў  орынларында дүзилген 
сайлаў участкалары бойынша сайлаўшылар дизимлери усы мәкемелер басшылары 
тәрепинен усынылған мағлыўматлар тийкарында участкалық сайлаў комиссиясы 
тәрепинен дүзиледи.

Санаторийларда ҳәм дем алыў үйлеринде, емлеўханаларда ҳәм басқа стационар 
емлеў мәкемелеринде, сондай -ақ қамақта сақлаў орынларында шөлкемлестирилген 
сайлаў участкаларындағы сайлаўшылар дизимине киргизилген пуқаралар ҳаққында 
усы участкалық сайлаў комиссиясы бундай пуқараларды турақлы яки ўақытша жасаў 
орнындағы участкалық сайлаў комиссияларына оларды сайлаўшылар дизиминен 
шығарыў ҳаққында хабар жеткериў иләжларын көриўи шәрт.

Хабардар етилген участкалық сайлаў комиссиясы өз сайлаў участкасындағы 
сайлаўшылар дизимине усы сайлаўшы басқа сайлаў участкасында сайлаўшылар 
дизимине киргизилгенлиги ҳаққында жазыў киргизеди ҳәм де оны жуўмақлаўшы 
протоколда сайлаў участкасындағы сайлаўшылардың улыўма санына киргизбейди.

38. Сайлаўшылар дизимин анықластырыў жумысларын алып барылып 
атырған ўақытта сайлаўшыларға мүддетинен алдын даўыс бериўди әмелге асырыў 
мүмкиншилиги ҳәм басқа ҳуқықлар түсиндириледи.

39. Сайлаўшылардың дизимлери сайлаўға он бес күн қалғанда участкалық 
сайлаў комиссиясы хаткери тәрепинен СПБМСнан жүклеп алынады, шығарылады, 
участкалық сайлаў комиссиясы баслығы ҳәм хаткери тарепинен имзаланады, 
участкалық сайлаў комиссиясы мөри менен тастыйықланады ҳәм ҳамме танысып 
шығыўы ушын усынылады. Усы дизимде тек сайлаўшылардың фамилиясы, аты, 
әкесинин аты ҳәм туўылған жылы корсетиледи.. 

Сайлаўшылардың фамилиялары даўыс бериўди шөлкемлестириў ушын қолай 
болған тәртипте көрсетиледи.

Участка сайлаў комиссиясы сайлаўшылардың дизимлери ҳәмме танысып 
шығыўы ушын усынылганынан кейин ҳәм анықланған қәте-кемшиликлерди 
сапластырыў мәқсетинде сайлаўға бес күн қалғанға шекем сайлаўшылардың 
дизимлерине өзгерис киргизиў ушын исши топарларға электрон сораўнама жибериўи 
мүмкин.

Исши топарлар электрон сораўнаманы усы күннин озинде көрип шығып, 
белгиленген тәртипте шешеди.

Санаторийларда ҳәм дем алыў үйлеринде, емлеўханаларда ҳәм басқа стационар 
емлеў мәкемелеринде, алыс ҳәм барыў қыйын болған аймақлардағы пуқаралар 
турған орынларда, қамақта сақлаў ҳәм еркинен айырыў орынларында дүзилген 
участкаларда сайлаўшылардын жуўмақлаўшы дизими сайлаўға үш күн қалғанында 
ҳәмме танысып шығыўы ушын усынылады. Усы дизимде тек сайлаўшылардың 
фамилиясы, аты, әкесинин аты ҳәм туўылған жылы корсетиледи.

40. Сайлаўшылардың дизимлерине өзгерислер киргизиў сайлаўга бес күн 
қалғанда тоқтатылады.

Участкалық сайлаў комиссиясы хаткери сайлаўга үш күн қалғанында өз 
аймағындағы сайлаўшылардың ақырғы дизимлерин СПБМСнан жүклеп алады, 
шығарады ҳәм участкалық сайлаў комиссиясы баслығына усынады. Усы дизим 
участкалық сайлаў комиссиясы баслығы ҳәм хаткери тарепинен имзаланады, 
участкалық сайлаў комиссиясы мөри менен тастыйықланады ҳәм де сайлаў күни 
усы дизимнен пайдаланылады.

41. Сайлаў күни бирән-бир себеп пенен сайлаўшылар дизимине кирмей қалған 
сайлаўшылар шахсын, пукаралығы ҳәм жасаў орнын (усы сайлаў участкасы 
аймағында турақлы жасаў орны яки ўақтынша турған орны бойынша дизимге 
алынғанлығы) тастыйыклаўшы ҳужжет тийкарында участкалық сайлаў комиссиясы 
баслығына жазба арза менен мүрәжәт етеди.

Сайлаўшынын мүрәжәти тийкарында белгилеў дәптерине онын фамилиясы, аты, 
әкесинин аты, туўылған сәнеси, жасаў орны ҳаққында тийисли жазыў киргизиледи 
ҳәм усы мағлыўматлар участкалық сайлаў комиссиясы баслығы яки хаткеринин ҳәм 
сайлаўшының имзасы менен тастыйықланады.

Соннан кейин, сайлаўшыны сайлаўшылар дизими қосымшасына киргизиў 
маселеси томендеги ҳәрекетлер избе-излигин де шешиледи:

1-ҳәрекет: Участкалық сайлаў комиссиясы баслығы сайлаўшының сайлаў 
участкасын СПБМСнан излеп табады;

2-ҳәрекет: излеп таўылған сайлаў участкасындағы комиссия баслығы менен 
байланыс қуралы (телефон) арқалы байланысады. Баслық пенен байланысыў 
мүмкиншилиги болмаған жағдайда 3 ҳәм 4-ҳәрекетлерди әмелге асырыў бойынша 
тийисли исши топарға хабар бериледи;

3-ҳәрекет: усы участкада сайлаўшының даўыс берген/бермегенлигин анықлайды;
4-ҳәрекет: даўыс бермегенлик факты анықланғаннан кейин, сайлаўшының 

сайлаўшылар дизими қосымшасы тийкарында даўыс берип атырғанлығы ҳаққында 
хабар береди (сайлаўшыны сайлаўшылар дизимине киргизген участкалық сайлаў 
комиссиясын хабардар етеди);

5-ҳәрекет: сайлаўшыны усы Нызамнын 92-қосымшасына муўапық сайлаўшылар 
дизими қосымшасына киргизеди ҳам оған сайлаў бюллетени бериледи.

Хабардар етилген участкалық сайлаў комиссиясы баслығы сайлаўшылар 
дизимине усы сайлаўшы басқа сайлаў участкасында даўыс бергенлиги ҳаққында 
мағлыўмат киргизеди ҳәм де жуўмақлаўшы протокол толтырыў ўақтында оны 
участкадағы сайлаўшылардын улыўма санына қосып есапланбайды.

Төмендеги жағдайларда сайлаўшыны сайлаўшылар дизими қосымшасына 
киргизиў бийкар етиледи:

сайлаўшы СПБМСдағы сайлаў участкасы бойынша даўыс берген болса;
сайлаўшы турақлы яки ўақтынша дизимге алынбаған жасаў орны бойынша 

участкалық сайлаў комиссиясына мүрәжәт еткен болса.
Бунда, участкалық сайлаў комиссиясы баслығы сайлаўшының турақлы яки 

ўақтыншалық жасаў орны бойынша басқа сайлаў участкасында даўыс бериўи 
кереклигин түсиндиреди.

VII бап. Мүддетинен алдын даўыс бериў

42. Сайлаў күни өз жасаў орында болыў имканиятына ийе болмаған сайлаўшы 
мүддетинен алдын даўыс бериў ҳуқықына ийе.

43. Мүддетинен алдын даўыс бериў сайлаўға он күн қалғанында басланады ҳәм 
сайлаўға үш күн қалғанында тамамланады.

44. Мүддетинен алдын даўыс бериўди өткериў ўақты Орайлық сайлаў 
комиссиясы тәрепинен белгиленеди ҳәм сайлаўшылардың, бақлаўшылардыӊ 
итибарына ғалаба хабар қураллары арқалы жеткериледи.

45. Участкалық сайлаў комиссиялары сайлаў участкасындағы сайлаўшылардыӊ 
улыўма санының бес проценти муғдарында сайлаў бюллетенлерин ҳәм де 
конвертлерди округлық сайлаў комиссияларынан мүддетинен алдын даўыс бериў 
басланыўына кеминде үш күн қалғанында алады.

46. Мүддетинен алдын даўыс бериўди әмелге асырыў ушын сайлаўшы тийисли 
участкалық сайлаў комиссиясының ағзасына өз шахсын тастыйықлаўшы ҳүжжетин 
көрсетеди ҳәм де сайлаў күнинде бола алмаўының себеплери (дем алыс, хызмет 
сапары, сырт елге шығыў ҳәм тағы басқа) көрсетилген арза тийкарында тийисли 
участкалық сайлаў комиссиясынан сайлаў бюллетенин ҳәм конвертти алады.

Участкалық сайлаў комиссиясы сайлаўшыдан сайлаў күнинде бола алмаўының 
себеплерин тастыйықлаўшы қосымша ҳүжжетлерди талап етиўи қадаған етиледи.

47. Сайлаўшы сайлаў бюллетенин алғанлығы ҳаққында тийисли участкалық 
сайлаў комиссиясының кеминде еки ағзасы қатнасында усы Режениң 10 -қосымшасына 
муўапық формадағы сайлаўшылар дизими көширмесине қол қояды.

Участкалық сайлаў комиссиясы ағзасы мүддетинен алдын даўыс берген 
сайлаўшыны СПБМСда ҳәм сайлаўшылар дизиминде мүддетинен алдын даўыс 
берген сайлаўшы ретинде белгилеўи шәрт.

48. Сайлаў бюллетени арнаўлы қураллар менен тәмийинленген жасырын даўыс 
бериў кабинасында яки ханасында сайлаўшы тәрепинен ғәрезсиз қарар қабыл 
етиўи арқалы өзи жақлап даўыс берип атырған талабанның фамилиясы туўрысына, 
оң тәрепте жайласқан бос квадратқа «+» яки « » ямаса «х» белгисин қойып 
толтырылады.

Сайлаўшы толтырылған сайлаў бюллетенин конвертке салады ҳәм желимлеп 
жабады.

49. Сайлаўшы толтырылған сайлаў бюллетенин жабық конвертте участкалық 
сайлаў комиссиясы ағзасына тапсырады.

Участкалық сайлаў комиссиясының еки ағзасы сайлаўшы қатнасында конверттиң 
жабылғанлығын тексереди ҳәм конверттиң желимленген жерине участкалық сайлаў 
комиссиясының еки ағзасының имзалары қойылып, олар комиссияның мөри менен 
тастыйықланады. Конверт сайлаў күни даўыс бериў процесси тамамланыўына 
шекем участкалық сайлаў комиссиясының сейфинде сақланады.

VIII бап. Участкалық сайлаў комиссиясы  тәрепинен  
сайлаў күни әмелге асырылатуғын ўазыйпалар

50. Сайлаў күни даўыс бериў имараты участкалық сайлаў комиссиясы 
ағзаларының кеминде үштен еки бөлеги келгенде ашылады.

Бунда, сайлаўшылар, сиясий партиялардың бақлаўшылары, ғалабалық хабар 
қураллары ўәкиллери, пуқаралықдың өзин-өзи баскарыў уйымлары, сондай-ақ 
басқа мәмлекетлер ҳәм халықаралық шөлкемлерден бақлаўшылар болыўы мүмкин.

51. Участкалық сайлаў комиссиясы баслығы яки баслықтыӊ орынбасары 
тәрепинен комиссия ағзаларының даўыс бериў күниндеги ўазыйпалары белгиленеди.

52. Участкалық сайлаў комиссиясы ағзаларына комиссияның еки ағзасы 
тәрепинен имзаланған, мөр менен тастыйықланған ҳалда таяр лап қойылған сайлаў 
бюллетенлери усы Режениң 11 -қосымшасына муўапық формадағы акт тийкарында 
тапсырылады. Сайлаўшыларға тәртипли түрде бюллетенлерди бериў мақсетинде, 
ҳәр бир участкалық сайлаў комиссиясы ағзаларына сайлаўшылардыӊ фамилиясы 
алфавит избе-излигинде сайлаўшылар дизими тийкарында бөлистирилип бериледи.

Талабан сайлаўға дейин қайтыс болған, сайлаў хуқықынан айрылған 
ямаса талабанлықтан шақырып алынған жағдайда басып шығарылған сайлаў 
бюллетенлеринен усы талабанныӊ фамилиясы, аты, әкесиниӊ аты жазылған қатар 
өшириледи. 

53. Даўыс бериў күни сайлаў участкасында саат 8.00 де Өзбекстан Республикасы 
Мәмлекетлик гимни атқарылады. 

Участкалық сайлаў комиссиясыныӊ баслығы, комиссия ағзалары, бақлаўшылар 
қатнасыўында даўыс бериў басланғанлығын жәриялайды.

54. Участкалық сайлаў комиссиясы баслығы, комиссия ағзалары, бақлаўшылар, 
ғалаба хабар қураллары ўәкиллери қатнасында сайлаў қутыларыныӊ бос екенлигин 
тексереди ҳәм де оларды бир мәрте пайдаланатуғын пластмасса пломбалар менен 
пломбалайды, пломбалар номери көрсетилген ҳалда, усы Режениӊ 12 -қосымшасына 
муўапық формада акт дүзиледи.

55. Участкалық сайлаў комиссиясы баслығы тәрепинен сайлаў участкасындағы 
сайлаўшылар саны, округлық сайлаў комиссиясынан алынған сайлаў 
бюллетенлериниӊ саны, сондай-ақ мүддетинен алдын даўыс бергенлердиӊ саны 
мәлим етиледи.

56. Участкалық сайлаў комиссиясы баслығы ямаса оныӊ орынбасары сиясий 
партиялар бақлаўшыларын, ғалаба ҳабар қураллары ўәкиллерин, пуқаралардыӊ 

өзин-өзи басқарыў уйымлары, сондай- ақ басқа мәмлекетлер ҳәм ҳалықаралық 
шөлкемлердиӊ бақлаўшыларын тийисли сайлаў комиссиясы тәрепинен берилген 
мандаты ҳәм шахсты тастыйықлаўшы ҳүжжети тийкарында дизимге алады. 

Участкалық сайлаў комиссиясы олардыӊ мандаты ҳәм шахсын тастыйықлаўшы 
ҳүжжетине муўапық дизимге алғаннан кейин оларға өз ўәкилликлерин толық ҳәм де 
тосқынлықсыз әмелге асырыў ушын шараят жаратып береди.

57. Участкалық сайлаў комиссиясы баслығы, баслықтыӊ орынбасары ямаса 
хаткери тәрепинен даўыс бериў басланғанлығы ҳаққында байланыс қураллары 
арқалы округлық сайлаў комиссиясына хабар бериледи.

58. Сайлаўшыларға берилген сайлаў бюллетенлериниӊ саныныӊ есабы ҳәр саат 
сайын жүргизилип барылады. 

59. Участкалық сайлаў комиссиясы баслығы даўыс бериўди шөлкемлестириўди 
ҳәм өткериўди муўапықластырып барады ҳәм де қадағалап жүреди, зәрүр болса 
комиссия ағзаларына жәрдем көрсетеди, олар ўақытша жоқ болған жағдайда оларды 
басқа ағзалар менен алмастырады.

60. Участкалық сайлаў комиссиясы участкадағы дизим бойынша даўыс бериўде 
қатнасыўшы ҳәр бир сайлаўшыға бир данадан артық сайлаў бюллетени берилмеўин 
тәмийинлейди. Артықша сайлаў бюллетенин бериўге жол қойылмайды. Бузып 
қойылған сайлаў бюллетени сайлаўшыныӊ илтимасына көре тазасына алмастырып 
берилгенлиги буған кирмейди.

IХ бап. Даўыс бериўди шөлкемлестириў

61. Даўыс бериў сайлаў күни саат 8:00 ден 20:00 ге шекем өткериледи.
62. Даўыс бериў имаратына келгеннен кейин, сайлаўшы участкалық сайлаў 

комиссиясыныӊ ағзасына өз шахсын тастыйықлаўшы ҳүжжетти көрсетеди 
(паспорт, ID -карта, әскерий гүўалық, жаӊа түрдеги миллий айдаўшылық гүўалығы, 
пуқаралық паспортын жойтып алған пуқараларға ишки ислер уйымлары тәрепинен 
берилген ўақытшалық мағлыўматнама, жазаны өтеп болғанлығы ямаса жазадан азат 
етилгенлиги ҳаққындағы мағлыўматнама) ҳәм де сайлаўшылар дизимине қол қояды. 
Соннан кейин оған сайлаў бюллетени бериледи.

Басқа шахс ушын даўыс бермекши болған сайлаўшыға сайлаў бюллетенин 
бериў қадаған етиледи.

Сайлаўшыныӊ илтимасына көре сайлаў бюллетенин толтырыў ушын Брайль 
әлипбеси тийкарында таярланған трафарет бериледи.

63. Сайлаўшы сайлаў бюллетенин алғаннан кейин, оны жасырын даўыс бериў 
кабинасында ямаса ханасында толтырады.

Сайлаў бюллетенин толтырылған көринисте яки оны толтырыў процессин 
суўретке яки видеоға алыў, алынған көринислерди тарқатыў, сондай-ақ социаллық 
тармақларға жайластырыў қадаған етиледи.

64. Сайлаў бюллетенин толтырыў ўақтында даўыс бериўши шахстан басқа 
шахслардың болыўы қадаған етиледи.

65. Сайлаў бюллетенин ғарезсиз түрде толтырыў имканиятына ийе болмаған 
сайлаўшы өз қәлеўине көре жасырын даўыс бериў кабинасына яки ханасына басқа 
шахсты мирәт етиўге ҳақылы, сайлаў комиссиясы қурамына киретуғын шахслар, 
бақлаўшылар ҳәм ғалаба хабар қураллары ўәкиллеринен тысқары.

66. Сайлаўшы өзи қәлеп даўыс берип атырған талабанныӊ фамилиясы 
туўрысында, оӊ тәрепте жайласқан  бос квадратқа «+» яки « » ямаса «х» белгисин 
қояды.

Даўыс бериўши толтырылған сайлаў бюллетенин сайлаў қутысына таслайды. 
Сайлаў қутылары участкалық сайлаў комиссиясы ағзаларына ҳәм де бақлаўшыларға 
көринип турыўы керек.

Бузып қойылған сайлаў бюллетени сайлаўшыныӊ илтимасына көре жаӊасына 
алмастырылыўы мүмкин. Бузып қойылған сайлаў бюллетенлери есапқа алыныўы, 
даўысларды санап шығыў процессинде бийкар етилиўи (жоқарыдағы шеп мүйешин 
кесиў яки сайлаў бюллетениниӊ арқа тәрепине тийисли белги қойыў жолы менен) 
ҳәм өз алдына сақланыўы тийис.

67. Сайлаў күни даўыс бериў ўақтында участкалық сайлаў комиссиясы 
имаратында төмендегилер болыў мүмкин:

тийисли участкалық сайлаў комиссиясы ағзалары;
тийисли округлық сайлаў комиссиясы ағзалары, Орайлық сайлаў комиссиясы 

ағазалары;
сиясий партиялардыӊ бақлаўшылары;
ғалаба хабар қураллары ўәкиллери;
пуқаралардыӊ өзин-өзи басқарыў уйымларыныӊ бақлаўшылары;
басқа мәмлекетлер ҳәм халықаралық шөлкемлерден бақлаўшылар;
участкадағы сайлаўшылар дизими бойынша даўыс бериўде қатнасыўшы 

сайлаўшылар.
Даўыс бериў ўақтында участкалық сайлаў комиссиясы имаратында болыўға 

руқсат етилген шахслардан тысқары басқа шахслардыӊ болыўына руқсат етилмейди. 
Имаратта усы зәрүр тәртипти сақлап турыў жуўапкершилиги участкалық сайлаў 
комиссиясында болады.

Участка сайлаў комиссиясы имаратында болыўға руқсат етилген шахслар 
(сайлаўшылардан тысқары) тийисли комиссиялар тәрепинен берилген статусты 
тастыйықлаўшы мандат (гүўалығы) басқаларға көринетуғын түрде тағылған болыўы 
шәрт.

Участкалық сайлаў комиссиясы даўыс берип болған сайлаўшыны имараттан 
шығарып жибериў иләжларын көреди.

68. Участкалық сайлаў комиссиясы баслығы даўыс бериў имаратында тынышлық 
сақланыўы ҳәм тәртипке әмел етилиўин тәмийинлеў, даўыс бериў ҳәм оларды санап 
шығыўда нызамға қайшы келетуғын тосқынлықлар жүзеге келгенде ишки ислер яки 
миллий гвардия хызметкерлерине мүрәжәт етиўи мүмкин. Бунда ишки ислер яки 
миллий гвардия хызметкерлери ўақыя орнына тезлик пенен жетип келиўи шәрт. 

Ишки ислер ҳәм миллий гвардия хызметкерлери тәрепинен сайлаў 
участкасы аймағындағы тәртипсизик, нызамға қайшы келетуғын ис ҳәрекетлер 

сапластырылғаннан соӊ участкалық сайлаў комиссиясы баслығыныӊ көрсетпеси 
тийкарында сайлаў участкасы имаратынан кетиўи ҳәм сайлаў процессине кесент 
етпейтуғын жерге орналасыўы шәрт.

X бап. Сайлаўшыныӊ турған жерде даўыс  бериўин шөлкемлестириў

69. Айырым сайлаўшылар денсаўлығыныӊ жағдайына яки басқа себеплерге 
байланыслы даўыс бериў имаратына келе алмаған жағдайларда тийисли участкалық 
сайлаў комиссиясы даўыс бериўди усы сайлаўшыныӊ сайлаў күни яки сайлаў 
күнине шекем еткен жазба яки аўызеки илтимасына тийкарланып олар турған жерде 
шөлкемлестиреди.

Бунда участкалық сайлаў комиссиясы ағзасы мүрәжәтларды дизимге алыў 
дәптерине сайлаўшыныӊ фамилиясы, аты, әкесиниӊ аты, жасаў орны, мүрәжәт 
етилген ўақыт ҳаққында тийисли жазыў киргизеди ҳәм усы мағлыўматлар участкалық 
сайлаў комиссиясы ағзасыныӊ имзасы менен тастыйықланады. 

70. Участкалық сайлаў комиссиясы тәрепинен сайлаўшы турған жерде даўыс 
бериўди шөлкемлестириў сайлаў күниндеги жумыс көлеми ҳәм жағдайдан келип 
шыққан ҳалда әмелге асырылады. 

71. Участкалық сайлаў комиссиясыныӊ кеминде еки ағзасы көшпели сайлаў 
қутысы менен сайлаўшыныӊ турған орнына жибериледи, олар сайлаўшыныӊ 
қәлеўи сыр сақланыўына әмел еткен ҳалда даўыс бериўдиӊ әмелге асырылыўын 
тәмийинлейди. Бунда бақлаўшылар ҳәм ғалаба хабар қураллары ўәкиллери 
қатнасыўы мүмкин.

72. Турған орнында даўыс берген сайлаўшылар ҳаққындағы мағлыўматлар 
участкалық сайлаў комиссиясы ағзасы тәрепинен усы Режениӊ 13 -қосымшасына 
муўапық формадағы сайлаўшылар дизиминен көширмеге тийисли жазыў 
киргизеди ҳәм сайлаўшы сайлаў бюллетени алғ анын тастыйықлап, усы дизимдеги 
фамилиясыныӊ қасына қол қояды.

73. Участкалық сайлаў комиссиясы ағзасы басқа шахс ушын даўыс бермекши 
болған сайлаўшыға сайлаў бюллетенин бериўи қадаған етиледи. 

74. Сайлаўшы жасырын даўыс берип болғаннан соӊ сайлаўшылар дизиминиӊ 
тийисли орнына (сайлаўшыныӊ фамилиясы қасына) «турған орнында даўыс берди» 
жазыўы киргизиледи. 

XI бап. Даўыс бериў нәтийжелерин анықлаў

75. Участкалық сайлаў комиссиясыныӊ баслығы яки баслық орынбасары саат 
20:00 де даўыс бериў тамамланғанын комиссияныӊ барлық ағзалары, бақлаўшылар 
ҳәм ғалаба хабар қураллары ўәкиллери қатнасында жәриялайды. 

Сайлаў участкасы имаратында болған сайлаўшыларға даўыс бериў ушын 
имканият бериледи (егер сайлаўшылар бар болса).

76. Өзбекстан Республикасыныӊ сырт мәмлекетлердеги дипломатиялық ҳәм 
басқа да ўәкилханалары жанында, әскерий бөлимлерде, санаторияларда ҳәм дем 

алыў үйлеринде, емлеўханалар ҳәм басқа стационар емлеў мәкемелеринде, алыс ҳәм 
барыў қыйын болған аймақлардағы пуқаралар турған жерлерде, қамақта сақлаў ҳәм 
еркинен айырыў орынларында дүзилген сайлаў участкаларында дизимге киргизилген 
барлық пуқаралар даўыс берип болған болса, участкалық сайлаў комиссиясы даўыс 
бериў тамамланғанлығын қәлеген ўақытта жәриялаўы мүмкин.

Өзбекстан Республикасы аймағында жайласқан сайлаў участкаларында сайлаў 
қутыларын саат 20:00 ден алдын ашып ҳәм даўысларды санап шығыўға жол 
қойылмайды.

77. Сайлаўшылардыӊ даўысларын санап шығыў участкалық сайлаў комиссиясы 
ағзалары тәрепинен сайлаў қутыларында бар болған сайлаў бюллетенлери бойынша 
әмелге асырылады. Сайлаўшылардыӊ даўысларын санап шығыў тек ғана даўыс 
бериў имаратында өткериледи. 

78. Участкалық сайлаў комиссиялары тәрепинен даўысларды санап шығыў, 
даўысларды санап шығыў нәтийжелери ҳаққындағы протоколларды толтырыў 
процессинде төмендегилер қатнасыўы мүмкин:

  сиясий партиялардыӊ бақлаўшылары, ўәкилликли ўәкиллери;
  ғалаба хабар қураллары ўәкиллери;
  пуқаралардыӊ өзин-өзи басқарыў уйымларыныӊ бақлаўшылары;
  басқа мәмлекетлер ҳәм халықаралық шөлкемлерден бақлаўшылар.
Усы процессте участкалық сайлаў комиссиясы имаратында болыўға руқсат 

етилген шахслардан тысқары басқа шахслардыӊ болыўы қадаған етиледи. 
79. Сайлаў участкасында даўысларды санап шығыў нәтийжелери усы 

Режениӊ 14 -қосымшасына муўапық участкалық сайлаў комиссиясыныӊ сайлаў 
участкасында даўысларды санап шығыў нәтийжелери ҳаққындағы протоколы менен 
рәсмийлестириледи. 

80. Участкалық сайлаў комиссиясы ағзалары даўыс бериў тамамланғаннан соӊ 
нызамшылықта белгиленген ҳәрекетлер избе-излигинде төмендеги ўазыйпаларды 
әмелге асырады:

1-ҳәрекет: даўысларды санаўды баслаўдан алдын столлар бирлестириледи, 
барлық жазыў қураллары (ручка, қәлем ҳәм басқа қураллар) ҳәммениӊ итибарында 
жеткерилген түрде шетке алып қойылады;

2-ҳәрекет: округлық сайлаў комиссиясынан алынған сайлаў бюллетенлериниӊ 
саны анықланады ҳәм жуўмақлаўшы протоколға киргизиледи;

3-ҳәрекет: пайдаланылмаған ҳәм бузылған сайлаў бюллетенлери санап шығылады 
ҳәм жоқары шеп мүйешин кесиў яки сайлаў бюллетениниӊ артқы тәрепине тийисли 
белги қойыў жолы менен бийкар етиледи, бул ҳаққында жуўмақлаўшы протоколға 
тийисли жазыў киргизиледи;

4- ҳәрекет: сайлаўшылар дизими (басқа сайлаў участкасында даўыс бергенлиги 
ҳаққында мағлыўмат киргизилгенлер буған кирмейди) ҳәм усы дизим қосымшасы 
бойынша участкадағы сайлаўшылардыӊ улыўма саны анықланады ҳәм жуўмақлаўшы 
протоколға киргизиледи;

5 -ҳәрекет: стационар ҳәм көшпели сайлаў қутыларын ашыўдан алдын комиссия 
ағзалары тәрепинен сайлаўшылар дизими ҳәм сайлаўшылар дизими қосымшасыныӊ 

ҳәр бир бетине усы бет бойын ша сайлаў бюллетенин алғанлардыӊ улыўма саны 
ҳақкындағы мағлыўматлар киргизиледи;

мағлыўматлар киргизилгеннен кейин сайлаўшылар дизими ҳәм сайлаўшылар 
дизими қосымшасыныӊ ҳәр бир бети усы мағлыўматларды киргизген комиссия 
ағзасы тәрепинен имзаланады ҳәм бетлердиӊ санлары улыўмаластырылады;

сайлаўшылар дизиминиӊ барлық бетлери бойынша жуўмақлаўшы улыўма 
мағлыўматларды комиссия баслығы жәриялайды, сайлаўшылар дизиминиӊ ақырғы 
бетине киргизеди, өз имзасы ҳәм участкалық сайлаў комиссиясыныӊ мөри менен 
тастыйықлайды ҳәм де усы мағлыўматлар жуўмақлаўшы протоколға киргизиледи. 

6 -ҳәрекет: сайлаў қутыларындағы пломбалардыӊ номерлери пломбалаў акти 
менен салыстырылады. Өзбекстан Республикасыныӊ сырт мәмлекетлердеги 
дипломатиялық ҳәм басқа ўәкилханалары жанында дүзилген сайлаў участкаларында 
арнаўлы қап (лар) дағы бир мәрте қолланылатуғын пластмасса пломбадағы номерлер 
тийисли акттеги номерлер менен салыстырылады.

7- ҳәрекет: мүддетинен алдын даўыс бериў бюллетенлери салынған жабық 
конвертлер сайлаў қутысына тасланады. 

8 -ҳәрекет: стационар ҳәм көшпели сайлаў қутылары (Өзбекстан Республикасыныӊ сырт 
мәмлекетлердеги дипломатиялық ҳәм басқа ўәкилханалары жанында дүзилген сайлаў 
участкаларында арнаўлы қаплар да) ашылады. Бюллетенлер стол үстине төгиледи 
ҳәм даўыс бериўде қатнасқан сайлаўшылар (сайлаў қутыларындағы сайлаў бюллетенлери) 
саны анықланады ҳәм усы мағлыўматлар жуўмақлаўшы протоколға киргизиледи.

9-ҳәрекет: ҳәр бир талабан бойынша сайлаў бюллетенлерин оқып еситтирген 
ҳәм көрсеткен ҳалда бөлек бөлек орамларға ажыратылады;

сайлаў бюллетениниң ҳақыйқыйлығы гүман туўдырғанда, мәселе участкалық 
сайлаў комиссиясы тәрепинен даўыс бериў жолы менен шешиледи;

10 -ҳәрекет: ҳәр бир талабан бойынша берилген даўыслар өз алдына санап 
шығылады ҳәм ҳәр бир талабанды жақлап берилген даўыслар саны анықланады ҳәм 
де жуўмақлаўшы протоколға киргизиледи;

Өзбекстан Республикасы Президентлигине ҳәр бир талабан ушын даўыс 
берилген сайлаў бюллетенлери бөлек -бөлек орам етип оралады. Орамда талабанның 
аты, фамилиясы ҳәм әкесиниң аты жазылып, даўыслар саны көрсетиледи.

11 -ҳәрекет: төмендеги сайлаў бюллетенлери даўысларды санап шығыўда 
ҳақыйқый емес деп табылады:

белгиленбеген формадағы (көлеми, реңи, қағаз сапасы, баспахана шрифти ҳәм 
басқалар бойынша парықланыўшы) сайлаў бюллетенлери;

участкалық сайлаў комиссиясы тәрепинен тастыйықланбаған сайлаў 
бюллетенлери;

сайлаўға шекем қайтыс болған, сайлаў ҳуқықынан айырылған ямаса 
талабанлықтан шақырып алынған талабанға жақлап даўыс берилген сайлаў 
бюллетенлери;

даўыс бериў ўақтында бирден артық квадратқа «+» яки « » ямаса «х» 
белгиси қойылған ямаса бирде бир квадратқа бундай белгилер қойылмаған сайлаў 
бюллетенлери.

Сайлаў бюллетенлерине қосымша түрде жазып қойылған пуқаралардыӊ 
фамилиялары ҳәм мәселелер бойынша берилген даўыслар есапқа алынбайды ҳәм 
усы сайлаў бюллетенлери де ҳақыйқый емес деп табылады.

Усы ҳақыйқый емес деп табылған бюллетенлер саналады, өз алдына орам етип 
оралады ҳәм олардың саны жуўмақлаўшы протоколға киргизиледи.

81. Тийисли ҳәрекетлер әмелге асырылғаннан соӊ комиссия жуўмақлаўшы 
мәжилис өткереди, онда даўыс бериў ҳәм сайлаўшылар даўысларын санап шығыў 
ўақтында жол қойылған нызамбузыўшылықлар ҳаққындағы шағым ҳәм де арзалар 
көрип шығылады.

82. Даўысларды санап шығыў нәтийжелери ҳаққындағы протокол дүзиўден 
алдын комиссия баслығы сол жердегилер итибарына даўыс бериў күнинде ҳәм 
сайлаўшылар даўысларды санап шығыў тамамланғанша комиссияға келип түскен 
шағымлар (арзалар) ҳәм олар бойынша қабыл етилген қарарлар ҳаққындағы 
мағлыўматты жеткереди, тийисли протоколға қосымша етилетуғын актлер ҳәм басқа 
ҳүжжетлерди көрсетеди, комиссия жумысы бойынша наразылықлар, шағымлар бар-
жоқлығын анықлайды, зәрүр жағдайларда комиссия наразылық, шағымларды көрип 
шығады ҳәм қарар қабыл етеди.

83. Участкалық сайлаў комиссиясы сайлаў участкасында даўысларды санап 
шығыў нәтийжелери ҳаққындағы протоколды тастыйықлаў ҳаққында қарар қабыл 
етеди. Соннан кейин комиссия баслығы, баслықтыӊ орынбасары, хаткери ҳәм басқа 
ағзалары тәрепинен даўысларды санап шығыў нәтийжелери ҳаққындағы протокол 
еки нусқада толтырылады, имзаланады ҳәм участкалық сайлаў комиссиясы мөри 
менен тастыйықланады.

Даўысларды санап шығыў нәтийжелери ҳаққындағы протоколға бирде бир 
өзгерислер киргизиўге жол қойылмайды.

Егер даўысларды санап шығыў нәтийжелери ҳаққындағы протоколды толтырыў 
ўақтында комиссияның айырым ағзалары болмаса, бул ҳаққында протоколда 
олардың болмағанлығы себеплери көрсетип өтиледи.

Соннан соӊ протокол участкалық сайлаў комиссиясының баслығы ямаса 
баслықтыӊ орынбасары тәрепинен оқып еситтириледи ҳәм де усы протоколдыӊ 
көширме нусқасы ҳәмме танысып шығыўы ушын участкалық сайлаў комиссиясы 
имаратына кеминде қырық сегиз саат мүддетке дәрриў илдирилип қойылады.

Даўысларды санап шығыў процессинде қатнасып атырған сиясий партияның 
ўәкилликли ўәкили, бақлаўшылар участкалық сайлаў комиссиясы протоколыныӊ 
тастыйықланған көширме нусқасын сорап алыўға ҳақылы.

84. Даўысларды санап шығыў нәтийжелери ҳаққындағы протоколды имзалаў 
ўақтында протокол мазмуны бойынша наразы болған комиссия ағзасы өзиниң 
айрықша пикирин протоколға қосымша етиўге ҳақылы, бул ҳаққында протоколда 
көрсетиледи.

85. Участкалық сайлаў комиссиясы протоколыныӊ көширме нусқасы 
мәлимлеме -коммуникация технологияларынан пайдаланған ҳалда дәрриў тийисли 
округлық сайлаў комиссиясына усынылады, биринши түпнусқа баслық яки оның 
орынбасары тәрепинен ишки ислер уйымлары хызметкерлери бақлаўында округлық 
сайлаў комиссиясына алып барып тапсырылады.



115

Округлық сайлаў комиссиясында даўысларды санап шығыў нәтийжелери 
ҳаққындағы протокол надурыс толтырылғанлығы ямаса арифметикалық қәтелер бар 
екенлиги анықланғанда, участкалық сайлаў комиссиясы қосымша мәжилис өткереди 
ҳәм қәтелерди дурыслайды. Алдынғы протоколды тийкарлары көрсетилген ҳалда 
бийкар етиў ҳаққында қарар қабыл етеди ҳәм де жаңа қарар менен дурысланған 
протокол тастыйықланады. Ҳәмме танысып шығыў ушын илдирилип қойылған 
протокол жаңасы менен алмастырылады ҳәм усы режениң 83 -пунктинде белгиленген 
тәртипте округлық сайлаў комиссиясына усынылады.

86. Участкалық сайлаў комиссиясы баслығының орынбасары ҳәм хаткери ҳәр 
бир талабанды жақлап берилген даўыслар орамларына талабанлардың фамилиясы, 
аты ҳәм әкесиниң аты ҳәм қоллап-қуўатлап берилген даўыслар санын жазады ҳәм 
орамларды қапға тәртип пенен салады.

Кейин ҳақыйқый емес деп табылған сайлаў бюллетенлери орамы үстине 
«Ҳақыйқый емес деп табылған сайлаў бюллетенлери» деп жазады ҳәм қасына санын 
жазып, қапға жайластырады.

Оннан соӊ пайдаланылмаған ҳәм бузып қойылып, бийкар етилген сайлаў 
бюллетенлери орамға оралып, үстине «Пайдаланылмаған ҳәм бузып қойылып, 
бийкар етилген сайлаў бюллетенлери» деп жазып, қасына санын жазады ҳәм қапға 
жайлас тырады.

Сайлаў бюллетенлери жайластырылғаннан соӊ, сайлаўшылар дизими ҳәм 
даўысларды санап шығыў бойынша протоколдың екинши нусқасы ҳәм оған қосымша 
етилген ҳүжжетлер де қапға жайластырылады.

Қап пломба менен пломбаланады ҳәм қапны пломб аланғанлығы ҳаққында 
акт дүзиледи. Кейин қап сейфке жайластырылып, участкалық сайлаў комиссиясы 
баслығыныӊ имзасы ҳәм мөри менен тастыйықланады.

87. Участкалық сайлаў комиссиясының даўысларды санап шығыў нәтийжелери 
ҳаққындағы қарарынан наразы болған талабанлар ямаса сиясий партиялардың 
ўәкилликли ўәкиллери даўыслардыӊ қайта санап шығылыўын сорап судқа мүрәжәт 
етиў ҳуқықына ийе.

XII бап. Сайлаў комиссияларыныӊ  искерлигин қаржыландырыў

88. Өзбекстан Республикасы Президенти сайлаўына таярлық көриў ҳәм оны 
өткериў менен байланыслы қәрежетлер Өзбекстан Республикасы Мәмлекетлик 
бюджети қаржылары есабынан әмелге асырылады.

89. Өзбекстан Республикасы Президенти сайлаўына таярлық көриў ҳәм оны 
өткериўди қаржыландырыў ҳәм де қаржылардан пайдаланыў тәртиби Орайлық 
сайлаў комиссиясының 2019- жыл 25 -октябрдеги 969- санлы қарары менен 
тастыйықланған Өзбекстан Республикасы Президенти, Олий Мажлис Нызамшылық 
палатасы, Қарақалпақстан Республикасы Жоқарғы Кеңеси, халық депутатлары 
ўәлаятлық, районлық ҳәм қалалық Кеңеслери депутатлары сайлаўына таярлық 
көриў ҳәм оларды өткериўди қаржыландырыў ҳәм де қаржылардан пайдаланыў 
тәртиби ҳаққындағы қолланбасы тийкарында әмелге асырылады.

XIII бап. Физикалық ҳәм юридикалық  
шахслардың мүрәжәтларын көрип шығыў

90. Талабан усынған сиясий партиялар ўәкилликли ўәкиллери, талабанлар, 
исенимли ўәкиллер, бақлаўшылар, сайлаўшылар, сайлаў процессиниӊ басқа 
қатнасыўшылары (буннан кейин текстте мүрәжәт етиўшилер деп жүргизиледи) 
тиккелей өзлери ямаса ўәкиллери арқалы арза, усыныс ҳәм шағым менен сайлаў 
комиссияларына мүрәжәт етиўи мүмкин.

Мүрәжәтлар аўызеки, жазба ямаса электрон формада берилиўи мүмкин.
Мүрәжәтлар, олардың формасы ҳәм түрине қарамастан бирдей әҳмийетке ийе.
91. Физикалық шахстың мүрәжәтында физикалық шахстың фамилиясы (аты, 

фамилиясы, әкесиниң аты), оның жасаў орны ҳаққындағы мағлыўматлар көрсетилген 
болыўы керек.

Юридикалық шахстың мүрәжәтында юридикалық шахстың толық аты, оның 
жайласқан орны (почта мәнзили) ҳаққындағы мағлыўматлар көрсетилген болыўы 
керек.

Физикалық ҳәм юридикалық шахстың мүрәжәтында участкалық сайлаў 
комиссиясының тәртип саны, мүрәжәт жиберилип атырған лаўазымлы шахстың 
лаўазымы ҳәм (ямаса) фамилиясы (аты, фамилиясы, әкесиниң аты) көрсетилген, 
сондай-ақ мүрәжәттың мазмуны баян етилген болыўы керек.

Мүрәжәтларда мүрәжәт етиўшилердиӊ электрон почта мәнзили, байланыс 
телефонлары көрсетилиўи мүмкин.

Мүрәжәт мәмлекетлик тилде ямаса басқа тиллерде берилиўи мүмкин.
92. Мүрәжәт етиўшилерге жеке ямаса жәмәәтлик тәртипте сайлаў 

комиссияларына, прокуратура уйымлары, суд ҳәм тийисли мәмлекетлик уйымларға 
мүрәжәт етиў ҳуқықы кепилленеди.

93. Мүрәжәт етиў ҳуқықы ықтыярлы түрде әмелге асырылады. Ҳеш ким бирде-
бир мүрәжәтта ямаса оған қарсы қаратылған ҳәрекетлерде қатнасыўға мәжбүр 
етилиўи мүмкин емес.

Мүрәжәт етиў ҳуқықының әмелге асырылыўы басқа физикалық ҳәм юридикалық 
шахслардың ҳуқықларын, еркинликлерин ҳәм де нызамлы мәплерин, сондай-ақ 
жәмийет ҳәм мәмлекет мәплерин бузбаўы керек.

94. Мүрәжәт етиўшилердиӊ жазба келисимисиз, олардың шахсына байланыслы 
бирде бир мағлыўмат жәрия етилмеўи шәрт.

95. Физикалық ҳәм юридикалық шахслардан келип түскен мүрәжәтлар 
участкалық сайлаў комиссиясы баслығы тәрепинен комиссия ағзалары арасында 
көрип шығыў ушын бөлистириледи.

Участкалық сайлаў комиссиясы сайлаў кампаниясын өткериў ўақтында 
физикалық ҳәм юридикалық шахслардың Сайлаў кодекси талаплары бузылғанлығы 
ямаса сайлаўды шөлкемлестириўдиң басқа мәселелери ҳаққында өзине келип түскен 
мүрәжәтларды өз ўәкиллиги шеңберинде көрип шығады.

Мүрәжәтларды көрип шығыў даўамында тексериўлер өткерилиўи мүмкин.

Мүрәжәтларға үш күнлик мүддетте, егер сайлаўға кеминде алты күн қалғанында 
ямаса даўыс бериў күни келип түскен мүрәжәтлар болса дәрриў көрип шығылып, 
жазба жуўап бериледи.

Мүрәжәтта көтерилген мәселе орнында унамлы шешилсе, мүрәжәтшының 
келисими менен жазба жуўап берилмейди.

96. Мүрәжәтлар дизимге алыў дәптеринде дизимге алыныўы тийис.
Мүрәжәтты қабыл етиўден ҳәм дизимнен өткериўден бас тартыўға жол 

қойылмайды.
Участкалық сайлаў комиссиясыныӊ баслығы мүрәжәтты көрип шығыў ҳәм 

оған байланыслы қарар қабыл етиў ушын усы Режениӊ 95 -пунктинде белгиленген 
мүддетлерде комиссияны шақырады ҳәм оныӊ мәжилисин өткереди. Мәжилиске 
мәпдар шахслар мирәт етилиўи мүмкин.

Участкалық сайлаў комиссиясы мүрәжәтты қабыл етиўден ямаса көрип 
шығыўдан нызамға қайшы түрде бас тартқан жағдайда ямаса мүрәжәтты көрип 
шығыў нәтийжеси бойынша мүрәжәт етиўши наразы болса, олар үстинен судқа 
шағым етиўи мүмкин.

97. Қойылған мәселелерди шешиў өз ўәкиллигине кирмейтуғын участкалық 
сайлаў комиссиясына келип түскен мүрәжәт үш күнлик мүддетте тийисли уйымларға 
мүрәжәт жиберген шахс бул ҳаққында хабардар етилген ҳалда жибериледи.

98. Төмендегилер көрип шығылмайды:
аноним мүрәжәтлар;
физикалық ҳәм юридикалық шахслар ўәкиллери арқалы жиберилген мүрәжәтлар, 

егер олардың ўәкилликлерин тастыйықлаўшы ҳүжжетлер болмаса;
нызамда белгиленген басқа да талапларға туўры келмейтуғын мүрәжәтлар.
Мүрәжәтлар көрмей қалдырылғанда тийисли жуўмақ дүзиледи, ол участкалық 

комиссия баслығы ямаса баслықтыӊ орынбасары тәрепинен тастыйықланады.
Мүрәжәт етиўши ўәкилиниң ўәкилликлерин тастыйықлаўшы ҳүжжетлери 

болмағанлығы себепли мүрәжәтлар көрмей қалдырылғанлығы ҳаққында мүрәжәт 
етиўши тийисли тәртипте хабардар етиледи.

99. Мүрәжәт етиўшилерди, олардың ўәкилин, олардың шаңарақ ағзаларын, 
олар өз ҳуқықларын, еркинликлерин ҳәм нызамлы мәплерин әмелге асырыў ямаса 
қорғаў мақсетинде мәмлекетлик уйымл арына, сайлаў комиссиялары ҳәм олардың 
лаўазымлы шахсларына мүрәжәт еткенлиги, сондай -ақ мүрәжәтларда өз пикирлерин 
билдиргенлиги ҳәм сынға алғанлығы ушын қуўдалаў қадаған етиледи.

Мүрәжәт етиўшилерди қуўдалаў нызамшылықта белгиленген тәртипте 
жуўапкершиликке себеп болады.

100. Мүрәжәтты көрип шыққан сайлаў комиссиялары ағзалары оны көрип 
шығыў ўақты, нәтийжелери ҳәм қабыл етилген қарар ҳаққында мүрәжәт жиберген 
шахсты хабардар етиўи шәрт.

101. Талабан усынған сиясий партиялар уйымлары, талабанлар, исенимли 
ўәкиллер, бақлаўшылар ҳәм сайлаўшылар участкалық сайлаў комиссияларының 
мүрәжәтларды көрип шығыў нәтийжелери бойынша ҳәм басқа қарарлары үстинен 
усы қарарлар қабыл етилгенинен кейин бес күн ишинде судқа шағым етиўи мүмкин.



118

(102-пункт Өзбекстан Республикасы Орайлық сайлаў комиссиясыныӊ 2021-
жыл 2-июлдағы 1075-санлы қарарына муўапық өз күшин жойтқан)

103. Судтың қарары шығарылыўы менен дәрриў тийисли сайлаў комиссиясына 
ҳәм мүрәжәтшыға тапсырылыўы тийис.

XIV бап. Сайлаў ҳаққындағы нызам ҳүжжетлерин 
бузғанлық ушын жуўапкершилик

104. Сайлаў ҳаққындағы нызам ҳүжжетлерин бузғанлықта айып лы шахслар 
белгиленген тәртипте жуўапкер болады.

105. Өзбекстан Республикасы Президенти сайлаўына таярлық көриў ҳәм оны 
өткериў тараўындағы ҳуқықбузарлықлар бойынша ҳәкимшилик ис жүргизиўди 
рәсмийлестириў Орайлық сайлаў комиссиясының 2019 -жыл 11- сентябрдеги 
934- санлы қарары менен тастыйықланған Сайлаў комиссиялары ҳәм референдум 
өткериўши комиссиялар тәрепинен сайлаў ҳәм референдумды шөлкемлестириў ҳәм 
де өткериў тараўындағы ҳуқықбузарлықларға байланыслы ислерди рәсмийлестириў 
бойынша қолланба тийкарында әмелге асырылады. 

XV бап. Участкалық сайлаў комиссияларының ҳүжжетлери,  
мөрлери ҳәм даўыс бериў қутыларын сақлаў

106. Өзбекстан Республикасы Президенти сайлаўына таярлық көриў ҳәм оны 
өткериў менен байланыслы ҳүжжетлер Орайлық сайлаў комиссиясының 2019- жыл 
19- сентябрдеги 939- санлы қарары менен тастыйықланған Сайлаў ҳәм референдумға 
таярлық көриў ҳәм оларды өткериў менен байланыслы болған ҳүжжетлерди сақлаў, 
архивке тапсырыў ҳәм жоқ етиў тәртиби ҳаққындағы инструкцияға муўапық сақлаў 
ушын таярланады ҳәм тапсырылады.

107. Участкалық сайлаў комиссиясы тәрепинен сайлаў процессинде 
пайдаланылған комиссия мөри, сайлаў қутылары, жасырын даўыс бериў кабиналары, 
Мәмлекетлик герб ҳәм байрақ сыяқлы материаллық байлықлар тийисли тәртипте 
район ҳәм қала ҳәкимликлери шөлкемлестириў -қадағалаў топарының жуўаплы 
шахсларына акт тийкарында тапсырылады ҳәм олардыӊ жуўапкершилигинде 
сақланады.

XVI бап. Жуўмақлаўшы қағыйда

108. Миллий гвардия қорғаў бөлимлери ямаса ишки ислер хызметкерлери 
сайлаў бюллетенлери алынған күннен баслап бюллетенлер ҳәм басқа да ҳүжжетлер 
сақланатуғын имараттың қорғалыўын тәмийинлейди. 

109. Участкалық сайлаў комиссиялары Өзбекстан Республикасы Президенти 
сайлаўы жуўмақлары рәсмий жәрияланғаннан кейин өз искерлигин тоқтатады.

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
1-ҚОСЫМША

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
2-ҚОСЫМША

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ сайлаў округының

№_____ участкалық сайлаў комиссиясы
БАСЛЫҒЫ

Округлық сайлаў комиссиясы
баслығы                                                                                     
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ____________________________                              М.О.
                           (қарар қабыл етилген сәне)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ сайлаў округының

№_____ участкалық сайлаў комиссиясы
БАСЛЫҒЫНЫӉ ОРЫНБАСАРЫ

Участкалық сайлаў комиссиясы
баслығы                                                                                       
                         (имза)      (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ____________________________                              М.О.
                           (қарар қабыл етилген сәне)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
3-ҚОСЫМША

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
4-ҚОСЫМША

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ сайлаў округының

№_____ участкалық сайлаў комиссиясы
ХАТКЕРИ

Округлық сайлаў комиссиясы
баслығы                                                                                     
                    (имза)           (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ____________________________                              М.О.
                           (қарар қабыл етилген сәне)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

ГҮЎАЛЫҚ
                                                                                  

(фамилиясы, аты, әкесиниӊ аты)

Өзбекстан Республикасы Президенти сайлаўын өткериўши
          ____ - _______________ сайлаў округының

№_____ участкалық сайлаў комиссиясы
АҒЗАСЫ

Участкалық сайлаў комиссиясы
баслығы                                                                                       
                         (имза)      (фамилиясы ҳәм аты, әкесиниӊ 
                                               атыныӊ бас ҳәриплери)

20__ жыл  «____» ____________________________                              М.О.
                           (қарар қабыл етилген сәне)

Шахсын тастыйықлаўшы ҳүжжет көрсетилгенде ҳақыйқый.

СҮЎРЕТ

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
5-ҚОСЫМША

СТАЦИОНАР САЙЛАЎ ҚУТЫЛАРЫНЫҢ  ҮЛГИСИ

3)

1)
2)

КӨШПЕЛИ САЙЛАЎ ҚУТЫЛАРЫ

Көшпели сайлаў қутылары имараттан сыртта даўыс бериў ушын мөлшерленген.
Алдын ала даўыс бериў ушын көшпели сайлаў қутыларының саны тийисли 

участкалық сайлаў комиссиясының қарары менен белгиленеди ҳәм олардың ҳәр 
бирине тәртип саны қойылған болыўы керек.

Даўыс бериў қутылары олар мөрленген ўақыттан баслап ашылғанға шекем 
участкалық сайлаў комиссиялары ағзалары, бақлаўшылардыӊ қадағалыўында 
болыўы тийис.

Сайлаў қутыларының сақланыўы бойынша қадағалаўды алып барыў 
комиссия қарары менен белгиленетуғын участкалық сайлаў комиссиясы ағзасы 
жуўапкершилигине жүкленеди.

1)

2)

МАЙДАНЫ КЕҢ БОЛҒАН ЖАСЫРЫН ДАЎЫС БЕРИЎ ХАНАСЫ

УЧАСТКАЛЫҚ САЙЛАЎ КОМИССИЯСЫ АҒЗАЛАРЫ

Жасырын даўыс бериў
кабинасыБақлаўшылар, ғалаба хабар 

қураллары ўәкиллери

Сайлаў бюллетенлерин бериў

САЙЛАЎ 

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
6-ҚОСЫМША

МАЙДАНЫ КИШИ БОЛҒАН ЖАСЫРЫН ДАЎЫС БЕРИЎ ХАНАСЫ

УЧАСТКАЛЫҚ САЙЛАЎ КОМИССИЯСЫ АҒЗАЛАРЫ

Сайлаў бюллетенлерин бериў

Бақлаўшылар, Ғалаба хабар  
қураллары ўәкиллери

Ж
асы

ры
н даўы

с бериў
кабинасы

САЙЛАЎ 
ҚУТЫСЫ

(УРНА)

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
7-ҚОСЫМША

ЖАСЫРЫН ДАЎЫС БЕРИЎ КАБИНАЛАРЫНЫҢ ЭСКИЗИ

Жасырын даўыс бериў кабинасы усы ханада бар болғанлар тәрепинен сай-
лаўшының жасырын даўыс бериўин бақлаўға имканият бермейтуғын ҳәм оның өз 
қәлеўин еркин билдириўин тәмийинлейтуғын дәрежеде оралған ҳалда шөлкемлес-
тириледи.

Кабинаның бийиклиги 2 метр ҳәм ени 0,75 метр болыўы керек.

≈ 315 см

75 см 90 см

75 см

2 м

150 см

75 см

75 см

2 м

КӨШПЕЛИ САЙЛАЎ КАБИНАСЫ

595
 мм

59
5 

м
м

784 мм

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
8-ҚОСЫМША

Участкалық сайлаў комиссиясының резина мөри  
ҮЛГИСИ

U C
H

 A
 S

 T
 K

 A
   

S A

 Y L O V   K O M I S S I Y
 A

 S IT 
O

 S
H

 K
 E N T   SH A H A R

242 д-35 мм

Участкалық сайлаў комиссиясының резина мөри диаметри 35 мм. шеңбер 
түринде болып, орайдан 17,5 мм. узақлықта тийкарғы шеңбер ҳәм оннан 1 мм. 
аралықта және бир шеңбер өткерилген. Екинши шеңбер астында шеңбер бойынша 
«Uchastkalıq saylaw komissiyası *»* жазыўы бар, усы жазыў астында шеңбер бойынша 
«Tashkent qalası *»*. Усы тексттиң астынан және бир ишки шеңбер, орайдан 0,8 мм. 
узақлықта өткерилген болып, шеңбердиң ишинде участкалық сайлаў комиссиясы 
тәртип саны сүўретленген.

* Өзбекстан Республикасы Президенти сайлаўын өткериўши участкалық 
сайлаў комиссиясы тәртип саны тийисли округлық сайлаў комиссиясы тәрепинен 
тастыйықланады.

8а-ҚОСЫМША
Сайлаў участкасы маңлайшасы

Өзбекстан Республикасы Президенти 
сайлаўын өткериўши

254-САЙЛАЎ УЧАСТКАСЫ
80 см

150 см

8б-ҚОСЫМША

Еслетпе: Стендтиӊ төменги шегарасының жер бетинен бийиклиги кеминде 80 см болыўы 
керек.

Сайлаў участкасы 
картасы ҳәм УСК 

жумыс кестеси

Участкалық 
сайлаў 

комиссиясы 
қурамы ҳәм 

телефонлары

Исеним 
телефонлары

Участкалық   
сайлаў комиссиясы 

нәўбетшилик 
кестеси

ҳәм даўыс бериў 
тәртиби

Участкалық 
сайлаў комиссиясы 

ис режеси

12
0 

см

240 см

Участкалық сайлаў комиссиясы ҳаққындағы мағлыўматлар стенди 

8в-ҚОСЫМША

ТАЛАБАНЛАРДЫҢ ӨМИРБАЯНЫ ОРНАЛАСТЫРЫЛАТУҒЫН СТЕНД

12
0 

см

240 см

А2

Ени  42 см
Бойы  59,40 см

А2

Ени  42 см
Бойы  59,40 см

А2

Ени  42 см
Бойы  59,40 см

А2

Ени  42 см
Бойы  59,40 см

А2

Ени  42 см
Бойы  59,40 см

ӨЗБЕКСТАН РЕСПУБЛИКАСЫ ПРЕЗИДЕНТЛИГИНЕ ТАЛАБАНЛАР

Еслетпе: Стендтиң төменги шегарасының жер бетинен бийиклиги кеминде 80 см болыўы 
керек.

     САЙЛАЎШЫЛАР ДИЗИМИ СТЕНДИ
16

5 
см

240 см
Еслетпе: Стендтиң төменги шегарасының жер бетинен бийиклиги кеминде 60 см 

болыўы керек.
Сайлаўшылар санынан келип шыққан ҳалда 2 дана стенд таярланыўы мүмкин.

8г-ҚОСЫМША

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
9-ҚОСЫМША

25 см

75 см

254-САЙЛАЎ	УЧАСТКАСЫ

Сайлаў участкасы көрсеткиши

Өзбекстан Республикасы Президент сайлаўын 
өткериўши участка сайлаў комиссияларының 

искерлиги тәртиби ҳаққындағы режеге
91-ҚОСЫМША

Бөлек дизим
(Бул дизимге сайлаў участкасы аймағында ўақтынша жасап атырған, бирақ бул 
сайлаў участкасында сайлаўшылар дизимине киритилмегенлиги анықланған 

сайлаўшылар ҳаққындағы мағлыўматлар киритиледи ҳәм бул дизим тийкарында 
электрон сораўнама толдырылады)

Сайлаўшының жеке 
мағлыўматлары:

Фамилиясы, 
аты, әкесиниӊ 

аты

Туўылган 
жылы, айы ҳәм 

күни

Паспорт (яки 
ID-карта) 
сериясы 

ҳәм номери

Жасаў мәнзили Телефон 
номери

Участка комиссиясы баслығы                
                 қол    Ф.И.О.
Участка комиссиясы хаткери                
                 қол    Ф.И.О.

 * Бул дизим тийкарында комиссия баслығы ямаса хаткери тәрепинен СПБМСда белги-
лен ген формадағы электрон сораўнама толдырылады ҳәм сайлаўшының Сайлаўшылардың 
бирден-бир электрон дизимине өзгерис киритиў ушын тийисли республика, ўәлаят ямаса 
район исши топарына автоматик тәрзде жибериледи.

Өзбекстан Республикасы Президенти сайлаўын 
өткериўши участка сайлаў комиссияларының 

искерлиги тәртиби ҳаққындағы режеға
92-ҚОСЫМША

ӨЗБЕКСТАН РЕСПУБЛИКАСЫ ПРЕЗИДЕНТ САЙЛАЎЫ

САЙЛАЎШЫЛАР ДИЗИМИ ҚОСЫМШАСЫ

________________________-сайлаў округи

20___ж. «____»_________________
(сайлаў сәнеси)

___________САЙЛАЎ УЧАСТКАСЫ

Т/р Фамили-
ясы, аты, 
әке си ниӊ 

аты

Жасаў орны
(жасаў орнын 

тасты йық-
лаўшы 

ҳүжжетке 
тийкар)

СЯЭРде сайлаўшылар 
дизимине киритилген 
сайлаў участкасыныӊ 

номери, район яки 
қалалар, ўәлаят 

(сайлаў участкасы 
телефон номери)

Участка 
сайлаў 

комиссиясы 
баслығы 
имзасы

Участка 
сайлаў 

комиссиясы 
хаткери 
имзасы

Сайлаўшыныӊ 
сайлаў 

бюлетенин 
алғанлығы 

ҳаққындағы 
имзасы

Түсиндирме:
Бул қосымша Өзбекстан Республикасы Президент сайлаўын өткериўши участка сайлаў 

комиссияларының искерлиги тәртиби ҳаққындағы реже талапларына қатаң әмел қылған 
халда толық толтырылыўы шәрт!

Бул талапға әмел етпеў, сайлаў ҳаққындағы нызамшылық ҳүжжетлерин бузғанлық ушын 
жуўапкершиликке себеп болады. 

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
10-ҚОСЫМША

ӨЗБЕКСТАН РЕСПУБЛИКАСЫ ПРЕЗИДЕНТИ САЙЛАЎЫ 
 

ВЫБОРЫ ПРЕЗИДЕНТА РЕСПУБЛИКИ УЗБЕКИСТАН 
 
 

САЙЛАЎШЫЛАР ДИЗИМИНЕН КӨШИРМЕ 
ВЫПИСКА ИЗ СПИСКА ИЗБИРАТЕЛЕЙ 

(мүддетинен алдын даўыс берген сайлаўшылар бойынша) 
(по избирателям, проголосовавшим досрочно) 

 
______ - сайлаў округы 

избирательный округ ______ 
 

20__й. «___»_______________ 
(сайлаў сәнеси – дата выборов) 

 
___________САЙЛАЎ УЧАСТКАСЫ 

 

ИЗБИРАТЕЛЬНЫЙ УЧАСТОК__________ 
 
 

(сайлаў участкасы жайласқан жер –аўыл, қалаша, қала, район, ўәлаят, әскерий бөлим) 
(место нахождения избирательного участка – кишлак, аул, поселок, город, район, область, войсковая часть) 

 

Т/р 
п/п 

Фамилиясы, аты, әкесиниң 
аты 

 
Фамилия, имя, 

отчество 

Туўылған 
жылы 

 
Год 

рождения* 

Мәкан жайы 
 

Место жительства 

Сайлаўшылардың 
сайлаў бюллетенин 

алғанлығы ҳаққындағы 
имзасы 

Подпись избирателя 
о получении 

избирательного 
бюллетеня 

1 2 3 4 5 
     
     
     
     
     
     
     
     

 
*) Сайлаў күни 18 жасқа толған сайлаўшылардың туўылған күни ҳәм айы көрсетилсин. 
*) Избирателям, которым исполняется 18 лет в день выборов – указать день и месяц рождения. 
 
Еслетпе: Усы дизимге сайлаўшылар ҳаққындағы мағлыўматлар жазыў ручкасы арқалы киргизилиўи 

мүмкин. 

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
11-ҚОСЫМША

Участкалық сайлаў комиссиясында сайлаў 
бюллетенлерин комиссия ағзаларына 
бөлистирип бериў актының үлгиси

Өзбекстан Республикасы Президенти сайлаўын өткериўши
-участкалық сайлаў комиссиясының

АКТИ

20__ жыл ___ октябрь Ташкент қаласы

Усы акт участкалық сайлаў комиссиясы баслығы ҳәм ағзасы арасында
сайлаў бюллетенлерин тапсырыў ҳәм қабыл етип алыў ҳаққында дүзилди.

Өзбекстан Республикасы Президенти сайлаўы бойынша ________ сайлаў  
бюллетенлери тапсырылды ҳәм қабыл етип алынды.

___-участкалық сайлаў комиссиясы баслығы: ________________________
(Ф.А.Ә)

Тапсырдым ______________
(имза)

___-участкалық сайлаў комиссиясы ағзасы: __________________________
(Ф.А.Ә)

Қабылладым ______________
(имза)

Сайлаў қутысын пломбалаў ҳаққында акт 
үлгиси  

 
Өзбекстан Республикасы Президенти сайлаўын өткериўши 

-участкалық сайлаў комиссиясының 
АКТы 

  
20__ жыл ___октябрь          Ташкент қаласы 
  

Қатнасты: Участкалық сайлаў комиссиясы ағзалары 
 
Усы акт сайлаў қутысын пломбалаў ҳаққында. 
 
Өзбекстан Республикасы Орайлық сайлаў комиссиясы тәрепинен 

белгиленген тәртип тийкарында даўыс бериў қутылары __________-санлы, 
____________-санлы, ________-санлы ҳәм көшпели қуты__________-санлы 
номерленген пломбалар менен пломбаланды. 

 
 

___-участкалық сайлаў комиссиясы баслығы: ________________________ 
(Ф.А.Ә) 

          ______________ 
(имза) 

 
___-участкалық сайлаў комиссиясы хаткери: ________________________ 

(Ф.А.Ә) 
          ______________ 

(имза) 
 

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
12-ҚОСЫМША

ӨЗБЕКСТАН РЕСПУБЛИКАСЫ ПРЕЗИДЕНТИ САЙЛАЎЫ 
 

ВЫБОРЫ ПРЕЗИДЕНТА РЕСПУБЛИКИ УЗБЕКИСТАН 
 

САЙЛАЎШЫЛАР ДИЗИМИНЕН КӨШИРМЕ 
 

ВЫПИСКА ИЗ СПИСКА ИЗБИРАТЕЛЕЙ 
(турған орнында даўыс берген сайлаўшылар бойынша) 

(по избирателям, проголосовавшим в месте их пребывания) 
 

______ - сайлаў округы 
избирательный округ ______ 

 
20__ж. «___» _______________ 

(сайлаў сәнеси – дата выборов) 
 

___________САЙЛАЎ УЧАСТКАСЫ 
 

ИЗБИРАТЕЛЬНЫЙ УЧАСТОК__________ 
 
 

(сайлаў участкасы жайласқан жер – аўыл, қалаша,қала, район, ўәлаят, әскерий бөлим) 
(место нахождения избирательного участка – кишлак, аул, поселок, город, район, область, войсковая 

часть) 
 

Т/р 
п/п 

Фамилиясы, аты, 
әкесиниң аты 

 
Фамилия, имя,  

отчество 

Туўылған 
жылы 

 
Год 

рождения* 

Мәкан жайы 
 

Место жительства 

Сайлаўшылардың 
сайлаў бюллетенин 

алғанлығы ҳаққындағы 
имзасы 

Подпись избирателя 
о получении 

избирательного 
бюллетеня 

1 2 3 4 5 
     
     
     
     
     
     
     
     

 
*) Сайлаў күни 18 жасқа толған сайлаўшылардың  туўылған күни ҳәм айы көрсетилсин. 
*) Избирателям, которым исполняется 18 лет в день выборов – указать день и месяц рождения. 
 
Еслетпе: Усы дизимге сайлаўшылар ҳаққындағы мағлыўматлар жазыў ручкасы арқалы киргизилиўи мүмкин. 
 

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
13-ҚОСЫМША

ӨЗБЕКСТАН РЕСПУБЛИКАСЫ ПРЕЗИДЕНТИ САЙЛАЎЫ

20___ йил «___»___________

УЧАСТКАЛЫҚ САЙЛАЎ КОМИССИЯСЫНЫҢ САЙЛАЎ 
УЧАСТКАСЫНДА ДАЎЫСЛАРДЫ САНАП ШЫҒЫЎ НӘТИЙЖЕЛЕРИ 

ҲАҚҚЫНДАҒЫ
П Р О Т О К О Л Ы

Участкалық сайлаў комиссиясы Өзбекстан Республикасы Сайлаў кодексиниң
24, 54, 94-статьяларына муўапық, ______________________ сайлаў округының ______
сайлаў участкасында даўысларды санап шығыў нәтийжесинде төмендегилерди анықлады:

_______
_______
_______
_______

_______

_______

1. Сайлаў участкасындағы сайлаўшылардың улыўма саны
2. Участкалық сайлаў комиссиясы алған сайлаў бюллетенлери саны
3. Сайлаў бюллетенлерин алған сайлаўшылар саны
4. Мүддетинен алдын даўыс берген сайлаўшылар саны
5. Даўыс бериўде қатнасқан сайлаўшылар саны

(сайлаў қутыларындағы сайлаў бюллетенлери)
6. Пайдаланылмаған ҳәм бузып қойылып, бийкар етилген

сайлаў бюллетенлериниң улыўма саны
7. Ҳәр бир талабанды жақлап берилген даўыслар саны: _______

8. Ҳақыйқый емес деп табылған сайлаў бюллетенлери саны _________________.

№

Өзбекстан Республикасы 
Президентлигине 

талабанлардың фамилиясы,
аты, әкесиниң аты
(әлипбе тәртибинде)

Өзбекстан 
Республикасы 

Президентлигине
талабанды жақлап
берилген даўыслар

саны

Өзбекстан 
Республикасы 

Президентлигине
талабанды усынған
сиясий партияның 

атамасы
1.
2.
3.
4.
5.

Өзбекстан Республикасы Президенти сайлаўын 
өткериўши участкалық сайлаў комиссияларының 

искерлиги тәртиби ҳаққындағы режеге
14-ҚОСЫМША

Комиссия баслығы______________________________________                   ____________ 
    (фамилиясы,аты, әкесиниң  аты)           (имза) 
Комиссия баслығының орынбасары _____________________                   ____________ 
    (фамилиясы,аты, әкесиниң  аты)           (имза) 

Комиссия хаткери _______________________________________                   ____________ 
    (фамилиясы,аты, әкесиниң  аты)           (имза) 

 
Комиссия ағзалары: 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

_______________________________________________________  ___________ 
(фамилиясы,аты, әкесиниң  аты)                (имза) 

_______________________________________________________ ___________ 
(фамилиясы,аты, әкесиниң  аты)                (имза) 

_______________________________________________________ ____________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

___________________________________________________________________ 
(фамилиясы,аты, әкесиниң  аты)                (имза) 

 
Протокол 20__жыл «____»______________де дүзилди.                          М.О.

ЕСЛЕТПЕ!
Протокол дүзилиўи менен оның биринши нусқасы белгиленген тәртипте округлық сайлаў комиссиясына жи-

бериледи. 
Протоколдыӊ биринши нусқасына: сайлаў нәтийжелерин анықлаўда қатнасқан Өзбекстан Республикасы 

Президентлигине талабан усынған сиясий партиялар ҳәм пуқаралардың өзин-өзи басқарыў уйымлары бақлаўшыла-
ры ҳәм де ғалаба хабар қураллары ўәкиллери, басқа мәмлекетлер, халықаралық шөлкемлерден келген бақлаўшылар 
дизими қосымша етиледи.

Протоколдыӊ екинши нусқасы комиссия ағзаларының айрықша пикирлери (егер бундай пикирлери бол-
са); даўыс бериў ямаса даўысларды санап шығыў ўақтында жол қойылған кемшиликлер ҳаққында келип түскен 
мүрәжәтлар, усы мүрәжәтлар бойынша комиссияның қабыл еткен қарарлары, сайлаў қутыларын пломбалаў бой-
ынша дүзилген акт; сайлаў бюллетенлери ҳәм де басқа сайлаў ҳүжжетлери менен бирге участкалық сайлаў комис-
сиясында сақланады.

Протоколдың 5-пунктинде көрсетилген сан протоколдың 7-пункти 1,2,3,4 ҳәм 5-қатарлардағы ҳәм 8-пункт-
теги санлар жыйындысына тең (5-пункт = 7-пункттиң қатарлар жыйындысы + 8-пункт) болыўы тийис.

ϴЗБЕКСТАН РЕСПУБЛИКАСЫ
ОРАЙЛЫҚ САЙЛАЎ КОМИССИЯСЫНЫҢ

ҚАРАРЫ

ϴзбекстан Республикасы Президентлигине усынылған талабанды 
қоллап-қуўатлаўшы имзаларды топлаў ҳәм имза қағазлары дурыс 

толтырылғанлығын тексериў тәртиби ҳаққындағы режени  
тастыйықлаў ҳаққында

ϴзбекстан Республикасы Сайлаў кодексиниң 14 ҳәм 16- статьяларына муўапық, 
ϴзбекстан Республикасы Орайлық сайлаў комиссиясы қарар етеди:

ϴзбекстан Республикасы Президентлигине усынылған талабанды қоллап-
қуўатлаўшы имзаларды топлаў ҳәм имза қағазлары дурыс толтырылғанлығын 
тексериў тәртиби ҳаққындағы реже қосымшаға муўапық тастыйықлансын.

ϴзбекстан Республикасы Орайлық сайлаў комиссиясының «Сиясий партиялар 
тәрепинен имзаларды топлаў ҳәм имза қағазлары дурыс толтырылғанлығын тексериў 
тәртиби ҳаққындағы қолланбаны тастыйықлаў ҳаққында» 2016 -жыл 23- сентябрдеги 
740-санлы қарары өз күшин жойтқан деп есаплансын.

Усы қарар ϴзбекстан Республикасы Орайлық сайлаў комиссиясының рәсмий 
веб сайтында, сондай-ақ басқа да дереклерде жәриялансын.

Усы қарардың орынланыўын қадағалаў ϴзбекстан Респуб ликасы Орайлық 
сайлаў комиссиясы баслығының орынбасары Б.Кучкаровқа жүкленсин. 

Баслық                                                      З. Низамходжаев

Ташкент қ.,
2021-жыл 14-апрель,
1067-санлы

Өзбекстан Республикасы Орайлық 
сайлаў комиссиясыныӊ 2021-жыл 

14-апрелдеги 1067-санлы қарарына 
ҚОСЫМША

ϴзбекстан Республикасы Президентлигине усынылған талабанды 
қоллап-қуўатлаўшы имзаларды топлаў ҳәм имза қағазлары дурыс 

толтырылғанлығын тексериў тәртиби ҳаққындағы
РЕЖЕ

Усы Реже ϴзбекстан Республикасы Сайлаў кодексиниң (буннан кейин Сайлаў 
кодекси деп жүргизиледи) 38 ҳәм 39-статьяларына муўапық сиясий партиялар 
тәрепинен ϴзбекстан Республикасы Президентлигине усынылған талабанды қоллап-
қуўатлаўшы имзаларды топлаў ҳәм имза қағазлары (буннан кейин имза қағазлары 
деп жүргизиледи) дурыс толтырылғанлығын ϴзбекстан Республикасы Орайлық 
сайлаў комиссиясы (буннан кейин текстте ОСК деп жүргизиледи) тәрепинен 
тексериў тәртибин белгилейди.

I бап. Сиясий партиялар тәрепинен имзалар топлаў

1. Сайлаўда қатнасыўға руқсат берилген сиясий партия ϴзбекстан Республикасы 
Президентлигине усынылған талабанды (буннан кейин текстте талабан деп 
жүргизиледи) қоллап -қуўатлаў, ϴзбекстан Республикасы жәми сайлаўшыларының 
улыўма санының кеминде бир процентиниң имзасын топлаўы керек.

Бир ҳәкимшилик-аймақлық дүзилмеде (Қарақалпақстан Республикасы, ўәлаят, 
Ташкент қаласы) сиясий партия тийислисинше имзалар улыўма санының көби 
менен сегиз процентин топлаўы мүмкин.

2. Сиясий партия өзиниң ўәкилликли ўәкилине ОСК тәрепинен дизимге 
алынғанлығы ҳаққындағы гүўалық берилгенинен кейин ғана талабанды қоллап-
қуўатлаў бойынша сайлаўшылардың имзасын топлаўға ҳақылы. Бул сәнеге шекем 
топланған имзалар есапқа алынбайды.

3. Сайлаўшылар имзаларын топлаў ушын ОСК сиясий партияның ўәкилликли 
ўәкилине усы Режениң қосымшасына муўапық үлгидеги имза қағазларыныӊ 
бланкларын береди. Имза қағазлары бланклары ОСК тәрепинен баспахана усылында, 
еки тәреплеме көринисте таярланады. Имза қағазлары бланклары ҳәр бир сиясий 
партияға ϴзбекстан Республикасының барлық сайлаўшылары улыўма санының 1,4 
проценти есабында бериледи.

Сиясий партиялардың сораўы бойынша, имза топлаў ушын қосымша имза 
қағазлары бланклары берилиўи мүмкин.

4. Имзалар топланыўын шөлкемлестириў ушын сиясий партиялардың 
районлық, қалалық Кеңеслери ҳәм атқарыў комитетлери ағзалары ямаса 
партиялардың районлық, қалалық шөлкемлери аппараты штатындағы хызметкерлери 

арасынан жуўапкер шахслар тайынланады. Сондай-ақ, сиясий партиялар басланғыш 
шөлкемлери басшылары да имзалар топлаўды шөлкемлестириўи мүмкин.

5. Сайлаўшылар бир яки бир неше талабанларды қоллап-қуўатлап имза қойыўға 
ҳақылы.

Бунда сайлаўшы өз фамилиясын, атын, әкесиниң атын, туўылған жылын (жасы 
он сегизде болса, қосымша рәўиште туўылған күни ҳәм айын), жасаў орны мәнзилин, 
паспорт ямаса идентификация ID-картасының сериясы ҳәм тәртип номерин, сондай-
ақ, имза қойған сәнени көрсетеди.

Усы мағлыўматлар қолдан жазып киргизиледи. Имза қағазына өз имзасын 
қоятуғын сайлаўшы ҳаққындағы мағлыўматлар сайлаўшының илтимасы менен 
имза топлаўды әмелге асырып атырған шахс тәрепинен киргизилиўи мүмкин. Бирақ, 
имзаны сайлаўшының өзи қояды.

6. Сайлаўшылардың имзасын топлаў жумыс, хызмет, оқыў, жасаў орнында, 
сайлаўалды иләжларында, сондай-ақ үгит -нәсият жүргизиў ҳәм имза топлаў нызам 
менен қадаған етилмеген басқа орынларда әмелге асырылады.

Имза топлап атырған шахс тәрепинен сайлаўшыларды мәжбүрлеў ҳәм өзине 
қаратып алыўдың ҳәр қандай формасы нызамда белгиленген жуўапкершиликке 
себеп болады.

7. Имза қағазы имзаны топлаған шахс тәрепинен өз фамилиясы, аты, әкесиниң 
аты көрсетилген ҳалда имзаланады, сондай-ақ тийисли сиясий партияның районлық, 
қалалық дүзилмеси басшысы тәрепинен мөр басып тастыйықланады.

8. Имза топлаў тамамланғаннан соң сиясий партияның ўәкилликли ўәкили 
Қарақалпақстан Республикасы, ўәлаятлар ҳәм Ташкент қаласы бойынша өз алдына 
тигилген имза қағазларын ОСКна тапсырады.

II Бап. Имза қағазлары дурыс толтырылғанлығын тексериў

9. ОСКқа тексериў ушын жәми сайлаўшылар улыўма санының кеминде 
бир проценти муғдарында имзалар усынылыўы тийис. Егер сиясий партиялар 
тәрепинен жәми сайлаўшылардың улыўма санының бир процентинен көбирек 
имзалар топланған болса, қалған имза қағазлары сиясий партияда резерв ретинде 
қалдырылады.

10. Сиясий партиялар усынған имза қағазларыныӊ дурыс толтырылғанлығы 
ОСК тәрепинен бес күнлик мүддетде тексериледи.

11. ОСК тексериў өткерилетуғын ўақыт ҳәм орын ҳаққында сиясий партияларды 
алдыннан хабардар етеди.

12. Сиясий партиялардың ўәкилликли ўәкиллери имза қағазлары дурыс 
толтырылғанлығының ОСК тәрепинен тексерилиўи процессинде қатнасады.

13. ОСК имза қағазларын дурыс толтырылғанлығын тексериўши Экспертлик 
топарын (буннан кейин текстте Экспертлик топары деп жүргизиледи) дүзиўи мүмкин. 
Экспертлик топары қурамына ишки ислер уйымларыныӊ, әдиллик уйымларыныӊ 
қәнигелери, сондай-ақ, хаттаныў экспертлери, пуқаралық жәмийети институтлары 
ўәкиллери қамтып алынады.

14. Сайлаўшылар имзалары зәрүр санының кеминде он бес проценти ҳәм имза 
қағазларына имзаларын қойған сайлаўшылар ҳаққындағы тийисли мағлыўматлар 
тексерилиўи лазым. 

15. Тексериў ушын сайлаўшылардың ҳәр бир талабанды қоллап-қуўатлап 
берилген имзалары бирдей муғдарда, ҳәр бир ҳәкимшилик-аймақлық дүзилмеден 
(Қарақалпақстан Республикасы, ўәлаят, Ташкент қаласынан) теңдей таңлап алынады.

16. Имза қағазларын тексериўде Экспертлик топары ағзалары: кәсиплик әдеп 
қағыйдаларына әмел етиўи; өзине жүкленген ўазыйпаларды нызам ҳүжжетлеринде 
ҳәм ишки ҳүжжетлерде белгиленген өз лаўазымлық ўәкилликлери шеңберинде, 
қалыс, ҳүждан менен, сапалы орынлаўы; хабарлар ҳәм хызмет мәлимлемесин 
усыныў бойынша ОСКда белгиленген қағыйдаларға әмел етиўи керек.

17. Экспертлик топар ағзалары имза қағазыныӊ дурыс толтырылғанлығына, 
дүзетиўлерге жол қойылғанына, өширип жазылған дүзетиўлер барлығына, түрли 
шахслар тәрепинен толтырылғанлығына, уқсас имзалар барлығына, тастыйықланған 
дүзетиўлер барлығына итибар берген ҳалда ҳәр бир имза бетин көзден өткереди.

18. Визуал тексериўде кемшиликлер яки гүман туўдырыўшы жағдайлар 
анықланған имза қағазлары пуқтарақ, соның ишинде арнаўлы әсбаплар жәрдеминде 
тексериў ушын таңлап алынады.

19. Төмендеги имзалар ҳақыйқый емес деп табылады:
сиясий партия ўәкилликли ўәкилине ОСК тәрепинен дизимге алынғанлығы 

ҳаққында гүўалық берилгенге шекем топланған имзалар;
имза қағазындағы сайлаўшы ҳаққындағы мағлыўматлар сайлаўшының өзи 

яки сайлаўшылар имзаларын топлаған жуўапкер шахс тәрепинен киргизилместен 
қойылған имзалар;

сайлаў ҳуқықына ийе болмаған шахслар тәрепинен қойылған имзалар;
имза қағазында көрсетилиўи тийис болған мағлыўматлардан қандай да бир 

биреўи көрсетилместен қойылған, соның ишинде сәнеси көрсетилместен қойылған 
имзалар;

басқа шахстың атынан қойылған имзалар;
ОСК тәрепинен берилген имза қағазларынан басқа имза қағазларында қойылған 

имзалар;
сайлаўшының имзасы ҳәм ол ҳаққында мағлыўматлар қәлем яки жазыў қуралы 

есапланбайтуғын басқа қураллар менен киргизилген имзалар;
имза қағазында көрсетилиўи тийис болған мағлыўматларға дүзетиўлер 

киргизилген ҳалда қойылған имзалар, бундай жағдайда усы дүзетиўлер сайлаўшы 
яки имза қағазын тастыйықлаўшы шахслар тәрепинен қосымша имза менен 
тастыйықланбаған болса.

20. Егер ОСК тәрепинен таңлап алынған имза қағазларыныӊ шерек бөлиминен 
көбирегин тексериў нәтийжесинде имза қағазлары нызам бузылған ҳалда 
дүзилгенлиги анықланса:

усы имза қағазлары сиясий партияның ўәкилликли ўәкилине қайтарылады ҳәм 
оған кемшиликлерди сапластырыў ушын еки күнлик мүддет бериледи;

сиясий партия тәрепинен ОСКқа усынылған барлық имза қағазлары тексериледи.

21. Сиясий партиялар тәрепинен имза қағазларындағы кемшиликлер еки күнлик 
мүддетде сапластырылмаса ямаса қосымша имза қағазлары усынылмаса, барлық 
тапсырылған имза қағазларынан ҳақыйқый деп табылғанлары инабатқа алынады.

22. ОСКна кемшиликлери сапластырылып (қосымша топланып), усынылған 
имза қағазлары толық тексериледи ҳәм олардың ҳақыйқый деп табылғанлары 
анықланады.

23. Усы Режениң 20 ҳәм 22 -пунктлеринде нәзерде тутылған алдыннан усынылған 
ҳәм қосымша усынылған имза қағазларыныӊ ҳақыйқый деп табылғанлары қосылады.

Егер қоллап қуўатлаўшы сайлаўшылардың имзалары саны жәми сайлаўшылар 
улыўма санының бир процентинен және аз болып шықса, усы имза қағазлары толығы 
менен ҳақыйқый емес деп табылады ҳәм ОСК сиясий партия тәрепинен көрсетилген 
талабанды дизимге алыўдан бас тартады. 

24. Тексериў жуўмақланғаннан соң, талабанды жақлап берилген имза 
қағазларын усынған ҳәр бир сиясий партия бойынша Экспертлик топары тәрепинен 
Имза қағазлары дурыс толтырылғанлығын тексериў нәтийжелери ҳаққында жуўмақ 
(буннан кейин текстте Жуўмақ деп жүргизиледи) дүзиледи. Онда төмендегилер 
көрсетиледи:

сайлаўшылар имзалары қойылған ҳәм усынылған имза қағазлары саны;
сайлаўшылардың тексерилген имзалары саны;
сайлаўшылар имзаларының ҳақыйқый емес деп табылған саны.
25. Жуўмақтың қәлем менен толтырылыўына ҳәм оған қандай да бир дүзетиўлер 

киргизилиўине жол қойылмайды.
26. Жуўмақтың нусқасы сиясий партияның ўәкилликли ўәкилине бериледи.
27. Экспертлик топардың жуўмақлары ОСК тәрепинен тийисли қарар қабыл 

етилиўи ушын тийкар болып хызмет етеди.
28. Имзаларды тәкирарий тексериў ϴзбекстан Республикасы Президентлигине 

талабанды дизимге алыўдан бас тартыў ҳаққында ОСКтың қарары қабыл етилгеннен 
кейин, ϴзбекстан Республикасы Жоқарғы судының қарары тийкарында әмелге 
асырылады.

III Бап. Жуўмақлаўшы қағыйдалар

29. Экспертлик топарының жуўмағы тийкарында ОСК ϴзбекстан Республикасы 
Сайлаў кодексиниң 64 -статьясына муўапық төмедегилерден бири ҳаққында қарар 
қабыл етеди:

талабанды дизимге алыў ҳаққында – сиясий партия тәрепинен усынылған 
ҳүжжетлер нызам талапларына муўапық келсе;

талабанды дизимге алыўдан бас тартыў ҳаққында   сиясий партия тәрепинен 
усынылған ҳүжжетлер нызам талапларына муўапық келмесе.

30. ОСКтың қарарлары үстинен усы қарарлар қабыл етилген күннен баслап бес 
күн ишинде ϴзбекстан Республикасы Жоқарғы судына шағым етилиўи мүмкин.

ϴзбекстан Республикасы Президентлигине 
усынылған талабанды қоллап-қуўатлаўшы имзаларды 
топлаў ҳәм имза қағазлары дурыс толтырылғанлығын 

тексериў тәртиби ҳаққындағы режеге
ҚОСЫМША

Алдынғы тәрепи 
Сиясий партияның нышаны 

 
ϴзбекстан Республикасы Президентлигине усынылған 

талабанды коллап-қуўатлаўға байланыслы 
ИМЗА ҚАҒАЗЫ 

 
_____________________________________________________________________________ 

(имзалар топланған ҳәкимшилик-аймақлық дүзилис атамасы) 
 
Бизлер, төмендеги имза қойыўшылар,______________________________________дан 

                                                                                            (сиясий партияның атамасы) 
ϴзбекстан Республикасы Президентлигине усынылған талабан 
______________________________________________________ды қоллап-қуўатлаймыз: 
                             (талабанның фамилиясы, аты,әкесиниң аты) 
 
Т/н Сайлаўшының 

фамилиясы, аты, 
әкесиниң аты 

Туўылған 
жылы 

(егер 18 жаста 
болса, туўылған 
айы ҳәм күни) 

Жасаў орны 
(мәнзили) 

Паспорт яки  
ID-карта 

сериясы ҳәм 
тәртип саны 

Жеке 
имза 

ҳәм имза 
қойылған  

сәне 
1.      
2.      
3.      
4.      
5.      
6.      
7.      
8.      
9.      
10.      
11.      
12.      
13.      
14.      
15.      

Арқа тәрепи 

16.      
17.      
18.      
19.      
20.      
21.      
22.      
23.      
24.      
25.      
26.      
27.      
28.      
29.      
30.      
31.      
32.      
33.      
34.      
35.      
36.      
37.      
38.      
39.      
40.      

 
       
 

Топланған имзалардың улыўма саны________ 
 
 

____________________________________________________________________________________ 
(Сайлаўшылар имзасын топлаған шахстың Ф.А.Ә., жасаў орны мәнзили,  

Паспорты яки ID-картасының сериясы ҳәм тәртип саны, имзасы) 
 

          М.О. 
 
Имза қағазын тастыйықлайман _______________________________________________________ 
                                                                  (сиясий партияның районлық, қалалық бөлими баслығының 

                                                                    Ф.А.Ә. ҳәм имзасы) 

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Өзбекстан Республикасы Президентлигине талабан лардың  
сайлаўалды үгит-нәсият иләжларын алып барыў тәртиби  

ҳаққындағы режени тастыйықлаў ҳаққында

 Өзбекстан Республикасы Сайлаў кодексиниң 14 ҳәм 16 -статьяларына муўапық, 
Өзбекстан Республикасы Орайлық сайлаў комиссиясы қарар етеди:

1. Өзбекстан Республикасы Президентлигине талабанлардың сайлаўалды 
үгит-нәсият иләжларын алып барыў тәртиби ҳаққындағы реже қосымшаға муўапық 
тастыйықлансын.

2. Өзбекстан Республикасы Орайлық сайлаў комиссиясының «Өзбекстан 
Республикасы Президентлигине талабанлардың сайлаўалды үгит-нәсият иләжларын 
алып барыў тәртиби ҳаққындағы режени тастыйықлаў ҳаққында»ғы 2016- жыл 
3- октябрдеги 743 -санлы қарары өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында, сондай-ақ басқа да дәреклерде жәриялансын.

4. Усы қарардың орынланыўын қадағалаў Өзбекстан Республикасы Орайлық 
сайлаў комиссиясы баслығының орынбасары Б.Кучкаровқа жүкленсин.

Баслық            З. Низамходжаев

Ташкент қ.,
2021-жыл 14-апрелъ,
1068-санлы

Өзбекстан Республикасы  Орайлық сайлаў 
комиссиясының  2021-жыл 14-апрелдеги 

1068-санлы қарарына 
ҚОСЫМША

Өзбекстан Республикасы Президентлигине талабан лардың сайлаўалды үгит-
нәсият иләжларын алып барыў тәртиби ҳаққындағы

РЕЖЕ

Усы Реже Өзбекстан Республикасының Сайлаў кодексине (кейинг и орынларда 
текстте Сайлаў кодекси деп жүргизиледи) муўапық Өзбекстан Республикасы 
Президентлигине талабанлардың (кейинги орынларда текстте талабан деп 
жүргизиледи) сайлаўалды үгит-нәсият жумысларын алып барыў тәртибин 
белгилейди.

I бап. Улыўма қағыйдалар

1. Сайлаўалды үгит-нәсият иләжлары – сайлаў кампаниясы дәўиринде әмелге 
асырылатуғын ҳәм сайлаўшыларды талабанды жақлап даўыс бериўге шақырыўға 
қаратылған иләж. 

2. Сайлаўалды үгит-нәсият иләжлары талабанларды дизимге алыў ушын 
белгиленген ақырғы күнниң ертеӊинен басланады ҳәм даўыс бериўге бир күн 
қалғанында жуўмақланады.

3. Талабанлар сайлаўалды үгит-нәсият иләжларын алып барыў бойынша тең 
ҳуқықларға ийе.

 Талабан Өзбекстан Республикасы Президенти етип сайланыўы ушын оның 
атынан исенимли ўәкиллер сайлаўалды үгит-нәсият иләжларын алып барыўлары 
мүмкин.

4. Төмендегилердиң сайлаўалды үгит-нәсият иләжларын алып барыўы қадаған 
етиледи:

мәмлекетлик ҳәкимият ҳәм басқарыў уйымлары, жергиликли мәмлекетлик 
ҳәкимият уйымлары басшыларының;

Өзбекстан Республикасы Қураллы күшлери әскерий хызметкерлериниң, 
Өзбекстан Республикасы Мәмлекетлик қәўипсизлик хызмети, басқа 
әскерийлестирилген бөлимлер, ҳуқықты қорғаўшы уйымлар хызметкерлериниң, 
судьялардың;

сайлаў комиссиялары ағзаларының;
диний шөлкемлер профессионал хызметкерлериниң.
5. Мәмлекетлик ҳәкимият ҳәм басқарыўы уйымларының, жергиликли 

атқарыўшы ҳәкимият уйымларының лаўазымлы шахсларына өз лаўазымы ҳәм 
хызмет абыройынан сайлаўалды үгит-нәсият иләжлары дәўиринде ҳәр қандай 
сиясий партияның яки талабанныӊ пайдасына ямаса оған қарсы пайдаланыўы 
қадаған етиледи.

6. Талабанларға өзиниң алдағы жумысы бағдарламасы менен сөзге шығыў 
ҳуқықы бериледи. Талабанлардың бағдарламалары мәмлекет суверенитети, 
пүтинлиги ҳәм қәўипсизлигине қарсы қаратылмаған болыўы, халықтың саламатлығы 
ҳәм де мәнәўиятына қәўип салмаўы, урысты, миллий жеркеништи, расалық ҳәм 
диний қаслықты үгит-нәсият етпеўи, конституциялық дүзимди зорлық ислетип 
өзгертиўге, пуқаралардың конституциялық ҳуқықлары ҳәм де еркинликлерин 
шеклеўши ҳәрекетлерге шақырық етпеўи керек.

Талабанлардың бағдарламаларын олардың келисимисиз редакторлаў мүмкин 
емес.

7. Сайлаўалды үгит-нәсият иләжы:
талабанның бағдарламасы ҳәм (ямаса) сайлаўалды платформасы ҳаққындағы 

мәлимлемени талабанды жақлап даўыс бериўге шақырық еткен ҳалда тарқатыў;
талабан ҳаққында мәлимлеме тарқатып, оны жақлап даўыс бериўге шақырыў 

формасында алып барылады.
8. Сайлаўалды үгит-нәсият иләжы көпшилик алдында ашық дебатлар, 

дискуссиялар, баспасөз конференциялары, пуқаралардың жыйналыслары, 
интервьюлер, ғалаба хабар қуралларында (кейинги орынларда ҒХҚ деп жүргизиледи) 
шығыўлар, роликлерди жайластырыў түринде алып барылыўы мүмкин.

9. Сайлаўалды үгит-нәсият иләжы:
ҒХҚ, соныӊ ишинде телевидение, радио, газета ҳәм журналлар, улыўма 

пайдаланыўдағы мәлимлеме-телекоммуникация тармақлары (соныӊ ишинде пүткил 
дүнья жүзилик Интернет мәлимлеме тармағы) арқалы;

баспа, көргезбели, аудиовизуал ҳәм басқа үгит-нәсият материалларын (плакатлар, 
қағазлар ҳәм басқа материалларды) баспадан шығарыў ҳәм де тарқатыў арқалы;

сайлаўшылар менен ушырасыўлар өткериў арқалы әмелге асырылады.
Сайлаўалды үгит-нәсият иләжлары дәўиринде оны алып барыўдың Сайлаў 

кодекси ҳәм усы Режеде қадаған етилмеген басқа түрлери, формалары ҳәм 
усылларынан да пайдаланылыўы мүмкин.

10. Талабанлар сайлаўалды үгит-нәсият иләжларын алып барыўдың түрлери, 
формалары ҳәм усылларыныӊ мазмун мәнисин ғәрезсиз белгилейди.

11. Сайлаў алды үгит-нәсият иләжлары материаллары төмендегилер есапланады:
талабан ушын даўыс бериўге шақырыўшы баспа, көргизбели, аудиовизуал 

материаллар;
талабанға тийисли плакатлар, баннерлер, қағазлар;
ҒХҚларда қойылатуғын талабан ушын даўыс бериўге шақырыўшы видео ҳәм 

аудиороликлер.
12. Талабандардың автобиографиялық мағлыўматлары ҳәм олардың 

сайлаўалды бағдарламалары ҳаққындағы Өзбекстан Республикасы Орайлық 
сайлаў комиссиясының (буннан кейин текстте Орайлық сайлаў комиссиясы деп 
жүргизиледи) мәлимлеме материаллары (плакатлары) сайлаўалды үгит-нәсият 
иләжлары материаллары есапланбайды.

13. Сайлаўалды үгит-нәсият иләжларын сайлаўшыларға бийпул ямаса 
жеңилликли шәртлерде товарлар бериў, хызметлер көрсетиў (баспасөз хызметлеринен 

тысқары), сондай-ақ пул қаржыларын төлеў менен қосып алып барыў қадаған 
етиледи.

14. Сайлаў күни ҳәм даўыс бериўге бир күн қалғанында сайлаўалды үгит-нәсият 
иләжларына жол қойылмайды.

Биналарға, имаратларға ҳәм басқа орынларға алдын (сайлаў күнинен еки күн 
алдын) орналастырылған сайлаўалды үгит-нәсият материалларын сайлаў күни ҳәм 
даўыс бериўге бир күн қалғанында алып қойылыўы мәжбүрий есапланбайды.

15. Сайлаў комиссиялары ағзалары партия нышанлары түсирилген кийим 
кийиўи, тағыншақ тағыўы ҳәм басқа белгилерден пайдаланыўы қадаған етиледи.

16. Талабанларға сайлаўалды үгит-нәсият иләжларын алып барыў ушын 
қаржылар Өзбекстан Республикасы Мәмлекетлик бюджетинен ажыратылады. 
Талабанларды басқа дәреклерден пул қаржыларын өткериў (киргизиў), товарлар 
жеткерип бериў, жумысларды орынлаў, хызметлер көрсетиў формасында қаржылай 
тәмийинлеў ҳәм басқаша тәризде қаржылай қоллап қуўатлаў қадаған етиледи.

17. Сиясий партиядан усынылған талабан сайлаў кампаниясында қатнасыўын 
қаржыландырыў ушын ажыратылатуғын бюджет қаржыларының көлеми Орайлық 
сайлаў комиссиясы тәрепинен тең үлеслерде белгиленеди ҳәм сиясий партия 
ықтыярына жеткериледи.

18. Сайлаўалды үгит-нәсият иләжы басланғанға шекем сиясий партиялар 
тәрепинен талабанның бағдарламасы ҳәм (ямаса) сайлаўалды платформасы 
ҳаққында түсиндириў ҳәм үгит-нәсиятлаў жумысларын талабанды жақлап даўыс 
бериўге шақырық етпеген (шақырмаған) ҳалда өз қаржылары есабынан, соныӊ 
ишинде қәўендерлик қаржыларынан пайдаланған ҳалда әмелге асырылыўы мүмкин.

II бап. Ғалаба хабар қураллары арқалы сайлаўалды  
үгит-нәсият иләжларын алып барыў

19. Сайлаўалды үгит-нәсият иләжлары алып барылып атырғанда талабанларға 
бирдей көлемдеги эфир ўақты ҳәм баспадан шығарыў майданы бийпул берилиўи 
арқалы оларға мәмлекетлик ҒХҚдан пайдаланыўда тең имканият бериледи.

20. Сайлаўалды үгит-нәсият иләжларын алып барыў мақсетинде ҒХҚдан бийпул 
пайдаланыў тәртиби, көлеми ҳәм ўақты сайлаўда қатнасыўға руқсат берилген 
сиясий партиялардың пикирин инабатқа алған ҳалда Орайлық сайлаў комиссиясы 
тәрепинен белгиленеди.

21. Орайлық сайлаў комиссиясы қарарында төмендегилер белгилеп бериледи:
эфир ўақты ямаса баспа майданы бийпул берилетуғын мәмлекетлик ҒХҚ дизими;
сайлаўалды үгит-нәсият иләжларын алып барыў ушын талабанларға 

мәмлекетлик (республика ҳәм жергиликли) теле- ҳәм радиоканалларында бийпул 
берилетуғын эфир ўақты көлеми, сондай-ақ эфирге берилетуғын ўақыт;

сайлаўалды үгит-нәсият жумысларын алып барыў ушын талабанларға 
мәмлекетлик (республика ҳәм жергиликли) басылымларда бийпул берилетуғын 
баспа майданы муғдары, сондай-ақ олар басылып шығатуғын күнлер;

сайлаўалды үгит-нәсият иләжлары ўақтында талабанлардыӊ ҒХҚда шығыў 
гезеги.

Мәмлекетлик  ҒХҚда бийпул берилетуғын эфир ўақты ҳәм баспа майданы 
көлеми ҳәм де ўақты тийисли ҒХҚ менен алдыннан келисип алынады.

22. Мәмлекетлик теле- ҳәм радиоканалларында ажыратылатуғын бийпул эфир 
ўақты, қағыйда сыпатында, еӊ көп аудитория қамтып алынатуғын ўақытқа (прайм-
таймға) туўры келиў керек.

23. Бийпул эфир ўақтынан талабанлар ғалабалық дебатлар, додалаўлар,  баспасөз 
конференциялары, интервью, шығыўлар, сайлаўшылар жыйналыслары, талабан 
ҳаққында роликлер жайластырыў ҳәм басқалар ушын пайдаланыўы мүмкин.

Сайлаўалды үгит-нәсият иләжлары шеӊберинде теле- ҳәм радиоканалларға 
жайластырыўға мөлшерленген материаллар тийисли теле ҳәм радиоканаллар менен 
биргеликте талабанлар, олардыӊ исенимли ўәкиллери, талабанларды усынған 
сиясий партиялар тәрепинен таярланады.

24. Берилген эфир ўақтынан сиясий партиялар менен келисилген ҳалда, егер 
талабанлар бундай иләжларда қатнасыўға разы болса, олар арасында ғалабалық 
дебатлар ҳәм дискуссиялар өткериў ушын пайдаланылыўы мүмкин.

25. Баспа ҒХҚда басып шығарыў ушын материаллар талабанлар, олардыӊ 
исенимли ўәкиллери, талабанлар усынылған сиясий партиялар тәрепинен 
усынылады. Сайлаўалды үгит-нәсият материаллары оларды усынған шахслардыӊ 
руқсатысыз редакторланыўы мүмкин емес.

26. Талабанлар, олардыӊ исенимли ўәкиллери, талабанларды усынған сиясий 
партиялар оларға усынылған эфир ўақтынан ҳәм баспа майданынан еркин ҳәм өз 
қәлеўи менен пайдаланады.  

Сиясий партиялар менен өз ара келисилген ҳалда сайлаўалды үгит-нәсият 
материалларыныӊ түрлери, формалары ҳәм мазмун мәниси бирдей етилиўи мүмкин.

27. Белгили бир талабанға усынылған бийпул эфир ўақтынан яки баспа 
майданынан басқа талабан пайдаланыўы мүмкин емес.

Талабан бийпул усынылған эфир ўақтынан ҳәм баспа майданынан бас бартыўға 
ҳақылы. 

28. Бийпул усынылған эфир ўақты ҳәм баспа майданы көлеминде сайлаў алды 
үгит-нәсият материаллары алып барылып атырған ҳәм де басып шығарылып атырған 
ўақытта ҒХҚ олар сайлаўалды үгит-нәсият материаллары екенлигин айтып өтеди.

29. Сайлаўалды үгит-нәсият иләжлары дәўиринде талабанлардыӊ ҒХҚда 
шығыўлары оларды усынған сиясий партиялардыӊ сайлаўда қатнасыўы ушын 
руқсат берилген нәўбетине қарап әмелге асырады.

30. ҒХҚ сайлаўалды үгит-нәсият иләжлары ўақтында талабанныӊ өндирислик 
ҳәм хызмет миннетлерин орынлап атырғанлығын жарытыўы мүмкин ҳәм бул 
сайлаўалды үгит-нәсият формасындағы иләж есапланбайды.

31. Хабар бағдарламалары ҳәм басқа да мәлимлеме материалларында 
талабанлардыӊ сайлаўалды искерлигин жарытып барыўда ҒХҚ:

теӊ шараятлар жаратып бериўи, соныӊ ишинде бағдарламалардыӊ даўамлылығы 
ҳәм көлеми бойынша теӊ шараятлар жаратып бериў;

материалларды эфирде узатыўда ҳәм де басып шығарыўда олар көбирек 
биргеликте берилиўине ерисиў керек.

32. Талабанлар мәмлекетлик ҳәм мәмлекетлик емес ҒХҚда эфир ўақты ямаса 
баспа майданы пуллы тийкарда да ажыратылыўы мүмкин.

Эфир ўақты, баспа майданы ушын ҒХҚ тәрепинен белгиленетуғын төлем 
шәртлери ҳәм басқа талаплар (тираж, эфирге берилетуғын ўақыт, орын, шрифт ҳәм 
басқалар) ҳәмме талабанлар ушын теӊ ҳәм бир түрде болыўы керек.

Пуллы эфир ўақтын яки баспа майданын ажыратыў менен байланыслы 
қатнасықлар ҒХҚ ҳәм сиясий партиялар арасында дүзилетуғын шәртнамалар 
тийкарында әмелге асырылады.

33. ҒХҚда тарқатылатуғын мәлимлеме ҳақыйқатлыққа туўры келиўи, талабанлар 
ҳәм сиясий партиялардыӊ ҳуқықлары ҳәм де нызамлы мәплерин бузбаўы керек. 
Надурыс мәлимлемени, талабанныӊ абыройы ҳәм қәдир қымбатына зыян жеткеретин 
мағлыўматларды тарқатыў, сондай-ақ талабанлардыӊ разылығысыз оныӊ жеке ямаса 
шаӊарақлық сырынан ибарат жеке өмири ҳаққындағы мағлыўматларды нызамсыз 
топлаў яки тарқатыў қадаған етиледи.

34. Талабанлар ҒХҚда басып шығарылған надурыс ҳәм де өзиниӊ абыройы ҳәм 
қәдир қымбатына яки исшеӊлик абыройына зыян жеткерген мағлыўматлар бойынша 
бийкарлаў бериўди редакциядан талап етиўге ҳақылы.

Басып шығарыў нәтийжесинде ҳуқықлары ҳәм нызамлы мәплери бузылған 
талабанлар сол ҒХҚда бийкарлаў яки жуўап мақала басып шығарыўға ҳақылы.

Баспа ҒХҚда бийкарлаў ҒХҚдыӊ гезектеги санында, жуўап пайда болыўына 
себеп болған материал жайластырылған бетинде жәрияланыўы керек.

Электрон ҒХҚда бийкарлаў кейинги бағдарламада яки көрсетиўде эфирге 
узатылыўы керек.

Талабанлар ҒХҚ бийкарлаўды, жуўап мақаланы басып шығарыўдан бас тартса 
яки басып шығарыўдыӊ белгиленген мүддетин бузса, судқа шағым арза менен 
мүрәжәт етиўне ҳақылы.

35. ҒХҚда, соныӊ ишинде ҳәмме пайдалана алатуғын телекоммуникация 
тармақларында талабанларды көрсетиў процессиниӊ мониторингин алып барыў 
Ғалаба коммуникациялар мәселелери бойын ша орай тәрепинен әмелге асырылады.

Мониторинг нәтийжелери ҳәр күни, жарытыўдыӊ ертеӊинен кешиктирмей 
Орайлық сайлаў комиссиясына усынылып барылады.

Сайлаў жуўмағы бойынша мониторингтиӊ жуўмақлаўшы есабаты Орайлық 
сайлаў комиссиясыныӊ рәсмий веб сайтында жәрияланады.

36. Усы Режениӊ II бабындағы талаплар сиясий партиялар тәрепинен 
шөлкемлестирилген баспа ҳәм электрон ҒХҚна әмел етпейди, 33- пункт буған 
кирмейди.

III бап. Баспа, көргизбели, аудиовизуал ҳәм басқа да  
үгит-нәсият материалларын шығарыў ҳәм де тарқатыў арқалы  

сайлаўалды үгит-нәсият иләжларын алып барыў

37. Баспа, көргизбели, аудиовизуал материалларды, фоног раммалар, баспа 
өнимниӊ электрон көринислери ҳәм басқа да сайлаўалды үгит-нәсият материалларын 

тосқынлықсыз шығарыў ҳәм де тарқатыў ушын талабанларға теӊ шараятлар 
жаратып бериледи. Сайлаўалды үгит-нәсият материаллары Өзбекстан Республикасы 
аймағында таярланыўы керек.

38. Баспа, көргизбели, аудиовизуал ҳәм басқа да сайлаўалды үгит-нәсият 
материаллары төмендегилерне ийе болыў керек:

сайлаўалды үгит-нәсият материалларын таярлаған юридикалық шахс аты, 
жайласқан орны (почта мәнзили) ҳәм ол ҳаққында басқа мағлыўматлар (физикалық 
шахстыӊ фамилиясы, аты, әкесиниӊ аты);

сайлаўалды үгит-нәсият материалларына буйыртпа берген юридикалық шахс 
аты (физикалық шахстыӊ фамилиясы, аты, әкесиниӊ аты);

сайлаўалды үгит-нәсият материаллары нусқасыныӊ саны, шығарылған сәнеси 
ҳаққында мағлыўмат.

39. Сайлаўалды үгит-нәсият материаллары ханаларға, биналарға, имаратларға 
ҳәм басқа да объектлерге қыстырылыўы мүмкин.

Ҳәйкеллерге, естеликлерге, сондай-ақ сайлаў комиссиясы жайласқан биналарға, 
даўыс бериў ханаларына баспа сайлаўалды үгит-нәсият материалларын жайластырыў 
қадаған етиледи.

IV бап. Сайлаўалды үгит-нәсият иләжларын сайлаўшылар менен 
ушырасыўлар өткериў арқалы алып барыў

40.Талабанларға ҳәм олардыӊ исенимли ўәкиллерине сайлаўалды үгит насият 
иләжларын сайлаўшылар менен ушырасыўлар өткериў арқалы алып барыў ушын 
теӊ шәраятлар бериледи.

41. Сайлаўшылар менен ушырасыўлар талабанлар ҳәм олардыӊ исенимли 
ўәкиллери тәрепинен бийғәрез түрде өткериледи.

Талабанлар ҳәм олардыӊ исенимли ўәкиллери басқа талабанлар яки олардыӊ 
исенимли ўәкиллери менен биргеликте сайлаўшылар менен ушырасыўлар өткериўге 
ямаса басқа талабанлар тәрепинен шөлкемлестирилген сайлаўшылар менен 
ушырасыўларда қатнасыўға ҳақылы.

42. Сайлаўшылар менен ушырасыўларды өткериў орны ҳәм ўақты ҳаққында 
округлық яки участкалық сайлаў комиссиясына хабар бериледи.

Талабанныӊ сайлаўшылар менен ушырасыўлар өткериўи ҳаққындағы 
мәлимлеме жергиликли ҒХҚда жәрияланады.

43. Талабанлар ҳәм олардыӊ исенимли ўәкиллери сайлаўшылар менен 
ушырасыўларды шөлкемлестириў ҳәм өткериўде жәрдем көрсетиў илтимасы менен 
мәмлекетлик ҳәм хожалық басқарыў уйымларына, жергиликли мәмлекетлик ҳәкимият 
уйымларына, жәмийетлик бирлеспелерге, сондай-ақ пуқаралардыӊ өзин-өзи 
басқарыў уйымларына мүрәжәт етиўге ҳақылы.

44. Мәмлекетлик ҳәм хожалық басқарыў уйымлары, жергиликли мәмлекетлик 
ҳәкимият уйымлары, жәмийетлик бирлеспелер, сондай-ақ пуқаралардыӊ өзин-өзи 
басқарыў уйымлары:

талабанларға сайлаўшылар менен ушырасыўлар өткериў ушын үскенеленген 
ханаларды бийпул бериўи; тийисли мағлыўмат ҳәм мәлимлеме материалларын 
алыўда талабанларға көмеклесиўи;

сайлаўшыларды талабанлар менен ушырасыўлар өткерилетуғын ўақыт ҳәм 
орны ҳақында хабардар етиў мәселесинде талабанларға жәрдем бериўи керек.

45. Талабан сайлаўшылар менен ушырасыў ўақтында, сайлаўалды 
жыйналысларда, телевидение ҳәм радиода шығып сөйлеген ўақтында орташа айлық 
ис ҳақысы сақланып қалған ҳалда өндирис яки хызмет миннетлерин орынлаўдан 
азат болыў ҳуқықына ийе.

46. Талабан сайлаўалды үгит-нәсият иләжлары дәўиринде Өзбекстан 
Республикасы аймағында барлық түрдеги мәмлекетлик жол транспортында бийпул 
жүриў ҳуқықына ийе (қалалық жолаўшы транспорты, такси ҳәм басқа транспорт 
түрлериниӊ буйыртпа етилетуғын рейслери буған кирмейди).

47. Талабанлардыӊ сайлаўшылар менен ушырасыўлары ашық ҳәм жәриялылық 
түринде өткериледи.

Сайлаўшылар менен ушырасыўлар сыяқлы ғалабалық иләжлар олардыӊ 
өткерилетуғын орны ҳәм ўақты ҳаққында тийисли район (қала) ҳәкимликлери 
кеминде үш күн алдын жазба түрде хабардар етилген ҳалда өткериледи. Бунда усы 
ғалабалық иләжларды өткериў ушын руқсатнама талап етилмейди.

V бап. Сайлаўалды үгит-нәсият иләжларын алып барыў шәртлери ҳәм 
тәртибине әмел етиў үстинен кадағалаў

48. Орайлық сайлаў комиссиясы сайлаў Өзбекстан Республикасыныӊ барлық 
аймағында сайлаўалды үгит-нәсият иләжларын алып барыў шәртлери ҳәм тәртибине 
әмел етилиўи үстинен қадағалаўды әмелге асырады.

Округлық сайлаў комиссиялары сайлаў округы аймағында сайлаўалды үгит-
нәсият иләжларын алып барыў шәртлери ҳәм тәртибине әмел етилиўи үстинен 
қадағалаўды әмелге асырады. 

49. Сайлаўалды үгит-нәсият иләжларын алып барыў шәртлери ҳәм тәртибин 
бузыў нызам ҳүжжетлерине муўапық жынайый ҳәм ҳәкимшилик жуўапкершиликке 
себеп болады.

ӨЗБЕКСТАН РЕСПУБЛИКАСЫ
ОРАЙЛЫҚ САЙЛАЎ КОМИССИЯСЫНЫӉ ҚАРАРЫ

Қамақта сақлаў ҳәм еркинен айырыў орынларында сайлаў участкаларын 
шөлкемлестириў тәртиби ҳаққындағы режени тастыйықлаў туўралы

Өзбекстан Республикасының Сайлаў кодексиниң 14 ҳәм 16 -статьяларына 
муўапық, Өзбекстан Республикасы Орайлық сайлаў комиссиясы қарар етеди:

1. Қамақта сақлаў ҳәм еркинен айырыў орынларында сайлаў участкаларын 
шөлкемлестириў тәртиби ҳаққында реже қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының «Өзбекстан 
Республикасы Олий Мажлисине сайлаў өткериў менен байланыслы нормативлик-
ҳуқықый ҳүжжетлерди тастыйықлаў ҳаққында» 2014 -жыл 11 -сентябрдеги 618- санлы 
қарарыныӊ 1 -пункти он екинши абзацы ҳәм 11 -қосымшасы өз күшин жойтқан деп 
есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Орайлық сайлаў комиссиясы
Баслығы                                                            М. Абдусаломов

Ташкент қаласы,
2019-жыл, 24-август,
930-санлы



153

Өзбекстан Республикасы Орайлық 
сайлаў комиссиясының 2019-жыл 

24-августтағы 930-санлы қарарына 
ҚОСЫМША

Қамақта сақлаў ҳәм еркинен айырыў орынларында сайлаў участкаларын 
шөлкемлестириў тәртиби ҳаққындағы

РЕЖЕ

Усы Реже Өзбекстан Республикасының Сайлаў кодексине (буннан былай текстте 
Сайлаў кодекси деп жүргизиледи) муўапық Өзбекстан Республикасы Президенти 
сайлаўын, Өзбекстан Республикасы Олий Мажлиси Нызамшылық палатасына 
(буннан былай текстте Нызамшылық палатасы деп жүргизиледи) ҳәм халық 
депутатлары ўәлаятлық, районлық ҳәм қалалық Кеңеслерине (буннан былай текстте 
жергиликли Кеңес деп жүргизиледи) сайлаў өткериўде қамақта сақлаў ҳәм еркинен 
айырыў орынларында сайлаў участкасын шөлкемлестириў, участкалық сайлаў 
комиссияларын қәлиплестириў ҳәм даўыс бериўди шөлкемлестириў тәртибин 
белгилейди.

1-бап. Улыўма қағыйдалар

1. Бул Режеде төмендеги тийкарғы түсиниклер қолланылады:
услап турылған – жынаят ислегенликте гүман етилип, Өзбекстан Республикасы 

Жынаят процессуал кодексиниң 221 -статьясында нәзерде тутылған тийкарлар 
бойынша еркинен айырыў орны есапланбаған хызмет имаратларында ямаса 
ўақтынша сақлаў иркиўханасы камерасында услап турылған шахс;

қамаққа алынған – Өзбекстан Республикасы Жынаят -процессуал кодексине 
муўапық қамаққа алыў түриндеги ықтыят шарасы қолланылған гүмандар, 
айыпланыўшы ҳәм судланыўшы;

қамақта сақлаў – жынаят ислегенликте гүман етилип услап турылған шахсларды 
ямаса қамаққа алыў түриндеги ықтыят шарасы қолланылған шахсларды тергеў 
иркиўханаларында сақлаў;

социаллық қәўпи жоқары болмаған жынаятлар – қастан исленип, нызамда үш 
жылдан көп болмаған мүддетке еркинен айырыў түриндеги жаза нәзерде тутылған 
жынаятлар, сондай-ақ абайсызлық ақыбетинде исленип, нызамда бес жылдан артық 
болмаған мүддетке еркинен айырыў түриндеги жаза нәзерде тутылған жынаятлар;

онша аўыр болмаған жынаятлар – қастан исленип, нызамда үш жылдан артық, 
лекин бес жылдан көп болмаған мүддетке еркинен айырыў түриндеги жаза нәзерде 
тутылған жынаятлар, сондай-ақ абайсызлық ақыбетинде жүз берип, нызамда 
бес жылдан артық мүддетке еркинен айырыў түриндеги жаза нәзерде тутылған 
жынаятлар;

аўыр жынаятлар – қастан исленип, нызамда бес жылдан артық, лекин он жылдан 
көп болмаған мүддетке еркинен айырыў жазасы нәзерде тутылған жынаятлар;

жүдә аўыр жынаятлар – қастан исленип, нызамда он жылдан артық мүддетке 
еркинен айырыў ямаса өмирлик еркинен айырыў жазасы нәзерде тутылған 
жынаятлар;

мәнзил -колониясы – жаза мүддетин өтип атырған тутқынлар қараўылсыз, бирақ 
қадағалаў астында сақланатуғын жазаны орынлаў мәкемеси.

2. Сайлаў күни 18 жасқа толған Өзбекстан Республикасы пуқаралары сайлаў 
ҳуқықына ийе есапланады.

3. Қамақта сақлаў орынларында услап турылған ҳәм де қамаққа алынған, 
жынаят ислегени ушын судтың ҳүкими менен еркинен айырыў орынларында 
сақланып атырған шахслар даўыс бериў ҳуқықына ийе.

Суд тәрепинен уқыпсыз деп табылған пуқаралар, сондай-ақ аўыр ҳәм жудә аўыр 
жынаятлар ислегени ушын судтын ҳүкимине көре еркинен айырыў орынларында 
сақланып атырған шахслар сайлаўда қатнасыў ҳуқықынан тек нызамға муўапық ҳәм 
де судтың қарары тийкарында айырылыўы мүмкин. Басқа ҳәр қандай жағдайларда 
пуқаралардың сайлаў ҳуқықларын туўрыдан-туўры яки арқалы шеклеўге жол 
қойылмайды.

2-бап. Сайлаў участкаларын дүзиў тәртиби

4. Сайлаў участкалары, әдетте, кеминде жигирма ҳәм көби менен үш мың 
сайлаўшыдан аспаған ҳалда дүзиледи.

5. Қамақта сақлаў ҳәм еркинен айырыў орынларында сайлаў участкалары 
сайлаўға кеминде алпыс күн қалғанда, айырым жағдайларда болса сайлаўға кеминде 
жети күн қалғанда дүзиледи. 

6. Қамақта сақлаў ҳәм еркинен айырыў орынлары басшыларының усынысына 
муўапық сайлаў участкалары округлық сайлаў комиссиясыныӊ қарары менен 
дүзиледи. Бул сайлаў участкалары олар жайласқан аймақтағы сайлаў округларына 
киреди.

Айырым жағдайларда, мәнзил-колониясы админист рациясының тийисли 
округлық сайлаў комиссиясына берген усынысына муўапық усы мәкемелерде 
сақланып атырған сайлаўшылар көшпели сайлаў қутысы арқалы сайлаўшылардың 
турған орнында даўыс бериўи ушын ол орналасқан аймақтағы сайлаў участкасына 
бириктириў ҳаққында округлық сайлаў комиссиясының қарары қабыл етилиўи 
мүмкин.

3-бап. Участкалық сайлаў комиссияларын дүзиў

7. Участкалық сайлаў комиссиясы сайлаўға кеминде қырық күн қалғанында  
бес – он тоғыз ағзадан, соныӊ ишинде баслық, баслық орынбасары ҳәм хаткерден  
ибарат қурамда округлық сайлаў комиссиясы тәрепинен дүзиледи.

Егер комиссия жетиге шекемги ағзадан ибарат қурамда дүзилсе, баслық ҳәм 
хаткер сайланады.

Айырым жағдайларда, участкалық сайлаў комиссиясының сан қурамы 
өзгертилиўи мүмкин.

Қамақта сақлаў ҳәм еркинен айырыў орынларының баслығы тәрепинен 
участкалық сайлаў комиссиясы ағзалығына талабанлар усы мәкеме хызметкерлери 
арасынан округлық сайлаў комиссиясына тастыйықлаў ушын усыныс етиледи.

Зәрүрлик пайда болғанда, қамақта сақлаў ҳәм еркинен айырыў орынларының 
басшысы тәрепинен Сайлаў кодексиниң 25- статьясына муўапық басқа шахслар ҳәм 
жәмийетшилик ўәкиллери де участкалық сайлаў комиссиясы ағзалығына талабан 
ретинде усыныс етилиўи мүмкин.

Қамақта сақлаў ҳәм еркинен айырыў орынларында сайлаў участкасы сайлаўға 
кеминде жети күн қалғанда дүзилсе, округлық сайлаў комиссиясына сайлаў 
участкасын дүзиў ҳаққында усыныс пенен бирге участкалық сайлаў комиссиясы 
ағзалығына талабанлары да тастыйықлаў ушын усыныс етиледи.

Участкалық сайлаў комиссиясының жеке қурамы тийисли округлық сайлаў 
комиссиясының қарары менен тастыйықланады.

8. Қамақта сақлаў ҳәм еркинен айырыў орынларындағы арнаўлы ажыратылған 
имаратларда жасырын даўыс бериў ушын жетерли муғдарда кабиналар ямаса 
бөлмелер таярланған болыўы, сайлаў бюллетенлерин бериў ушын орын ажыратылған 
ҳәм сайлаў қутылары орнатылыўы керек.

Сайлаў қутылары олардың жанына даўыс беретуғынлар, әлбетте жасырын даўыс 
бериў кабиналары ямаса бөлмелеринен өтип баратуғын етип орналастырылады. 
Имаратты үскенелеў ҳәм онда зәрүрли тәртипти сақлап турыў жуўапкершилиги 
мәкеме ҳәкимшилиги ҳәм участкалық сайлаў комиссиясында болады.

4-бап. Қамақта сақлаў ҳәм еркинен айырыў орынларында сақланып  
атырған пуқараларды сайлаўшылар дизимине киргизиў

9. Қамақта сақлаў орынларында услап турылған ҳәм де қамаққа алынған, сондай-
ақ, жынаят ислегени ушын судтын ҳүкими менен еркинен айырыў орынларында 
сақланып атырған шахслар қамақта сақлаў ҳәм еркинен айырыў орынларында 
дүзилген сайлаў участкаларындағы сайлаўшылар дизимине киргизиледи.

Суд тәрепинен уқыпсыз деп табылған пукаралар, сондай-ақ аўыр ҳәм жудә аўыр 
жынаятлар ислегени ушын судтын ҳүкимине көре еркинен айырыў орынларында 
сақланып атырған шахслар сайлаўда қатнасыў ҳуқықынан тек нызамға муўапық ҳәм 
де судтың қарары тийкарында айырылыўы мүмкин. Басқа ҳәр қандай жағдайларда 
пуқаралардың сайлаў ҳуқықларын туўрыдан-туўры яки арқалы шеклеўге жол 
қойылмайды.

10. Қамақта сақлаў ҳәм еркинен айырыў орынларында дүзилген сайлаў 
участкалары бойынша сайлаўшылардың дизимлери усы мәкемелер басшылары 
тәрепинен усыныс етилген мағлыўматлар тийкарында участкалық сайлаў комиссиясы 
тәрепинен дүзиледи.

11. Сайлаўшылар дизимине ҳәр бир сайлаўшының фамилиясы, аты, әкесиниң 
аты, туўылған сәнеси киргизиледи.

12. Ҳәр бир сайлаўшы тек ғана бир сайлаўшылар дизимине киргизилиўи 
мүмкин.

 Өзбекстан Республикасы Ишки ислер министрлиги орайласқан тәртипте 
қамақта сақлаў ҳәм еркинен айырыў орынларында дүзилген сайлаў участкалардағы 
сайлаўшылар ҳаққындағы мағлыўматларды сайлаўға кеминде бир ай қалғанға 
шекем Өзбекстан Республикасы Министрлер Кабинети жанындағы мәмлекетлик 
персоналластырыў орайына Сайлаўшылар бирден-бир электрон дизимине дүзетиўлер 
киргизиў ушын жибереди.

Егерде усы мәкемелерде дүзилген сайлаў участкаларындағы сайлаўшылар 
дизиминде өзгерислер әмелге асырылса, сайлаўға кеминде бес күн қалғанға шекем 
усы мағлыўматлар да Өзбекстан Республикасы Министрлер Кабинети жанындағы 
Мәмлекетлик персоналластырыў орайына жеткерип бериў иләжл ары көриледи.

13. Мәнзил-колонияларында сайлаў участкалары дүзилмеген жағдайларда, 
олар бириктирилген участкалық сайлаў комиссияларына мәкемедеги сайлаўшылар 
ҳаққындағы мағлыўматлар усы мәкеме басшысы тәрепинен сайлаўға кеминде жети 
күн қалғанда усыныс етиледи.

14. Қамақта сақлаў ҳәм еркинен айырыў орынларында усы мәкемелердиң ишки 
тәртип қағыйдалары ҳәм режимин инабатқа алған ҳалда, сайлаўға үш күн қалғанда 
пуқараларға сайлаўшылар дизими менен танысыў имканияты бериледи.

Қамақта сақлаў ҳәм еркинен айырыў орынларыныӊ ҳәкимшилиги усы 
мағлыўматлардың ҳақыйқатлығы ҳәм толық екенлиги ушын жуўапкер болып 
табылады.

15. Участкалық сайлаў комиссиясы сайлаўшылар дизими менен танысыў орны 
ҳәм ўақты ҳаққында сайлаўшыларды хабардар етеди.

16. Ҳәр бир пуқара сайлаўшылар дизиминдеги қәте ямаса натуўрылық ҳаққында 
участкалық сайлаў комиссиясына шағым етиўи мүмкин. Участкалық сайлаў 
комиссиясы 24 саат ишинде мүрәжәтты тексериўи ҳәм қәтени ямаса натуўрылықты 
сапластырыўы ямаса мүрәжәт етиўшиге оның мүрәжәты бийкар етилгенлиги 
ҳаққында тийкарланған жуўап бериўи шәрт.

5-бап. Сайлаў комиссиялары искерлигиниӊ
ашық-айдынлығын тәмийинлеў

17. Сайлаўға таярлық көриў ҳәм де оны өткериўге байланыслы барлық 
иләжларда, сондай-ақ сайлаў күни даўыс бериў бөлмелеринде ҳәм даўысларды 
санап шығыўда Өзбекстан Республикасы Президентлигине, Нызамшылық 
палатасы ҳәм жергиликли Кеңеслер депутатлығына талабанларды усынған сиясий 
партиялардан, пуқаралардың өзин-өзи басқарыў уйымларынан бақлаўшылар, ғалаба 
хабар қураллары ўәкиллери, басқа мәмлекетлерден, халықаралық шөлкемлерден 
бақлаўшылар қатнасыў ҳуқықына ийе.

18. Бақлаўшылар, сиясий партиялардың ўәкилликли ўәкиллери ҳәм 
аккредитациядан өткен ғалаба хабар қураллары ўәкиллери қамақта сақлаў ҳәм 
еркинен айырыў орынларында дүзилген сайлаў участкаларына барыўы ҳаққында 
кеминде үш күн алдын участкалық сайлаў комиссиясын хабардар етиўи керек.

19. Участкалық сайлаў комиссиясы, өз гезегинде, қамақта сақлаў ҳәм еркинен 
айырыў орынларының ҳәкимшилигине усы Режениң 18 -пунктинде көрсетилген 
шахслар ҳаққындағы мағлыўматлар ды (олардың фамилиясы, аты, әкесиниң аты, 
туўылған жылы, сайлаў да ким сыпатында қатнасыўы) усы мәкемеге тосқынлықсыз 
кирип-шығыўлары ушын усынады.

 Қамақта сақлаў ҳәм еркинен айырыў орынларының ҳәкимшилиги олардың 
кирип шығыўы ҳәм қәўипсизлигин тәмийинлеў, ишки тәртип-қағыйдаларына әмел 
етиўи ушын жуўапкер есапланады.

6-бап. Қамақта сақлаў ҳәм еркинен айырыў орынларында сайлаў 
кампаниясының барысы ҳаққында хабардар етиў

20. Қамақта сақлаў ҳәм еркинен айырыў орынларында дүзилген участкалық 
сайлаў комиссиялары усы мәкемелердиң ҳәкимшилиги менен биргеликте 
сайлаўшыларды сайлаў ҳаққындағы нызам ҳүжжетлери, сайлаўға таярлық көриў 
ҳәм оны өткериў процесслери, сайлаў өткериў ўақты ҳәм тәртиби ҳәм де талабанлар 
ҳаққында хабардар етип барады.

21. Қамақта сақлаў ҳәм еркинен айырыў орынларының адми нистрациясы 
тәрепинен талабанларға, олардың исенимли ўәкиллерине, сиясий партияларға 
пуқаралар менен ушырасыўлар өткериў арқалы сайлаўалды үгит-нәсият иләжлары 
ушын тең шараятлар жаратып бериледи.

22. Сайлаў күни ҳәм даўыс бериў басланыўына бир күн қалғанында сайлаўалды 
үгит-нәсиятына жол қойылмайды.

7-бап. Қамақта сақлаў ҳәм еркинен айырыў
орынларында даўыс бериў

23. Қамақта сақлаў ҳәм еркинен айырыў орынларында даўыс бериў бул 
мәкемелердиң ишки тәртип-қағыйдалары, режими ҳәм олардың басқа да айрықша 
өзгешеликлерин инабатқа алған ҳалда Сайлаў кодексине ҳәм тийислисинше 
Өзбекстан Республикасы Орайлық сайлаў комиссиясының 2019 -жыл 23- июлдағы 
924- санлы ҳәм 2021- жыл 14- апрелдеги 1066- санлы қарарлары менен тастыйықланған 
режелерге муўапық шөлкемлестириледи.

24. Қамақта сақлаў ҳәм еркинен айырыў орынларының ишки тәртип-
қағыйдалары ҳәм режиминен келип шығып, сайлаўшылар даўыс бериў имаратына 
киши топарларға бөлинген ҳалда алып келинеди.

25. Сайлаў участкасы дүзилмеген мәнзил-колонияларында бириктирилген 
участкалық сайлаў комиссиясы тәрепинен сайлаўшыларға турған орнында даўыс 
бериў шөлкемлестириледи.

Бириктирилген участкалық сайлаў комиссиясы усы сайлаўшыларды 
сайлаўшылар дизими қосымшасына киргизеди.

26. Даўыс бериў имаратына келгеннен кейин сайлаўшылар дизимге қол қояды. 
Соннан кейин оған сайлаў бюллетени бериледи.

27. Сайлаў бюллетени сайлаўшы тәрепинен жасырын даўыс бериў кабинасы 
ямаса бөлмесинде толтырылады. Сайлаў бюллетенин толтырыў ўақтында 
сайлаўшыдан басқа шахслардың болыўы қадаған етиледи.

28. Сайлаўшы өзи жақлап даўыс берип атырған талабанныӊ фамилиясыныӊ 
қарсысында, оң тәрепте орналасқан бос квадратқа «+» ямаса « » яки «х» белгисин 
қояды.

Сайлаўшы толтырылған сайлаў бюллетенин сайлаў қутысына таслайды.
29. Қамақта сақлаў ҳәм еркинен айырыў орынларында дүзилген сайлаў 

участкаларында участкалық сайлаў комиссиясы, егер дизимге киргизилген 
барлық пуқаралар даўыс берип болған болса, қәлеген ўақытта даўыс бериў 
жуўмақланғанлығын жәриялаўы мүмкин.

30. Қамақта сақлаў ҳәм еркинен айырыў орынларында дүзилген сайлаў 
участкаларында сайлаў қутыларын саат 20:00 ден алдын ашыў ҳәм даўысларды 
санап шығыўға жол қойылмайды.

8-бап. Жуўмақлаўшы қағыйда

31. Қамақта сақлаў ҳәм еркинен айырыў орынларында дүзилген участкалық 
сайлаў комиссиялары Өзбекстан Республикасы Президенти сайлаўы жуўмақлары 
шығарылғаннан кейин, тийисли сайлаў округларынан сайланған Нызамшылық 
палатасы депутатлары Өзбекстан Республикасы Орайлық сайлаў комиссиясы 
тәрепинен, жергиликли Кеңеслерге сайланған депутатлар ўәлаятлық, районлық, 
қалалық сайлаў комиссиясы тәрепинен дизимге алынғаннан кейин өз искерлигин 
жуўмақлайды.

32. Усы Реже Өзбекстан Республикасы Ишки ислер министрлиги менен 
келисилген.

ӨЗБЕКСТАН РЕСПУБЛИКАСЫ ОРАЙЛЫҚ  
САЙЛАЎ КОМИССИЯСЫНЫӉ ҚАРАРЫ

Округлық ҳәм участкалық сайлаў комиссиялары қурамын қәлиплестириў 
бойынша қолланбаны тастыйықлаў ҳаққында

Өзбекстан Республикасы Сайлаў кодексиниң 14 ҳәм 16-статьяларына муўапық 
Өзбекстан Республикасы Орайлық сайлаў комиссиясы қарар етеди:

1. Округлық ҳәм участкалық сайлаў комиссиялары қурамын қәлиплестириў 
бойынша қолланба 1- қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының айы рым 
қарарлары 2- қосымшаға* муўапық өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                             М. Абдусаломов

Ташкент қ.,
2019-жыл 11-сентябрь,
932-санлы

* 2-қосымша берилмейди

Өзбекстан Республикасы Орайлық сайлаў 
комиссиясының 2019-жыл 11-сентябрдеги 

932-санлы қарарына
1-ҚОСЫМША

Округлық ҳәм участкалық сайлаў комиссиялары  
қурамын қәлиплестириў бойынша

ҚОЛЛАНБА

Усы Қолланба Өзбекстан Республикасы Сайлаў кодексиниң 21, 23 ҳәм 
25 -статьяларына муўапық ислеп шығылған болып, Қарақалпақстан Республикасы 
Жоқарғы Кеӊеси, халық депутатлары ўәлаятлық, районлық, қалалық Кеңеслери, 
пуқаралардың өзин-өзи басқарыў уйымлары, сайлаў комиссиялары, жәмийетлик 
бирлеспелер, кәрхана, мәкеме ҳәм шөлкемлер ушын округлық ҳәм участкалық 
сайлаў комиссияларын қәлиплестириўде усыныс түриндеги характерге ийе.

Мүддетинен алдын, тәкирар, босап қалған орынларға ҳәм де жаңа дүзилген 
ҳәкимшилик-аймақлық бирликлерде өткерилетуғын сайлаўларға таярлық көриў ҳәм 
оларды өткериўге тийисли усы Қолланбада белгиленген иләжларды әмелге асырыў 
мүддетлери Орайлық сайлаў комиссиясы тәрепинен белгиленеди.

I. Улыўма қағыйдалар

1. Өзбекстан Республикасы Президенти сайлаўын өткериўши округлық сайлаў 
комиссиясы Орайлық сайлаў комиссиясы тәрепинен сайлаўға кеминде жетпис күн 
қалғанда комиссия баслығы, баслық орынбасары, хаткери ҳәм комиссияныӊ 8 – 18 
басқа ағзасынан ибарат қурамда дүзиледи.

Өзбекстан Республикасы Олий Мажлиси Нызамшылық палатасы депутатлары 
сайлаўын өткериўши округлық сайлаў комиссиясы Орайлық сайлаў комиссиясы 
тәрепинен сайлаўға кеминде жетпис күн қалғанында комиссия баслығы, баслық 
орынбасары, хаткеринен ҳәм 6 – 8 комиссия ағзасынан ибарат қурамда дүзиледи.

Өзбекстан Республикасы Президенти сайлаўын, Олий Мажлиси Нызамшылық 
палатасы депутатлары сайлаўын өткериўши округлық сайлаў комиссиялары 
ағзалығына талабанлар Қарақалпақстан Республикасы Жоқарғы Кеӊесиниӊ, халық 
депутатлары ўәлаятлар ҳәм Ташкент қалалық Кеӊеслериниӊ мәжилислеринде 
додаланады ҳәм де Орайлық сайлаў комиссиясына усыныс етиледи.

2. Халық депутатлары ўәлаятлар ҳәм Ташкент қалалық Кеӊеслерине сайлаў 
өткериўши округлық сайлаў комиссиясы тийисли ўәлаят, Ташкент қалалық сайлаў 
комиссиясы тәрепинен сайлаўға кеминде жетпис күн қалғанында комиссия баслығы, 
баслық орынбасары, хаткеринен ҳәм 6 – 8 комиссия ағзасынан ибарат қурамда 
дүзиледи.

Халық депутатлары ўәлаятлар ҳәм Ташкент қалалық Кеӊеслерине сайлаў 
өткериўши округлық сайлаў комиссияларыныӊ ағзалары халық депутатлары 
районлық ҳәм қалалық Кеӊеслериниӊ усынысына муўапық тастыйықланады.

Халық депутатлары районлық, қалалық (халық депутатлары Ташкент қалалық 
Кеӊеси буған кирмейди) Кеӊесине сайлаў өткериў бойынша округлық сайлаў 
комисссиялары дүзилмейди. Бунда районлық, қалалық (Ташкент қалалық сайлаў 
комиссиясы буған кирмейди) сайлаў комиссиясы усы қолланбада нәзерде тутылған 
округлық сайлаў комиссиясыныӊ ўәкилликлерин де әмелге асырады. 

3. Участкалық сайлаў комиссиясы округлық сайлаў комиссиясы тәрепинен 
сайлаўға кеминде қырық күн қалғанында 5  – 19 ағзадан, соныӊ ишинде баслық, 
баслық орынбасары ҳәм хаткерден ибарат қурамда дүзиледи. Егер комиссия жетиге 
шекемги ағзадан ибарат қурамда дүзилсе, баслық ҳәм хаткер сайланады. Зәрүр 
болған жағдайларда участкалық сайлаў комиссиясының сан қурамы округлық 
сайлаў комиссиясы тәрепинен өзгертилиўи мүмкин.

Участкалық сайлаў комиссиясы ағзалығына талабанлар пуқаралардың өзин-
өзи басқарыў уйымлары, жәмийетлик бирлеспелер, кәрханалар, мәкемелер ҳәм 
шөлкемлер тәрепинен усыныс етилип, бул талабанлар халық депутатлары районлық, 
қалалық Кеңеслериниң мәжилислеринде додаланады ҳәм де тийисли округлық 
сайлаў комиссиясына тастыйықлаў ушын усыныс етиледи.

II. Округлық ҳәм участкалық сайлаў комиссиялары
ағзаларына қойылатуғын талаплар

4. Жигирма бир жасқа толған, орта ямаса жоқары мағлыўматқа, әдетте, сайлаўға 
таярлық көриў және оны өткериў бойынша ис тәжирийбесине ийе болған, халықтың 
арасында абырой-итибар арттырған пуқаралар округлық ҳәм участкалық сайлаў 
комиссиясының ағзалары болыўы мүмкин.

 Томендегилер округлық ҳәм участкалық сайлаў комиссиясының ағзасы болыўы 
мүмкин емес:

Нызамшылық палатасы депутаты, жергиликли Кеңес депутаты, Сенат ағзасы;
басқа сайлаў комиссиясының ағзалары;
сиясый партиялардың ағзалары ҳәм ўәкилликли ўакиллер;
ўәлаятлар, районлар ҳәм қалалар ҳәкимлери ҳәм де олардың орынбасарлары;
прокуратура органларының, судлардын лаўазымлы шахслары;
талабанлар, талабанлардың жақын ағайынлери ҳәм исенимли ўәкиллери;
талабанларға туўрыдан туўры бойсыныўшы шахслар;
аўыр ҳәм жүдә аўыр жынаятлар ислегени ушын судланганлық жағдайы 

тамамланбаған ямаса судланғанлығы алып тасланбаған пуқаралар.
5. Участкалық сайлаў комиссиясы ағзаларының ярымынан көби бир 

шөлкемнен усыныс етилиўи мүмкин емес, Өзбекстан Республикасыныӊ сырт 
мәмлекетлердеги дипломатиялық ҳәм басқа ўәкилханалары жанында, әскерий 
бөлимлерде, санаторийларда ҳәм дем алыў үйлеринде, емлеўханаларда ҳәм басқа 
станционар емлеў мәкемелеринде, қамақта сақлаў ҳәм еркинен айырыў орынларында 
шөлкемлестирилген участкалық сайлаў комиссиялары буған кирмейди. Участкалық 
сайлаў комиссиясы ағзаларыныӊ қалған ярымын қәлиплестириўде төмендеги 
резервлерден пайдаланыў усыныс етиледи:

сайлаўға таярлық көриў ҳәм оны өткериў бойынша ис тәжирийбесине ийе, 
халықтың арасында абырой- итибарға ерискен пуқаралар;

мәмлекетлик емес коммерциялық емес шөлкемлер ўәкиллери;
ҳуқықый билим ҳәм тәжирийбеге ийе шахслар (юристконсультлар, адвокатлар 

ҳ.б.);
шет тиллерин билетуғын қәнигелер.
6. Сайлаў процессин басқарыў мәлимлеме системасы ҳәм Сайлаўшылардың 

бирден-бир электрон дизими компьютер бағдарламалары менен ислеў ушын ҳәр бир 
округлық ҳәм участкалық сайлаў комиссиясы қурамында мәлимлеме-коммуникация 
технологиялары тараўларында билим ҳәм әмелий көнликпеге ийе кеминде еки шахс 
(тийкарғы ҳәм резерв) болыўы усыныс етиледи.

7. Сайлаў комиссиялары қурамында, соныӊ ишинде басшы лаўазымларда, ҳаял 
ҳәм ер адамлардың тең ўәкиллигин тәмийинлеўге итибар қаратылыўы керек.

III. Өзбекстан Республикасы Президенти сайлаўы, Олий Мажлис 
Нызамшылық палатасы депутатлары сайлаўын өткериўши округлық  

сайлаў комиссиясы ағзалығына талабанларды усыныў

8. Өзбекстан Республикасы Президенти сайлаўы ҳәм Олий Мажлис 
Нызамшылық палатасы депутатлары сайлаўын өткериўши округлық сайлаў 
комиссиясы ағзалығына талабанлар сайлаў округлары дүзилгенинен кейин үш 
күн ишинде Қарақалпақстан Республикасы Жоқарғы Кеӊеси, халық депутатлары 
ўәлаятлар ҳәм Ташкент қалалық Кеңеслериниң регламентлеринде белгиленген 
тәртипте олардың мәжилислеринде додаланады.

9. Қарақалпақстан Республикасы Жоқарғы Кеңесиниң, халық депутатлары 
ўәлаятлар ҳәм Ташкент қалалық Кеңеслериниң округлық сайлаў комиссиясы 
ағзалығына талабанларды усыныс етиў ҳаққындағы қарарлары Орайлық сайлаў 
комиссиясына жибериледи.

10. Өзбекстан Республикасы Президенти сайлаўы, Олий Мажлис Нызамшылық 
палатасы депутатлары сайлаўын өткериўши округлық сайлаў комиссияларының 
қурамы Орайлық сайлаў комиссиясының қарары менен тастыйықланады.

11. Округлық сайлаў комиссияларының қурамын тастыйықлаў ҳаққындағы 
Орайлық сайлаў комиссиясының қарары комиссияның рәсмий веб сайтында сол 
күнниң өзинде жәрияланады. Қарар басқа да дереклерде жәрияланыўы мүмкин.

IV. Ҳалық депутатлары ўалаятлар ҳәм Ташкент қалалық  
Кеӊеслерине сайлаў өткериўши округлық сайлаў  
комиссиясы ағзалығына талабанларды усыныў 

12. Халық депутатлары ўәлаятлар ҳәм Ташкент қалалық Кеңеслерине сайлаў 
өткериўши округлық сайлаў комиссиялары ағзалығына талабанлар сайлаў округлары 
дүзилгенинен кейин 3 күн ишинде халық депутатлары районлық ҳәм қалалық 
Кеңеслери регламентлеринде белгиленген тәртипте олардың мәжилислеринде 
додаланады.

13. Додалаў нәтийжелерине көре халық депутатлары ўәлаятлар ҳәм Ташкент 
қалалық Кеңеслерине сайлаў өткериўши округлық сайлаў комиссиясы ағзалығына 
талабанды усыныс етиў ҳаққында халық депутатлары районлық ҳәм қалалық 
Кеңеси қарары қабыл етиледи ҳәм тийисли ўәлаятлық ҳәм Ташкент қалалық сайлаў 
комиссиясына жибериледи.

14. Халық депутатлары ўәлаятлар ҳәм Ташкент қалалық Кеңеслерине сайлаў 
өткериўши округлық сайлаў комиссиясының қурамы тийисли ўәлаятлық ҳәм 
Ташкент қалалық сайлаў комиссиясының қарары менен тастыйықланады.

15. Округлық сайлаў комиссияларының қурамын тастыйықлаў ҳаққындағы 
ўәлаятлық ҳәм Ташкент қалалық сайлаў комиссиясының қарары комиссияның 
рәсмий веб сайтында, сондай-ақ жергиликли баспасөзде жәрияланады.

V. Участкалық сайлаў комиссиялары ағзалығына
талабанларды усыныў

16. Сайлаў кампаниясы жәрияланғаннан кейин пуқаралардың өзин-өзи басқарыў 
уйымлары, жәмийетлик бирлеспелер, кәрханалар, мәкемелер ҳәм шөлкемлер өз 
басламасы менен ямаса халық депутатлары районлық, қалалық Кеңеслериниң яки 
районлық, қалалық сайлаў комиссияларының усынысларына муўапық участкалық 
сайлаў комиссиясы ағзалығына талабанлар резервин қәлиплестиреди.

17. Сайлаў участкалары дүзилгенинен кейин:
пуқаралардың өзин-өзи басқарыў уйымлары тәрепинен   пуқаралар жыйынында 

ямаса пуқаралар ўәкиллериниң мәжилисинде ямаса пуқаралар жыйыны 
мәжилисинде;

жәмийетлик бирлеспелер, кәрханалар, мәкемелер ҳәм шөлкемлер тәрепинен   
мийнет жәмәәтлери мәжилисинде участкалық сайлаў комиссиясы ағзалығына 
талабанлар резерви додаланады ҳәм де жыйналыс (мәжилис) нәтийжеси протокол 
менен рәсмийлестирилип, сайлаўға кеминде 50 күн қалғанында халық депутатлары 
районлық, қалалық Кеңеслерине көрип шығыў ушын усыныс етиледи.

18. Халық депутатлары районлық, қалалық Кеңеслери 5 күнлик мүддетте 
пуқаралардың өзин-өзи басқарыў уйымлары, жәмийетлик бирлеспелер, кәрханалар, 
мәкемелер ҳәм шөлкемлер тәрепинен билдирилген усынысларды өз мәжилислеринде 
регламентте белгиленген тәртипте додалайды.

Додалаў нәтийжелерине көре участкалық сайлаў комиссиясы ағзалығына 
талабанларды усыныс етиў ҳаққында қарар қабыл етилип ҳәм сол күнниң өзинде 
тийисли округлық сайлаў комиссиясына тастыйықлаў ушын киргизиледи.

Егер Өзбекстан Республикасы Олий Мажлиси Нызамшылық палатасы ҳәм 
жергиликли Кеңеслер депутатлары сайлаўы бир ўақытта өткерилип атырған болса, 
участкалық сайлаў комиссиясы ағзалығына талабанларды усыныс етиў ҳаққындағы 
қарар Нызамшылық палатасы депутатлары сайлаўын өткериўши округлық сайлаў 
комиссиясына тастыйықлаў ушын киргизиледи.

19. Әскерий бөлимлерде, сондай-ақ алыс ҳәм барыў қыйын болған аймақлардағы 
пуқаралар турған орынларда, қамақта сақлаў ҳәм еркинен айырыў орынларында 
сайлаў участкалары сайлаўға кеминде 7 күн қалғанда дүзилсе, округлық сайлаў 

комиссияларына сайлаў участкаларын дүзиў ҳаққында усыныснама менен бирге 
участкалық сайлаў комиссиясы ағзалығына талабанларды усыныс етиў ҳаққындағы 
қарар да усынылады.

(20-пункт Өзбекстан Республикасы Орайлық сайлаў комиссиясының 2023-жыл 
13-майдағы 1254-санлы қарарына тийкар өз күшин жойтқан)

21. Участкалық сайлаў комиссиясының қурамы тийисли округлық сайлаў 
комиссиясының қарары менен тастыйықланады.

22. Участкалық сайлаў комиссиясының қурамын тастыйықлаў ҳаққындағы 
округлық сайлаў комиссиясының қарары жергиликли баспасөзде жәрияланады.

23. Өзбекстан Республикасының сырт мәмлекетлердеги дипломатиялық ҳәм 
басқа да ўәкилханалары жанында участкалық сайлаў комиссиясын қәлиплестириў 
тәртиби Орайлық сайлаў комиссиясының айрықша режеси менен белгиленеди.

VI. Округлық ҳәм участкалық сайлаў комиссиясы курамынан шығарыў 
ямаса қурамын өзгертиў

24. Сайлаў кодексиниң 25-статьясына муўапық төмендеги жағдайларда округлық 
ҳәм участкалық сайлаў комиссиясы ағзасы тийисли комиссияның қарарына көре 
комиссия қурамынан шығарылады:

ўәкилликлерин жуўапкершилигинен алып таслаў ҳаққында жазба арза бергенде;
ол суд тәрепинен ҳәрекетке уқыпсыз деп табылғанда;
оған қарата судтын айыплаў ҳукими нызамлы күшке киргенде;
ол өз ўазыйпаларын турақлы раўиште орынламай келгенде;
нызамға коре ол сайлаў комиссиясы ағзасының ўәкилликлерин әмелге 

асырыў менен бир ўақытта шуғылланып болмайтуғын лаўазымға сайланғанда яки 
тайынланғанда;

ол судтын нызамлы күшке кирген қарарына тийкар бийдерек жоғалған деп 
табылғанда ямаса қайтыс болған деп жәрияланғанда;

ол Озбекстан Республикасы пуқаралығын жойтқанда яки Озбекстан 
Республикасы пукаралығынан шыққанда;

ол қайтыс болғанда.
Сайлаў комиссиясының Озбекстан Республикасы Президентлигине, 

Нызамшылық палатасы ҳәм жергиликли Кенес депутатлығына талабан яки исенимли 
ўәкил етип дизимге алынған ағзасы сайлаў комиссиясы қурамынан шығып кеткен 
деп есапланады.

25. Комиссия ағзасы Сайлаў кодекси талапларын бузған ямаса 
жуўапкершилигиндеги миннетлерине турақлы түрде итибарсызлық еткен жағдайда, 
ол комиссия ағзасы етип тастыйықлаған уйымныӊ қарары менен ўәкилликлеринен 
айырылыўы мүмкин.

Бунда комиссия ағзасының Сайлаў кодекси талапларын бузғанлығы ямаса 
жуўапкершилигиндеги миннетлерине турақлы түрде итибарсызлық еткенлигине 
тийисли жағдай ол ағза болған сайлаў комиссиясының акти менен рәсмийлестириледи. 

26. Комиссия ағзасы сайлаў комиссиясы қурамынан шығарылған ямаса сайлаў 
комиссиясы ағзаларының саны арттырылған жағдайларда комиссияның жаңа ағзасы 
усы Қолланбада белгиленген тәртипте сайланады.

VII. Жуўмақлаўшы қағыйдалар

27. Өзбекстан Республикасы Президенти сайлаўын ҳәм Нызамшылық палатасы 
депутатлары сайлаўын өткериўши округлық ҳәм де участкалық сайлаў комиссиялары 
тийислисинше Өзбекстан Республикасы Президенти сайлаўы жуўмақлары 
шығарылғанынан, тийисли сайлаў округларынан сайлаған депутатлар Орайлық 
сайлаў комиссиясы тәрепинен дизимге алынғанынан кейин өз искерлигин тоқтатады.

Халық депутатлары ўәлаятлық, Ташкент қалалық Кеңеслерине сайлаў өткериўши 
округлық сайлаў комиссиялары, сондай-ақ участкалық сайлаў комиссиялары  
тийисли сайлаў округларынан сайлаған депутатлар ўәлаятлық, районлық, қалалық 
сайлаў комиссиясы тәрепинен дизимге алынғанынан кейин өз искерлигин тоқтатады.

ӨЗБЕКСТАН РЕСПУБЛИКАСЫ ОРАЙЛЫҚ  
САЙЛАЎ КОМИССИЯСЫНЫҢ ҚАРАРЫ

Сайлаў ҳәм референдумды шөлкемлестириў ҳәм де өткериў тараўындағы 
ҳуқықбузарлықларды ислегени ушын жуўапкершиликтиң  

сөзсиз екенлигин тәмийинлеў ҳаққында

Өзбекстан Республикасы Сайлаў кодексиниң 14 ҳәм 16-статьяларына 
муўапық сайлаў ҳәм референдумды шөлкемлестириў ҳәм де өткериў тараўындағы 
ҳуқықбузарлықларды ислегени ушын жуўапкершиликтиң сөзсиз екенлигин 
тәмийинлеў мақсетинде Өзбекстан Республикасы Орайлық сайлаў комиссиясы 
қарар етеди:

1. Мағлыўмат ушын қабыл етилсин:
Өзбекстан Республикасы Ҳәкимшилик жуўапкершилик ҳаққындағы кодексиниң 

512 – 519 -статьяларына муўапық сайлаў ҳәм референдумды шөлкемлестириў ҳәм 
де өткериў тараўындағы ҳуқықбузарлықлар ушын ҳәкимшилик жуўапкершилик 
белгиленген;

Өзбекстан Республикасы Сайлаў кодекси, Ҳәкимшилик жуўапкершилик 
ҳаққындағы кодекси, «Прокуратура ҳаққында»ғы, «Ишки ислер органлары 
ҳаққында»ғы нызамларға муўапық сайлаў ҳәм референдумды шөлкемлестириў 
ҳәм де өткериў тараўындағы ҳәкимшилик ҳуқықбузарлық ислегенлиги ҳаққындағы 
протокол прокуратура ҳәм ишки ислер уйымлары ҳәм де Өзбекстан Республикасы 
Орайлық сайлаў комиссиясы, ўәлаятлық, районлық, қалалық сайлаў комиссиялары 
ҳәм округлық сайлаў комиссияларының ўәкилликли лаўазымлы шахслары тәрепинен 
дүзиледи;

Өзбекстан Республикасы Сайлаў кодекси, Ҳәкимшилик жуўапкершилик 
ҳаққындағы кодекстиң 245 -статьясына муўапық сайлаў ҳәм референдумды 
шөлкемлестириў ҳәм де өткериў тараўындағы ҳәкимшилик ҳуқықбузарлықлар 
ҳаққындағы ислер жынаят ислери бойынша районлық, қалалық судлары тәрепинен 
көрип шығылады.

2. Өзбекстан Республикасы Бас прокуратурасы, Ишки ислер министрлиги:
сайлаў кампаниясы дәўиринде сайлаў ҳәм референдумды шөлкемлестириў ҳәм 

де өткериў тараўындағы ҳуқықбузарлықлардың алдын алыў, ҳуқықбузарлықларды 
ислеген шахслардың сөзсиз жуўапкершилигин тәмийинлеў үстинен қатаң қадағалаў 
орнатсын;

прокуратура ҳәм ишки ислер уйымлары ўәкилликли лаўазымлы шахслары 
тәрепинен сайлаў ҳәм референдумды шөлкемлестириў ҳәм де өткериў тараўындағы 
ҳуқықбузарлықларға байланыслы ислерди рәсмийлестириў бойынша жуўапкер 
мәкемелерге көрсетпе берсин.

3. Сайлаў комиссиялары ҳәм референдум өткериўши комиссиялар тәрепинен 
сайлаў ҳәм референдумды шөлкемлестириў ҳәм де өткериў тараўындағы 
ҳуқықбузарлықларға байланыслы ислерди рәсмийлестириў бойынша қолланба 
1 -қосымшаға муўапық тастыйықлансын. 

4. Өзбекстан Республикасы Орайлық сайлаў комиссиясының айырым 
қарарларына 2 -қосымшаға муўапық өзгерислер киргизилсин.

5. Өзбекстан Республикасы Орайлық сайлаў комиссиясының «Сайлаў ҳәм 
референдумды шөлкемлестириў ҳәм де өткериў тараўындағы ҳуқықбузарлықлар 
бойынша ҳәкимшилик ис жүргизиўди рәсмийлестириў бойынша методикалық 
усынысларды тастыйықлаў ҳаққында»ғы 2016- жыл 7 -октябрдеги 751 -санлы қарары 
өз күшин жойтқан деп есаплансын. 

6. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

7. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                                      М. Абдусаломов

Ташкент қ.,
2019-жыл 11-сентябрь,
934-санлы

Өзбекстан Республикасы 
Орайлық сайлаў комиссиясының 2019-жыл 

11-сентябрдеги 934-санлы қарарына
1-ҚОСЫМША

Сайлаў комиссиялары ҳәм референдум өткериўши комиссиялар тәрепинен 
сайлаў ҳәм референдумды шөлкемлестириў ҳәм де өткериў тараўындағы 

ҳуқықбузарлықларға байланыслы ислерди рәсмийлестириў бойынша 
ҚОЛЛАНБА

Усы Қолланба сайлаў ҳәм референдумды шөлкемлестириў ҳәм де өткериў 
тараўындағы ҳуқықбузарлықларды сайлаў комиссиялары ҳәм референдум 
өткериўши комиссиялар тәрепинен анықлаў, рәсмийлестириў ҳәм оларды суд 
уйымларына жибериў, сондай-ақ анықланған ҳуқықбузарлықлар ҳаққында 
ҳуқыққорғаў уйымларына хабар бериў тәртибин белгилейди.

I бап. Улыўма қағыйдалар

1. Өзбекстан Республикасының Ҳәкимшилик жуўапкершилик ҳаққындағы 
кодексиниң (буннан былай текстте ҲЖҳК деп жүргизиледи) 512 – 519 -статьяларына 
нәзерде тутылған ҳәкимшилик ҳуқықбузарлықлар исленгенлиги анықланған 
жағдайларда, Өзбекстан Республикасы Орайлық сайлаў комиссиясы (буннан былай 
текстте ОСК деп жүргизиледи), ўәлаятлық, районлық, қалалық сайлаў комиссиялары, 
округлық сайлаў комиссиялары, референдум өткериўши округлық комиссияларының 
ағзалары ҳәкимшилик ҳуқықбузарлыққа байланыслы ислерди рәсмийлестиреди.

2. Усы Қолланба әскерий хызметкерлер тәрепинен сайлаў ҳәм референдумды 
шөлкемлестириў ҳәм өткериў тараўында исленген ҳуқықбузарлықларды 
рәсмийлестириўге енгизилмейди. 

II бап. Сайлаў комиссиялары ҳәм референдум өткериўши комиссиялар 
тәрепинен ҳәкимшилик жуўапкершилик ҳаққындағы ислерди 

рәсмийлестириў

3. Сайлаў ҳәм референдумды шөлкемлестириў ҳәм өткериў тараўындағы 
ҳуқықбузарлықларды анықлаўда ҲЖҳКниң 512–519-статьяларына муўапық 
төмендеги ҳуқықбузарлықлар белгилери бар екенлигине айрықша итибар 
қаратылыўы лазым:

сайлаў комиссиялары ҳәм референдум өткериўши комиссиялардың искерлигина 
араласыў ҳәм олардың ишине тосықларды жүзеге келтириў;

сайлаў комиссиялары ҳәм референдум өткериўши комис сиялардың қарарларын 
орынламаў, олардың мүрәжәтларын көрип шығыўды нызамға қайшы түрде 
орынламаўы ямаса оларды көрип шығыў мүддетлерин үзирли себеплерсиз бузылыўы;

талабанныӊ, исенимли ўәкилдиң, бақлаўшыныӊ ямаса сиясий партияның 
ўәкилликли ўәкилиниң ҳуқықларының бузылыўы;

талабан, исенимли ўәкил, сиясий партия ўәкили, лаўазымлы шахс тәрепинен 
сайлаўалды үгит-нәсиятын, референдумға қойылған мәселелер бойынша үгит-
нәсият алып барыў шәртлери ҳәм тәртибиниң бузылыўы;

сайлаў нәтийжелерине тәсир көрсетиў мақсетинде талабан, сиясий партия 
ҳаққында биле тура жалған мағлыўматлар жәрияланыўы ямаса басқа усыллар 
арқалы тарқатылыўы;

сайлаўға ямаса референдумға таярлық көриў ҳәм өткериў процессинде 
мәлимлеме ҳәм де үгит-нәсият материалларының қастан жоқ етип жиберилиўи ямаса 
оларға қастан зыян жеткерилиўи; сайлаўды ямаса референдумды қаржыландырыў 
тәртибиниң 

бузылыўы, сондай-ақ жәмийетшилик пикири сораўларының нәтийжелерин, 
сайлаў нәтийжелериниӊ прогнозларын басып шығарыў (жәриялаў) тәртибиниң 
бузылыўы.

4. ҲЖҳКниң 512 – 519 -статьяларында көрсетилген ҳәкимшилик 
ҳуқықбузарлықлар исленгенлиги анықланған жағдайларда, ҲЖҳКниң 280 
ҳәм 281 -статьяларына муўапық ОСК, ўәлаятлық, районлық, қалалық сайлаў 
комиссиялары, округлық сайлаў комиссиялары, референдум өткериўши округлық 
комиссияларының баслықлары, олардың орынбасарлары, хаткерлери ямаса ағзалары 
тәрепинен ҳәкимшилик ҳуқықбузарлық ҳаққындағы протокол дүзилиўи мүмкин. 
Бунда протокол ҲЖҳКниң 281- статьясы тәртибинде усы Қолланбаныӊ қосым  ша -
сына муўапық формада рәсмийлестириледи. 

5. Протоколға оны дүзген шахс ҳәм ҳәкимшилик ҳуқықбузарлық ислеген шахс 
тәрепинен имзаланады, гүўалар ҳәм жәбирлениўшилер болған жағдайда болса – 
протокол усы шахслар тәрепинен де имзаланады. 

Ҳуқықбузарлық ислеген шахс протоколға қол қойыўдан бас тартқан жағдайда, 
протоколға бул ҳаққында жазып қойылады. Бунда ҳуқықбузарлық ислеген шахс 
протоколдың мазмуны бойынша протоколға қосымша етилетуғын түсиндириў 
ҳәм усынысларын бериўге, сондай-ақ усы протоколға қол қойыўдан бас тартыў 
себеплерин баян етиўге ҳақылы.

6. Протоколды дүзиў ўақтында ҳуқықбузарға ҲЖҳКниң 294- статьясында 
нәзерде тутылған оның ҳуқық ҳәм миннетлери түсиндириледи ҳәм бул ҳаққында 
протоколға жазып қойылады. Атап айтқанда: 

ҳәкимшилик жуўапкершиликке тартылып атырған шахс ис материаллары менен 
танысып шығыўға, түсиндирмелер бериўге, дәлиллер келтириўге, өз өтинишин 
баян етиўге, исти көрип шығыў ўақтында адвокаттың юридикалық жәрдеминен 
пайдаланыўға, өз ана тилинде сөйлеўге ҳәм аўдармашының хызметлеринен 
пайдаланыўға, ис  бойынша шығарылған қарар үстинен шағым етиўге ҳақылы 
екенлиги;

ҳәкимшилик ҳуқықбузарлық ҳаққындағы ис ҳәкимшилик жуўапкершиликке 
тартылып атырған шахстың қатнасыўында көрип шығылыўы түсиндириледи.

7. ҲЖҳК 284 -статьясының биринши бөлимине муўапық ҳәкимшилик 
ҳуқықбузарлық ҳаққында протокол дүзиў мақсетинде, егер протокол дүзиў шәрт 
болып, оны сол жердиң өзинде дүзиўдиң имканияты болмаса, ишки ислер уйымы 
хызметкери ямаса ҳәкимшилик ҳуқықбузарлық ҳаққында протокол дүзиўге 
ўәкилликли басқа шахс ҳуқықбузарды ишки ислер уйымына ямаса пуқаралардың 
өзин-өзи басқарыў уйымы имаратына келтириўи мүмкин. 

8. ҲЖҳК 287 -статьясы биринши бөлиминиң 1- пунктине муўапық ҲЖҳКниң 
512, 518 ҳәм 519 -статьяларында нәзерде тутылған ҳуқықбузарлықлар исленген 
жағдайда ишки ислер уйымлары тәрепинен ҳәкимшилик ҳуқықбузарлық ислеген 
шахс ҳәкимшилик жол менен услап турылыўы мүмкин. 

9. Протоколды дүзиў ўақтында ҳуқықбузарды ишки ислер уйы мына ямаса 
пуқаралардың өзин-өзи басқарыў уйымы имаратына келтириў, ҳәкимшилик жол 
менен услап турыў зәрүрлиги жүзеге келген жағдайда сайлаў комиссиялары ағзалары 
ишки ислер уйымлары хызметкерлерине мүрәжәт етиўи мүмкин. 

10. ҲЖҳКниң 282 -статьясы талапларынан келип шығып, протокол басқа 
ҳүжжетлер ҳәм ис бойынша айғақлы дәлиллер менен бирге ҲЖҳКниң 512 – 
519 -статьяларында нәзерде тутылған ҳуқықбузарлық исленген ямаса анықланған 
пайттан баслап бир суткадан кешиктирмей жынаят ислери бойынша районлық 
қалалық судына жибериледи.

11. Ҳәкимшилик ҳуқықбузарлық ҳаққындағы протоколға төмендегилер 
қосымша етиледи:

1) ҳәкимшилик жуўапкершиликке тартылып атырған шахстың шахсын 
тастыйықлаўшы ҳүжжеттиң көширме нусқасы;

2) ҳәкимшилик жуўапкершиликке тартылып атырған шахстың түсиндирмеси;
3) жәбирлениўшиниң, гүўалардың көрсетпелери, эксперттиң жуўмағы, егер 

олар бар болса;
4) ҳәкимшилик ҳуқықбузарлық исленгенлиги фактын тастыйықлаўшы басқа 

материаллар.
12. Ҳәкимшилик ҳуқықбузарлық ҳаққындағы ис материаллары ҲЖҳКниң 281 

ҳәм 282- статьяларында нәзерде тутылған талаплар бузылған ҳалда жынаят ислери 
бойынша районлық, қалалық судына усынылған жағдайда, усы судтың тийкарланған 
жазба талабына муўапық 12 сааттан кешиктирместен ҳәкимшилик ҳуқықбузарлық 
ҳаққындағы протоколды дүзген уйым тәрепинен кемшиликлер сапластырылыўы 
шәрт. 

III бап. Ҳәкимшилик ҳуқықбузарлықлар  ҳаққында хабар бериў

13. ОСК, ўәлаятлық, районлық, қалалық сайлаў комиссиялары, округлық ҳәм 
участкалық сайлаў комиссиялары ҳәм де референдум өткериўши округлық ҳәм 
участкалық комиссиялары ағзалары ҲЖҳКниң 512 – 519-статьяларында нәзерде 
тутылған ҳәкимшилик ҳуқықбузарлықлар ислегени анықланған жағдайда усы 
жағдай ҳаққында дәрриў ҳуқыққорғаў уйымларына ямаса жоқары турыўшы сайлаў 
комиссияларына хабар бериўи мүмкин. 

14. Хабарда төмендегилер көрсетилиўи зәрүр:
ҳуқықбузардың шахсына байланыслы мағлыўматлар (егер бар болса);
ҳуқықбузарлық исленген орын, ўақыт ҳәм бул ҳуқықбузарлықтың әҳмийети;
егер гүўалар ҳәм жәбирлениўшилер болса, олардың фамилиялары ҳәм жасаў 

мәнзиллери;
зәрүр болған басқа мағлыўматлар. 
15. Келип түскен хабарлар ҳуқыққорғаў уйымлары тәрепинен нызамшылықта 

белгиленген тәртипте көрип шығылады.
 

IV бап. Жуўмақлаўшы қағыйдалар

16. Округлық сайлаў комиссиялары ҳәм референдум өткериў ши округ 
комиссиялары тәрепинен ҳәкимшилик ҳуқықбузарлық ҳаққындағы протокол 
дүзилгени туўралы протокол судқа жиберилген күннен кешиктирместен тийисли 
ўәлаятлық, районлық, қалалық сайлаў комиссиясын ҳәм де ОСКты хабардар етеди.

17. Ўәлаятлық, районлық, қалалық сайлаў комиссиялары тәрепинен ҳәкимшилик 
ҳуқықбузарлық ҳаққындағы протокол дүзилгенлиги ҳаққында протокол судқа 
жиберилген күннен кешиктирместен ОСКсын хабардар етеди.

18. Сайлаў ҳәм референдумды шөлкемлестириў ҳәм де өткериў тараўындағы 
ҳуқықбузарлықлар ҳаққындағы ислер ҲЖҳКне муўапық жынаят ислери бойынша 
районлық, қалалық судлары тәрепинен көрип шығылады.

19. Усы Қолланбаныӊ Өзбекстан Республикасы Жоқары суды менен келисилген.

Сайлаў комиссиялары ҳәм референдум өткериўши комиссиялар 
тәрепинен сайлаў ҳәм референдумды шөлкемлестириў ҳәм 
де өткериў тараўындағы ҳуқықбузарлықларға байланыслы 

ислерди рәсмийлестириў бойынша қолланбаға 
ҚОСЫМША 

Сайлаў ҳәм референдумды шөлкемлесириў ҳәм өткериў тараўындағы
ҳуқықбузарлық ҳаққында ___-санлы

ПРОТОКОЛ

20___«____»_______________күни саат __________ _______________________________
(аймақтың атамасы)

Усы протоколды мен, __________________________________________________________
___________________________________________________________________________________________ 

(протоколды дүзиўши шахстың фамилиясы, аты, әкесиниң аты, лаўазымы)

дүздим. Пуқара

_____________________________________________________________________________
(туўылған сәнеси, жери) (миллети)

Пуқаралығы (1-Өзбекстан, 2-сырт ел пуқарасы, 3-пуқаралығы болмаған шахс)

______________________________________________________
(жасаў орны)

_________________________________________________________________

_________________________________________________________________
(жумыс орны)

_____________________
(телефон номери)

_________________________ 
(телефон номери)

Шахсын тастыйықлаўшы ҳүжжет: _______________________________________________
(түри, серия, номери,берген уйым атамасы ҳәм ўақты)

Маған Өзбекстан Республикасы ҲЖҳКның 294-статьясында белгиленген ҳуқық ҳәм 
миннетлерим түсиндирилди:____________________________________________________

(ҳуқықбузардың имзасы)

20___жыл «____» _____________ күни саат________________________________________________

_____________________________________________________________________________________________

_____________________________________________________________________________________________

_____________________________________________________________________________________________

_____________________________________________________________________________________________

_____________________________________________________________________________________________
(ҳуқуқбузарлық исленген орын ҳәм оныӊ баяны)

яғный, ҲЖҳКниң _______-статьясында нәзерде тутылған ҳәкимшилик 
ҳуқықбузарлықты ислеген.

Гүўа ямаса қалыслар: ҲЖҳКниң 298-статьясы талаплары менен таныстырылды.
1. ___________________________________________________________________________

(фамилиясы, аты, әкесиниң аты, туўылған жылы)

__________________________________________________________________________________________
(жасаў орны, имза)

2. __________________________________________________________________________________________
(фамилиясы, аты, әкесиниң аты, туўылған жылы)

____________________________________________________________________________________________
(жасаў орны, имза)

Проткол менен таныстым, оның мазмуны бойынша төмендегилерди билдиремен:
____________________________________________________________________________
_____________________________________________________________________________
____________________________________________________________________________
_____________________________________________________________________________
_____________________________________________________________________________
_____________________________________________________________________________

(ҳуқықбузардың түсиндирме бериўи) (ҳуқықбузардың имзасы)

Протоколға қосымша етиледи: ________________________________________________
___________________________________________________________________________

(медициналық тексериў жуўмағы, акт, айғақлық зат, түсиник хаты, иске байланыслы басқа ҳүжжетлер)

Ҳәкимшилик ис көрип шығылған орын ҳәм ўақыт ҳаққында ескертилдим:

______________ 
(имза)

Протоколды дүзген шахс: ________________
(имза) 

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Сиясий партияның ўәкилликли ўәкили
ҳаққындағы режени тастыйықлаў туўралы

Өзбекстан Республикасы Сайлаў кодексиниң 14 ҳәм 16 -статьяларына муўапық 
Өзбекстан Республикасы Орайлық сайлаў комиссиясы қарар етеди:

1. Сиясий партияның ўәкилликли ўәкили ҳаққындағы реже 1- қосымшаға 
муўапық тастыйықлансын.

2. Өзбекстан Республикасы Орайлық сайлаў комиссиясының айырым 
қарарлары 2-қосымшаға* муўапық өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                                          М. Абдусаломов

Ташкент қ.,
2019-жыл 11-сентябрь,
935-санлы

* 2-қосымша берилмейди

Өзбекстан Республикасы 
Орайлық сайлаў комиссиясының 2019-жыл 

11-сентябрдеги 935-санлы қарарына 
1-ҚОСЫМША 

Сиясий партияның ўәкилликли ўәкили ҳаққында
РЕЖЕ

Усы Реже Өзбекстан Республикасы Сайлаў кодексиниң 34 -статьясына муўапық 
ислеп шығылған болып, сиясий партиялар тәрепинен ўәкилликли ўәкил тайынлаў 
ҳәм оны дизимге алыў тәртибин, ўәкилликли ўәкилдиң ҳуқық ҳәм миннетлерин 
белгилейди.

I. Улыўма қағыйдалар

1. Сиясий партия сайлаў комиссиясының мәжилислеринде, ҳүжжетлерди 
тапсырыўда, имза қағазлары дурыс толтырылғанлығын тексериўде, сайлаў 
участкасында даўысларды санап шығыўда қатнасыў ушын ўәкилликли ўәкил 
тайынлаўға ҳақылы. 

2. Сиясий партия ағзасы ямаса тәрепдары ямаса сиясий партияға тилеклес 
болған Өзбекстан Республикасының 18 жасқа толған пуқарасы сиясий партияның 
ўәкилликли ўәкили болыўы мүмкин.

II. Ўәкилликли ўәкил тайынлаў ҳәм оны дизимге алыў

3. Орайлық сайлаў комиссиясының мәжилислеринде, ҳүжжетлерди 
тапсырыўда, имза қағазлары дурыс толтырылғанлығын тексериўде қатнасыў ушын 
сиясий партия жоқары уйымыныӊ басшысы сайлаў кампаниясы басланғанлығы 
рәсмий түрде жәрияланған күннен баслап бес күнлик мүддетте өз ўәкилликли 
ўәкилин тайынлайды ҳәм де оны дизимнен өткериў ушын Орайлық сайлаў 
комиссиясына тийисли ҳүжжетлерди (мүрәжәтнама, талабанныӊ паспорт нусқасы, 
2 дана 3х4 көлемдеги фотосүўрети) усынады.

4. Орайлық сайлаў комиссиясы сиясий партия тәрепинен усынылған 
ўәкилликли ўәкил талабанлығына тийисли ҳүжжетлерди көрип шығып, үш күнлик 
мүддетте оны дизимге алады ҳәм усы Режениң 1 -қосымшасында белгиленген 
формада оған мандатты береди.

5. Өзбекстан Республикасы Президентлигине талабанлар, Өзбекстан 
Республикасы Олий Мажлиси Нызамшылық палатасы, Халық депутатлары 
ўәлаятлық, районлық, қалалық Кеңеслери депутатлығына талабанлар усынған 
сиясий партияның аймақлық уйымлары сайлаў участкасында даўысларды санап 
шығыўда қатнасыў ушын сайлаў участкалары дүзилген күннен баслап өз ўәкилликли 
ўәкиллерин тайынлайды.

6. Сиясий партияның аймақлық уйымы басшысы сайлаўға кеминде он күн 
қалғанында арза менен тийисли сайлаў комиссиясына сиясий партияның ўәкилликли 
ўәкиллери дизимин (аты-фамилиясы, лаўазымы, жасаў мәнзили ҳәм телефон номери 
көрсетилген ҳалда) усынады. Бунда арза:

Өзбекстан Республикасы Президенти сайлаўында – Өзбекстан Республикасы 
Президенти сайлаўын өткериўши округлық сайлаў комиссиясына;

Өзбекстан Республикасы Олий Мажлиси Нызамшылық палатасы депутатлары 
сайлаўында   Нызамшылық палатасы депутатлары сайлаўын өткериўши округлық 
сайлаў комиссиясына;

халық депутатлары ўәлаятлық ҳәм Ташкент қалалық Кеӊеслери депутатлары 
сайлаўында – усы Кеӊеслерге сайлаў өткериўши округлық сайлаў комиссиясына;

халық депутатлары районлық, қалалық (буған Ташкент қаласы кирмейди) 
Кеӊеслери депутатлары сайлаўында – районлық, қалалық (буған Ташкент қалалық 
сайлаў комиссиясы кирмейди) сайлаў комиссиясына; 

Өзбекстан Республикасы Олий Мажлиси Нызамшылық палатасы ҳәм де халық 
депутатлары ўәлаятлық, районлық ҳәм қалалық Кеңеслери депутатлары сайлаўы 
бир ўақытта өткерилген жағдайда   Нызамшылық палатасы депутатлары сайлаўын 
өткериўши округлық сайлаў комиссиясына усынылады.

Арзаға ўәкилликли ўәкилге талабанныӊ паспорт нусқасы, 2 дана 3х4 см 
көлемдеги фотосүўрети қосымша етиледи. 

7. Тийисли сайлаў комиссиясы сиясий партияның ўәкилликли ўәкиллериниң 
дизими келип түскен ўақыттан баслап, бес күн ишинде ўәкилликли ўәкиллерди 
дизимге алады ҳәм оларға усы Режениң 2- қосымшасында белгиленген формада 
мандатлар береди.

Мандатта сиясий партияны басқа сиясий партиядан айырыў ушын айрықша 
белгилер (реңи ямаса басқа) сәўлелендирилиўи мүмкин.

8. Төмендеги жағдайларда ўәкилликли ўәкилге мандат берилмеўи мүмкин:
талабан 18 жасқа толмаған болса ямаса Өзбекстан Республикасы пуқарасы 

болмаса;
сайлаўға он күннен кем мүддет қалғанда мүрәжәт етилсе;
тийисли сайлаў округы бойынша сиясий партиядан талабан дизимге алынбаған 

болса (сайлаў участкасында даўысларды санап шығыўда қатнасатуғын ўәкилликли 
ўәкиллерге қолланылады);

усы Режениң 3 ҳәм 6 -пунктлеринде көрсетилген ҳүжжетлер толық усынылмаса.
9. Сиясий партия сайлаўға шекем қәлеген ўақытта тийисли сайлаў комиссиясын 

жазба түрде хабардар еткен ҳалда ўәкилликли ўәкилди ўәкиллигинен айырыўы 
мүмкин. Бундай жағдайларда сайлаў комиссиясы ўәкилликли ўәкилди дизимнен 
шығарады ҳәм оған берилген мандатты бийкар етеди.

III. Ўәкилликли ўәкилдиң ҳуқық ҳәм миннетлери

10. Сиясий партияның ўәкилликли ўәкили:
сайлаў комиссиясының мәжилислеринде, сайлаў комиссияларына ҳүжжетлерди, 

соның ишинде, топланған имза қағазларын тапсырыўда, имза қағазлары дурыс 
толтырылғанлығын тексериўде, сайлаў участкасында даўысларды санап шығыўда 
қатнасыўға;

участкалық сайлаў комиссиясының протоколы менен танысыў, соның ишинде 
участкалық сайлаў комиссиясы протоколының тастыйықланған көширме нусқасын 
алыўға ҳақылы. 

Сиясий партияның ўәкилликли ўәкили тәкирарий даўыс бериў пайтында да 
сайлаў участкасында даўысларды санап шығыўда қатнасыўы мүмкин. 

11. Сиясий партияның ўәкилликли ўәкили участкалық сайлаў комиссиясының 
искерлигина, соның ишинде сайлаў қутыларын мөрлеўге, ашыўға, даўысларды санап 
шығыўға араласыўы мүмкин емес.

12. Сиясий партиялардың ўәкилликли ўәкиллери шахсын тастыйықлаўшы 
ҳүжжетти, сиясий партия тәрепинен берилген ҳүжжетти ҳәм тийисли сайлаў 
комиссиясының мандатын өз жанында алып жүриўи шәрт.

IV. Жуўмақлаўшы қағыйдалар

13. Сиясий партияның ўәкилликли ўәкили сайлаў комиссиялары ның ҳәрекет-
лери ҳәм қарарлары үстинен нызамда белгиленген тәртипте судқа шағым етиўи 
мүмкин.

14. Сиясий партия ўәкилликли ўәкилиниң ўәкиллик мүддети сайлаў жуўмақлары 
ҳаққындағы мәлимлеме баспасөзде жәрияланған күннен баслап  тамамланған 
есапланады.

Сиясий партияның ўәкилликли 
ўәкили ҳаққындағы режеге 

1-ҚОСЫМША

(Сиясий партияныӊ логотипи)
(Сайлаў сәнеси)

ЎӘКИЛЛИКЛИ ЎӘКИЛ

МАНДАТ № __
                                                             

(фамилиясы)

                                                            
(аты)

                                                             
(сиясий партияныӊ атамасы)

Орайлық сайлаў  
комиссиясы Баслығы                                                              М.О. __________
                                                                                                                    (имза)

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

СИЯСИЙ ПАРТИЯ ЎӘКИЛЛИКЛИ ЎӘКИЛИНИҢ 
МАНДАТ ҮЛГИСИ

Еслетпе: 140 х 100 мм. өлшемдеги мандат бир тәрепли өзбек тилинде үлгили бланкта 
рәсмийлестириледи. 

Сиясий партияның ўәкилликли 
ўәкили ҳаққындағы режеге 

2-ҚОСЫМША 

(Сиясий партияныӊ логотипи)
(Сайлаў сәнеси)

ЎӘКИЛЛИКЛИ ЎӘКИЛ

МАНДАТ № __
                                                             

(фамилиясы)

                                                            
(аты)

                                                             
(сиясий партияныӊ атамасы)

________ округлық сайлаў  
комиссиясы баслығы                                                               М.О. __________
                                                                                                                    (имза)

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

СИЯСИЙ ПАРТИЯ ЎӘКИЛЛИКЛИ ЎӘКИЛИНИҢ
МАНДАТ ҮЛГИСИ

Еслетпе: 140 х 100 мм. өлшемдеги мандат бир тәрепли өзбек тилинде үлгили бланкта 
рәсмийлестириледи. 

Босап қалған орынларға халық депутатары районлық, қалалық (буған халық депутатла-
ры Ташкент қалалық Кеӊеси кирмейди) Кеӊесине сайлаў өткерилгенинде мандат районлық, 
қалалық (буған Ташкент қалалық сайлаў комиссиясы кирмейди) сайлаў комиссиясы баслығы 
тәрепинен имзаланады.

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Талабанлардың исенимли ўәкиллери ҳаққындағы  
режени тастыйықлаў туўралы

Өзбекстан Республикасы Сайлаў кодексиниң 14 ҳәм 16 -статьяларына муўапық 
Өзбекстан Республикасы Орайлық сайлаў комиссиясы қарар етеди: 

1. Талабанлардың исенимли ўәкиллери ҳаққындағы реже 1- қосымшаға 
муўапық тастыйықлансын.

2. Өзбекстан Республикасы Орайлық сайлаў комиссиясының айырым 
қарарлары 2 -қосымшаға* муўапық өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                                   М. Абдусаломов

Ташкент қ.,
2019-жыл 11-сентябрь,
936-санлы

* 2-қосымша берилмейди

Өзбекстан Республикасы 
Орайлық сайлаў комиссиясының 2019-жыл 

11-сентябрдеги 936-санлы қарарына 
1-ҚОСЫМША

Талабанныӊ исенимли ўәкиллери ҳаққында
РЕЖЕ

Усы Реже Өзбекстан Республикасы Сайлаў кодексиниң 43 -статьясына муўапық 
ислеп шығылған болып, Өзбекстан Республикасы Президентлигине, Өзбекстан 
Республикасы Олий Мажлиси Нызамшылық палатасы депутатлығына талабан ҳәм 
Халық депутатлары ўәлаятлық, районлық ҳәм қалалық Кеңеслери депутатлығына 
талабанныӊ исенимли ўәкиллерин дизимге алыў тәртибин, оның ҳуқықый статусын, 
ҳуқық ҳәм миннетлерин белгилейди.

I. Улыўма қағыйдалар

1. Өзбекстан Республикасы Президентлигине талабан 15 ке шекем, Өзбекстан 
Республикасы Олий Мажлиси Нызамшылық палатасы депутатлығына талабан 10 ға 
шекем, Халық депутатлары ўәлаятлық ҳәм Ташкент қалалық Кеңеси депутатлығына 
талабан 5 ке шекем, Халық депутатлары районлық ҳәм қалалық Кеңеси депутатлығына 
талабан 3 ке шекем исенимли ўәкилге ийе болыўы мүмкин.

2. Исенимли ўәкил сайлаў комиссиясының ағзасы болыўы мүмкин емес.
3. Исенимли ўәкиллердиң Өзбекстан Республикасы аймағы шеңбериндеги 

сайлаў менен байланыслы сапар қәрежетлери сайлаўды өткериў ушын ажыратылған 
қаржылар есабынан төленеди.

4. Исенимли ўәкилге оның арзасына муўапық Өзбекстан Республикасы Мийнет 
кодексиниң талапларына муўапық сайлаўалды үгит-нәсият иләжларын өткериў 
дәўиринде ис ҳақы сақлап қалынбаған ҳалда дем алыс берилиўи мүмкин.

II. Исенимли ўәкиллерди дизимге алыў

5. Өзбекстан Республикасы Президентлигине талабанныӊ исенимли ўәкиллери 
оның усыныснамасына муўапық Орайлық сайлаў комиссиясы тәрепинен дизимге 
алынады ҳәм усы Режениң 1 -қосымшасында белгиленген формада оларға гүўалық 
бериледи.

6. Депутатлыққа талабан дизимге алынғанынан кейин исенимли ўәкиллерин 
өз қәлеўи бойынша белгилейди ҳәм оларды дизимге алыў ушын тийисли сайлаў 
комиссиясына арза менен мүрәжәт етеди. Бунда арза:

Өзбекстан Республикасы Олий Мажлиси Нызамшылық палатасы депутатлығына 
талабан тәрепинен Нызамшылық палатасына сайлаў өткериўши округлық сайлаў 
комиссиясына;

Халық депутатлары ўәлаятлық ҳәм Ташкент қалалық Кеңеслер депутатлығына 
талабан тәрепинен Халық депутатлары ўәлаятлық ҳәм Ташкент қалалық Кеӊеслерине 
сайлаў өткериўши округлық сайлаў комиссиясына;

халық депутатлары районлық, қалалық (буған Ташкент қаласы кирмейди) 
Кеӊеси депутатлығына талабан тәрепинен районлық, қалалық (буған Ташкент 
қалалық сайлаў комиссиясы кирмейди) сайлаў комиссиясына усынылады;

Арзаға исенимли ўәкилликке талабанныӊ паспорт нусқасы, 2 дана 3 х 4 
көлемдеги фотосүўрети қосымша етиледи.

Тийисли сайлаў комиссиясы арзаны қабыл еткен күннен баслап, 3 күнлик 
мүддетте исенимли ўәкиллерди дизимге алады ҳәм оларға усы Режениң 2 – 2в -
қосымшаларында белгиленген формада гүўалық береди.

Гүўалықта талабан көрсеткен сиясий партияның айрықша белгилери (реңи 
ямаса басқа) сәўлелендирилиўи мүмкин.

7. Исенимли ўәкилдиң гүўалығы тийисли сайлаў комиссиясы баслығының 
қолы ҳәм мөри менен тастыйықланады.

8. Талабан сайлаўға дейин қәлеген ўақытта өз исенимли ўәкилин тийисли 
сайлаў комиссиясына мәлим еткен ҳалда ўәкиллигинен айырыўы  ҳәм оны басқасы 
менен алмастырыўы мүмкин. Исенимли ўәкил қәлеген ўақытта өз ўәкилликлерин 
жуўапкершилигинен алып таслаўға ҳақылы.

III. Исенимли ўәкилдиң ҳуқық ҳәм миннетлери

9. Исенимли ўәкил:
талабанға сайлаў кампаниясын өткериўде жәрдем береди;
талабан сайланыўы ушын үгит-нәсият иләжларын алып барады;
мәмлекетлик уйымлар ҳәм жәмийетлик бирлеспелер, сайлаў комиссиялары 

менен болатуғын қатнасықларда талабанныӊ мәплерин көрсетеди.
10. Исенимли ўәкил басқа талабан ямаса оның исенимли ўәкили менен 

биргеликте сайлаўшылар менен ушырасыўлар өткериўге ямаса басқа талабан 
тәрепинен шөлкемлестирилген сайлаўшылар менен ушырасыўларда қатнасыўға 
ҳақылы.

11. Исенимли ўәкилге сайлаўалды үгит-нәсият иләжлары дәўи ринде:
үгит-нәсиятты сайлаўшыларға бийпул ямаса жеңиллетилген шәртлерде товарлар 

бериў, хызметлер көрсетиў (баспасөз хызметлеринен тысқары), сондай-ақ пул 
қаржылары төлеў менен қосып алып барыў;

надурыс мәлимлемени, сондай-ақ талабанлардың абыройы ҳәм қәдир қымбатына 
зыян жеткеретуғын мағлыўматларды тарқатыў;

сайлаў күни ҳәм даўыс бериў басланыўынан бир күн алдын жәмийетшилик 
пикири сораўлары нәтийжелерин, сайлаў нәтийжелери прогнозларын, өткерилип 
атырған сайлаў менен байланыслы басқа да изертлеўлерди жәриялаў (ҳәммеге 
мәлим етиў), соның ишинде мәлимлеме тармақларына, сондай-ақ Интернет жәҳән 
мәлимлеме тармағына жайластырыў қадаған етиледи.

12. Исенимли ўәкил тәрепинен сайлаўға бир күн қалғанда ҳәм сайлаў күни үгит-
нәсият иләжларын алып барыў қадаған етиледи.

IV. Жуўмақлаўшы қағыйдалар

13. Исенимли ўәкиллер сайлаў комиссияларының ҳәрекетлери ҳәм қарарлары 
үстинен нызамда белгиленген тәртипте судқа шағым етиўи мүмкин.

14. Шағым берген исенимли ўәкиллер шағым көрип шығылыўында тиккелей 
қатнасыў ҳуқықына ийе.

(Сиясий партияныӊ логотипи)
(Сайлаў сәнеси)

ГҮЎАЛЫҚ № __

ӨЗБЕКСТАН РЕСПУБЛИКАСЫ 
ПРЕЗИДЕНТЛИГИНЕ ТАЛАБАН

(фамилиясы)

(фамилиясы)

ныӊ
(аты)

(аты)

(имза)

ИСЕНИМЛИ ЎӘКИЛИ

Орайлық сайлаў 
комиссиясы Баслығы М.О. __________

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

Талабанлардыӊ исенимли 
ўәкиллери ҳаққындағы 

Режеге
1-ҚОСЫМША

ӨЗБЕКСТАН РЕСПУБЛИКАСЫ ПРЕЗИДЕНТЛИГИНЕ ТАЛАБАН 
ИСЕНИМЛИ ЎӘКИЛИНИӉ ГҮЎАЛЫҚ ҮЛГИСИ

140 х 100 мм. өлшемдеги гүўалық бир тәрепли өзбек тилинде үлги бланкада рәсмийле-
стириледи. 

Талабанныӊ исенимли 
ўәкиллери ҳаққындағы Режеге

2-ҚОСЫМША

ӨЗБЕКСТАН РЕСПУБЛИКАСЫ ОЛИЙ МАЖЛИСИ НЫЗАМШЫЛЫҚ 
ПАЛАТАСЫ ДЕПУТАТЛЫҒЫНА ТАЛАБАН ИСЕНИМЛИ ЎӘКИЛИНИӉ 

ГҮЎАЛЫҚ ҮЛГИСИ 

(Сиясий партияныӊ логотипи)
(Сайлаў сәнеси)

ГҮЎАЛЫҚ № __

ӨЗБЕКСТАН РЕСПУБЛИКАСЫ ОЛИЙ 
МАЖЛИСИ НЫЗАМШЫЛЫҚ ПАЛАТАСЫ 

ДЕПУТАТЛЫҒЫНА ТАЛАБАН

(фамилиясы)

(фамилиясы)

ныӊ
(аты)

(аты)

(имза)

ИСЕНИМЛИ ЎӘКИЛИ

______________орайлық сайлаў 
комиссиясы баслығы М.О. __________

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

140 х 100 мм. өлшемдеги гүўалық бир тәрепли өзбек тилинде үлги бланкада рәсмийле-
стириледи. 

Талабанныӊ исенимли 
ўәкиллери ҳаққындағы Режеге 

2а-ҚОСЫМША

ХАЛЫҚ ДЕПУТАТЛАРЫ ЎӘЛАЯТЛЫҚ КЕӉЕСИ ДЕПУТАТЛЫҒЫНА 
ТАЛАБАН ИСЕНИМЛИ ЎӘКИЛИНИӉ ГҮЎАЛЫҚ ҮЛГИСИ 

(Сиясий партияныӊ логотипи)
(Сайлаў сәнеси)

ГҮЎАЛЫҚ № __

ХАЛЫҚ ДЕПУТАТЛАРЫ _______________ 
ЎӘЛАЯТЛЫҚ КЕӉЕСИ ДЕПУТАТЛЫҒЫНА 

ТАЛАБАН

(фамилиясы)

(фамилиясы)

ныӊ
(аты)

(аты)

(имза)

ИСЕНИМЛИ ЎӘКИЛИ

______________орайлық сайлаў 
комиссиясы баслығы М.О. __________

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

140 х 100 мм. өлшемдеги гүўалық бир тәрепли өзбек тилинде үлги бланкада рәсмийле-
стириледи. 

Талабанныӊ исенимли 
ўәкиллери ҳаққындағы Режеге

2б-ҚОСЫМША

(Сиясий партияныӊ логотипи)
(Сайлаў сәнеси)

ГҮЎАЛЫҚ № __

ХАЛЫҚ ДЕПУТАТЛАРЫ ТАШКЕНТ ҚАЛАЛЫҚ 
КЕӉЕСИ ДЕПУТАТЛЫҒЫНА ТАЛАБАН

(фамилиясы)

(фамилиясы)

ныӊ
(аты)

(аты)

(имза)

ИСЕНИМЛИ ЎӘКИЛИ

______________орайлық сайлаў 
комиссиясы баслығы М.О. __________

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

ХАЛЫҚ ДЕПУТАТЛАРЫ ТАШКЕНТ ҚАЛАЛЫҚ КЕӉЕСЛЕРИ 
ДЕПУТАТЛЫҒЫНА ТАЛАБАН ИСЕНИМЛИ ЎӘКИЛИНИӉ  

ГҮЎАЛЫҚ ҮЛГИСИ 

140 х 100 мм. өлшемдеги гүўалық бир тәрепли өзбек тилинде үлги бланкада рәсмийле-
стириледи. 

Талабанныӊ исенимли 
ўәкиллери ҳаққындағы Режеге 

2в-ҚОСЫМША

(Сиясий партияныӊ логотипи)
(Сайлаў сәнеси)

ГҮЎАЛЫҚ № __

ХАЛЫҚ ДЕПУТАТЛАРЫ _____________ 
РАЙОНЛЫҚ (ҚАЛАЛЫҚ) КЕӉЕСИ 

ДЕПУТАТЛЫҒЫНА ТАЛАБАН

(фамилиясы)

(фамилиясы)

ныӊ
(аты)

(аты)

(имза)

ИСЕНИМЛИ ЎӘКИЛИ

Районлық (қалалық) сайлаў 
комиссиясы баслығы                         М.О. __________

Шахсын тастыйықлаўшы ҳүжжет көрсетилгенинде ҳақыйқый есапланады.

СҮЎРЕТ

ХАЛЫҚ ДЕПУТАТЛАРЫ РАЙОНЛЫҚ (ҚАЛАЛЫҚ)  
КЕӉЕСИ ДЕПУТАТЛЫҒЫНА ТАЛАБАН ИСЕНИМЛИ  

ЎӘКИЛИНИӉ ГҮЎАЛЫҚ ҮЛГИСИ

140 х 100 мм. өлшемдеги гүўалық бир тәрепли өзбек тилинде үлги бланкада рәсмийле-
стириледи.

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ 

Өзбекстан Республикасы сайлаўларында сырт мәмлекетлер
ҳәм халықаралық шөлкемлерден қатнасатуғын

бақлаўшылар ҳаққындағы режени тастыйықлаў туўралы

Өзбекстан Республикасы Сайлаў кодексиниң 14 ҳәм 16 -статьяларына муўапық 
Өзбекстан Республикасы Орайлық сайлаў комиссиясы қарар етеди:

1. Өзбекстан Республикасы сайлаўларында шет ел мәмлекетлери ҳәм 
халықаралық шөлкемлерден қатнасатуғын бақлаўшылар ҳаққындағы реже 
1- қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының айы рым 
қарарлары 2 -қосымшаға* муўапық өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Республикасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                            М. Абдусаломов

Ташкент қ.,
2019-жыл 19-сентябрь,
938-санлы

* 2-қосымша берилмейди

Өзбекстан Республикасы 
Орайлық сайлаў комиссиясының 2019-жыл 

19-сентябрдеги 938-санлы қарарына
1-ҚОСЫМША

Өзбекстан Республикасы сайлаўларында шет ел мәмлекетлери ҳәм 
халықаралық шөлкемлерден  қатнасатуғын  бақлаўшылар ҳаққындағы

РЕЖЕ

Усы Реже Өзбекстан Республикасы Сайлаў кодексиниң 8 ҳәм 33- статьялары, 
сондай-ақ сайлаўларды шөлкемлестириў ҳәм өткериў бойынша халықаралық 
ҳуқықтың улыўма тән алынған қағыйдаларына муўапық ислеп шығылған болып, 
Өзбекстан Республикасы сайлаўларында шет ел мәмлекетлери ҳәм халықаралық 
шөлкемлерден бақлаўшылардыӊ жумыс тәртибин белгилейди.

I. Улыўма қағыйдалар

1. Шет ел мәмлекетлери ҳәм халықаралық шөлкемлерден бақлаўшылардың 
(буннан кейин текстте шет елли (халықаралық) бақлаўшылар деп жүргизиледи) 
жумысы Өзбекстан Республикасы Сайлаў кодекси, Өзбекстан Республикасы Орайлық 
сайлаў комиссиясы (буннан кейин текстте ОСК деп жүргизиледи) қарарлары ҳәм 
де усы Реже менен, сондай-ақ улыўма тән алынған халықаралық стандартлар ҳәм 
халықаралық шөлкемлердиң Өзбекстан Республикасы қосылған ҳүжжетлери менен 
тәртиплестириледи.

2. Өзбекстан Республикасы Сайлаў кодексине муўапық сайлаўларға таярлық 
көриў ҳәм оны өткериўге байланыслы барлық иләжларда шет елли (халықаралық) 
бақлаўшылар қатнасыў ҳуқықына ийе.

II. Шет елли (халықаралық) бақлаўшыларды мирәт етиў ҳәм оларды 
аккредитация етиў тәртиби

3. Сайлаў кампаниясы басланғаны жәрияланғаннан кейин ОСК сырт 
мәмлекетлердиӊ сайлаў уйымлары ҳәм халықаралық шөлкемлерге Сыртқы ислер 
министрлиги арқалы мирәтнама жибереди.

Сыртқы ислер министрлиги өз басламасы менен ямаса мәмлекетлик ҳәкимият 
уйымлары, министрликлер, мәкемелер, илим ий-зертлеў институтлары, басқа 
да шөлкем ҳәм мәкемелердиӊ усыныслары бойынша сайлаўларға шет елли 
(халықаралық) бақлаўшыларды мирәт етеди.

 Шет ел мәмлекетлери ҳәм халықаралық шөлкемлер де сайлаўларда шет елли 
(халықаралық) бақлаўшы ретинде қатнасыў қәлеўин билдирип, Сыртқы ислер 
министрлигине мүрәжәт етиўи мүмкин.

4. Сайлаўда шет елли (халықаралық) бақлаўшы ретинде қатнасыў ушын 
мирәт етилген, сондай-ақ бундай қәлеўди билдирген шет ел мәмлекетлери, 

халықаралық шөлкемлер өз бақлаўшыларының дизими, шахсын тастыйықлайтуғын 
ҳүжжетлериниӊ нусқалары, электрон фотосүўретлери (jpeg форматта, кеминде 100 
КВ, 600х600рх) ҳәм де усы Режениң 1- қосымшасына муўапық анкеталарды Сыртқы 
ислер министр лигине усынады.

5. Шет ел мәмлекетлери, халықаралық шөлкемлер тийисли ҳүжжетлерди даўыс 
бериў күнинен кеминде он күн бурын усыныўы керек.

6. Сыртқы ислер министрлиги тийисли шет ел мәмлекетлери, халықаралық 
шөлкемлер бақлаўшыларының ҳүжжетлерин қосымша еткен ҳалда ОСКқа усыныс 
киргизеди. ОСК бес күнлик мүддетте шет елли (халықаралық) бақлаўшыларды 
аккредитация етиў ҳаққында қарар қабыл етеди.

Аккредитация етилген шет елли (халықаралық) бақлаўшылардың дизими 
ОСКның рәсмий веб сайтында жәрияланады.

7. Төмендеги жағдайларда шет елли (халықаралық) бақлаўшыларды 
аккредитация етиў бийкар етилиўи мүмкин:

 аккредитация ушын усыныс етилген ҳүжжетлер усы Реже талап ларына жуўап 
бермесе;

ҳүжжетлер усы Режеде белгиленген мүддеттен кешиктирилип усыныс етилсе;
шет елли (халықаралық) бақлаўшының ямаса оның талабанлығын көрсеткен 

шөлкемниң жумысы миллий нызамшылыққа қарсы болса ямаса Өзбекстан 
Республикасының суверенитети, қәўипсизлиги ҳәм миллий мәплерине қәўип салса.

8. ОСК аккредитация етилген шет елли (халықаралық) бақлаўшыға усы 
Режениң 2- қосымшасындағы үлгиге муўапық мандат береди.

Мандат шет елли (халықаралық) бақлаўшыныӊ сайлаўға таярланыў ҳәм оны 
өткериў дәўиринде өз искерлигин әмелге асырыўы ушын тийкар болып есапланады.

III. Шет елли (халықаралық) бақлаўшылардыӊ   
ўәкилликлери ҳәм жумыс тәртиби

9. Шет елли (халықаралық) бақлаўшылар өз ўәкилликлери шеңберинде 
төмендеги ҳуқықларға ийе:

сайлаў комиссияларының мәжилислеринде қатнасыў;
талабанларды көрсетиўге арналған мәжилислерде, талабанлардың сайлаўшылар 

менен ушырасыўларында қатнасыў;
сайлаў участкасында болыў, таярлық жумысларының барысын, жасырын 

даўыс бериў кабиналарының ямаса бөлмелериниң орналастырылыўын ҳәм 
сайлаў қутыларының мөрленгенлигин, пуқаралардың дизимге алыныўын, сайлаў 
бюллетенлериниң оларға берилиўин бақлаў;

сайлаў күни даўыс бериў процессин бақлаў;
мүддетинен бурын даўыс бериўди өткериў ўақты ҳәм орны ҳаққында хабардар 

болыў ҳәм де усы процессти бақлаў;
сайлаўшының турған орнында оның руқсаты менен даўыс бериў процессин 

бақлаў;

даўыслар санап шығылып атырғанда ҳәм сайлаў комиссиясының протоколы 
дүзилип атырғанда қатнасыў;

сайлаў нәтийжелери ҳаққындағы ҳүжжетлердиң тийисли сайлаў комиссиясы 
тәрепинен тастыйықланған көширме нусқаларын сораў ҳәм алыў;

бақлаў даўамында өзи жаллаған аўдармашы жолдаслығында болыў;
сайлаў процесси ҳәм даўыс бериўдиң жасырынлығын бузбастан фото, видео, 

аудио жазыўларды әмелге асырыў (қамақта сақлаў ҳәм еркинен айырыў орынлары, 
әскерий бөлимлер, емлеў мәкемелери буған кирмейди);

бақлаў нәтийжелери бойынша ғалаба хабар қураллары ўәкиллерине мүрәжәт 
етиў;

сайлаўалды үгит-нәсият белгилери болмаған, фамилиясы, аты ҳәм әкесиниң 
аты, өзи ўәкиллик етип атырған шөлкемниң аты көрсетилген көкирек нышанларын 
тағыў;

округлық сайлаў комиссиясы тәрепинен участкалық сайлаў комиссияларынан 
даўысларды санап шығыў нәтийжелери ҳаққындағы протоколды қабыл етип алыў 
ҳәм де округ бойынша сайлаў нәтийжелерин анықлаў процессинде қатнасыў;

әскерий бөлимлерде, қамақта сақлаў ҳәм еркинен айырыў орынларында 
дүзилген сайлаў участкаларына барыўы ҳаққында кеминде үш күн бурын тийисли 
участкалық сайлаў комиссиясын белгиленген тәртипте хабардар етиў;

егер сайлаў участкасында сайлаўға тийисли нызамшылық ҳәм халықаралық 
нормалар талаплары бузылыўына жол қойылған деп есаплаў ушын тийкарлар болса, 
өз бақлаўлары ҳаққында усы участкалық сайлаў комиссиясы ағзаларына олардың 
искерлигина араласпаған ҳалда хабар бериў, сондай-ақ жоқары турыўшы сайлаў 
комиссияларына хабар бериў;

сайлаў ҳаққындағы нызамшылық ҳүжжетлери ҳаққында ҳәм де сайлаўға 
таярлық көриў ҳәм оның өткерилиўи бойынша өз пикирин баян етиў.

Шет елли (халықаралық) бақлаўшылар нызам ҳүжжетлерине муўапық басқа да 
ҳуқықлардан пайдаланады.

10. Шет елли (халықаралық) бақлаўшылардың миннетлери:
өз искерлигинда Өзбекстан Республикасы Конституциясына, нызамларына, 

атап айтқанда, Өзбекстанда болыў қағыйдаларына, сайлаўды шөлкемлестириў ҳәм 
өткериў бойынша халықаралық ҳуқықтың улыўма тән алынған нормаларына әмел 
етиў;

сайлаў үстинен халықаралық бақлаўды әмелге асырыў бойынша өз ўазыйпаларын 
қалыслық, сиясий бийтәреплик принциплерине әмел еткен ҳалда орынлаў, сайлаў 
комиссиялары, мәмлекетлик уйымлар, лаўазымлы шахслар, сайлаў процесси 
қатнасыўшыларына қалай болмасын қандай да бир түрде абзаллық билдириўден ўаз 
кешиў;

барлық дәрежедеги сайлаў комиссияларына, мәмлекетлик ҳәкимият ҳәм 
басқарыў уйымларына ҳәм де басқа да шөлкемлерге  киргенде ОСК тәрепинен 
берилген мандатты шахсын тастыйы қлайтуғын ҳүжжет пенен бирге көрсетиў;

өз жуўмақларын өткерилген бақлаў ҳәм ҳақыйқый материаллар менен тийкарлаў.
11. Шет елли (халықаралық) бақлаўшыларға төмендегилер қадаған етиледи:
сайлаўшы сайлаў бюллетенине өз белгисин қойып атырған ўақытта жасырын 

даўыс бериў кабинасында ямаса ханасында болыў;
пуқараларға тәсир өткериў, қандай да бир үгит-нәсият материалын ямаса 

әдебиятын тарқатыў;
сайлаўшылардан олар қандай даўыс бергенлигин сорастырыў ямаса 

сайлаўшыларға сайлаў бюллетенине белги қойыўда қандай да бир тәризде жәрдем 
көрсетиў;

сайлаў комиссиясының искерлигина, соныӊ ишинде сайлаў қутыларын мөрлеў, 
оларды ашыў, даўысларды санап шығыў процессине араласыў;

қандай да бир партия ямаса талабанға тийисли символлық түрдеги белгилерди 
тағып ямаса алып жүриў;

сайлаў күни ҳәм даўыс бериў басланыўынан бир күн алдын жәмийетшилик 
пикири сораўлары нәтийжелерин, сайлаў нәтийжелери прогнозларын, өткерилип 
атырған сайлаў менен байланыслы басқа да изертлеўлерди жәриялаў.

Шет елли (халықаралық) бақлаўшылардың сайлаўға таярлық көриў ҳәм оны 
өткериў менен байланыслы болмаған иләжларда қатнасыўы ОСК тәрепинен алдын 
ала келисилген ҳалда әмелге асырылады.

12. Шет елли (халықаралық) бақлаўшылардың ўәкиллик мүддети оларға мандат 
берилген күннен басланады ҳәм сайлаў жуўмақлары рәсмий түрде жәрияланған 
күни жуўмақланады.

ОСК тәрепинен қайта даўыс бериў ямаса қайта сайлаў өткериў ҳаққында қарар 
қабыл етилген жағдайда шет елли (халықаралық) бақлаўшылар мандаты тийисли 
мүддетке узайтылады.

IV. Шет елли (халықаралық) бақлаўшылар
искерлигиниӊ кепилликлери

13. Шет елли (халықаралық) бақлаўшылар Өзбекстан Республикасы аймағында 
болған ўақтында Өзбекстан Республикасы қорғаўы астында болады ҳәм олардың 
нызам ҳүжжетлеринде белгиленген ҳуқық ҳәм еркинликлери тәмийинленеди.

14. Өзбекстан Республикасы Сыртқы ислер министрлиги, ОСК, округлық 
сайлаў комиссиялары, участкалық сайлаў комиссиялары өз ўәкилликлери шеңберинде 
шет елли (халықаралық) бақлаўшылар искерлигина көмеклеседи.

15. Сайлаў комиссиялары шет елли (халықаралық) бақлаўшыны мандаты ҳәм 
шахсын тастыйықлайтуғын ҳүжжетине тийкарланып дизимге алғаннан кейин оған 
өз ўәкилликлерин толық түрде ҳәм де тосқынлықсыз әмелге асырыўы ушын шараят 
жаратып береди.

16. Сырт елли (халықаралық) бақлаўшылар өз искерлигин ғәрезсиз түрде әмелге 
асырады.

V. Сайлаў нызамшылығын ҳәм шет елли (халықаралық) бақлаўшылардыӊ 
ҳуқықларын бузғанлық ушын жуўапкершилик

17. Шет елли (халықаралық) бақлаўшылар усы Режеде белгиленген өз 
ўәкилликлери шеңберинен шетке шығыўшы жумысты әмелге асырыўға, сондай-ақ 
сайлаўға таярланыў, оны өткериў ҳәм сайлаў кампаниясының барысын бақлаў менен 
байланыслы болмаған жумыс пенен шуғылланыўда өз статусынан пайдаланыўға 
ҳақылы емес.

18. Егер шет елли (халықаралық) бақлаўшы Өзбекстан Респуб ликасы нызам 
ҳүжжетлериниң талапларын, халықаралық ҳуқықтың улыўма тән алынған 
қағыйдалары ҳәм нормаларын бузса, ОСК шет елли (халықаралық) бақлаўшыныӊ 
ўәкилликлерин мүддетинен алдын тоқтатыўы мүмкин.

19. Шет елли (халықаралық) бақлаўшылардың ҳуқықларын бузған шахслар 
белгиленген тәртипте жуўапкер болады.

 
VI. Жуўмақлаўшы қағыйда

20. Усы Реже Өзбекстан Республикасы Сыртқы ислер министрлиги менен 
келисилген.  

Өзбекстан Республикасы сайлаўларында 
шет ел мәмлекетлери ҳәм халықаралық 

шөлкемлерден  қатнасатуғын 
бақлаўшылар ҳаққындағы Режеге 

1-ҚОСЫМША

Шет елли (халықаралық) бақлаўшы сыпатында
аккредитация етиў ушын

АНКЕТА
APPLICATION FORM

for registration as a foreign (international) observer

1. Фамилиясы
Family name 
Аты 
First name 
Әкесиниӊ аты
Patronymic

2. Туўылған сәнеси (күн, ай, жыл)
Date of birth (day, month, year) 
Туўылған жери
Place of birth

3. Пуқаралығы
Present nationality

4. Шахсын тастыйықлаўшы ҳүжжет 
Identification document 
Номери 
Number 
Берилген ўақты
Date of issue
Қашанға шекем ҳақықый (күн, ай, жыл)
Date of expiry (day, month, year)

5. Қайсы тиллерде сөйлеседи
Knowledge of languages

6. Жумыс орны (толық атамасы, мәнзили, телефон, 
факс)
Place of work (full name, address, phone, fax of the 
organization)

7. Лаўазымы
Position/Designation 

8. Сизди шет елли (халықаралық) бақлаўшы сыпа-
тында усыныс еткен мәмлекет (шөлкем) атамасы
Name of organization/state You represent as foreign 
(international) observer 
Телефон (факс)
Phone (fax)



196

9. Үй мәнзили
Present home address
Телефон
Phone
Факс
Fax
E-mail

10. Шет елли (халықаралық) бақлаўшылық тәжи-
рийбеси, соныӊ ишинде Өзбекстанда (мәмлекет, 
жыл, қайсы миссия қурамында)
Experience from election observation, including in 
Uzbekistan (country, year, mission)

11. Өзбекстан Республикасына келиў сәнеси
Date of arrival to the Republic of Uzbekistan

12. Өзбекстан Республикасынан кетиў сәнеси
Date of departure from the Republic of Uzbekistan

13. Сәне
Date

Өзбекстан Республикасы сайлаўларында шет ел 
мәмлекетлери ҳәм халықаралық шөлкемлерден 
қатнасатуғын бақлаўшылар ҳаққындағы режеге

2-ҚОСЫМША

ШЕТ ЕЛЛИ (ХАЛЫҚАРАЛЫҚ) БАҚЛАЎШЫ МАНДАТЫНЫҢ
ҮЛГИСИ ҲӘМ СЫПАТЛАМАСЫ

Өзбекстан Республикасы 
Орайлық сайлаў комиссиясы

Сайлаў атамасы ҳәм сәнеси

ШЕТ ЕЛЛИ (ХАЛЫҚАРАЛЫҚ) БАҚЛАЎШЫ

МАНДАТ № __

(фамилиясы)

(аты)

(мәмлекет/шөлкемниӊ атамасы)

Орайлық сайлаў комиссиясы
Баслығы М.O. __________

(имза)

Усы мандат шахсын тастыйықлаўшы ҳүжжет көрсетилгенинде ҳақыйқый есапланады
ҳәм сайлаў жуўмақлары рәсмий түрде жәрияланған күнге шекем әмел етеди.

Мандат үлгиде реквизитлери келтирилген 140 х 100 мм. өлшемдеги еки тәрепли (өзбек ҳәм рус 
ямаса өзбек ҳәм инглис тиллеринде) үлги бланкада рәсмийлестириледи.

Мандатты таярлаўда Өзбекстан Республикасы мәмлекетлик нышанлары, Орайлық сайлаў ко-
миссиясының логотипи, сондай-ақ түрли безеў ҳәм реңлерден пайдаланылыўы мүмкин. 

Мандатта оның тәртип номери, сырт елли (халықаралық) бақлаўшының фамилиясы, аты, оны 
ўәкил ретинде жиберген мәмлекет (сырт мәмлекетлердиң бақлаўшылары ушын) ҳәм (ямаса) шөлкем 
(халықаралық шөлкемлердиң бақлаўшылары ушын) аты көрсетиледи ҳәм Орайлық сайлаў комиссиясы 
баслығының қолы қойылып, комиссияның гербли домалақ мөри менен тастыйықланады.

ӨЗБЕКСТАН РЕСПУБЛИКАСЫ
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Сайлаў ҳәм референдумға таярлық көриў ҳәм де оларды өткериў менен 
байланыслы болған ҳүжжетлерди сақлаў, архивке тапсырыў ҳәм жоқ етиў 

тәртиби ҳаққындағы қолланбаны тастыйықлаў туўралы

 Өзбекстан Республикасы Сайлаў кодексиниң 14 ҳәм 16-статьяларына муўапық 
Өзбекстан Республикасы Орайлық сайлаў комиссия сы қарар етеди:

1. Сайлаў ҳәм референдумға таярлық көриў ҳәм де оларды өткериў менен 
байланыслы болған ҳүжжетлерди сақлаў, архивке тапсырыў ҳәм жоқ етиў тәртиби 
ҳаққындағы қолланба 1- қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының айырым 
нормативлик ҳүжжетлери 2 -қосымшаға* муўапық өз күшин жойтқан деп есаплансын.

3. Өзбекстан Республикасы Орайлық сайлаў комиссиясының айырым 
қарарларына 3 -қосымшаға муўапық өзгерислер киргизилсин.

4. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

5. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                           М. Абдусаломов

Ташкент қ.,
2019-жыл 19-сентябрь, 
939-санлы

* 2-қосымша берилмейди

Өзбекстан Республикасы 
Орайлық сайлаў комиссиясының 2019-жыл 

19-сентябрдеги 939-санлы қарарына 
1-ҚОСЫМША

Сайлаў ҳәм референдумға таярлық көриў ҳәм де оларды өткериў менен 
байланыслы болған ҳүжжетлерди сақлаў, архивке тапсырыў  

ҳәм жоқ етиў тәртиби ҳаққында
ҚОЛЛАНБА

Усы Қолланба Өзбекстан Республикасының Сайлаў кодексине (буннан былай 
текстте Сайлаў кодекси деп жүргизиледи), Өзбекстан Республикасының «Архив иси 
ҳаққында»ғы нызамына муўапық Өзбекстан Республикасы Президенти сайлаўын, 
Өзбекстан Республикасы Олий Мажлиси Нызамшылық палатасына (буннан былай 
текстте Нызамшылық палатасы деп жүргизиледи), Өзбекстан Респуб ликасы Олий 
Мажлиси Сенаты (буннан былай текстте Сенат деп жүргизиледи) ҳәм Халық 
депутатлары ўәлаятлық, районлық ҳәм қалалық Кеңеслерине (буннан былай текстте 
жергиликли Кеңес деп жүргизиледи) сайлаўлар ҳәм референдумға таярлық көриў 
ҳәм де оларды өткериў менен байланыслы болған ҳүжжетлерди сақлаў, архивке 
тапсырыў ҳәм жоқ етиў тәртибин белгилейди.

I бап. Орайлық сайлаў комиссиясы тәрепинен
ҳүжжетлерди сақлаў ҳәм мәмлекетлик архивке тапсырыў

1. Төмендеги ҳүжжетлер Орайлық сайлаў комиссиясының мәкеме архивинде он 
бес жыл даўамында сақланып, кейнинен Өзбекстан Миллий архивине тапсырылады:

а) Өзбекстан Республикасы Орайлық сайлаў комиссиясының қарарлары, 
мәжилис протоколлары;

б) сайлаў ҳәм де референдумға таярлық көриў ҳәм оларды өткериў менен 
байланыслы басқа да ҳүжжетлер;

в) сиясий партиялар басшыларының Өзбекстан Республикасы Президентлигине 
талабанларды, Нызамшылық палатасы депутатлығына талабанларды дизимнен 
өткериў ҳаққындағы арзалары қосымшалары менен бирге;

г) Өзбекстан Республикасы Президентлигине, Нызамшылық палатасы 
депутатлығына дизимге алынған талабанлардыӊ дизимлери;

д) Сенат ағзалығына талабанларды көрсетиўге тийисли Қарақалпақстан 
Республикасы Жоқарғы Кеңеси, халық депутатлары Ташкент қаласы, ўәлаятлық 
ҳәм районлық (қалалық) Кеңеслериниӊ қоспа мәжилислери протоколлары, 
Орайлық сайлаў комиссиясының сайлаў ҳәм референдум нәтийжелери ҳаққындағы 
протоколлары;

е) сайланған Өзбекстан Республикасы Президентиниң, Нызамшылық палатасы 
депутатларының, Сенат ағзаларының дизимлери ҳәм есап карточкалары;

ж) сайлаў ҳәм референдум нәтийжелери бойынша финанслық ҳүжжетлер;

з) Орайлық сайлаў комиссиясына усыныс етилген сайлаў ҳәм референдум 
өткериўши округлық комиссияларының сайлаў ҳәм референдум нәтийжелери 
ҳаққындағы протоколларының биринши нусқалары қосымшалары менен бирге.

2. Орайлық сайлаў комиссиясына сиясий партиялар тәрепинен усыныс етилген 
имза қағазлары Орайлық сайлаў комиссиясында олар келип түскеннен кейин алты 
ай даўамында сақланады ҳәм усы Қолланбада белгиленген тәртипте жоқ етиледи.

3. Сайлаў ҳәм референдум ҳаққындағы нызам ҳүжжетлери бузылыўына 
тийисли Орайлық сайлаў комиссиясына келип түскен шағым ҳәм арзалар, олар 
бойынша қабыл етилген қарарлар үш жыл даўамында сақланады ҳәм усы Қолланбада 
белгиленген тәртипте жоқ етиледи.

II бап. Ўәлаятлық, районлық ҳәм қалалық сайлаў комиссиялары тәрепинен 
ҳүжжетлерди мәмлекет архивине тапсырыў

4. Ўәлаятлар ҳәм Ташкент қаласы сайлаў комиссиялары тәрепинен төмендеги 
ҳүжжетлер сайлаў жуўмақлары рәсмий жәрияланғаннан кейин ўәлаятлар ҳәм 
Ташкент қаласы мәмлекетлик архивлерине сақлаў ушын тапсырылады:

а) ўәлаятлар ҳәм Ташкент қаласы сайлаў комиссияларының қарарлары, мәжилис 
протоколлары;

б) сиясий партиялар баслықларының халық депутатлары ўәлаятлық ҳәм Ташкент 
қалалық Кеңеси депутатлығына талабанларды дизимнен өткериў ҳаққындағы 
арзалары қосымшалары менен бирге;

в) ўәлаятлар ҳәм Ташкент қалалық Кеңеси депутатлығына дизимге алынған 
талабанлардыӊ дизимлери;

г)  сайлаған ўәлаятлық ҳәм Ташкент қалалық Кеңеси депутатларының дизимлери 
ҳәм есап карточкалары;

д) сайлаў нәтийжелери бойынша финанслық ҳүжжетлер;
е) сайлаў ҳаққындағы нызам ҳүжжетлери бузылыўына байланыслы шағым ҳәм 

арзалар, олар бойынша қабыл етилген қарарлар;
ж) ўәлаятлар ҳәм Ташкент қалалық сайлаў комиссиясына усыныс 

етилген округлық сайлаў комиссияларының сайлаў нәтийжелери ҳаққындағы 
протоколларының биринши нусқалары қосымшалары менен бирге.

5. Районлық ҳәм қалалық сайлаў комиссиялары тәрепинен төмендеги ҳүжжетлер 
сайлаў жуўмақлары рәсмий жәрияланғаннан кейин районлық ҳәм қалалық 
мәмлекетлик архивлерине сақлаў ушын тапсырылады:

а) районлық ҳәм қалалық сайлаў комиссияларының қарарлары, мәжилис 
протоколлары;

б) сиясий партиялар баслықларының халық депутатлары районлық ҳәм қалалық 
Кеңеси депутатлығына талабанларды дизимнен өткериў ҳаққындағы арзалары 
қосымшалары менен бирге;

в) дизимге алынған районлық ҳәм қалалық Кеңеси депутатлығына талабанлар 
дизимлери;

г) сайланған районлық ҳәм қалалық Кеңес депутатларының дизимлери ҳәм есап 
карточкалары;

д) сайлаў нәтийжелери бойынша финанслық ҳүжжетлер;
е) сайлаў ҳаққындағы нызам ҳүжжетлери бузылыўына тийисли шағым ҳәм 

арзалар, олар бойынша қабыл етилген қарарлар;
ж) районлық ҳәм қалалық сайлаў комиссиясына усыныс етилген участкалық 

сайлаў комиссияларының сайлаў нәтийжелери ҳаққындағы протоколларының 
биринши нусқалары қосымшалары менен бирге.

III бап. Округлық ҳәм участкалық сайлаў комиссиялары ҳәм референдум 
өткериўши округлық ҳәм участкалық комиссиялары тәрепинен  

ҳүжжетлерди Мәмлекетлик архивке тапсырыў

6. Округлық сайлаў комиссиялары ҳәм референдум өткериўши округлық 
комиссиялары тәрепинен төмендеги ҳүжжетлер сайлаў ҳәм референдум жуўмақлары 
рәсмий түрде жәрияланғаннан кейин тийисли ўәлаятлық, қалалық ҳәм районлық 
мәмлекетлик архивлерине сақлаў ушын тапсырылады:

а) сайлаў ҳәм референдум өткериўши округлық комиссияларының қарарлары 
ҳәм мәжилис протоколлары;

б) сайлаў ҳәм де референдумға таярлық көриў ҳәм оны өткериў менен 
байланыслы басқа да ҳүжжетлери;

в) округ комиссияларының сайлаў ҳәм референдум нәтийжелери ҳаққындағы 
протоколларының екинши нусқалары;

г) участка комиссияларының даўысларды санап шығыў нәтийжелери ҳаққындағы 
протоколларының биринши нусқалары қосымшалары менен бирге.

7. Участкалық сайлаў комиссиялары ҳәм референдум өткериўши участкалық 
комиссиялары тәрепинен төмендеги ҳүжжетлер сайлаў ҳәм референдум жуўмақлары 
рәсмий түрде жәрияланғаннан кейин тийисли қалалық ҳәм районлық мәмлекетлик 
архивлерине сақлаў ушын тапсырылады:

а) участка комиссияларының қарарлары, мәжилис протоколлары;
б) даўыс бериў нәтийжелери ҳаққындағы протоколларының екинши нусқалары;
в) пуқаралардың шағымлары, арзалары ҳәм олар бойынша қабыл етилген 

қарарлар;
г) комиссия ағзаларының айрықша пикирлери ҳәм басқа да ҳүжжетлер.

IV бап. Округлық ҳәм участкалық сайлаў комиссиялары ҳәм референдум 
өткериўши округлық ҳәм участкалық комиссиялары тәрепинен ҳүжжетлерди 

ҳәкимликлер мәкеме архивлерине тапсырыў

8. Сайлаўшылардыӊ дизимлери (сайлаўшылар дизимлериниң электрон 
версиясы), сондай-ақ референдумда даўыс бериўшилердиӊ дизимлери сайлаў 
ҳәм референдум жуўмақлары рәсмий түрде жәрияланғаннан кейин тийислилиги 
бойынша қала ҳәм район ҳәкимликлерине тапсырылып, олардың мәкемелик 

архивлеринде нәўбеттеги сайлаў ямаса референдумға шекем пайдаланылыўы нызам 
ҳүжжетлерине муўапық шеклеп қойылатуғын ҳүжжетлестирилген мәлимлеме 
ретинде сақланады.

9. Сайлаў бюллетенлери, сондай-ақ референдумда даўыс бериў бюллетенлери 
сайлаў ямаса референдум жуўмақлары рәсмий түрде жәрияланғаннан кейин 
тийислилиги бойынша қала ҳәм район ҳәкимликлерине тапсырылып, олардың 
мәкемелик архивлеринде бир жыл даўамында сақланады ҳәм усы Қолланбада 
белгиленген тәртипте жоқ етиледи.

10. Округлық ҳәм участкалық сайлаў комиссиялары ҳәм референдум өткериўши 
округлық ҳәм участкалық комиссияларының финанслық есабатлары сайлаў ямаса 
референдум жуўмақлары рәсмий жәрияланғаннан кейин тийислилиги бойынша қала 
ҳәм ра йон ҳәкимликлерине тапсырылып, олардың мәкемелик архивлеринде бес 
жыл даўамында сақланады ҳәм усы Қолланбада белгиленген тәртипте жоқ етиледи.

11. Қарақалпақстан Республикасы Жоқарғы Кеңеси, халық депутатлары 
ўәлаятлық, Ташкент қаласы ҳәм де районлық ҳәм қалалық Кеңеслери депутатлары 
қоспа мәжилисиниң Сенат ағзалары сайлаўы жуўмақлары ҳаққындағы протоколының 
екинши нусқасы ҳәм Сенат ағзалары сайлаўын өткериў менен байла ныслы басқа 
да ҳүжжетлер тийислилиги бойынша Қарақалпақстан Республикасы Жоқарғы 
Кеңеси, Халық депутатлары ўәлаятлық ҳәм Ташкент қалалық кеңеслери мәкемелик 
архивлеринде сақланады.

12. Өзбекстан Миллий архивине, ўәлаятлық, қалалық ҳәм районлық архивлерине 
ҳүжжетлерди тапсырыў Министрлер Кабинетиниӊ 2012- жыл 5-апрелдеги 
«Өзбекстан Республикасында архив искерлигин жетилистириў ҳаққында»ғы 
101 -санлы қарарына муўапық әмелге асырылады.

V бап. Ҳүжжетлерди жоқ етиў тәртиби

13. Усы Қолланбада белгиленген сақлаў мүддети тамамланған төмендеги 
ҳүжжетлер жоқ етиледи:

имза қағазлары;
сайлаў бюллетенлери; референдумда даўыс бериў бюллетенлери;
физикалық ҳәм юридикалық шахслардың мүрәжәтларына тийисли ҳүжжетлер.
14. Әмелий әҳмийетин жойтқан ҳүжжетлерди жоқ етиў бойын ша Орайлық 

сайлаў комиссиясы, ўәлаятлар, район ҳәм қала ҳәкимликлери жанында эксперт 
комиссиялары дүзиледи.

15. Имза қағазлары ҳәм Орайлық сайлаў комиссиясына келип түскен мүрәжәтлар 
Орайлық сайлаў комиссиясы баслығыныӊ бийлиги менен дүзилген Орайлық сайлаў 
комиссиясы жанындағы эксперт комиссиясы тәрепинен жоқ етиледи.

 Сайлаў бюллетенлери ҳәм референдумда даўыс бериў бюллетенлери басқа 
сайлаў комиссияларына келип түскен мүрәжәтлар менен байланыслы ҳүжжетлер 
тийисли ўәлаят, район ҳәм қала ҳәкимликлери жанында эксперт комиссиялары 
тәрепинен жоқ етиледи.

16. Жоқ етилиўи керек болған ҳүжжетлер дәслепки саралаў ҳәм экспертизаны 
өткерген шахслар тәрепинен тийисли ўәлаят, район, қала ҳәкими тастыйықлаған 
усы Қолланбаныӊ қосымшасына муўапық формада дүзилген акт тийкарында жоқ 
етиледи.

Сайлаў бюллетенлери ҳәм референдумда даўыс бериў бюллетенлерин 
жоқ етилгени ҳаққындағы акттиң бир нусқасы Орайлық сайлаў комиссиясына 
усынылады.

17. Сайлаў бюллетенлери, референдумда даўыс бериў бюллетенлери ҳәм де 
басқа да ҳүжжетлер көби менен 2 3 кв. см. бөлеклерге майдалаў жолы менен жоқ 
етиледи.

Майдалаў ушын тийисли үскене болмаған жағдайда ҳүжжетлер жағып жибериў 
жолы менен жоқ етиледи.

Ҳүжжетлерди қайта тиклеў мүмкин болған дәрежеде жоқ етилиўи мүмкин емес.
18. Өзбекстан Республикасы Президентлигине талабанларды ҳәм сиясий 

партияның Өзбекстан Республикасы Олий Мажлиси Нызамшылық палатасы 
сайлаўында қатнасыўын қоллап қуўатлаў бойынша топланған имза қағазлары жағып 
жибериў жолы менен жоқ етиледи.

19. Өзге шахслардың жоқ етилип атырған ҳүжжетлер менен танысыўы қадаған 
етиледи.

VI бап. Жуўмақлаўшы қағыйдалар

20. Усы Қолланба Өзбекстан Республикасы Министрлер Кабинети жанындағы 
«Ўзархив» агентлиги менен келисилген.

Сайлаў ҳәм референдумға таярлық көриў ҳәм 
де оларды өткериў менен байланыслы болған 
ҳүжжетлерди сақлаў, архивке тапсырыў ҳәм 
жоқ етиў тәртиби ҳаққындағы қолланбаға 

ҚОСЫМША

«Тастыйықлайман»
Қибрай районы ҳәкими 

____________________Ф.А.Ә.
(имза)

«____» _________20____ жыл

АКТ №
20__ йил «___» ___________ ___________ районы

Комиссия төмендеги қурамда___________________________________ 
__________________________________________________________________ 
__________________________________________________________________

Өзбекстан Республикасы Орайлық сайлаў комиссиясының «Сайлаў ҳәм 
референдумға таярлық көриў ҳәмде оларды өткериў менен байланыслы 
болған ҳүжжетлерди сақлаў, архивке тапсырыў ҳәм жоқ етиў тәртиби 
ҳаққында»ғы қолланбасына муўапық илимий-тарийхый баҳаға ийе болмаған, 
әмелий әҳмийетин жойтқан ҳәм белгиленген сақланыў мүддетлери 
тамамланған төмендеги ҳүжжетлер жоқ етилиўи ушын ажыратып алынған:
__________________________________________________________________ 
__________________________________________________________________

(шөлкем атамасы)

Т/с Жумыслардыӊ
атамасы (темасы)

Жумыслардыӊ
(ҳүжжетлердиӊ)
соӊғы сәнелери

Жумыслар 
саны

Сақланыў
мүддетлери Еслетпелер

Жәми: ________ жылларда ______________________ жумыс, томнан ибарат 
ҳүжжетлер бөлеклерге майдалаў ямаса жағып жибериў жолы менен жоқ 
етилди.

Комиссия ағзалары: 1._________________
2._________________
3._________________

«Мақуллайман»
Район (қала) ҳәкимлиги ЭК
20___ жыл «___» ___________№

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Сиясий партиялар ҳәм пуқаралардың өзин-өзи басқарыў уйымларынан 
бақлаўшылар ҳаққындағы режени тастыйықлаў туўралы

Өзбекстан Республикасы Сайлаў кодексиниң 14 ҳәм 16-статьяларына муўапық 
Өзбекстан Республикасы Орайлық сайлаў комиссиясы қарар етеди:

1. Сиясий партиялар ҳәм пуқаралардың өзин-өзи басқарыў уйымларынан 
бақлаўшылар ҳаққындағы реже 1 -қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының айырым 
қарарлары 2- қосымшаға* муўапық өз күшин жойтқан деп есаплансын.

3. Усы қарар Өзбекстан Республикасы Орайлық сайлаў комиссиясының рәсмий 
веб сайтында жәриялансын.

4. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                                 М. Абдусаломов

Ташкент қ.,
2019-жыл 5-октябрь,
951-санлы

* 2-қосымша берилмейди

Өзбекстан Республикасы 
Орайлық сайлаў комиссиясының 2019-жыл 

5-октябрдеги 951-санлы қарарына
1-ҚОСЫМША 

Сиясий партиялар ҳәм пуқаралардың өзин-өзи басқарыў  
уйымларынан бақлаўшылар ҳаққында

РЕЖЕ

Усы Реже Өзбекстан Республикасының Сайлаў кодексиниң 33- статьясы, 
Өзбекстан Республикасының «Сиясий партиялар ҳаққында»ғы, «Пуқаралардың 
өзин-өзи басқарыў уйымлары ҳаққында»ғы нызамларына муўапық ислеп шығылған 
болып, Өзбекстан Республикасы Президентлигине, Өзбекстан Республикасы Олий 
Мажлиси Нызамшылық палатасы ҳәм халық депутатлары ўәлаятлық, районлық ҳәм 
қалалық Кеңеслери депутатлығына талабанларды усынған сиясий партиялар, сондай-
ақ пуқаралардың өзин-өзи басқарыў уйымлары бақлаўшыларының (буннан былай 
текстте бақлаўшы деп жүргизиледи) ҳуқықый статусын, ҳуқық ҳәм миннетлерин 
ҳәм де олардың ҳүжжетлерин рәсмийлестириў тәртибин белгилейди.

I. Улыўма қағыйдалар

1. Сайлаўға таярлық көриў ҳәм оны өткериўге байланыслы барлық иләжларда, 
сондай-ақ ҳәр бир сайлаў участкасында сайлаў күни даўыс бериў ҳәм даўысларды 
санап шығыў процесслеринде бақлаўшы қатнасыў ҳуқықына ийе.

2. Бақлаўдың мақсети сайлаўға таярлық көриў ҳәм оны өткериўге байланыслы 
барлық иләжларда, соның ишинде сайлаў күни даўыс бериў ҳәм даўысларды санап 
шығыў процесслеринде сайлаў нызамшылығына әмел етилиўи үстинен жәмийетлик 
қадағалаўды әмелге асырыўдан ибарат.

3. Сайлаў комиссиялары бақлаўшыны мандаты ҳәм шахсын тастыйықлаўшы 
ҳүжжетине тийкарланып дизимге алғаннан кейин оған өз ўәкилликлерин толық ҳәм 
де тосқынлықсыз әмелге асырыўы ушын шараят жаратып береди.

4. Сиясий партия ағзасы ямаса тәрепдары яки сиясий партияға тилеклес болған 
ҳәр қандай Өзбекстан Республикасының 18 жасқа толған пуқарасы сиясий партиядан 
бақлаўшы болыўы мүмкин.

Пуқаралардың өзин-өзи басқарыў уйымларынан пуқаралар жыйыны 
баслығы (ақсақалы), оның орынбасары, кеңесгөйи, сондай-ақ пуқаралар жыйыны 
уйымларыныӊ басқа да лаўазымлы шахслары бақлаўшы болыўы мүмкин.

II. Бақлаўшылардың ҳүжжетлерин рәсмийлестириў

5. Сиясий партияның районлық (қалалық) шөлкеми Өзбекстан Республикасы 
Президентлигине, Өзбекстан Республикасы Олий Мажлиси Нызамшылық 
палатасы ҳәм халық депутатлары ўәлаятлық, районлық ҳәм қалалық Кеңеслери 

депутатлығына усы сиясий партиядан усынылған талабан дизимге алынған күннен 
баслап, пуқаралардың өзин-өзи басқарыў уйымлары болса округлық сайлаў 
дүзилгеннен кейин өз бақлаўшылары ҳаққында тийисли сайлаў комиссиясына арза 
менен мүрәжәт етеди. Бунда арза:

Өзбекстан Республикасы Президенти сайлаўында – Өзбекстан Республикасы 
Президенти сайлаўын өткериўши округлық сайлаў комиссиясына;

Өзбекстан Республикасы Олий Мажлиси Нызамшылық палатасы депутатлары 
сайлаўында – Нызамшылық палатасы депутатлары сайлаўын өткериўши округлық 
сайлаў комиссиясына;

халық депутатлары ўәлаятлық ҳәм Ташкент қалалық Кеӊеслери депутатлары 
сайлаўында – усы Кеӊеслерге сайлаў өткериўши округлық сайлаў комиссиясына;

халық депутатлары районлық, қалалық (буған Ташкент қаласы кирмейди) 
Кеӊеслери депутатлары сайлаўында – районлық, қалалық (буған Ташкент қалалық 
сайлаў комиссиясы кирмейди) сайлаў комиссиясына;

Өзбекстан Республикасы Олий Мажлиси Нызамшылық палатасы ҳәм де халық 
депутатлары ўәлаятлық, қалалық ҳәм районлық Кеӊеслери депутатлары сайлаўы 
бир ўақытта өткерилген жағдайда – Нызамшылық палатасы депутаталары сайлаўын 
өткериўши округлық сайлаў комиссиясына усынылады.

Арзаға бақлаўшылардың дизими (аты -фамилиясы, лаўазымы, жасаў мәнзили 
ҳәм телефон номери көрсетилген ҳалда), олардың шахсын тастыйықлаўшы ҳүжжет 
нусқалары, 3х4 см өлшемдеги еки дана фотосүўрет қосымша етиледи.

6. Сиясий партиялар ҳәм пуқаралардың өзин-өзи басқарыў уйымлары өз 
бақлаўшылары ҳаққында тийисли сайлаў комиссиясына сайлаўға кеминде он күн 
қалғанға шекем мүрәжәт етиўи мүмкин.

7. Тийисли сайлаў комиссиясы сиясий партия шөлкеминиң ҳәм пуқаралардың 
өзин-өзи басқарыў уйымыныӊ арзасын алғаннан кейин бес күн ишинде қарар қабыл 
етеди ҳәм бақлаўшы ушын мандат береди.

8. Мандат үлгиси тийислисинше Өзбекстан Республикасы Орайлық сайлаў 
комиссиясының 2019- жыл 23 -июлдағы 924- санлы ҳәм 2021- жыл 14 -апрелдеги 
1065 -санлы қарарлары менен тастыйықланған режелер менен белгиленеди.

Мандатда сиясий партияны басқа сиясий партиядан ҳәм пуқаралардың өзин-
өзи басқарыў уйымларынан ажыратыў ушын айрықша белгилер (мандат реңи ямаса 
басқа) сәўлелендирилиўи мүмкин.

9. Сиясий партия шөлкеми ҳәм пуқаралардың өзин-өзи басқарыў уйымлары 
тийисли сайлаў комиссиясынан мандатларды алғаннан соң оларды бақлаўшыларға 
жеткерилиўин тәмийинлейди.

10. Төмендеги жағдайларда бақлаўшыға мандат берилмеўи мүмкин:
бақлаўшыға талабан 18 жасқа толмаған болса ямаса Өзбекстан Республикасы 

пуқарасы болмаса;
сайлаўға он күннен кем мүддет қалғанда мүрәжәт етилсе;
тийисли сайлаў округы бойынша сиясий партиядан талабан дизимге алынбаған 

болса (сиясий партияның бақлаўшылары ушын);

пуқаралардың өзин-өзи басқарыў уйымыныӊ лаўазымлы шахсы болмаса 
(пуқаралардың өзин-өзи басқарыў уйымыныӊ бақлаўшылары ушын);

усы Режениң 5- пунктинде көрсетилген ҳүжжетлер толық усынылмаса.
11. Бақлаўшы сайлаўға таярлық көриў ҳәм оны өткериўге байланыслы барлық 

иләжларда, сондай-ақ даўыс бериў күни мандатты тағып жүриўи шәрт.
12. Бақлаўшының ўәкиллик мүддети оған мандат берилген күннен басланады 

ҳәм сайлаў жуўмақлары рәсмий түрде жәрияланған күни тамамланады.
Тийисли сайлаў комиссиясы тәрепинен қайта даўыс бериў ямаса қайта сайлаў 

өткериў ҳаққында қарар қабыл етилген жағдайда, бақлаўшылар мандатының әмел 
етиўи тийисли мүддетке узайтылады.

III. Бақлаўшының ҳуқық ҳәм миннетлери

13. Бақлаўшы:
сайлаў комиссияларының мәжилислеринде қатнасыў;
талабанлар көрсетиўге бағышланған мәжилислерде, талабанлардың сайлаўшылар 

менен ушырасыўларында қатнасыў;
сайлаў участкасында болыў, таярлық жумысларыныӊ барысын, жасырын 

даўыс бериў кабиналарының ямаса ханаларының жайластырылыўын ҳәм 
сайлаў қутыларының мөрлениўин, пуқаралардың дизимге алыныўын, сайлаў 
бюллетенлериниң оларға берилиўин бақлаў;

сайлаў күни даўыс бериў процессин бақлаў;
мүддетинен алдын даўыс бериўди өткериў ўақты ҳәм орны ҳаққында хабардар 

болыў ҳәм де бул процессти бақлаў;
сайлаўшының турған орнында оның руқсаты менен даўыс бериў процессин 

бақлаў;
даўыслар санап шығылып атырғанда ҳәм сайлаў комиссиясының протоколы 

дүзилип атырғанда қатнасыў;
сайлаў нәтийжелери ҳаққындағы ҳүжжетлердиӊ тийисли сайлаў комиссиясы 

тәрепинен тастыйықланған көширме нусқаларын сораў ҳәм алыў;
сайлаў процесси ҳәм даўыс бериўдиң жасырынлығын бузбастан фото, видео, 

аудио жазыўларды әмелге асырыў (қамақта сақлаў ҳәм еркинен айырыў орынлары, 
әскерий бөлимлер, емлеў мәкемелери буған кирмейди);

бақлаў нәтийжелери ҳаққында ғалаба хабар қураллары ўәкиллерине мүрәжәт 
етиў;

тийисли округлық, районлық, қалалық (буған Ташкент қалалық сайлаў комиссиясы 
кирмейди) сайлаў комиссиялары тәрепинен участкалық сайлаў комиссияларынан 
даўысларды санап шығыў нәтийжелери ҳаққындағы протоколларды қабыл етип 
алыў ҳәм де округ бойынша сайлаў нәтийжелерин анықлаў процессине қатнасыў;

әскерий бөлимлерде, қамақта сақлаў ҳәм еркинен айырыў орынларында 
дүзилген сайлаў участкаларына барыўы ҳаққында кеминде үш күн алдын тийисли 
участкалық сайлаў комиссиясын белгиленген тәртипте хабардар етиў;

егер сайлаў участкасында сайлаў нызамшылығы талаплары бузылыўына 
жол қойылған деп есаплаў ушын тийкарлар болса, өз бақлаўлары ҳаққында усы 
участкалық сайлаў комиссиясы ағзаларына олардың искерлигина араласпаған ҳалда 
мәлим етиў, сондай-ақ жоқары турыўшы сайлаў комиссияларына хабар бериў;

сайлаў ҳаққындағы нызамшылық ҳүжжетлери ҳаққында, сондай-ақ сайлаўға 
таярлық көриў ҳәм оның өткерилиўи бойынша өз пикирин баян етиў ҳуқықына ийе.

Бақлаўшы нызам ҳүжжетлерине муўапық басқа да ҳуқықлардан пайдаланады.
14. Бақлаўшы:
өз искерлигинда Өзбекстан Республикасы Конституциясына, Сайлаў кодексине, 

Орайлық сайлаў комиссиясының қарарларына әмел етиўи;
барлық дәрежедеги сайлаў комиссияларына, мәмлекетлик ҳәкимият ҳәм 

басқарыў уйымларына ҳәм де басқа да шөлкемлерге барғанда оған берилген 
мандатты ҳәм өз шахсын тастыйықлаўшы ҳүжжетти қасында алып жүриўи ҳәм де 
лаўазымлы шахслар талабына муўапық оларды көрсетиўи;

өз жуўмақларын жеке өткерилген бақлаў ҳәм ҳақықый материаллар менен 
тийкарлаўы шәрт.

15. Бақлаўшыға төмендегилер қадаған етиледи:
сайлаўшы сайлаў бюллетенине өз белгисин қойып атырған ўақытта даўыс бериў 

кабинасында ямаса ханасында болыў;
сайлаўшыларға тәсир өткериў, қандай да бир үгит-нәсиятлаў материалын ямаса 

әдебиятын тарқатыў;
сайлаўшылардан олар кимди жақлап даўыс бергенлигин сорастырыў ямаса 

сайлаўшыларға бюллетенге белги қойыўда қандай да бир тәризде жәрдем көрсетиў;
участкалық сайлаў комиссиясының искерлигина, соның ишинде сайлаў қутылары 

мөрленип атырғанда, ашылып атырғанда, даўыслар санап шығылып атырғанда 
араласыў;

сайлаў күни ҳәм даўыс бериў басланыўынан бир күн алдын жәмийетшилик 
пикири сораўлары нәтийжелерин, сайлаў нәтийжелери прогнозларын, өткерилип 
атырған сайлаў менен байланыслы басқа да изертлеўлерди жәриялаў.

16. Бақлаўшы Өзбекстан Республикасының Сайлаў кодекси талапларына ҳәм усы 
Реже қағыйдаларына әмел етпеген жағдайда, тийисли округлық сайлаў комиссиясы, 
районлық, қалалық (буған Ташкент қалалық сайлаў комиссиясы кирмейди) сайлаў 
комиссиясы оның ўәкилликлерин мүддетинен алдын тоқтатыўы мүмкин.

IV. Жуўмақлаўшы қағыйдалар

17. Бақлаўшы сайлаў комиссияларының ҳәрекетлери ҳәм қарарлары үстинен 
нызамда белгилеген тәртипте судқа шағым етиўи мүмкин. 

Бақлаўшы шағымды көрип шығыўда тиккелей қатнасыўы мүмкин.

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Сайлаў кампаниясы дәўиринде ғалаба хабар қураллары ўәкиллерин 
аккредитациядан өткериў тәртиби ҳаққындағы режени  

тастыйықлаў туўралы

Өзбекстан Республикасы Сайлаў кодекси, Өзбекстан Республикасының 
«Ғалаба хабар қураллары ҳаққында»ғы, «Мәлимлеме еркинлиги принциплери ҳәм 
кепилликлери ҳаққында»ғы нызамларына муўапық сайлаўларға таярлық көриў 
ҳәм оны өткериў процесслериниң қалыс сәўлелендирип барылыўын тәмийинлеў 
мақсетинде Өзбекстан Республикасы Орайлық сайлаў комиссиясы қарар етеди:

1. Сайлаў кампаниясы дәўиринде ғалаба хабар қураллары ўәкиллерин 
аккредитациядан өткериў тәртиби ҳаққындағы реже қосымшаға муўапық 
тастыйықлансын.

2. Өзбекстан Республикасы Орайлық сайлаў комиссиясының Халықаралық 
баспасөз орайы бир ҳәпте мүддетте:

ғалаба хабар қураллары дыққатына сайлаўларды жарытыў ушын аккредитациядан 
өткериў тәртибин жеткерсин;

ғалаба хабар қураллары ўәкиллери ушын белгиленген үлгидеги гүўалықлар 
таярланыўын тәмийинлесин.

3. Ўәлаятлық, районлық ҳәм қалалық сайлаў комиссиялары ўәлаят ҳәм район 
(қала) көлеминдеги ғалаба хабар қураллары ўәкиллериниң аккредитациядан 
өткериў ҳаққындағы мүрәжәтларын белгиленген мүддетлерде көрип шығылыўын, 
аккредитациядан өткерилиўин ҳәм белгиленген үлгидеги гүўалықлар берилиўин 
тәмийинлесин.

4. Усы қарар  Өзбекстан Республикасы Орайлық сайлаў комиссиясының рәсмий 
веб- сайтында жәриялансын.

5. Усы қарардыӊ орынланыўын қадағалаў Өзбекстан Республикасы Орайлық 
сайлаў комиссиясы хаткери Х. Маматовқа жүкленсин.

Баслық                                                           М. Абдусаломов

Ташкент қ.,
2019-жыл 5-октябрь,
952-санлы

Өзбекстан Республикасы 
Орайлық сайлаў комиссиясының 2019-жыл 

5-октябрдеги 952-санлы қарарына
ҚОСЫМША

Сайлаў кампаниясы дәўиринде ғалаба хабар қураллары ўәкиллерин 
аккредитациядан өткериў тәртиби ҳаққындағы

РЕЖЕ

Усы Реже Өзбекстан Республикасының Сайлаў кодексине (буннан былай 
текстте Сайлаў кодекси деп жүргизиледи), Өзбекстан Республикасының «Ғалаба 
хабар қураллары ҳаққында»ғы, «Мәлимлеме еркинлиги принциплери ҳәм 
кепилликлери ҳаққында»ғы нызамларына муўапық Өзбекстан Республикасы 
Президенти сайлаўын, Өзбекстан Республикасы Олий Мажлиси Нызамшылық 
палатасына (буннан былай текстте Нызамшылық палатасы деп жүргизиледи) ҳәм 
Халық депутатлары ўәлаятлық, районлық ҳәм қалалық Кеңеслерине (буннан былай 
текстте жергиликли Кеңес деп жүргизиледи) сайлаў кампаниясын жарытыў ушын 
сырт елли ҳәм жергиликли ғалаба хабар қураллары (буннан былай текстте ҒХҚ деп 
жүргизиледи) ўәкиллерин аккредитациядан өткериў тәртибин белгилейди. 

I бап. Улыўма қағыйдалар

1. Өзбекстан Республикасының ғалаба хабар қураллары сайлаўға таярлықтың 
болыўы ҳәм ол қандай өтип атырғанлығын жарытып барады. Сайлаўга таярлық 
көриў ҳәм оны өткериўге тийисли барлық иләжларда катнасыў ушын ҒҲҚ ўакиллери 
аккредитациядан өткериледи.

ҒХҚ ўәкиллериниң ўәкилликлери Өзбекстан Республикасы Орайлық сайлаў 
комиссиясы (буннан былай текстте ОСК деп жүргизиледи), ўәлаятлық, районлық 
ҳәм қалалық сайлаў комиссиялары тәрепинен берилген гүўалықлар менен 
тастыйықланған болыўы керек.

2. ҒХҚ сайлаў кампаниясы басланғанлығы рәсмий жәрияланғаннан кейин ОСК 
тәрепинен белгиленген күннен баслап, сайлаўға кеминде он күн қалғанына шекем 
ОСК, ўәлаятлық, районлық ҳәм қалалық сайлаў комиссияларына өз ўәкиллерин 
аккредитациядан өткериў ҳаққында мүрәжәт етиўи мүмкин.

3. ОСК, ўәлаятлық, районлық ҳәм қалалық сайлаў комиссиялары тәрепинен 
аккредитациядан өткерилген ҒХҚ ўәкиллерине тийисли тәртипте усы Режениң 1 
ҳәм 2 -қосымшаларына муўапық формадағы гүўалықлар бериледи. 

4. ҒХҚ ўәкиллери ўәкиллик мүддети оған аккредитациядан өткенлиги 
ҳаққындағы гүўалық берилген күннен басланады ҳәм сайлаў жуўмақлары рәсмий 
түрде жәрияланған күни тамамланады.

Тийисли сайлаў комиссиясы тәрепинен қайта даўыс бериў ямаса қайта сайлаў 
өткериў ҳаққында қарар қабыл етилген жағдайда, ҒХҚ ўәкили гүўалығының әмел 

етиў мүддети қайта даўыс бериў ямаса қайта сайлаў нәтийжелери ҳаққында қарар 
қабыл етилгенге шекем узайтылған деп есапланады.

II бап. Жергиликли ҒХҚ ўәкиллерин аккредитациядан өткериў

5. Өзбекстан Республикасы Президенти сайлаўы кампаниясы дәўиринде 
сайлаўды жарытыўшы ҒХҚ ўәкиллери – ОСК тәрепинен аккредитациядан 
өткериледи.

Нызамшылық палатасы, жергиликли Кеңеслер сайлаўлары кампаниясы 
дәўиринде сайлаўларды:

республика көлеминде жарытыўшы ҒХҚ ўәкиллери – ОСК тәрепинен;
ўәлаят көлеминде жарытыўшы ҒХҚ ўәкиллери – ўәлаятлық сайлаў комиссиясы 

тәрепинен;
район (қала) көлеминде жарытыўшы ҒХҚ ўәкиллери – районлық (қалалық) 

сайлаў комиссиясы тәрепинен аккредитациядан өткериледи.
Ўәлаят, район (қала) көлеминде сайлаў иләжларын жарытыў ушын 

аккредитациядан өткен ҒХҚ ўәкиллерине берилген гүўалық тийисли аймақ 
шеңберинде әмел етеди.

6. Сайлаў кампаниясын жарытыў мақсетинде республика, ўәлаят, район ҳәм 
қала көлеминдеги ҒХҚ басшылары усы Режениң 5 -пунктинде нәзерде тутылған 
сайлаў комиссияларына мүрәжәт етеди.

Жергиликли ҒХҚның арзасында аккредитацияға усынылған хызметкердиң 
фамилиясы, аты, әкесиниң аты ҳәм лаўазымы көрсетиледи ҳәм де оған төмендеги 
ҳүжжетлер қосымша етиледи:

хызметкердиң шахсын тастыйықлаўшы ҳужжет (ID-карта яки паспорттың 
фотосуўретли бети) нусқасы (pdf форматта);

жергиликли ҒХҚның мәмлекетлик дизимнен өткенлиги ҳаққындағы гуўалығы 
нускасы;

хәр бир хызметкер ушын толтырылған ҒХҚ ўакилин аккредитациядан өткериў 
анкетасы (pdf форматта);

хызметкердиң электрон фотосуўрети (ак фонда, 3х4 өлшемде, форматта, кеминде 
100 КВ өлшемде, пиксел тығызлығы 600dpi, сонғы 90 күн ишинде алынған болыўы 
ҳәм де хызметкердиң жузи ҳәм желкелериниң жоқары бөлеги көринип турыўы, файл 
аты фотосуўреттеги шахстын фамилиясы ҳәм атынан ибарат болыўы керек)

Жергиликли ҒХҚ ўәкилин аккредитациядан өткериў ушын арза анкета усы 
Реженин 3-қосымшасына муўапық толтырылады.

Арза ҳәм оған қосымша етилген ҳужжетлер ОСКна электрон формада 
жибериледи. Бунда, усы пункттың екинши - бесинши ҳәм жетинши абзацларында 
нәзерде тутылған ҳүжжетлер pdf форматта болыўы керек.  

7. Мүрәжәт бес күн ишинде көрип шығылып, тийисли сайлаў комиссиясының 
қарары тийкарында ҒХҚ ўәкилине аккредитациядан өткенлиги ҳаққында гүўалық 
бериледи.

III бап. Сырт елли ҒХҚ ўәкиллерин  аккредитациядан өткериў тәртиби

8. Өзбекстан Республикасы Президенти ҳәм Нызамшылық палатасы 
сайлаўларына сырт елли ҒХҚ ўәкиллери ОСК тәрепинен аккредитациядан 
өткериледи.

ОСК сырт елли ҒХҚ ўәкиллерин аккредитациядан өткериўде Өзбекстан 
Республикасы Сыртқы ислер министрлиги (буннан былай текстте СИМ деп 
жүргизиледи) менен бирге ислеседи.

(9-пункт Өзбекстан Республикасы Орайлық сайлаў комиссиясынын 2023-жыл 
13-майдағы 1254-санлы қарарына тийкар өз күшин жойтқан)

10. Сырт елли ҒХҚ ўәкиллери, сондай-ақ СИМнен аккредитациядан өткен 
сырт ел ҒХҚ ўәкиллери сайлаў кампаниясын жарытыў мәқсетинде ОСКнан 
аккредитациядан өтиў ушын СИМне зәрүр ҳүжжетлерди қосымша еткен ҳалда 
мурәжәт етеди.

11. СИМнен аккредитациядан өтпеген сырт елли ҒХҚ ўәкиллериниң мүрәжәты 
усынылған күннен кейин еки ҳәптеден кешикпей СИМ тәрепинен көрип шығылады. 
Зәрүр мағлыўматлар көрсетилмеген, сондай-ақ белгиленген мүддетте берилмеген 
мүрәжәт корилместен қалдырылады.

12. СИМ ОСКна сырт елли ҒХҚ ўәкиллерин аккредитациядан өткериў ҳаққында 
томендеги ҳужжетлерди қосымша еткен ҳалда усыныс киргизеди:

хызметкердиң шахсын тастыйықлаўшы ҳужжет (ID-карта яки паспорттын 
фотосуўретли бети) нусқасы (pdf форматта);

хәр бир хызметкер ушын толтырылған ҒХҚ ўакилин аккредитациядан өткериў 
анкетасы (pdf форматта);

хызметкердиң электрон фотосуўрети (ак фонда, 3х4 өлшемде, форматта, кеминде 
100 КВ өлшемде, пиксел тығызлығы 600dpi, сонғы 90 күн ишинде алынған болыўы 
ҳәм де хызметкердиң жузи ҳәм желкелериниң жоқары бөлеги көринип турыўы, файл 
аты фотосуўреттеги шахстын фамилиясы ҳәм атынан ибарат болыўы керек).

Усыныснама бес күнлик мүддет ишинде көрип шығылып, ОСК қарары 
тийкарында сырт елли ҒХҚ ўакилине аккредитациядан өткенлиги ҳаққындағы 
гуўалық бериледи.

IV бап. ҒХҚ ўәкилиниң ҳуқық ҳәм миннетлери

13. ҒХҚ ўәкили:
сайлаўға таярлық көриў ҳәм оны өткериўге байланыслы барлық иләжларды 

жарытыў;
сайлаў комиссияларының мәжилислеринде қатнасыў;
сайлаў комиссияларының қарарлары нусқаларын ҒХҚда жарытыў ушын алыў;
талабанларды көрсетиўге бағышланған мәжилислерде, талабанлардың 

сайлаўшылар менен ушырасыўларында қатнасыў;
мүддетинен алдын даўыс бериўди өткериў ўақты ҳәм орны ҳаққында хабардар 

болыў ҳәм де усы процессти бақлаў;



214

сайлаў күни даўыс бериў ханаларында, соның ишинде даўысларды санап 
шығыўда қатнасыў;

сайлаў комиссияларының искерлигине ҳәм де даўыс бериў процессине кесент 
етпестен ҳәм даўыс бериўдиң жасырынлығын бузбастан фото, видео, аудио 
жазыўларды әмелге асырыў (қамақта сақлаў ҳәм еркинен айырыў орынлары, әскерий 
болимлер, емлеў мекемелери буннан тысқары);

сайлаўшыныӊ турған жеринде оның руқсаты менен даўыс бериў процессинде 
қатнасыў;

тийислисинше округлық, районлық, қалалық (буған Ташкент қалалық 
сайлаў комиссиясы кирмейди) сайлаў комиссиялары тәрепинен участкалық 
сайлаў комиссияларынан даўысларды санап шығыў нәтийжелери ҳаққындағы 
протоколларды қабыл етип алыў ҳәм де округ бойынша сайлаў нәтийжелерин 
анықлаўда қатнасыў;

сайлаўға  таярлық көриў ҳәм оның өткерилиўи бойынша өз пикирин баянлаў 
ҳуқықына ийе.

ҒХҚ ўәкили нызамшылық ҳүжжетлерине муўапық басқа да ҳуқықлардан 
пайдаланады.

14. ҒХҚ ўәкили:
өз искерлигинде Өзбекстан Республикасы Конституциясына, Сайлаў кодексине, 

ғалаба хабар қураллары ҳаққындағы нызамшылық ҳужжетлерине ҳәм ОСКның 
қарарларына әмел етиўи;

сайлаў комиссияларының имаратлары (ханалары), мәжилислери ҳәм хабар 
жыйналысларында гуўалықты басқаларға көринетуғын тәризде ҳәр дайым таққан 
болыўы;

мәжилислер, хабар жыйналыслар, даўыс бериў ҳәм басқа иләжлар 
шөлкемлестирилетуғын имараттың озлери ушын ажыратылған орнында сайлаўға 
таярлықтың барыўы ҳәм ол қандай өтип атырғанлығын жарытыў;

сайлаў процессин жарытыўда сайлаў комиссиясының искерлигине ҳәм де даўыс 
бериў процессине кесент етпеўи;

барлық дәрежедеги сайлаў комиссияларына, мәмлекетлик ҳәкимияты ҳәм 
басқарыў уйымлары ҳәм басқа да шөлкемлерге барған ўақтында оған берилген 
гүўалықты ҳәм де өз шахсын тастыйықлаўшы ҳүжжетти жанында алып жүриўи ҳәм 
лаўазымлы шахслар талабына муўапық оларды көрсетиўи шәрт.

15. ҒХҚ ўәкилине төмендегилер қадаған етиледи:
конституциялық дүзимди зорлық пенен өзгертиўди мақсет етип қойыўшы, 

республиканың суверенитети, бир пүтинлиги ҳәм қәўипсизлигине, пуқаралардың 
конституциялық ҳуқық ҳәм еркинликлерине қарсы шығыўшы, урысты, социаллық, 
миллий, расалық ҳәм диний өшпенлиликти үгит-нәсиятлаўшы, халықтың 
саламатлығы ҳәм мәнаўиятына қарсы қаратылған мәлимлемелерди тарқатыў;

сайлаўшыларға тәсир өткериў, нызамға қайшы түрде қандай да бир үгит-
нәсиятлаўшы материал ямаса әдебиятты тарқатыў;

сайлаўшы сайлаў бюллетенине өз белгисин қойып атырған ўақытта даўыс бериў 
кабинасында ямаса ханасында болыў;

сайлаўшылардан олар кимди жақлап даўыс бергенлигин сорастырыў ямаса 
сайлаўшыларға бюллетенге белги қойыўда қандай да бир тәризде жәрдем көрсетиў;

участкалық сайлаў комиссиясының искерлигина, соның ишинде сайлаў қутылары 
мөрленип атырған, ашылып атырған, даўыслар санап шығылып атырған ўақытта 
араласыў;

сайлаў күни ҳәм даўыс бериў басланыўдан бир күн алдын жәмийетшилик 
пикири сораўлары нәтийжелерин, сайлаў нәтийжелери прогнозларын, өткерилип 
атырған сайлаў менен байланыслы басқа да изертлеўлерди жәриялаў.

151. ҒХҚ ўәкили әскерий бөлимлерде, қамақта сақлаў ҳәм еркинен айырыў 
орынларында дүзилген сайлаў участкаларына барыўы ҳаққында тийисли сайлаў 
комиссиясын кеминде үш күн алдын хабардар етиўи керек.

152. ҒХҚ ўәкили сайлаў комиссияларының мәжилислери, хабар жыйналыслары 
ҳәм басқа иләжларда (буннан былай текстте иләж деп жургизиледи) қатнасыўы 
ҳаққында тийисли сайлаў комиссиясын алдыннан хабардар етиўи керек. Бунда, 
сайлаў комиссиясы ўакиллериниң иләжларда қатнасыўы ушын зәрүр шәраят 
жаратыў шәраларын кореди.

Сайлаў комиссиясы ҒХҚ ўәкиллеринин иләжда қатнасыўы ушын дизимнен 
отиў мүддети, иләжды өткериў орны ҳәм басқа шөлкемлестириў мәселелерин 
жәриялайды.

153.Сайлаў бюллетенин толтырылған ҳалатта яки оны толтырыў процессин 
сүўретке ямаса видеоға алыў, алынған көринислерди тарқатыў, сондай-ақ социаллық 
тармақларға жайластырыў қадаған етиледи.

ҒХҚ ўәкили даўыс бериў сырын ашса яки пукаралардың ерк-ықрарына тәсир 
корсетиўге ҳәрекет етсе, ол даўыс бериў имаратынан дәрриў шығарып жибериледи. 
Бул ҳаққында участкалық сайлаў комиссиясы қарар қабыл етеди.

154.Төмендегилер ҒХҚ ўакилин аккредитациядан өткериўди бийкарлаў ушын 
тийкар болады:

а) аккредитациядан өткериў ушын хужжетлер толық усынылмағанда;
б) анкета толық ҳәм туўры толтырылмаған болса;
в) усы Режеде белгиленген мүддетлерге әмел етилмегенде;
г) ҒХҚ аккредитациядан өтип атырған дәўирде турақлы искерлик алып 

бармағанда;
д) веб-сайт ретинде дизимнен өткен ҒХҚ ның ҳүжжетлеринде көрсетилген веб-

сайты болмағанда;
е) ҒХҚнын дизимнен өткерилгенлиги ҳаққындағы гуўалығы суд тәрепинен 

ҳақыйқый емес деп табылған болса;
ж) ҒХҚнын шығарылыўы тоқтатып турылғанда яки тамамланғанда;
з) аккредитациядан өткериў ҳаққындағы арзада яки оған қосымша қылынған 

ҳужжетте корсетилген мағлыўматлар ҳақыйқатқа дурыс келмесе;
и) ҒХҚнын Өзбекстан Республикасы аймағында искерлик алып барыўы суд 

қарарына муўапық шекленген яки қадаған етилгенде;

й) ҒХҚ қайта дизимнен өткерилмеген болса (егер ҒХҚ дизимнен өткерилгеннен 
кейин шөлкемлестириўши ҳаққындағы мағлыўматлар, ҒХҚнын аты, тилиниң түри 
мәқсет ҳәм ўазыйпалары ҳаққындағы мағлыўматларға өзгерислер киргизилген 
болса);

к) аккредитациядан өткериў ушын мүрәжәт еткен ҒХҚ ўакили бир ўақытта 
басқа бир ҒХҚ ўәкили ретинде де аккредитациядан өткерилгенлиги анықланғанда.

ОСК баспасөз хызмети ҒХҚна аккредитациядан өткериў ушын усынылған 
ҳүжжетлеринде бар болған кемшиликлерди сапластырыўды усыныўы мүмкин.

Ҳужжетлерде жол қойылған кемшиликлер бир күнлик мүддетте 
сапластырылмаған болса, ҒХҚ ўәкилин аккредитациядан өткериў бийкар етиледи.

ҒХҚ ўәкилин аккредитациядан өткериў бийкар етилгенде, бул ҳаққында 
айрықша қарар қабыл етилмейди ҳәм де ҒХҚна бийкар етилиўи ҳаққында усы Реже 
ҳәм (яки) нызамшылық нормаларына тийкарланған жуўап бериледи.

ҒХҚ усы пункттың “а” ҳәм “б” киши пунктлеринде назерде тутылған кемшиликти 
сапластырған ҳалда сайлаўға оны күн қалғанға шекем қайта мүрәжәт етиўи мүмкин.

16. Төмендеги жағдайларда ҒХҚ ўәкилинин аккредитациясы ОСКның қарары 
менен мүддетинен алдын тамамланыўы мүмкин:

ҒХҚ ўәкили Сайлаў кодекси, ғалабалық хабар қураллары ҳаққындағы 
нызамшылық ҳужжетлери, ОСКның қарарлары талаплары ҳәм усы Реже 
қағыйдаларын бузғанда;

ҒХҚнын дизимнен өткенлиги ҳаққындағы гуўалығы суд тәрепинен ҳақыйқый 
емес деп табылған болса;

Аккредитациядан өткериў ҳаққындағы арзада яки оған қосымша қылынған 
ҳужжетте көрсетилген мағлыўматлар ҳақыйқатқа дурыс келмесе;

Аккредитация қылынған хызметкер менен ҒХҚ редакциясы ортасында дүзилген 
мийнет шартнамасы бийкар етилгенде;

Хызметкердин аккредитациясын бийкар етиўди сорап ҒХҚ редакциясы 
тарепинен ОСКга жазба мурәжәт жиберилген жағдайда;

ҒХҚнын шығарылыўы тоқтатып турылғанда яки тамамланғанда.
161. ОСК ҒХҚ ўәкилин аккредитациядан өткериў, аккредитациядан өткериўди 

бийкар етиў ҳәм онын аккредитациясын мүддетинен алдын тамамлаў мәселелерин 
ҳәр тәреплеме корип шығыў ҳәм тийкарланған қарар қабыл етиў ушын зәрүр болған 
мағлыўматлар, қарарлар ҳәм басқа ҳүжжетлерди, мәмлекетлик уйымлар ҳәм де басқа 
шөлкемлерден сорап алады.

162. Аккредитациядан өткенлиги ҳаққындағы гуўалық жойтылған яки жарақсыз 
жағдайға келген жағдайда ҒХҚ ўәкилиниң мүрәжәтына тийкарланып бир жумыс 
күнинде гуўалықтың дубликаты бериледи. Бунда, гуўалықтын жоқары он муйешине 
“Дубликат” деп жазылады.

163. Аккредитация қылынған хызметкер жумыстан босатылған жағдайда ҒХҚ 
редакциясы бул ҳаққында дәрриў ОСКын хабардар етеди.

V бап. Жуўмақлаўшы қағыйдалар

17. Усы Реже Өзбекстан Республикасы Сыртқы ислер министрлиги ҳәм 
Өзбекстан Республикасы Президенти Администрациясы жанындағы Мәлимлеме 
ҳәм ғалаба коммуникациялар агентлиги менен келисилген.

Өзбекстан Республикасы
Сыртқы ислер министри   А. КАМИЛОВ

Өзбекстан Республикасы Президенти
Администрациясы жанындағы Мәлимлеме
ҳәм ғалаба коммуникациялар агентлиги
директоры     К. АЛЛАМЖОНОВ

Сайлаў кампаниясы дәўиринде ғалаба хабар 
қураллары ўәкиллерин аккредитациядан 

өткериў тәртиби ҳаққындағы режеге
1-ҚОСЫМША

ҒАЛАБА ХАБАР ҚУРАЛЛАРЫ ЎӘКИЛИНИҢ АККРЕДИТАЦИЯДАН 
ӨТКЕНЛИГИ ҲАҚҚЫНДАҒЫ ГҮЎАЛЫҚ ҮЛГИСИ

Еслетпе: Гүўалықты таярлаўда Өзбекстан Республикасы мәмлекетлик нышанлары, Орайлық 
сайлаў комиссиясының логотипи, сондай-ақ түрли безеў ҳам реңлерден пайдаланылыўы мүмкин.

Усы гүўалықтың өлшеми бойы 140 мм – ени 100 мм өлшемде, еки тәреплеме жазыўда, бир тәрепи 
өзбекше, екинши тәрепи русша ямаса бир тәрепи өзбекше, екинши тәрепи инглисше үлгиде таярланады.

Сайлаў атамасы ҳәм сәнеси

ГҮЎАЛЫҚ № __

Орайлық сайлаў комиссиясы
Баслығы М.O. __________

(имза)

Шахсын тастыйықлаўшы ҳүжжет көрсетилгенинде ҳақыйқый есапланады.

(ҒХҚ атамасы)

(ҒХҚ ўәкилиниӊ лаўазымы)

(фамилиясы)

(аты)

СҮЎРЕТ

Сайлаў кампаниясы дәўиринде ғалаба хабар 
қураллары ўәкиллерин аккредитациядан 

өткериў тәртиби ҳаққындағы режеге                      
2-ҚОСЫМША

ҒАЛАБА ХАБАР ҚУРАЛЛАРЫ ЎӘКИЛИНИҢ АККРЕДИТАЦИЯДАН 
ӨТКЕНЛИГИ ҲАҚҚЫНДАҒЫ ГҮЎАЛЫҚ ҮЛГИСИ

Сайлаў атамасы ҳәм сәнеси

ГҮЎАЛЫҚ № __

Ўәлаятлық (районлық/қалалық) 
Сайлаў комиссиясы Баслығы                 М.O. __________

(имза)

Шахсын тастыйықлаўшы ҳүжжет көрсетилгенинде ҳақыйқый есапланады.

(ҒХҚ атамасы)

(ҒХҚ ўәкилиниӊ лаўазымы)

(фамилиясы)

(аты)

СҮЎРЕТ

Еслетпе: Гүўалықты таярлаўда Өзбекстан Республикасы мәмлекетлик нышанлары, сондай-ақ 
түрли безеў ҳам реңлерден пайдаланылыўы мүмкин.

Усы гүўалықтың өлшеми бойы 140 мм – ени 100 мм өлшемде, еки тәреплеме жазыўда, бир тәрепи 
өзбекше, екинши тәрепи русша ямаса бир тәрепи өзбекше, екинши тәрепи инглисше үлгиде таярлана-
ды.

Сайлаў кампаниясы дәўиринде ғалаба хабар 
қураллары ўәкиллерин аккредитациядан 

өткериў тәртиби ҳаққындағы режеге       
3-ҚОСЫМША

Арза үлгиси
ШӨЛКЕМЛЕСТИРИЎ РӘСМИЙ БЛАНКАСЫ

Өзбекстан Республикасы 
Орайлық сайлаў комиссиясына

Арза

Сайлаўға таярлық көриў ҳәм оны өткериўге тийисли иләжларды жарытыў 
мақсетинде (ҒХҚ атамасы ҳәм формасы, тарқатыў аймағы (веб-сайт буннан 
тысқары) ҳәм формасы корсетиледи) төмендеги хызметкерлерди аккредитациядан 
өткериўинизди сораймыз:

1.
2.
3.
...
Аккредитациядан өткерилип атырған хызметкерлер ҒХҚ ўәкилиниң ҳуқық ҳәм 

миннетлери менен таныстырылыўы тәмийинленди.

Қосымша___бетте.

Шөлкем баслығы        Ф.А.Ә

Орынлаўшы: Ф.А.Ә
Телефон номери:

ҒХҚ	ЎӘКИЛИН	АККРЕДИТАЦИЯДАН	ӨТКЕРИЎ	АНКЕТАСЫ
APPLICATION	FORM	FOR	MEDIA	ACCREDITATION

I. Аккредитацияға усынылған ҒХҚ  
ўәкили ҳаққындагы мағлыўматлар
Personal information

Фотосурат
Photo
3 x 4
jpeg

Фамилиясы
Last name

Аты
First name

Пуқаралығы
Nationality

Өзбекстандағы мәнзили (сырт ел ҒХҚ 
ушын)
Address in Uzbekistan (for foreign media)Турақлы жасаў орны

Permanent address
Туўылған сәнеси
Date of birth

Туўылған орны
Place of birth

Лаўазымы
Position/Designation

Жынысы 
Sex

Эркек                Ҳаял
  Male               Female

E-mail
Телефон
Phone number

Уялы телефон
Mobile phone

II.	Ғалаба	хабар	қуралы	ҳаққында	мағлыўмат
Information	on	the	media	organization

Шөлкем атамасы
Name of media organisation
ҒХҚ мәнзили 
Address of media organisation
ҒХҚның түри (баспа, ТВ-радио, Интернет)
Type of media (print, broadcast, Internet)
ҒХҚнын электрон почта мәнзили 
E-mail
ҒХҚнын интернеттеги рәсмий веб-сайты
Website
Телефон
Phone number

ӨЗБЕКСТАН РЕСПУБЛИКАСЫ
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Өзбекстан республикасының сырт мәмлекетлердеги дипломатиялық ҳәм 
басқа да ўәкилханалары жанында сайлаў участкаларын шөлкемлестириў 

тәртиби ҳаққындағы режени тастыйықлаў туўралы

Өзбекстан Республикасы Сайлаў кодексиниң 10, 14 ҳәм 16-статьяларына 
муўапық Өзбекстан Республикасы Орайлық сайлаў комиссиясы қарар етеди:

1. Өзбекстан Республикасының сырт мәмлекетлердеги дип ломатиялық ҳәм 
басқа да ўәкилханалары жанында сайлаў участкаларын шөлкемлестириў тәртиби 
ҳаққындағы реже қосымшаға муўапық тастыйықлансын.

2. Усы қарар Өзбекстан Республикасы Орайлық сайлаў ко миссиясының рәсмий 
веб сайтында жәриялансын.

3. Усы қарардың орынланыўын қадағалаў Өзбекстан Респуб ликасы Орайлық 
сайлаў комиссиясы баслығының орынбасары М. Истамовқа жүкленсин.

Баслық                                                           М. Абдусаломов

Ташкент қ.,
2019-жыл 22-октябрь,
966-санлы

Өзбекстан Республикасы 
Орайлық сайлаў комиссиясының 2019-жыл 

22-октябрдеги 966-санлы қарарына
ҚОСЫМША

Өзбекстан Республикасының сырт мәмлекетлердеги дипломатиялық ҳәм 
басқа да ўәкилханалары жанында сайлаў участкаларын  

шөлкемлестириў тәртиби ҳаққындағы
РЕЖЕ

Усы Реже Өзбекстан Республикасының Сайлаў кодексине (буннан былай текстте 
Сайлаў кодекси деп жүргизиледи) ҳәм Өзбекстан Республикасы Консуллық уставына 
муўапық Өзбекстан Республикасының сырт мәмлекетлердеги дипломатиялық ҳәм 
басқа да ўәкилханалары, консуллық мәкемелери жанында сайлаў участкаларын 
дүзиў, участкалық сайлаў комиссияларын қәлиплестириў ҳәм олардың жумыс 
тәртибин белгилейди.

I бап. Сырт елдеги сайлаў участкаларын дүзиў тәртиби

1. Сайлаў кампаниясы дәўиринде Өзбекстан Республикасының сырт 
мәмлекетлердеги дипломатиялық ҳәм басқа да ўәкилханалары, консуллық 
мәкемелери (буннан былай текстте дипломатиялық ўәкилхана деп жүргизиледи) 
жанында сайлаў участкалары (буннан былай текстте сырт елдеги сайлаў участкасы 
деп жүргизиледи) дүзилиўи мүмкин.

2. Өзбекстан Республикасы Президенти сайлаўында сырт елдеги сайлаў 
участкасы Өзбекстан Республикасы Сыртқы ислер министрлиги (буннан 
былай текстте СИМ деп жүргизиледи) жайласқан аймақтағы сайлаў округине 
бириктириледи.

Өзбекстан Республикасы Олий Мажлиси Нызамшылық палатасы (буннан былай 
текстте Нызамшылық палатасы деп жүргизиледи) сайлаўларында сырт елдеги 
сайлаў участкалары Өзбекстан Республикасы Орайлық сайлаў комиссиясы (буннан 
былай текстте ОСК деп жүргизиледи) тәрепинен СИМ менен келисилген ҳалда 
тийисли сайлаў округлерине бириктириледи.

3. СИМ сырт елдеги сайлаў участкасын дүзиў ҳаққындағы усынысты ОСКқа 
сайлаўға кеминде алпыс бес күн қалғанда, айырым жағдайларда болса сайлаўға 
кеминде он күн қалғанға шекем киргизеди.

Сырт елдеги сайлаў участкасын дүзиў ҳаққында усыныснама сайлаўға кеминде 
он күн қалғанға шекем киргизилген жағдайда усы усыныс пенен бир ўақытта 
тийисли округлық сайлаў комиссиясына дипломатиялық ўәкилханалар жанындағы 
участкалық сайлаў комиссиясы (буннан былай текстте сырт елдеги участкалық 
сайлаў комиссиясы деп жүргизиледи) ағзалығына талабанлар да усыныс етиледи.

4. Сырт елдеги сайлаў участкалары сайлаўға кеминде алпыс күн қалғанда, 
әдетте,  сайлаўшылар саны кеминде жигирмадан ҳәм көби менен үш мыңнан аспаған 
ҳалда дүзиледи.

Зәрүр жағдайларда сырт елдеги сайлаў участкаларының сайлаўшылар 
дизиминдеги сайлаўшылар саны белгиленген муғдардан кем ямаса артық болыўы 
мүмкин.

5. Дипломатиялық ўәкилханалар басшылары тәрепинен сырт елдеги участкалық 
сайлаў комиссиясына даўыс бериў ханалары бийпул бериледи.

6. Дипломатиялық ўәкилханалар тәрепинен сырт елдеги сайлаў участкалары 
ҳаққындағы мағлыўматлар жергиликли шараятлардан келип шығып жәмийетшиликке 
жәрияланып барылады.

Бул мағлыўматларда төмендегилер сәўлеленген болыўы керек:
сырт елдеги сайлаў участкасының тәртип номери;
сырт елдеги сайлаў участкасы жайласқан мәнзил;
сырт елдеги участкалық сайлаў комиссиясыныӊ телефон номери.
Бул мағлыўматлар ОСК ҳәм дипломатиялық ўәкилханалардың рәсмий веб-

сайтлары ҳәм де социаллық тармақларындағы бетлеринде жайластырылады.
7. Сырт елдеги сайлаў участкаларында Халық депутатлары ўәлаятлық, 

районлық ҳәм қалалық Кеңеслерине болып өтетуғын сайлаўлар бойынша даўыс 
бериў шөлкемлестирилмейди.

II бап. Сырт елдеги участкалық сайлаў комиссияларын дүзиў тәртиби

8. СИМ сырт елдеги участкалық сайлаў комиссиясы ағзалығына талабанларды 
сайлаў участкасы бириктирилген тийисли округлық сайлаў комиссиясына 
тастыйықлаў ушын сайлаўдан кеминде елиў күн алдын усыныс етеди.

9. Сырт елдеги участкалық сайлаў комиссиясы сайлаўға кеминде қырық күн 
қалғанында бес – он тоғыз ағзадан, соның ишинде баслық, баслық орынбасары ҳәм 
хаткерден ибарат қурамда округлық сайлаў комиссиясы тәрепинен дүзиледи.

Сырт елдеги участкалық сайлаў комиссиясы баслығының ўазыйпаларын 
дипломатиялық ўәкилханалардың басшылары, баслық тайынланбаған болса, 
дипломатиялық хызметкер әмелге асырады.

Егер комиссия жетиге шекемги ағзадан ибарат қурамда дүзилсе, баслық ҳәм 
хаткер сайланады.

Сырт елдеги участкалық сайлаў комиссиясы ағзаларының саны айырым 
жағдайларда (жумыс көлеми өзгерген ҳәм басқа да жағдайларда) көбейтилиўи ямаса 
кемейтилиўи мүмкин.

10. Сырт елдеги участкалық сайлаў комиссиялары қәлиплестирилгеннен соӊ 
оларға ОСК СИМ арқалы сайлаўларды шөлкемлестириў ушын зәрүр болған сайлаўға 
тийисли ҳүжжетлерди, атап айтқанда, сайлаў бюллетенлери, сайлаў қутылары, 
жасырын даўыс бериў кабиналары, сырт елдеги участкалық сайлаў комиссиясының 
мөри, пластмассалы пломбалар ҳәм басқаларды жеткерип бериў ҳәм де тапсырыўды 
шөлкемлестиреди.

III бап. Сырт елдеги пуқараларды  сайлаўшылар дизимине киргизиў

11. Сырт елдеги сайлаў участкалары бойынша сайлаўшылардың дизимлери 
дипломатиялық ўәкилханалар басшылары тәрепинен усыныс етилген мағлыўматлар 
тийкарында дүзиледи.

Сондай-ақ, сырт елде ўақытша ямаса турақлы жасап атырған пуқаралар, олардың 
мүрәжәтларына тийкарланып сырт елдеги сайлаў участкалариндағы сайлаўшылар 
дизимине киргизиледи.

12. Сайлаўшылардыӊ дизимине ҳәр бир сайлаўшының фамилиясы, аты, 
әкесиниң аты, туўылған сәнеси ҳәм жасаў орны мәнзили (ўақытша ямаса турақлы 
жасаў мәнзили) киргизиледи.

13. Ҳәр бир сайлаўшы тек бир сайлаўшылар дизимине киргизилиўи мүмкин.
14. Сырт мәмлекетлерде турған пуқаралар өзин сайлаўшылар дизимине 

киргизиў ҳаққында сайлаўға кеминде он бес күн қалғанға шекем сырт елдеги 
участкалық сайлаў комиссияларына жазба түрде ямаса СИМдиӊ рәсмий веб сайты 
арқалы электрон формада мүрәжәт етиўи мүмкин.

15. Сайлаўшылар дизимине киргизиў ҳаққындағы мүрәжәтта пуқара төмендеги 
мағлыўматларды көрсетиўи керек:

фамилиясы, аты, әкесиниң аты;
физикалық шахстың жеке идентификация номери (усы Режениӊ 1 -қосымшасына 

муўапық паспорт номеринен анықластырылады);
туўылған сәнеси;
Өзбекстан Республикасындағы соӊғы турақлы жасаў мәнзили (егер бар болса );
сырт мәмлекеттеги жасаў мәнзили;
байланыс ушын телефон номерлери.
Мүрәжәтқа Өзбекстан Республикасы пуқарасы паспортының (биометрикалық 

емес, биометрикалық, сырт елге шығыў ҳәм дипломатиялық), фотосүўрети болған 
ҳәм мәнзили (егер бар болса) көрсетилген бетлери нусқасы қосымша етиледи.

 Сайлаўшылар дизимине киргизиў ҳаққында СИМниң рәсмий веб сайты арқалы 
мүрәжәт етилгенде сайлаўшылар электрон формада көрсетилген мағлыўматларды 
киргизеди.

16. Сырт елдеги участкалық сайлаў комиссия ағзасы пуқараның сайлаўшылар 
дизимине киргизиў ҳаққындағы мүрәжәтында көрсетилген шахсқа байланыслы 
мағлыўматларды тексереди ҳәм пуқараның мағлыўматлары бойынша дизимге 
тийисли өзгерислерди киргизеди.

Пуқара усы Режениӊ 15-пунктинде нәзерде тутылған мағлыўматларды толық 
усынбаған жағдайда, сырт елдеги участкалық сайлаў комиссиясы пуқараға 
мағлыўматларды толтырыў имканиятын береди. Егер пуқара усы мағлыўматларды 
толық усынбаса, сырт елдеги участкалық сайлаў комиссиясы пуқараны сайлаўшылар 
дизимине киргизилмегенлиги ҳаққында хабар бериў иләжларын көреди.

17. Сырт елдеги участкалық сайлаў комиссиялары сайлаўшылар дизимине 
қосымша киргизилген пуқаралар ҳаққындағы мағлыўматларды СИМге усынады.

СИМ өз гезегинде сайлаўшылар дизимине қосымша киргизилген сайлаўшылар 
ҳаққындағы мағлыўматларды улыўмаластырылған ҳалда Өзбекстан Республикасы 
Министрлер Кабинети жанындағы Мәмлекетлик персоналластырыў орайына 
Сайлаўшылардың бирден-бир электрон дизимине тийисли дүзетиўлер киргизиў 
ушын усынады.

18. СИМ Өзбекстан Республикасы Министрлер Кабинети жанындағы 
Мәмлекетлик персоналластырыў орайына сырт елдеги сайлаў участкасының 
сайлаўшылары дизимине қосымша киргизилген сайлаўшылар ҳаққындағы 
мағлыўматларды, яғный электрон формада физикалық шахстың идентификация 
номери (ол болмағанда   пуқаралық паспортының сериясы ҳәм тәртип саны, сондай-
ақ, сайлаўшының туўылған сәнеси (жжж.аа.кк.) жынысы, миллети), фамилиясы, аты 
ҳәм әкесиниң аты (мәмлекетлик тилде, латын жазыўында) пуқараның сырт елдеги 
жасаў мәнзили ҳаққындағы мағлыўматларды жибереди.

19. Сырт елдеги участкалық сайлаў комиссиясы дизим менен танысыў усыллары, 
орны ҳәм ўақты туўралы сайлаўшыларды хабарлайды.

20. Ҳәр бир пуқара сайлаўшылар дизиминдеги қәте яки анық емес мағлыўматлар 
ҳаққында сырт елдеги участкалық сайлаў комиссиясына шағым етиўи мүмкин. Сырт 
елдеги участкалық сайлаў комиссиясы 24 саат ишинде мүрәжәтты тексерип шығыўы, 
қәте ҳәм анық емес мағлыўматларды сапластырыў ямаса мүрәжәт етиўшиге оның 
мүрәжәтын көрип шығыўдан бас тарқанлығы ҳаққында тийкарланған жуўап бериўи 
шәрт. 

21. Сырт елдеги участкалық сайлаў комиссиясы сайлаўдан он бес күн алдын 
өз аймағындағы сайлаўшылардың дизимин басып шығарады ҳәм сайлаўшылар 
танысып шығыў ушын усынады.

22. Пуқараларға СИМ ҳәм дипломатиялық ўәкилханалардың рәсмий веб-
сайтлары ҳәм имаратларында олардың ишки тәртип қағыйдалары ҳәм режимин 
есапқа алған ҳалда сайлаўшылар дизими менен танысыў имканияты тәмийинленеди. 

IV бап. Сайлаў комиссиялары искерлигиниӊ  
ашық айдынлығын тәмийинлеў

23. Сайлаўға таярлық көриў ҳәм де оны өткериўге байланыслы барлық 
иләжларда, сондай-ақ, сайлаў күни даўыс бериў бөлмелеринде ҳәм даўысларды 
санап шығыўда Өзбекстан Республикасы Президентлигине, Нызамшылық палатасы 
депутатлығына талабанлар усынған сиясий партиялардан, пуқаралардың өзин-өзи 
басқарыў уйымларынан бақлаўшылар, ғалаба хабар қураллары ўәкиллери, басқа 
мәмлекетлерден, халықаралық шөлкемлерден бақлаўшылар қатнасыўы ҳуқықына 
ийе.

24. Сырт елдеги участкалық сайлаў комиссиясы дипломатиялық ўәкилханалардың 
ҳәкимшилигине усы Режениӊ 23 -пунктинде көрсетилген шахслар ҳаққындағы 
мағлыўматларды (олардың фамилиясы, аты, әкесиниң аты, туўылған жылы, сайлаўда 
ким сыпатында қатнасыўы) усынады.

V бап. Сырт елдеги сайлаў кампаниясының барысы ҳаққында хабарлаў

25. Сырт елдеги участкалық сайлаў комиссиясы сайлаўшыларды ғалаба хабар 
қураллары яки басқа жоллар менен (жергиликли шараятты есапқа алған ҳалда):

сайлаў кампаниясы басланғаны;
сайлаўларға таярлық көриў ҳәм оны өткериў;
мүддетинен алдын даўыс бериў күнлери ҳәм сайлаў күни;
сырт елдеги сайлаў участкасы; 
Өзбекстан Республикасы аймағынан сыртта жасап атырған пуқараларды 

тийисли сырт елдеги сайлаў участкасы сайлаўшылар дизимине киргизиў тәртиби 
ҳәм мүддетлери;

Өзбекстан Республикасы Президентлигине, Нызамшылық палатасы 
депутатлығына талабанлар ҳәм оларды көрсеткен сиясий партиялар;

Өзбекстан Республикасының сайлаў нызамшылығы ҳаққында хабарлаўды 
әмелге асырады.

26. Сырт елдеги участкалық сайлаў комиссиясы сайлаўшыларды сайлаў күни, 
ўақты ҳәм орны ҳаққында сайлаўға кеминде он күн қалғанда, мүддетинен алдын 
даўыс бериў басланыўы ҳаққында болса мүдетинен алдын алдын даўыс бериў 
басланыўына бес күн қалғанда ғалаба хабар қураллары арқалы яки басқа да жоллар 
менен хабарлайды.

Сайлаўшыларды хабарлар етиў ушын ОСКтың рәсмий вебсайты (www.saylov.
uz), дипломатиялық ўәкилханаларының рәсмий веб сайтлары ҳәм социаллық 
тармақлардағы бетлери ҳәм де сырт елдеги жергиликли ғалаба хабар қуралларынан 
(жергиликли шараятты есапқа алған ҳалда) пайдаланылады.

27. Дипломатиялық ўәкилханаларының ҳәкимшилиги тәрепинен талабанларға, 
олардың исенимли ўәкиллерине, сиясий партияларға пуқаралар менен ушырасыўлар 
өткериў арқалы сайлаўалды үгит-нәсият иләжлары ушын теӊ шараятлар жаратып 
береди. 

28. Сайлаў күни ҳәм даўыс бериўге бир күн қалғанда сайлаўалды үгит-нәсият 
иләжларына жол қойылмайды. 

VI бап. Сайлаў бюллетени

29. Сырт елдеги сайлаў участкаларындағы сайлаўшылар саны ҳаққында СИМ 
тәрепинен усынылған мағлыўматлар тийкарында Орайлық сайлаў комиссиясы 
сайлаў бюллетенлериниң таярланыўы ҳәм жеткерип берилиўин тәмийинлейди. 

Сайлаў бюллетенлериниң тапсырылғаны ҳәм де қабыл етилгени ҳаққында 
округлық сайлаў комиссиясы баслығы ямаса баслықтыӊ орынбасары ҳәм СИМниң 
жуўапкер хызметкери усы Режениӊ 2- қосымшасына муўапық формадағы актте өз 
имзасы менен тастыйықлайды.

ОСК СИМ арқалы сырт елдеги участкалық сайлаў комиссияларына сайлаў 
бюллетенлерин мүддетинен алдын даўыс бериў күнине шекем сайлаўшылар 
дизиминиң улыўма санынан келип шығып 100,5 процентте жеткерип береди.

30. Сайлаў бюллетени оң тәрепиниӊ жоқары мүйешине сырт елдеги участкалық 
сайлаў комиссиясының еки ағзасы қол қояды ҳәм имзалар сырт елдеги участкалық 
сайлаў комиссиясының мөри менен тастыйықланады. 

31. Сырт елдеги участкалық сайлаў комиссиясы тәрепинен тастыйықланбаған 
сайлаў бюллетенлери даўысларды санап шығыўда есапқа алынбайды.

32. Сырт елдеги участкалық сайлаў комиссиялары сайлаў бюллетенлериниң 
сақланыўына жуўапкер есапланады.

VII бап. Сайлаўшылардың турған орнында
мүддетинен алдын даўыс бериў

33. Мүддетинен алдын даўыс бериў сайлаўға он күн қалғанында басланады ҳәм 
сайлаўға үш күн қалғанда тоқтатылады.

34. Мүддетинен алдын даўыс бериўди өткериў ўақты ОСК тәрепинен 
белгиленеди ҳәм сайлаўшылардың, бақлаўшылдардыӊ итибарына ғалаба хабар 
қураллары яки басқа дереклер арқалы жеткериледи. 

35. Сырт елдеги участкалық сайлаў комиссиялары сайлаўшылар саны көплигин 
есапқа алған ҳалда ҳәм сайлаў күни даўыс бериў имаратында нәўбетлердиң алдын 
алыў мақсетинде пуқараларға мүддетинен алдын даўыс бериўди усыныс етиўи 
мүмкин. 

36. Өзбекстан Республикасының халықаралық шәртнамаларына ҳәм сырт 
мәмлекетлердиӊ ўәкилликли мәмлекетлик ҳәкимият уйым лары менен келисимлерге 
муўапық сырт мәмлекетлердиӊ халқы (сайлаўшылар) тығыз жайласқан аймақларында 
мүддетинен алдын даўыс бериў сайлаўшылардың турған орнында өткерилиўи 
мүмкин.

Сырт елдеги участкалық сайлаў комиссиясы сайлаўшылардың турған орнында 
даўыс бериў ўақты ҳәм орны ҳаққында қарар қабыл етеди ҳәм бул ҳаққында 
сайлаўшыларды, бақлаўшыларды ғалаба хабар қураллары яки басқа да дереклер 
арқалы хабарлайды.

37. Сайлаўшылардың турған орнында мүддетинен алдын даўыс бериў көшпели 
сайлаў қутылары ҳәм кабиналарынан пайдаланылған ҳалда өткериледи.

Сырт елдеги участкалық сайлаў комиссиясы көшпели сайлаў қутылары ҳәм 
кабиналарының зәрүрли саны ҳаққында СИМге сайлаўға кеминде он бес күн 
қалғанға шекем мәлим етеди. 

СИМ зәрүр болған көшпели сайлаў қутылары ҳәм кабиналарының саны 
ҳаққындағы улыўмаластырылған мағлыўматты ОСКқа усынады.

ОСК СИМ жәрдеминде сырт елдеги участкалық сайлаў комиссиял арын 
мүддетинен алдын даўыс бериў басланғанға шекем зәрүрли көшпели сайлаў 
қутылары ҳәм кабиналары менен тәмийинлейди.

38. Сайлаўшылардың жасап турған орнында мүддетинен алдын даўыс бериў 
сырт елдеги участкалық сайлаў комиссиясының кеминде еки ағзасы қатнасыўында 
өткериледи.

Бунда, алдыннан пломбаланған көшпели сайлаў қутысы, көшпели сайлаў 
кабинасы, арнаўлы қаплар, бир мәрте қолланылатуғын пластмасса пломбалар, 
белгиленген формадағы сайлаў бюллетенлери, сайлаўшылар дизиминиӊ көширмеси 
яки сайлаўшылар дизими, сондай-ақ сайлаўшы тәрепинен сайлаў бюллетени 
толтырылыўы ушын ручка болыўы тийис.

Сайлаўшы сырт елдеги участкалық сайлаў комиссиясының ағзасына өз 
шахсын тастыйықлаўшы ҳүжжетти көрсетеди (паспорт -  биометрикалық емес, 
биометрикалық, сырт елге шығыў ҳәм дипломатиялық, идентификация ID -
-картасы; әскерий гүўалық; Өзбекстан Республикасына қайтыў гүўалығы) ҳәм де 
сайлаўшылар дизимине яки сайлаўшылар дизими көширмесине қол қояды. Соннан 
кейин сайлаўшыға сайлаў бюллетени бериледи.

Сайлаў бюллетени сайлаўшы тәрепинен жасырын даўыс бериў кабинасы 
(көшпели сайлаў кабинасы) ямаса бөлмесинде толтырылады. Сайлаў бюллетенин 
толтырыў ўақтында сайлаўшыдан басқа шахслардың қатнасыўы қадаған етиледи.

Сайлаўшы өзи мақул көрип даўыс берип атырған талабанныӊ фамилиясы 
қарсысына, оң тәрепте жайласқан бос квадратқа «+» яки « » ямаса «х» белгисин 
қояды.

Сайлаўшы толтырылған сайлаў бюллетенин көшпели сайлаў қутысына 
таслайды.

40. Тийисли аймақта сайлаўшылардың турған орнында даўыс бериў 
жуўмақланғаннан кейин сырт елдеги участкалық сайлаў комиссиясы ағзалары 
көшпели сайлаў қутысын ашады, оның ишиндеги сайлаў бюллетенлерин санамастан 
арнаўлы қапқа салады, қапты бир мәрте қолланылатуғын пластмассалы пломба 
менен пломбалайды ҳәм усы Режениӊ 3 -қосымшасына муўапық формадағы акт 
пенен рәсмийлестиреди.

Актте сайлаўшылардың турған орнында даўыс бериў өткерилген күн ҳәм 
орны, сайлаў бюллетенин алған сайлаўшылар саны, сырт елдеги участкалық сайлаў 
комиссиясы ағзалары ҳәм даўыс бериў процессинде қатнасқан басқа да шахслардың 
фамилиялары көрсетиледи.

Усы актке сайлаўшылардыӊ дизими ямаса сайлаўшылар дизиминиӊ көширмеси 
қосымша етиледи.

41. Сайлаў бюллетенлери салынған қап пломбаланған ҳалда акт пенен бирге 
сырт елдеги сайлаў участкасына алып барылады ҳәм сайлаў күни даўысларды санап 
шығыў процесси басланғанға шекем сақланады.

Сайлаў бюллетенлери салынған қап(лар) ҳәм акт(лер)ди сақлаў сырт елдеги 
участкалық сайлаў комиссиясы хаткери тәрепинен тәмийинленеди.

VIII бап. Сайлаў күни даўыс бериў

42. Сырт елдеги участкалық сайлаў комиссиялары сайлаў күни даўыс бериў 
процессин усы комиссия орналасқан аймақтағы жергиликли ўақыт пенен саат 8:00 
ден 20:00 ге шекем әмелге асырады.

43. Сырт елдеги участкалық сайлаў комиссиялары даўыс бериўди дипломатиялық 
ўәкилханалардағы ишки тәртип-қағыйдалары, режими ҳәм олардың басқа да өзине 
тән өзешеликлерин есапқа алған ҳалда шөлкемлестиреди.

44. Пуқаралар дипломатиялық ўәкилхана ишки тәртип-қағыйдалары ҳәм 
режиминен келип шығып, даўыс ериў бөлмесине киргизиледи. 

45. Даўыс бериў имаратына келген соң, сайлаўшы сырт елдеги участкалық сайлаў 
комиссиясының ағзасына өз шахсын тастыйықлаўшы ҳүжжетти көрсетеди (паспорт 
– биометрикалық емес, биометрикалық, сырт елге шығыў ҳәм дипломатиялық; 
идентификация ID- картасы; әскерий гүўалық; Өзбекстан Республикасына қайтыў 
гүўалығы) ҳәм де сайлаўшылар дизимине қол қояды. Соннан кейин оған сайлаў 
бюллетени бериледи.

46. Сайлаў бюллетени сайлаўшы тәрепинен жасырын даўыс бериў кабинасы яки 
бөлмесинде толтырылады. Сайлаў бюллетенин толтырыў ўақтында сайлаўшыдан 
басқа шахслардың қатнасыўы қадаған етиледи.

47. Сайлаўшы өзи жақлап даўыс берип атырған талабанныӊ тусына оң тәрепте 
жайласқан бос квадратқа «+» яки « » ямаса «х» белгисин қояды.

Сайлаўшы толтырылған сайлаў бюллетенин сайлаў қутысына таслайды.
48. Сырт елдеги сайлаў участкаларында сайлаў қутыларын жергиликли ўақыт 

пенен саат 20:00 ден алдын ашыў ҳәм даўысларды санап шығыўға жол қойылмайды. 
49. Сырт елдеги участкалық сайлаў комиссиясы тәрепинен даўысларды санап 

шығыў нәтийжелери ҳаққындағы протоколдың көширме нусқасы мәлимлеме-
коммуникация технологияларынан пайдаланған ҳалда дәрриў тийисли округлық 
сайлаў комиссиясына жеткериледи.

Протоколдың тийкарғы нусқасын почта байланыс қуралларынан пайдаланған 
ҳалда дипломатиялық ўәкилханалар арқалы округлық сайлаў комиссиясына 
жеткерип бериў тәмийинленеди.

50. ОСК сырт елдеги участкалық сайлаў комиссиялары тәрепинен протокол 
нусқаларын тийисли округлық сайлаў комиссияларына жеткерип берилиўи үстинен 
қадағалаўды әмелге асырады.  

IX бап. Жуўмақлаўшы қағыйдалар

51. Усы Реже менен тәртипке салынбаған мәселелер  тийислисинше ОСКтың 
2019- жыл 23- июлдағы 924- санлы ҳәм де 2021- жыл 14 -апрелдеги 1066- санлы 
қарарлары менен тастыйықланған режелерде белгиленген тәртипте шешиледи.

52. Сырт елдеги участкалық сайлаў комиссиясының сайлаў өткериў менен 
байланыслы барлық ҳүжжетлери, атап айтқанда сайлаў бюллетенлери дипломатиялық 
ўәкилханаларға тапсырылады.

Дипломатиялық ўәкилханалар сайлаўға тийисли ҳүжжетлерди тийисли округлық 
сайлаў комиссиясына жеткерилиўин тәмийинлейди.

53. Сырт елдеги участкалық сайлаў комиссиялары Өзбекстан Республикасы 
Президенти сайлаўы жуўмақлары шығарылғаннан соң ҳәм тийисли сайлаў 
округлеринен сайланған Нызамшылық палатасы депутатлары Өзбекстан 
Республикасы ОСК тәрепинен дизимге алынғаннан соң өз искерлигин тоқтатады.

54. Усы Реже Өзбекстан Республикасы Сыртқы ислер министрлиги ҳәм Өзбекстан 
Республикасы Министрлер Кабинети жанындағы Мәмлекетлик персоналластырыў 
орайы менен келисилген.



233

Өзбекстан Республикасының сырт 
мәмлекетлердеги дипломатиялық ҳәм басқа 

ўәкилханалары жанында сайлаў участкаларын 
шөлкемлестириў тәртиби ҳаққындағы режеге

1-ҚОСЫМША

Өзбекстан Республикасының сырт мәмлекетлердеги 
дипломатиялық ҳәм басқа ўәкилханалары жанында сайлаў 

участкаларын шөлкемлестириў тәртиби ҳаққындағы режеге
2-ҚОСЫМША

САЙЛАЎ БЮЛЛЕТЕНЛЕРИН ТАПСЫРЫЎ ҲӘМ ҚАБЫЛ ЕТИЎ
АКТИ

20__жыл “___” октябрь     __________________________________
(мәнзил)

________________________________ округлық сайлаў комиссиясы тәрепинен
(округлық сайлаў комиссияының тәртип саны ҳәм атамасы) 

Өзбекстан Республикасы Сыртқы ислер министрлигиниң жуўапкер 
хызметкерине ______________________________________________________

(сырт елдеги участкалық сайлаў комиссиясының тәртип саны ҳәм атамасы) 

участкалық сайлаў комиссиясы ушын  ___________________________дана 
(саны номер ҳәм жазба формада көрсетилиўи тийис)

сайлаў бюллетенлери тапсырылды.

Сайлаў бюллетенлерин тапсырдым:

______________________________округлық сайлаў комиссиясы баслығы,
(округлық сайлаў комиссиясыныӊ тәртип саны ҳәм атамасы)

баслық орынбасары, хаткери ___________ __________________________
(имза)    (Ф.А.Ә.) 

Сайлаў бюллетенлерин қабыл етип алдым:

Өзбекстан Республикасы Сыртқы ислер министрлигиниң жуўапкер 
хызметкери __________ ____________________________________________

(имза) (Ф.А.Ә.) 

__________________________________________________________________ жанындағы
(дипломатиялық ўәкилхана атамасы)

____ УЧАСТКАЛЫҚ САЙЛАЎ КОМИССИЯСЫ

Сайлаўшылардың турған орнында мүддетинен алдын даўыс бериў 
ҳаққындағы 

АКТ

Биз, төмендеги қол қойыўшылар __________________________________дыӊ
(сайлаў округыныӊ тәртип саны ҳәм аиамасы)

________________________________ участкалық сайлаў комиссиясыныӊ ағзалары:
(участкалық сайлаў комиссиясыныӊ тәртип саны ҳәм атамасы)

__________________________________________________________________
(Ф.А.Ә.)

__________________________________________________________________,
(Ф.А.Ә.)

20__ жыл “__” _______ күни _____________________________________________де
(муддетинен алдын даўыс бериў өткерилген орын атамасы)

сайлаўшылардың турған орнында мүддетинен алдын даўыс бериўди 
шөлкемлестирилгенлиги ҳәм көшпели сайлаў қутысындағы сайлаў бюллетенлери 
арнаўлы қапқа салынғанлығы ҳәм пломбаланғанлығы туўралы усы актти дүздик.

Пломба номери ____________________________ 

Сайлаўшылардың турған орнында мүддетинен алдын даўыс бериўди 
шөлкемлестириў ушын: ___________________________ сайлаў бюллетени алынды;            

(саны номер ҳәм жазба түрде көрсетилиўи тийис)

_____________________________  сайлаў бюллетенлери сайлаўшыларға берилди.
(саны номер ҳәм жазба түрде көрсетилиўи тийис)

Қайтарылған сайлаў бюллетенлери:
Пайдаланылмаған:_______________________________________________________;

(саны номер ҳәм жазба түрде көрсетилиўи тийис)

Бузылған: ______________________________________________________________.
(саны номер ҳәм жазба түрде көрсетилиўи тийис)

Өзбекстан Республикасының сырт мәмлекетлердеги 
дипломатиялық ҳәм басқа ўәкилханалары жанында сайлаў 

участкаларын шөлкемлестириў тәртиби ҳаққындағы режеге
3-ҚОСЫМША

М.О. 

(Имза)  (Ф.А.Ә.) 

 (Имза)  (Ф.А.Ә.) 

 
Сайлаўшылардың турған орнында мүддетинен алдын даўыс бериўде 

қатнасқанлар (егер бар болса): 
 

 
 
 

(Имза)  (Ф.А.Ә.) 

 (Имза)  (Ф.А.Ә.) 

 
(3-қосымша Өзбекстан Республикасы Орайлық сайлаў комиссиясыныӊ 2021-жыл  

2-июльдағы 1079-санлы қарары редакциясында) 

ӨЗБЕКСТАН РЕСПУБЛИКАСЫ 
ОРАЙЛЫҚ САЙЛАЎ КОМИССИЯСЫНЫҢ ҚАРАРЫ

Өзбекстан Республикасы Президенти, Олий Мажлиси Нызамшылық 
палатасы, Қарақалпақстан Республикасы Жоқарғы Кеңеси, халық 

депутатлары ўәлаятлық, районлық ҳәм қалалық Кеңеслери депутатлары 
сайлаўларына таярлық көриў ҳәм оларды өткериўди қаржыландырыў  

ҳәм де қаржылардан пайдаланыў тәртиби ҳаққындағы  
қолланбаны тастыйықлаў туўралы

Өзбекстан Республикасы Сайлаў кодексиниң 14, 16 ҳәм 98 – 100- статьяларына 
муўапық Өзбекстан Республикасы Орайлық сайлаў комиссиясы қарар етеди:

1. Өзбекстан Республикасы Президенти, Олий Мажлиси Нызамшылық 
палатасы, Қарақалпақстан Республикасы Жоқарғы Кеңеси, Халық депутатлары 
ўәлаятлық, районлық ҳәм қалалық Кеңеслери депутатлары сайлаўларына таярлық 
көриў ҳәм оларды өткериўди қаржыландырыў ҳәм де қаржылардан пайдаланыў 
тәртиби ҳаққында қолланба 1- қосымшаға муўапық тастыйықлансын.

2. Өзбекстан Республикасы Орайлық сайлаў комиссиясының айырым 
қарарлары 2 -қосымшаға* муўапық өз күшин жойтқан деп есаплансын.

3. Өзбекстан Республикасы Орайлық сайлаў комиссиясының айырым 
қарарларына 3- қосымшаға муўапық өзгерислер киргизилсин.

4. Усы қарар:
Қарақалпақстан Республикасы Орайлық сайлаў комиссиясы, ўәлаятлық, 

районлық, қалалық сайлаў комиссияларына, сиясий партияларға жиберилсин;
Өзбекстан Республикасы Орайлық сайлаў комиссиясының рәсмий веб -сайтында 

жәриялансын.
5. Усы қарардың орынланыўын қадағалаў Өзбекстан Респуб ликасы Орайлық 

сайлаў комиссиясы баслығының орынбасары М. Истамовқа жүкленсин.

Баслық                                                                М. Абдусаломов

Ташкент қ.,
2019-жыл 25-октябрь
969-санлы

* 2-қосымша берилмейди

Өбекстан Республикасы 
Орайлық сайлаў комиссиясының 2019-жыл 

25-октябрдеги 969-санлы қарарына
1-ҚОСЫМША

Өзбекстан Республикасы Президенти, Олий Мажлиси Нызамшылық 
палатасы, Қарақалпақстан Республикасы Жоқарғы Кеңеси, Халық 

депутатлары ўәлаятлық, районлық ҳәм қалалық Кеңеслери депутатлары 
сайлаўларына таярлық көриў ҳәм оларды өткериўди қаржыландырыў ҳәм де 

қаржылардан пайдаланыў тәртиби ҳаққында 
ҚОЛЛАНБА

Усы Қолланба Өзбекстан Республикасының Сайлаў кодекси, Бюджет кодекси, 
«Сиясий партияларды қаржыландырыў ҳаққында»ғы нызамына муўапық 
ислеп шығылған болып, Өзбекстан Республикасы Президенти, Олий Мажлиси 
Нызамшылық палатасы, Қарақалпақстан Республикасы Жоқарғы Кеңеси, 
Халық депутатлары ўәлаятлық, районлық ҳәм қалалық Кеңеслери депутатлары 
сайлаўларына таярлық көриў ҳәм оларды өткериў менен байланыслы қәрежетлерди 
қаржыландырыў ҳәм де олардан пайдаланыў тәртибин белгилейди.

1-бап. Улыўма қағыйдалар

1. Усы Қолланба Өзбекстан Республикасы Орайлық сайлаў комиссиясы (буннан 
былай текстте ОСК деп жүргизиледи), Қарақалпақстан Республикасы Орайлық 
сайлаў комиссиясы, ўәлаятлық, районлық ҳәм қалалық сайлаў комиссиялары, 
округлық сайлаў комиссиялары (буннан былай текстте ОСК деп жүргизиледи) ҳәм 
участкалық сайлаў комиссиялары (буннан былай текстте УСК деп жүргизиледи), 
мәмлекетлик ҳәкимият ҳәм басқарыў уйымлары, сиясий партиялар ушын мәжбүрий 
болып есапланады.

2. Сайлаўларға таярлық көриў ҳәм оны өткериў менен байланыслы барлық 
қәрежетлерди қаржыландырыў Өзбекстан Республикасы Мәмлекетлик бюджети 
қаржылары есабынан әмелге асырылады.

3. Сырт мәмлекетлердиң, олардың физикалық ҳәм юридикалық шахслардың 
ҳәм де халықаралық шөлкемлердиң қаржылары есабынан сайлаўды қаржыландырыў 
ҳәм де талабанлар ҳәм сиясий партияларды материаллық жақтан басқаша тәризде 
қоллап қуўатлаў қадаған етиледи.

Бундай қаржылар ямаса материаллық жәрдем келип түскен жағдайда олар келип 
түскен күннен баслап бир ай мүддет ишинде қайырқомлық субъектине қайтарылыўы, 
қайтарыў имканияты болмаған жағдайда болса, белгиленген тәртипте Мәмлекетлик 
бюджет дәраматына өткерилиўи лазым.

4. Сиясий партиялар, басқа да жәмийетлик бирлеспелер, кәрханалар, мәкемелер, 
шөлкемлер ҳәм пуқаралар сайлаў өткериў ушын өз қаржыларын ықтыярлы түрде 
бериўи мүмкин. Бул қаржылар ОСК тәрепинен усы Қолланбаныӊ 4-бабында 

белгиленген тәртипте сайлаў кампаниясы процессинде олардан пайдаланыў ушын 
қабыл етип алынады ҳәм пайдаланылады.

5. Өзбекстан Республикасы Президенти, Олий Мажлиси Нызамшылық 
палатасы, Қарақалпақстан Республикасы Жоқарғы Кеңеси, Халық депутатлары 
ўәлаятлық, районлық ҳәм қалалық Кеңеслери депутатлығына талабанларды 
ҳәм сиясий партиялардың сайлаўда қатнасыўын басқа да дереклер есабынан 
материаллық ҳәм финанслық жақтан тәмийинлеў, соның ишинде товар жеткерип 
бериў, жумысларды орынлаў, хызмет көрсетиў тәризинде ҳәм де материаллық 
жақтан басқаша көринисте қоллап -қуўатлаў қадаған етиледи.

2-бап. Сайлаўға таярлық көриў ҳәм оны 
өткериў қәрежетлерин режелестириў

6. ОСК келеси финанс жылы ушын бюджет талапнамасын усынып атырғанда 
сайлаўларға таярлық көриў ҳәм оларды өткериў бойынша дәслепки есап китаплар 
тийкарында қәрежетлердиң прогнозлық көрсеткишлерин белгилейди.

Бунда, ОСКтың орайластырылған қәрежетлери усы Қолланбаныӊ 
1 -қосымшасына муўапық Қарақалпақстан Респуб ликасы Орайлық сайлаў 
комиссиясы, ўәлаятлық, районлық, қалалық сайлаў комиссияларының (буннан 
былай аймақлық сайлаў комиссиялары деп жүргизиледи), ОСК ҳәм УСКлардың 
қәрежетлери усы Қолланбаныӊ 2 -қосымшасына муўапық анықланады. Прогнозлық 
көрсеткишлерди белгилеўде сиясий партиялар ҳәм талабанлардың сайлаўалды үгит-
нәсиятының қәрежетлери де инабатқа алынады.

7. Сайлаў өткерилетуғын жылдың биринши шерегинде сайлаў комиссияларының 
қәрежетлер сметалары ОСК тәрепинен төмендеги тәртипте дүзиледи:

а) Өзбекстан Республикасы Президенти сайлаўы бойынша – 14 округлық сайлаў 
комиссиялары қәрежетлер сметасы Қарақалпақстан Республикасы Министрлер 
Кеңеси, ўәлаятлар ҳәм Ташкент қаласы ҳәкимликлери менен биргеликте район 
(қала)лар кесиминде участкалық сайлаў комиссиялары бойынша прогнозлық 
бөлистирилиўи қосымша етилген ҳалда дүзиледи. Бунда финанслық ҳүжжетлерге 
биринши қол қойыў ҳуқықы ОСК баслығына, екинши қол қойыў ҳуқықы ҳәкимлик 
бас бухгалтерине тийисли болады;

б) Өзбекстан Республикасы Олий Мажлиси Нызамшылық палатасына 
сайлаў бойынша – 150 округлық сайлаў комиссиялары жайласқан аймақтағы 
район ҳәм қала ҳәкимлиги менен биргеликте участкалық сайлаў комиссиялары 
кесиминде прогнозлық бөлистирилиўи қосымша етилген ҳалда дүзиледи 
ҳәм аймақлар бойынша жәмленген қәрежетлер сметасы менен бирге ОСКна 
усынылады. Бунда финанслық ҳүжжетлерге биринши қол қойыў ҳуқықы 
ОСК баслығына, екинши қол қойыў ҳуқықы район (қала) ҳәкимлиги бас 
бухгалтерлерине тийисли болады;

в) Қарақалпақстан Республикасы Жоқарғы Кеңеси, халық депутатлары 
ўәлаятлар ҳәм Ташкент қаласы Кеңеслерине сайлаў бойынша – аймақлық округлық 
сайлаў комиссияларының қәрежетлер сметасы дүзиледи ҳәм де тийислисинше 



240

аймақлық финанслық уйым ларында белгиленген тәртипте дизимнен өткериледи. 
Бунда финанслық ҳүжжетлерге биринши қол қойыў ҳуқықы аймақлық сайлаў 
комиссиясы баслығына, екинши қол қойыў ҳуқықы тийислисинше Қарақалпақстан 
Республикасы Министрлер Кеңеси, ўәлаятлар ҳәм Ташкент қаласы ҳәкимликлериниң 
бас бухгалтерине тийисли болады;

г) халық депутатлары районлық ҳәм қалалық Кеңеслерине сайлаў бойынша – 
районлық, қалалық сайлаў комиссияларының қәрежетлер сметасы дүзиледи ҳәм де 
тийислисинше аймақлық финанслық уйымл арында белгиленген тәртипте дизимнен 
өткериледи. Бунда финанслық ҳүжжетлерге биринши қол қойыў ҳуқықы районлық, 
қалалық сайлаў комиссиясы баслығына, екинши қол қойыў тийислисинше район, 
қала ҳәкимликлериниң бас бухгалтерине тийисли болады;

Өзбекстан Республикасы Олий Мажлиси Нызамшылық палатасы, жергиликли 
Кеңеслердиң депутатлары сайлаўы бир ўақытта өткерилгенде, аймақлық сайлаў 
комиссияларыныӊ қәрежетлер сметасына район ҳәм қалалар кесиминдеги сайлаў 
комиссиялары қәрежетлериниӊ бөлистирилиўи қосымша етиледи (участкалық 
сайлаў комиссиялары бойынша қәрежетлер бөлистирилиўи қосымша етилмейди).   

8. Сиясий партиялар ҳәм олар тәрепинен усынылған тала бан лардың 
қәрежетлери ОСК тәрепинен сиясий партиялардың усынысларын үйренген ҳалда 
анықланады.

9. ОСК усы Қолланбаныӊ 7 -8- пунктлеринде нәзерде тутылған қәрежетлерди 
есапқа алған ҳалда сайлаўға таярлық көриў ҳәм оны өткериўге байланыслы 
қәрежетлердиң жәмленген сметасын тастыйықлайды ҳәм оны дизимнен өткериў 
ушын Өзбекстан Республикасы Финанс министрлигине усынады.

Өзбекстан Республикасы Финанс министрлиги сайлаўға таярлық көриў ҳәм 
оны өткериўге байланыслы қәрежетлердиң жәмленген сметасын он күнлик мүддет 
ишинде дизимнен өткереди.

10. Сайлаўға таярлық көриў ҳәм де оны өткериўге байланыслы қәрежетлердиң 
жәмленген сметасы ОСК қарары менен тастыйықланады.

Қарарда сиясий партиялардың сайлаўда қатнасыўын қаржыландырыў ушын 
ажыратылатуғын бюджет қаржыларының бир талабан есабына туўры келетуғын 
муғдары да көрсетиледи.

11. Сайлаў кампаниясында қайта даўыс бериў ямаса қайта сайлаў ҳаққында 
қарар қабыл етилгенде, ОСК үш күнлик мүддетте Финанс министрлиги менен 
келискен ҳалда қәрежетлерге болған қосымша зәрүрликти анықлайды.

Бунда қосымша қәрежетлер дәслепки ажыратылған бюджет қаржылары 
шеңберинде әмелге асырылады. Қаржы жетпеген жағдайда қосымша қаржы 
ажыратылады ҳәм де қайта даўыс бериў ҳәм қайта сайлаў өткерилгенге шекем ОСК 
тәрепинен қәрежетлер сметаларына тийисли өзгерислер киргизиледи.

3-бап. Сайлаўға таярлық көриў ҳәм оны  
өткериў қәрежетлерин әмелге асырыў

1-§. Сайлаў комиссияларының искерлигин қаржыландырыў

12. Сайлаўға таярлық көриў ҳәм оны өткериў менен байланыслы қәрежетлерди 
қаржыландырыў тастыйықланған қәрежетлер сметаларына муўапық әмелге 
асырылады.

13. ОСКтың қәрежетлери оның жеке ғазна есап бетинен әмелге асырылады.
14. Аймақлық сайлаў комиссиялары, ОСКлардың қәре жет лери бойынша 

төлемлери тийисли сайлаў комиссиясы баслықлары ҳәм ҳәкимликлердиң бас 
бухгалтерлери тәрепинен оларға хызмет көрсетиўши аймақлық ғазнашылық 
бөлимлерине усынылатуғын төлем тапсырмалары тийкарында әмелге асырылады. 

Бунда, сайлаў комиссиялары тәрепинен тийисли аймақлық ғазнашылық 
бөлимлерине биринши қол қойыў (сайлаў комиссиялары баслықларының) ҳәм 
екинши қол қойыў (ҳәкимликлер бас бухгалтерлери) үлгилери ҳәм де комиссия жеке 
қурамы бойынша қарар нусқасы усынылады.

15. Аймақлық сайлаў комиссиялары, ОСК ҳәм УСКлардың искерлигин 
қаржыландырыў тийислисинше Қарақалпақстан Республикасы Жокарғы Кеңеси, 
ўәлаятлар, районлар ҳәм қалалар ҳәкимликлериниң арнаўлы ашылған жеке ғазна 
есап бетлери (буннан былай текстте арнаўлы есап бет деп жүргизиледи) арқалы усы 
Қолланбаныӊ 3- қосымшасында келтирилген схема бойынша төмендеги тәртипте:

а) Өзбекстан Республикасы Президенти сайлаўы бойынша – ОСК ҳәм УСК 
қәрежетлери Қарақалпақстан Республикасы Жоқарғы Кеңеси, ўәлаятлар ҳәм 
Ташкент қаласы ҳәкимликлериниң арнаўлы есап бети арқалы;

б) Өзбекстан Республикасы Олий Мажлиси Нызамшылық палатасына сайлаў 
бойынша – ОСК ҳәм УСК қәрежетлери ОСК жайласқан аймақтағы район (қала) 
ҳәкимлигиниң арнаўлы есап бети арқалы;

в) Қарақалпақстан Республикасы Жоқарғы Кеңеси, Халық депутатлары 
ўәлаятлық, районлық ҳәм қалалық кеңеслерине сайлаў бойынша – Қарақалпақстан 
Республикасы Министрлер Кеңеси, ўәлаят, район, қала ҳәкимликлериниң арнаўлы 
есап бети арқалы әмелге асырылады.

2-§. Сиясий партиялардыӊ қәрежетлерин қаржыландырыў

16. Сиясий партиялардың сайлаўларда қатнасыўын қаржылан дырыў Өзбекстан 
Республикасы Мәмлекетлик бюджетиниӊ усы мақсетлер ушын ажыратылатуғын 
қаржылары есабынан әмелге асырылады.

17. Сиясий партияның сайлаўда қатнасыўын қаржыландырыў ушын мәмлекетлик 
қаржылар усы партиядан усынылған талабанлар дизимге алынғаннан кейинги 
жумыс күнинен кешикпей дизимге алынған талабанлар санына муўапық көлемде 
ОСКның жеке ғазна есап бетинен сиясий партияның есап бетине өткериледи.

18. Сиясий партиялардыӊ сайлаўда қатнасыўын қаржыландырыў ушын 
ажыратылған мәмлекетлик қаржыларды талабанлар ҳәм олардың исенимли 
ўәкиллериниң искерлигин шөлкемлестириў, улыўмапартиялық ҳәм басқа да 
сайлаўалды үгит-нәсият иләжларын шөлкемлестириў мүтәжликлеринен келип 
шыққан ҳалда бөлистиреди. 

19. Сиясий партиялар сайлаўалды үгит-нәсияты басланғанға шекем сайлаўалды 
үгит-нәсияты материалларын таярлаўда өз қаржыларынан оларға сайлаўалды үгит-
нәсияты ушын қаржылардан орнын қаплаў шәрти менен пайдаланыўы мүмкин.

20. Сиясий партиялар ҳәм олар тәрепинен усынылған талабанлар сайлаўалды 
үгит-нәсиятын өткериў ушын ажыратылған қаржылардан төмендеги мақсетлерде 
пайдаланыўы лазым:

ғалаба хабар қураллары, соның ишинде телевидение, радио, улыўма 
пайдаланылатуғын мәлимлеме -коммуникация тармақлары арқалы шығыўларын 
шөлкемлестириўге;

баспа, көргизбели, аудиовизуал ҳәм басқа да үгит-нәсият материалларын таярлаў 
ҳәм де тарқатыўға;

сайлаўшылар менен ушырасыўлар өткериў, талабанлардың исенимли 
ўәкиллери ҳәм тиккелей сайлаў округинде сайлаўалды үгит-нәсиятын өткериў ушын 
тартылатуғын басқа да белсендилердиң искерлигин шөлкемлестириўге;

сайлаў кампаниясын өткериўге байланыслы улыўмапартиялық иләжларға;
сайлаўалды үгит-нәсиятын алып барыўдың нызам ҳүжжетлеринде қадаған 

етилмеген басқа да түрлери, формалары ҳәм усылларын өткериўге.
21. Сиясий партия белгиленген тәртипте сайлаў кампаниясында қатнасыў ушын 

ең жақсы усынысларды таңлап алыў жолы менен товарлар (жумыслар, хызметлер) 
сатып алыўларды әмелге асырады.

22. Талабан өз статусынан айрылған ямаса талабанлықтан ўаз кешкен жағдайда 
сондай-ақ, талабан етип усынған сиясий партия өз искерлигин тоқтатқан жағдайда, 
сиясий партия белгиленген мүддетлерде пайдаланылмай қалған қаржылардың 
қалдықларын ОСКтың жеке ғазна есап бетине қайтарады.

3-§. Сайлаўларға таярлық көриў ҳәм оны өткериў  бойынша  
мәмлекетлик сатып алыўларды  әмелге асырыў

23. Сайлаўға таярлық көриў ҳәм оны өткериў ушын зәрүр болатуғын товарлардыӊ 
(жумыслар, хызметлер) мәмлекетлик сатып алыўлары әмелдеги нызамшылыққа 
муўапық ең жақсы усынысларды таңлап алыў арқалы әмелге асырылады.

24. Сайлаўға таярлық көриў ҳәм оны өткериў ушын ажыратылған қаржылар 
есабынан сайлаў комиссиялары тәрепинен дүзилетуғын шәртнамалар олар тийисли 
ғазнашылық бөлимлеринен мәжбүрий дизимнен өткерилгеннен соӊ күшке киреди.

Сайлаў комиссиялары тәрепинен дүзилген шәртнамаларды дизимнен өткериў 
ҳәм қәрежетлерди әмелге асырыў бюджет нызамшылығында белгиленген тәртипте 
әмелге асырылады.

4-§. Сайлаўға таярлық көриў ҳәм оны өткериў дәўиринде сайлаў  
комиссиясы ағзалары мийнетине ҳақы төлеў

25. Сайлаўға таярлық көриў ҳәм оны өткериў дәўиринде сайлаў комиссиясы 
ағзаларына Өзбекстан Республикасы Мийнет кодексинде нәзерде тутылған 
кепилликлер қолланылады.

26. Сайлаў комиссиясыныӊ қарарына муўапық комиссияныӊ баслығы, баслық 
орынбасары, хаткери ямаса басқа ағзасы сайлаўға таярлық көриў ҳәм оны өткериў 
дәўиринде өндирис ямаса хызмет ўазыйпаларын орынлаўдан орташа айлық ис ҳақы 
сақланған ҳалда азат етилиўи мүмкин. 

Егер хызметкер ҳәм жумыс бериўшиниӊ өз -ара келисиминде басқаша жағдай 
нәзерде тутылмаған болса, сайлаў өткериў ушын ажыратылатуғын қаржылар 
есабынан орташа айлық ис ҳақы төленеди.

Бунда, сайлаў өткериў ушын ажыратылатуғын қаржылар есабынан орташа 
айлық ис ҳақыны төлеў төмендеги ҳүжжетлер тийкарында әмелге асырылады:

комиссия ағзасыныӊ (баслық, баслық орынбасары, хаткер ямаса комиссияныӊ 
басқа ағзасы) айлық ис ҳақысын тастыйықлайтуғын мағлыўматнама;

биринши ҳәм екинши имза ҳуқықына ийе шахслар тәрепинен усы Қолланбаныӊ 
4 -қосымшасына муўапық толтырылатуғын мағлыўматнама;

сайлаў комиссиясы ағзасыныӊ (баслық, баслық орынбасары, хаткер ямаса 
комиссияныӊ басқа ағзасы) тийкарғы жумыс орнындағы өндирис ямаса хызмет 
ўазыйпаларын орынлаўдан азат етилгенлигин тастыйықлайтуғын сайлаў 
комиссиясыныӊ қарары.

27. Сайлаў процесслеринде сайлаў комиссиясыныӊ турақлы жумыс орнына 
ийе болмаған ағзаларына, атап айтқанда пенсионерлерге мийнетке ҳақы төлеўдиӊ 
бирден-бир тариф сеткасына муўапық:

ОСК баслығына 12 -разряд, баслық орынбасарына 11- разряд, хаткер ҳәм басқа 
ағзаларына 10 -разряд бойынша; 

УСК баслығына 11 разряд, баслық орынбасарына 10- разряд, хаткер ҳәм басқа 
ағзаларына 9 -разряд бойынша ис ҳақы есапланады.

Бирден-бир тариф сеткасы бойынша ҳақы төлеў биринши ҳәм екинши имза 
ҳуқықына ийе шахслар тәрепинен усы Қолланбаныӊ 4а- қосымшасына муўапық 
толтырылатуғын мағлыўматлар тийкарында әмелге асырылады.

28. Округлық ҳәм участкалық сайлаў комиссияларыныӊ баслығы, баслық 
орынбасары, хаткери ҳәм басқа ағзаларына сайлаўга таярлық көриў ҳәм оны откериў 
ушын ажыратылған бюджет қаржылары есабынан бир мәртелик компенсация 
(транспорт, аўқатланыў ҳәм басқа да қәрежетлерди қаплаў мақсетинде) төлеп 
бериледи. Бунда төлем:

округлық сайлаў комиссиясы баслығына мийнетке ҳақ төлеўдиң ең кем 
муғдарының 2 есеси;

округлық сайлаў комиссиясы баслығы орынбасары ҳәм хаткерине мийнетке ҳақ 
төлеўдиң ең кем муғдарының 1,5 есеси;

округлық сайлаў комиссиясы баска агзаларына мийнетке ҳақ төлеўдиң ең кем 
муғдарының 1 есеси;

участкалық сайлаў комиссиясы баслығына мийнетке ҳақ төлеўдиң ең кем 
муғдарының 1,2 есеси;

участкалық сайлаў комиссиясы баслығы орынбасары хам хаткерине мийнетке 
ҳақ төлеўдиң ең кем муғдарының 1 есеси;

участкалық сайлаў комиссиясы баска агзаларына мийнетке ҳақ төлеўдиң ең кем 
муғдарының 0,7 есеси.

Усы төлемлер имза ҳуқықына ийе сайлаў комиссиялары баслықлары ҳәм 
ҳәкимликлер бас бухгалтерлери тәрепинен тастыйықланған усы Қолланбаныӊ 4б- 
қосымшасында келтирилген формадағы дизим бойынша сайлаў комиссиялары 
ағзаларына төленеди.

Компенсация төлемлерин әмелге асырыў сайлаў күнине үш күн қалғанға шекем 
толық тәмийинленеди.

29. Өзбекстан Республикасы Президентиниӊ 2018-жыл 6 -ноябрдеги ПҚ- 
4004 -санлы  «Өзбекстан Республикасы Орайлық сайлаў комиссиясы искерлигин 
жетилистириў бойынша шөлкемлестириў иләжлары ҳаққында»ғы қарарына 
муўапық жумыс бериўшилерге сайлаўларды ҳәм референдумды өткериў дәўиринде 
жәмийетшилик тийкарында ислеп киятырған район ҳәм қалалар сайлаў комиссиялары 
баслығы, оныӊ орынбасары ямаса хаткерлерине Қарақалпақстан Республикасы, 
ўәлаятлар ҳәм де Ташкент қаласы сайлаў комисс ияларыныӊ усынысларына 
муўапық, айлық ис ҳақысына тийкарғы жумыс орныныӊ материаллық хошаметлеў 
фонды есабынан 50 процент муғдарында үстеме белгилеў усыныс етиледи.

30. Сайлаў комиссиялары ағзаларына усы Қолланбаныӊ 26 ҳәм 27 -пунктлер 
бойынша ис ҳақы есапланғанда тийисли сайлаў комиссиялары хаткерлери тәрепинен 
комиссия ағзаларыныӊ хақыйқый ислеген күнлери белгилеп барылады ҳәм тийисли 
ҳәкимлик бухгалтериясына комиссия баслығы тәрепинен тастыйықланған табель 
бериледи.

Бунда табель тийисли сайлаў комиссиясыныӊ баслығы тәрепинен сайлаў 
жуўмақлары жәрияланғаннан соӊ тастыйықланады ҳәм тийис ли ҳәкимлик 
бухгалтериясына усынылады.

Сайлаў комиссиялары баслықлары тәрепинен комиссия ағзаларына ис ҳақы 
төлениўи менен байланыслы тийкарланған ҳәм тастыйықлаўшы ҳүжжетлер 
(комиссия қарары, паспорт нусқасы, СТИР, ЖБПХ, буйрық нусқалары, пластик карта 
мағлыўматлары, телефон номери ҳәм басқалар) тийисли ҳәкимлик бухгалтериясына 
усынылады.

31. Сайлаў комиссиялары ағзаларына төленетуғын ис ҳақы ҳәм компенсациялар 
тийисли ҳәкимликлер бухгалтериялары тәрепинен сайлаў комиссиясы хаткерине 
исеним хаты тийкарында есапласыў шәрти менен бериледи ҳәм комиссия ағзаларына 
ис ҳақы төлеў дизими тийкарында тарқатылады ямаса олардыӊ арзасына муўапық 
пластик карточкаларына өткерип бериледи.

32. Сайлаўларға таярлық көриў ҳәм оны өткериў бойынша жумысларды орынлаў 
(бухгалтерия есабы ҳәм есабатын жүргизиў, комиссия ағзалары ҳәм ағзалыққа 

талабанларды оқытыў, баспасөз орайлары искерлигин жолға қойыў, аўдармашылық 
етиў ҳ.т.б) ушын сайлаў комиссияларына қәниге ҳәм экспертлер тартылыўы мүмкин. 
Бунда олардыӊ мийнетке ҳақы төлеў сайлаў комиссиясы менен дүзилетуғын 
пуқаралық ҳуқықый түрдеги шәртнамалар тийкарында қәрежетлер сметасында 
белгиленген қаржылар шеӊберинде әмелге асырылады.

4-бап. Сайлаў кампаниясында қайырқомлық қаржыларын жумсаў

33. Сиясий партиялар, басқа да жәмийетлик бирлеспелер, кәрханалар, мәкемелер, 
шөлкемлер ҳәм пуқаралардыӊ сайлаўларды өткериў менен байланыслы иләжлар 
ушын қайырқомлық қаржылары (буннан кейин текстте қайырқомлық қаржылары 
деп жүргизиледи) ОСКныӊ жеке ғазна есап бетине кирис етиледи.

Қайырқомлық қаржылары сиясий партиялар, соныӊ ишинде белгили бир 
сиясий партиядан усынылған талабанныӊ сайлаўалды үгит-нәсият иләжларын 
қаржыландырыў ушын ОСКныӊ жеке ғазна есап бетине мақсетли келип түскен 
болса, усы қаржылар үш күнлик мүддетте қайырқомлық субъектине қайтарып 
бериледи.

34. ОСКтыӊ жеке ғазна есап бетине келип түскен қайырқомлық қаржылары 
ОСКтыӊ қарары тийкарында сайлаўға таярлық көриў ҳәм оны өткериў менен 
байланыслы иләжларға сарыпланады (сияс ий партиялар ҳәм талабанлардыӊ 
сайлаўалды үгит-нәсиятын қаржыландырыў буған кирмейди) ҳәм есабы өз алдына 
жүргизиледи.

Егерде қайырқомлық қаржылары өз алдына аймақлық сайлаў комиссияныӊ 
белгили бир қәрежетлерин қаржыландырыў мақсетинде келип түскен болса, 
ОСК қарарына муўапық қайырқомлық мақсетинде көрсетилген қәрежетлерге 
бағдарланыўы ямаса қайырқомлық ийесиниӊ келисими менен сайлаўға таярлық 
көриў ҳәм оны өткериў менен байланыслы басқа да иләжларға сарыпланыўы мүмкин.

Сайлаўалды үгит-нәсияты дәўиринде жумсалмаған қайырқомлық қаржылары 
ОСК ықтыярында қалдырылады ҳәм ОСКныӊ тийисли қарарлары тийкарында 
басқарылады.

35. Сайлаўалды үгит-нәсияты дәўиринде сайлаў менен байланыслы 
қәрежетлерди қаржыландырыў ушын сиясий партиялар есап бетине келип түскен 
қайырқомлық қаржылары кирис етилген күннен баслап үш күнлик мүддетте 
қайырқомлық субъектине қайтарылыўы лазым.

5-бап. Сайлаў процесслериндеги материаллық байлықлар есабы

36. ОСК тәрепинен жеткерилген ҳәм сайлаў процесслеринде пайдаланыў ушын 
усынылған товар-материаллық затлар төмендеги тәртипте сақланады:

а) ОСК тәрепинен жеткерилген товар-материаллық затлар тийисли район яки 
қала ҳәкимлиги балансына қабыл етиў-тапсырыў актлери бойынша ҳақы төлемеслик 
шәрти менен қабыл етиледи;

б) район яки қала ҳәкимлиги қабыл етилген товар-материаллық затларға 
инвентарь номер береди ҳәм олардың сақланыўы ушын жуўапкер шахсты белгилейди;

в) материаллық жуўапкер шахс усы Колланбаның 5-қосымшасына муўапық 
формадағы бөлистириў бойынша қабыл етиў-тапсырыў актлери тийкарында товар-
материаллық затларды тийисли аймақта дүзилген участкалық сайлаў комиссиясы 
баслығына тапсырады;

г) сайлаў нәтийжелери жарияланғаннан соң участкалық сайлаў комиссиясының 
баслығы район яки қалада товар-материаллық затлар ушын материаллық жуўапкер 
шахсқа усы Қолланбаның 5а-қосымшасында келтирилген формадағы бөлистириў 
бойынша қабыл етиў-тапсырыў актлери тийкарында товар-материаллық затларды 
тапсырады;

д) қабыл етилген товар-материаллық затлар ҳәм материаллық жуўапкер шахслар 
дизимлери район ҳәм қалалар кесиминде жәмленип, Қарақалпақстан Республикасы 
Жокарғы Кенеси, ўәлаятлар ҳәм Ташкент қаласы ҳәкимликлери тәрепинен усы 
Қолланбаның 6-қосымшасында келтирилген формада сайлаў натийжелери 
жәрияланғаннан кейин отыз күннен кешиктирместен ОСКна усынады;

е) район ҳәм қала ҳәкимликлери үскенелерди (сайлаў қутылары, жасырын 
даўыс бериў кабиналары, мәмлекетлик байрақ, мәмлекет герби, ишки ҳәм сыртқы 
флагштоклар) бир орында жәмленген ҳалда жарамлы ҳалатта саклаў ушын 
телекханалар менен тәмийинлеўге жуўапкер есапланады;

з) алыс хам барыў қыйын болған жерлердеги сайлаў участкаларында 
пайдаланылған үскенелер район (қала) ҳәкимликлери тәрепинен белгиленген 
орынларда (телекханалар) жәмлеген ҳалда материаллық жуўапкер шахстын 
қадағалаўы астында жарамлы ҳалатта сакланыўы мүмкин.

6-бап. Есапқа алыў ҳәм есаплылық

37. Сайлаўға ажыратылған қаржылар келип түсиўин есапқа алыў мәмлекетлик 
бюджет дәраматлары ҳәм қәрежетлерин классификациялаўдыӊ тийисли параграфына 
муўапық әмелге асырылады.

38. Сайлаў комиссиялары сайлаўға таярлық көриў ҳәм оны өткериў ушын 
ажыратылған қаржылардан пайдаланыў бойынша операциялардыӊ бюджет есабын 
«ЎзАСБО» дәстүрий комплексинде белгиленген тәртипте жүргизеди.

39. Сиясий партиялар сайлаўалды үгит-нәсияты ушын ажыратылған бюджет 
қаржыларыныӊ есабын өз алдына жүргизеди.

40. Сайлаў кампаниясы дәўиринде жумсалмаған қаржылар қалдығы сайлаў 
комиссиялары ҳәм тийисли ҳәкимлик уйымлары, сондай-ақ сиясий партиялар 
тәрепинен сайлаў нәтийжелери жәрияланғаннан соӊ бес күнлик мүддетте ОСКтыӊ 
жеке ғазна есап бетине қайтарылады. Усы қаржылар жәмленип, үш банк жумыс 
күни даўамында мәмлекетлик бюджетке қайтарылады.

41. Сиясий партиялар сайлаўда қатнасыўын қаржыландырыў ушын өзине 
ажыратылған мәмлекет қаржылары бойынша аралық есабатын сайлаў күнине 5 күн 
қалғанға шекем Орайлық сайлаў комиссиясына усы Қолланбаныӊ 7 -қосымшасына 
муўапық усынады.

Сайлаў нәтийжелери жәрияланғаннан соӊ қаржыландырылған, пайдаланылған 
ҳәм қайтарылған қаржылар ҳәрекети бойынша есабатлар:

а) Қарақалпақстан Республикасы Министрлер Кеӊеси, ўәлаятлар ҳәм 
Ташкент қаласы ҳәкимликлери тәрепинен – Қарақалпақстан Республикасы 
Финанс министрлигине, ўәлаятлар ҳәм Ташкент қаласыныӊ тийисли финанс бас 
басқармаларына ҳәм ОСКна жигирма күннен кешиктирместен усы Қолланбаныӊ 
8- қосымшасына муўапық;

б) Қарақалпақстан Республикасы Финанс министрлиги, ўәлаятлар ҳәм Ташкент 
қаласы финанс бас басқармалары тәрепинен – Өзбекстан Республикасы Финанс 
министрлигине жигирма бес күннен кешиктирместен усы Қолланбаныӊ 8 9-
қосымшаларына муўапық;

в) сиясий партиялар тәрепинен жуўмақлаўшы есабатты ОСКқа жигирма күннен 
кешиктирместен усы Қолланбаныӊ 10, 10а, 10б, 10в- қосымшасына муўапық;

г) ОСК тәрепинен – Өзбекстан Республикасы Финанс министрлигине бир 
айдан кешиктирместен усы Қолланбаныӊ 8 – 11- қосымшаларына муўапық есабат 
мағлыўматлары жәмленген ҳалда усынылады.

42. Сиясий партиялар өзиниӊ сайлаўда қатнасыўын қаржы ландырыў ҳаққындағы 
мәлимлемени сайлаў жуўмақлары жәрияланғаннан соӊ бир ай ишинде өз рәсмий 
веб сайтларында ҳәм баспа басылымларында жәриялайды.

43. Сайлаў өткериў қәрежетлери ушын бюджет қаржыларынан пайдаланыў 
бойынша операциялар ҳәм де сайлаўлар жуўмағы бойынша қабыл етилген товар-
материаллық байлықлардыӊ есабы сайлаў комиссиялары жайласқан аймақлардағы 
тийисли ҳәкимликлер, шөлкем ҳәм мәкемелер бухгалтериясы тәрепинен өз алдына 
нызам ҳүжжетлеринде белгиленген тәртипте жүргизиледи ҳәм олар бойынша ОСКқа 
есабат усынылады.

44. Сайлаў комиссиялары баслықлары ҳәм ҳәкимликлер қаржылардан мақсетли 
пайдаланыў ҳәм олар бойынша өз ўақтында есабат бериў ушын жуўапкер болып 
табылады.

7-бап. Жуўмақлаўшы қағыйдалар

45. Сайлаўларға таярлық ҳәм оны өткериў бойынша мәмлекет лик бюджеттен 
ажыратылған қаржылардыӊ мақсетли ҳәм нызамлы сарыпланыўы бойынша 
тийислисинше ОСК бас бухгалтери, сайлаў комиссиялары баслықлары, 
ҳәкимликлердиӊ жуўапкер лаўазымлы шахслары жуўапкер болып есапланады.

46. Финанслық ҳәм басқа да қаржылардыӊ келип түсиўи ҳәмд е сиясий 
партиялардыӊ олардан белгиленген мақсетте пайдаланыўы үстинен қадағалаў 
Өзбекстан Республикасы Есап палатасы тәрепинен әмелге асырылады.

47. Өзбекстан Республикасы Финанс министрлигиниӊ Мәм лекетлик финанслық 
қадағалаў департаменти ҳәм оныӊ аймақлық басқармалары сайлаўларға таярлық 
көриў ҳәм оны өткериў ушын Өзбекстан Республикасы республика бюджетинен 
сайлаў комиссияларына ажыратылған қаржылардан мақсетли пайдаланыў үстинен 
қадағалаўды әмелге асырады.

48. Усы Қолланба Өзбекстан Республикасы Финанс министрлиги менен 
келисилген.

Келисилди:
Финанс министри      Д.Кучкаров

2019-жыл 24-октябрь

Өзбекстан Республикасы Президенти, Олий Мажлиси 
Нызамшылық палатасы, Қарақалпақстан Республикасы 

Жоқарғы Кеӊеси, Халық депутатлары ўәлаятлық, районлық 
ҳәм қалалық Кеӊеслери депутатлары сайлаўларына таярлық 

көриў ҳәм оларды өткериўди қаржыландырыў ҳәм де 
қаржылардан пайдаланыў тәртиби ҳаққындағы қолланбаға 

1-ҚОСЫМША

Орайлық сайлаў комиссиясыныӊ  орайластырылған қәрежетлери
ДИЗИМИ

1. Даўыс бериў кабиналары.
2. Сайлаў қутылары.
3. Мәмлекетлик герблер.
4. Мәмлекетлик байрақлар.
5. Флагштоклар.
6. Баспа өнимлер ҳәм де оларды таярлаў бойынша хызметлер.
7. Ханаларды ижараға алыў бойынша хызметлер ҳәм олардан пайдаланыў 

қәрежетлери (сайлаў комиссиялары имаратлары ҳәм ханалары буған кирмейди).
8. Сырт елли мийманлар, экспертлер ҳәм иләжларда қатнасыў ушын сырт 

елден келген басқа қатнасыўшылар ушын аўқатланыўы (азанғы, түслик, кешки 
аўқат, кофе брейклер) шөлкемлестириў бойынша хызметлер.

9. Логистика ҳәм жеткерип бериў бойынша хызметлер, соныӊ ишинде 
фельдъегерлик хызмети.

10. Бейжиклер (сайлаў комиссиялары ағзалары ҳәм өзин-өзи басқарыў 
уйымларыныӊ бақлаўшылары ушын).

11. Сырт елли делегациялар ушын естелик саўғалар сатып алыў.
12. Көкирек нышанлары ҳәм гүўалықлар.
13. Қағаз ҳәм канцелярия буйымлары.
14. Товар материаллық байлықлар, соныӊ ишинде, сайлаў қутыларын 

пломбалаўшы үскенелер ҳәм де сайлаўға таярлық көриў ҳәм оны өткериў ушын 
зәрүр болған басқа товарлар.

15. Шәртнама тийкарында ислеўшилерге белгиленген тәртипте төлемлер төлеў.
16. Жумыс бериўшилердиӊ ажыратпалары.
17. Байланыс (телефон, телекоммуникация, мәлимлеме ҳәм Интернет) 

хызметлери ушын қәрежетлер.
18. Телевидение ҳәм радио арқалы жарытыў менен байланыслы қәрежетлер.
19. Техника, компьютер ҳәм офис үскенелерине техникалық хызмет көрсетиў 

ҳәм де сақлап турыў хызметлери.
20. Сайлаўға байланыслы ҳүжжетлерди архивке тапсырыў хызметлери.
21. ОСК хызметкерлери ҳәм де шәртнама тийкарында тартылған 

хызметкерлердиӊ сапар қәрежетлери.

Еслетпе: Дизимге Өзбекстан Республикасы Финанс министрлиги менен 
келисилген ҳалда ОСКныӊ қарары менен өзгерислер киргизилиўи мүмкин.

Өзбекстан Республикасы Президенти, Олий Мажлиси 
Нызамшылық палатасы, Қарақалпақстан Республикасы 

Жоқарғы Кеӊеси, Халық депутатлары ўәлаятлық, районлық 
ҳәм қалалық Кеӊеслери депутатлары сайлаўларына таярлық 

көриў ҳәм оларды өткериўди қаржыландырыў ҳәм де 
қаржылардан пайдаланыў тәртиби ҳаққындағы қолланбаға 

2-ҚОСЫМША

Қарақалпақстан Республикасы Орайлық сайлаў комиссиясы, ўәлаятлық, 
районлық, қалалық, округлық ҳәм участкалық сайлаў  

комиссияларыныӊ қәрежетлери
ДИЗИМИ

1. Мөрлер (ҳәр түрли); баннерлер (дизим бойынша), стендлерди таярлаў 
хызмети, сайлаўға таярлық көриў ҳәм оны өткериў ушын зәрүр материаллар ҳәм 
басқа буйымлар.

2. Техника қуралларын сақлаў ҳәм ижараға алыў хызметлери.
3. Логистика ҳәм жеткерип бериў қәрежетлери.
4. Комиссия ағзалары ҳәм хызметкерлериниӊ хызмет сапарлары қәрежетлери.
5. Байланыс (телефон, телекоммуникация, мәлимлеме ҳәм Интернет) 

хызметлери ушын қәрежетлер.
6. Сайлаў комиссияларыныӊ ағзаларына ҳәм хызметкерлерине белгиленген 

тәртипте төлемлер төлеў.
7. Жумыс бериўшилердиӊ ажыратпалары.
8. Сақлаў, ижара ҳәм пайдаланыў менен байланыслы басқа қәрежетлер (сайлаў 

комиссиялары имаратлары ҳәм ханаларын сақлаў, ижара ҳәм пайдаланыў буған 
кирмейди).

Еслетпе: Усы дизимге Өзбекстан Республикасы Финанс министрлиги менен 
келисилген ҳалда ОСКныӊ қарарлары менен өзгерис киргизилиўи мүмкин.

Өзбекстан Республикасы Президенти, Олий Мажлиси Нызамшылық 
палатасы, Қарақалпақстан Республикасы Жоқарғы Кеӊеси, Халық 

депутатлары ўәлаятлық, районлық ҳәм қалалық Кеӊеслери депутатлары 
сайлаўларына таярлық көриў ҳәм оларды өткериўди қаржыландырыў 

ҳәм де қаржылардан пайдаланыў тәртиби ҳаққындағы қолланбаға
5-ҚОСЫМША

АКТ

____________(ҚР, ўәлаятлар ҳәм Ташкент қаласы) ___________ (район ҳәм 
қала) ҳәкимлигиниӊ балансында бар болған төмендеги үскенелер ҳәм басқа товар-
материаллық байлықлары ҳәкимликтиӊ материаллық жуўапкер шахсы ____________ 
(Ф.А.Ә) тәрепинен ______________(сайлаў түри көрсетиледи) сайлаўында 
пайдаланыў ушын _______-участкалық сайлаў комиссиясы баслығы ____________ 
(Ф.А.Ә) ныӊ материаллық жуўапкершилигине тапсырады:

Т/н Товар-материаллық 
байлықлар атамасы

Өлшем
бирлиги Cаны

Ислеп
шығарылған

жылы
Еслетпелер

1. Өзбекстан Мәмлекетлик 
байрағы (ишки) дана

2. Өзбекстан Мәмлекетлик 
байрағы (сыртқы) дана

3. Өзбекстан Мәмлекетлик герби дана
4. Даўыс бериў қутысы (улкен) дана
5. Даўыс бериў қутысы (киши) дана
6. Даўыс бериў қутысы (кошпели) дана
7. Жасырын даўыс бериў 

кабинасы (2 ханалык) дана

8. Жасырын даўыс бериў 
кабинасы (3 ханалық) дана

9. Жасырын даўыс бериў 
кабинасы (4 ханалық) дана

10. Флагшток (ишки) дана
11. Флагшток (сырткы) дана
12. Көшпели кабина дана
13. Мөр (домалақ резиналы) дана

Еслетпе: Қарақалпақстан Республикасы аймағында толтыралатуғын актке 
Қарақалпақстан Республикасыныӊ Мәмлекетлик байрағы ҳәм де Қарақалпақстан 
Мәмлекетлик герби киргизиледи.

Тапсырыўшы тәреп:

район яки қала ҳәкимлигиниӊ 
шөлкемлестириў-кадрлар 
топары баслығы:   __________ _________________________________
        (имза)    Ф.А.Ә

район яки қала 
ҳәкимлигиниӊ материаллық 
жуўапкер шахсы:  __________ _________________________________
        (имза)    Ф.А.Ә

Қабыл етиўши тәреп:
_________-участкалық сайлаў 
комиссиясы баслығы: __________ _________________________________
        (имза)    Ф.А.Ә

Өзбекстан Республикасы Президенти, Олий Мажлиси 
Нызамшылық палатасы, Қарақалпақстан Республикасы Жоқарғы 

Кеӊеси, Халық депутатлары ўәлаят, район ҳәм қала кеӊеслери 
депутатлары сайлаўларына таярлық көриў ҳәм оларды өткериўди 

қаржыландырыў ҳәм де қаржылардан пайдаланыў тәртиби 
ҳақкындағы иструкцияға

5а-ҚОСЫМША

АКТ
20__ жыл “___” ______________
___________ (КР, ўәлаятлар ҳәм Ташкент қаласы)___________ (район ҳәм қала) 

__________ - участка сайлаў комиссиясы баслығы ____________________________
___________(Ф.И.О.) ушын қабыл қылған үскенелер ҳәм басқа товар-материаллық 
бахалықларды ҳәкимликтиӊ материаллық жуўапкер шахсы _____________________
_________________(Ф.И.О.)ге қайта тапсырады.

Т/н Товар-материаллық бахалық 
аты

Өлшем 
бирлиги Cаны

Ислеп 
шығарылған 

жылы
Түситндирме

1. Өзбекстан Мамлекетлик 
байрағы (ишки) дана

2. Өзбекстан Мамлекетлик 
байрағы (сыртқы) дана

3. Өзбекстан Мамлекетлик 
мәмлекетлик герби дана

4. Даўыс бериў қутысы (үлкен) дана
5. Даўыс бериў қутысы (киши) дана
6. Даўыс бериў қутысы (көшпели) дана
7. Жасырын даўыс бериў 

кабинасы (2-ханалық) дана

8. Жасырын даўыс бериў 
кабинасы (3-ханалық) дана

9. Жасырын даўыс бериў 
кабинасы (4-ханалық) дана

10. Флагшток (ишки) дана
11. Флагшток (сырткы) дана
12. Көшпели кабина дана
13. Мөр (домалақ резиналы) дана

Түсиндирме: Қарақалпақстан Республикасы аймағында дүзилетуғын актке 
Қарақалпақстан Республикасыныӊ Мәмлекетлик байрағы ҳәм де Қарақалпақстан 
Мәмлекетлик герби киритиледи.

Тапсырыўшы тәреп:

_________-участкалық сайлаў 
комиссиясы баслығы: __________ _________________________________
          (имза)    Ф.А.Ә

Қабыл етиўши тәреп:

район яки қала ҳәкимлигиниӊ 
шөлкемлестириў-кадрлар 
топары баслығы:   __________ _________________________________
        (имза)    Ф.А.Ә

район яки қала 
ҳәкимлигиниӊ материаллық 
жуўапкер шахсы:  __________ _________________________________
        (имза)    Ф.А.Ә

ӨЗБЕКСТАН РЕСПУБЛИКАСЫ ОРАЙЛЫҚ  
САЙЛАЎ КОМИССИЯСЫНЫҢ 

ҚАРАРЫ

Сайлаў ямаса референдум участкасын анықлаў ҳәм өзгертиў  
бойынша интерактив хызмет көрсетиў тәртиби  

ҳаққындағы режени тастыйықлаў ҳаққында

Өзбекстан Республикасы пуқараларына конституциялық ҳуқықлары 
әмелге асырылыўына және де қолай шараятлар жаратыў мақсетинде Өзбекстан 
Республикасы Сайлаў кодексиниң 14, 16 ҳәм 29-статьялары ҳәм де «Өзбекстан 
Республикасының референдумы ҳаққында»ғы Нызамының 18 ҳәм 27-статьяларына 
тийкарланып Өзбекстан Республикасы Орайлық сайлаў комиссиясы қарар етеди:

1. Сайлаў процесине заманагөй хабар-коммуникация технологияларын енгизиў 
мақсетинде сайлаў участкасын анықлаў ҳәм өзгертиў бойынша интерактив хызмет 
көрсетиў тәртиби енгизилгенлиги мағлыўмат ушын қабыл етилсин.

2. Өзбекстан Республикасы Санлы технологиялар министрлиги:
Орайлық сайлаў комиссиясы менен биргеликте бир ҳәпте мүддетте Өзбекстан 

Республикасы Бирден-бир интерактив мәмлекет хызметлери порталы арқалы 
референдум участкасын анықлаў ҳәм өзгертириў бойынша интерактив хызмет 
көрсетиў тәртиби енгизилиўин тәмийинлесин;

сайлаў яки референдум дәуиринде, сондай-ақ Өзбекстан Республикасы Орайлық 
сайлаў комиссиясының сораўына тийкар басқа ўақытта да Бирден-бир интерактив 
мәмлекетлик хызметлер порталы арқалы сайлаў ямаса референдум участкасын 
анықлаў ҳәм өзгертириў бойынша интерактив хызметин турақлы түрде ислеўин 
тәмийинлеў бойынша зәрүрли шараларды көрсин.

3. Сайлаў ямаса референдум участкасын анықлаў ҳәм өзгертиў бойынша 
интерактив хызмет көрсетиў тәртиби ҳаққындағы реже қосымшаға муўапық 
тастыйықлансын.

4. Өзбекстан Республикасы Орайлық сайлаў комиссиясының Баспасөз хызмети 
сайлаў ҳәм референдум өткериўши округ комиссиялары менен биргеликте сайлаў 
ямаса референдум участкасын анықлаў ҳәм өзгертиў бойынша интерактив хызметтен 
пайдаланыў тәртиби халық ортасында кең түсинтирилиўин ҳәм де ғалаба хабар 
қуралларында жарытылып барылыўын тәмийинлесин.

5. Өзбекстан Республикасы Орайлық сайлаў комиссиясының «Сайлаў 
участкасын анықлаў ҳәм өзгертириў бойынша интерактив хызмет көрсетиў тәртиби 

ҳаққындағы режени тастыйықлаў ҳаққында» 2021-жыл 20-августтағы 1101-санлы 
қарары өз күшин жойтқан деп есаплансын.

6. Усы қарар Өзбекстан Республикасы Санлы технологиялар министрлиги менен 
келисилген.

7. Усы қарар Өзбекстан Республикасы Орайлық сайлаў комиссиясының рәсмий 
веб-сайтында дағаза етилсин.

8. Усы қарардың орынланыўын қадағалаў Өзбекстан Республикасы Орайлық 
сайлаў комиссиясы баслығының орынбасары Б. Кучкаров жуўапкершилигине 
жүкленсин.

Раис       З. Низамходжаев

Тошкент қ.,
2023-жыл 23-март,
1215-санлы

Өзбекстан Республикасы Орайлық сайлаў 
комиссиясының 2023-жыл 23-марттағы 

1215-санлы қарарына
ҚОСЫМША

Сайлаў ямаса референдум участкасын анықлаў ҳәм өзгертириў бойынша 
интерактив хызмет көрсетиў тәртиби ҳаққындағы

РЕЖЕ

1-бап. Улыўма қағыйдалар

1. Усы Реже сайлаў ямаса референдум участкасын анықлаў ҳәм өзгертиў 
бойынша интерактив хызмет (кейинги орынларда – интерактив хызмет) көрсетиў 
тәртибин белгилейди.

2. Бул Режениң әмел етиўи Өзбекстан Республикасының шет мәмлекетлердеги 
дипломатиялық ҳәм басқа ўәкилханалары жанында (Өзбекстан Республикасы аймағында 
жайласқан сайлаў ямаса референдум участкасына өзгертиў буннан тысқары ), 
әскерий бөлимлерде, санаторийларда ҳәм дем алыў үйлеринде, емлеўханаларда ҳәм 
де тағы басқа стационар емлеў мәкемелеринде, қамақта сақлаў ҳәм еркинен айырыў 
орынларында дүзилген сайлаў ямаса референдум участкаларына байланыслы 
енгизилмейди.

3. Интерактив хызмет Өзбекстан Республикасы Бирден-бир интерактив 
мәмлекетлик хызметлер порталы (кейинги орынларда – БИМХП) ҳәм Өзбекстан 
Республикасы Орайлық сайлаў комиссиясының (кейинги орынларда – Орайлық 
сайлаў комиссиясы ) рәсмий веб-сайты арқалы көрсетиледи.

4. Интерактив хызмет Орайлық сайлаў комиссиясының рәсмий веб-сайты, 
БИМХП ҳәм Сайлаў процесин басқарыў мәлимлеме системасы (кейинги орынларда 
– СПБМС) ортасындағы мекелерара электрон хабар алмасыўы жәрдеминде әмелге 
асырылады.

5. Интерактив хызметтен турақлы ямаса ўақтынша жасаў орны мәнзилине ийе 
болған, сайлаў яки референдум күнине шекем ямаса сайлаў ямаса референдум 
күни он сегиз жасқа толған, Өзбекстан Республикасы пуқаралары пайдаланыўлары 
мүмкин.

6. Интерактив хызмет көрсетилгенлиги ушын жыйым өндирилмейди.
7. Сайлаўшы яки даўыс береиўши пуқара (кейинги орынларда – пуқара) 

интерактив хызмет көрсетилиўиниң ҳәр қандай басқышында онан бас тартыў 
ҳуқықына ийе. Бунда, пуқараның сораўнамасы көрместен қалдырылады.

 2-бап. Сайлаў ямаса референдум участкасын анықлаў  
бойынша интерактив хызмет көрсетиў тәртиби

8. Пуқара сайлаў ямаса референдум участкасын анықлаў бойынша интерактив 
хызметтен электрон тәрзде пайдаланыў ушын БИМХПда дизимнен өтиўи талап 
етилмейди.

9. Пуқара сайлаў ямаса референдум участкасын анықлаў ушын БИМХПдағы 
сайлаў ямаса референдум участкасын анықлаў хызметин таңлайды ҳәм (ямаса) оған 
биометрик паспорт яки идентификация ID-картасының сериясы ҳәм номерин ҳәм де 
туўылған сәнесин киритеди.

10. Пуқараның усы Режениң 9-пунктинде нәзерде тутылған мағлыўматлар 
СПБМСдағы Сайлаўшылардың бирден-бир электрон дизиминдеги мағлыўматлар 
менен автоматикалық тәрзде тексериледи.

Мағлыўматлар мас келген жағдайда пуқараға сайлаў ямаса референдум 
участкасы ҳаққындағы мағлыўматлар усыныс етиледи.

11. Сайлаў ямаса референдум участкасын анықлаў бойынша интерактив хызмет 
нәтийжеси бойынша QR-кодлы (матрик штрихлы код) мағлыўматнама БИМХПда 
рәсмийлестириледи ҳәм де оны электрон формада жүклеп алыў ҳәм басып шығарыў 
мүмкиншилиги болады. Бунда, бул мағлыўматнаманы жүклеп алыў ушын пуқара 
БИМХПда дизимнен өтиўи керек.

12. Орайлық сайлаў комиссиясының рәсмий веб-сайты арқалы сайлаў ямаса 
референдум участкасын анықлаў пуқараның биометрик паспорты яки идентификация 
ID-картасының сериясы ҳәм номери ҳәм де туўылған сәнесин киргизиў жолы менен 
автоматикалық тәрзде әмелге асырылады.

13. Орайлық сайлаў комиссиясының рәсмий веб-сайты арқалы сайлаў ямаса 
референдум участкасын анықлаў бойынша интерактив хызметтен пайдаланыў ушын 
дизимнен өтиў талап етилмейди.

3-бап. Сайлаў ямаса референдум участкасын өзгертириў  
бойынша интерактив хызмет көрсетиў тәртиби

14. Пуқара Сайлаўшылардың бирден-бир электрон дизиминдеги сайлаў ямаса 
референдум участкасы ҳаққындағы мағлыўматлар менен оның турақлы ямаса 
ўақтынша жасаў орны мәнзили өз-ара сайкес емес болған жағдайда сайлаў ямаса 
референдум участкасын өзгертириўи мүмкин.

БИМХП яки Орайлық сайлаў комиссиясының рәсмий веб-сайты арқалы сайлаў 
ямаса референдум участкасын өзгертириў мүддетлери Орайлық сайлаў комиссиясы 
тәрепинен дағаза етиледи.

Бунда, БИМХПда пуқараларға сайлаў ямаса референдум участкасын өзгертириў 
мүмкин болған мүддеттиң тамамланыўына шекем қалған ўақыт ҳаққында мағлыўмат 
бериў мүмкиншилиги бар болады.

15. Пуқара сайлаў ямаса референдум участкасын өзгертириў ҳаққында БИМХП 
арқалы мүрәжәт еткен жағдайда ғәрезсиз рәўиште бул Режениң 1-қосымшасына 
муўапық формадағы сораўнаманы электрон тәрзде толтырады.

Басқа шахсқа тийисли мағлыўматларды көрсеткен жағдайда сайлаў ямаса 
референдум участкасын өзгертириў бойынша интерактив хызметтен пайдаланыў 
қадаған етиледи.

Сайлаў ямаса референдум участкасы ҳаққындағы мағлыўматларға оператор 
тәрепинен анықлық киритилиўи ушын пуқара сораўнаманы телефон номери ҳәм 
оған бийпул жиберилетуғын арнаўлы код пенен тастыйықлаўы лазым.

Соннан кейин, сораўнамада көрсетилген турақлы ямаса ўақтынша жасаў орны 
мәнзилине муўапық интерактив хызмет пайдаланыўшысына өзгертирилип атырған 
сайлаў ямаса референдум участкасы ҳаққындағы мағлыўмат дәслепки тәрзде 
танысып шығыўы ушын көрсетиледи ҳәм пуқара мағлыўматлар менен танысып 
шыққанынан кейин сораўнаманы көрип шығыў ушын жибереди.

16. Сораўнама «UNICON.UZ» МУК жанында шөлкемлестирилген Call-орай 
операторына (кейинги орынларда – оператор) келип түседи. Оператор сораўнамада 
көрсетилген мағлыўматларды анықластқрадқ.

 Сондай-ақ, оператор СПБМСна пуқараға тийисли мағлыўматларды, өзгертириў 
нәзерде тутылып атырған участканы, өзгертириў себебин ҳәм де БИМХПда 
көрсетилген арза номерин киритеди ҳәм сайлаў ямаса референдум участкасын 
өзгертиреди.

17. Сайлаў ямаса референдум участкасын өзгертириў бойынша интерактив 
хызмет усы Режениң 2-қосымшасына муўапық схема тийкарында белгиленген 
мүддетлерде көрсетиледи.

18. Сайлаў ямаса референдум участкасын өзгертириў бойынша интерактив 
хызмет нәтийжеси бойынша QR-кодлы (матрик штрихлы код) мағлыўматнама 
БИМХПда рәсмийлестириледи ҳәм де оны электрон формада жүклеп алыў ҳәм 
басып шығарыў мүмкиншилиги бар болады.

Пуқараның интерактив хызметтен пайдаланыўы нәтийжесинде сайлаў ямаса 
референдум участкасындағы сайлаўшылар яки даўыс бериўши пуқаралар дизиминде 
жүз берген өзгерислер ҳаққындағы толық мағлыўматлар СПБМСда көширилген 
сайлаўшылар ямаса даўыс бериўши пуқаралар тарийхында өз көринисин табады.

19. Орайлық сайлаў комиссиясының рәсмий веб-сайты арқалы сайлаў ямаса 
референдум участкасын өзгертириў бойынша интерактив хызметин көрсетиў 
БИМХПға силтеме қылыў жәрдеминде әмелге асырылады.

20. Интерактив хызмет жәрдеминде өзгертирилген сайлаў ямаса референдум 
участкасын пуқараның разылығысыз өзгертириў ямаса сайлаўшылар яки даўыс 
бериўши пуқаралар дизимине дүзетиўлер киритиў қадаған етиледи.

21. Төмендеги жағдайларда сайлаў ямаса референдум участкасын өзгертириў 
бойынша интерактив хызмет көрсетиў бийкар етиледи:

сораўнамадағы мағлыўматлар толық толдырылмаған болса;
сораўнама сайлаў ямаса референдумга бес күнден кем мүддет қалғанында 

берилген болса;
қәте мағлыўматлар киритилген болса.
Интерактив хызмет көрсетиўди басқа тийкарлар бойынша бийкарлаў қадаған 

етиледи.

4-бап. Жуўмақлаўшы қағыйдалар 

22. Орайлық сайлаў комиссиясы усы Реже талапларына әмел етилиўи үстинен 
қадағалаўды әмелге асырады.

23. Өзбекстан Республикасы Санлы технологиялар министрлиги усы Режеге 
муўапық БИМХП арқалы интерактив хызмет турақлы ҳәм үзликсиз көрсетилиўин 
тәмийинлеў үстинен қадағалаўды әмелге асырады.

24. Интерактив хызмет көрсетиў нәтийжесинде алынған мағлыўматлардың сыр 
сақланыўы тәмийинленеди.

25. Пуқара интерактив хызметтиң көрсетилиўи ҳәм нәтийжелери бойынша 
судқа белгиленген тәртипте шағым етиўи мүмкин.

26. Бул Реже талапларының бузылыўында айыплы болған шахслар нызамшылық 
ҳүжжетлеринде белгиленген тәртипте жуўапкер болады.

Сайлаў ямаса референдум участкасын анықлаў ҳәм 
өзгертиў бойынша интерактив хызмет көрсетиў 

тәртиби ҳаққындағы қағыйдаға
1-ҚОСЫМША 

Бирден-бир интерактив мәмлекет хызметлерин порталы арқалы сайлаў ямаса 
референдум участкасын өзгертириў бойынша

СОРАЎНАМА

Сайлаўшы ямаса даўыс бериўши пуқара ҳаққында мағлыўмат:
1. Фамилиясы*
2. Аты*
3. Әкесиниң аты*
4. Туўылған сәнеси (жжжж. аа. кк) *
5. Биометрик паспорт ямаса ID-карта сериясы*
6. Биометрик паспорт ямаса ID Д-карта номери*
7. Физикалық шахстың жеке идентификация 
номери (ФШЖИН) *
8. Турақлы ямаса ўақтынша жасаў орны мәнзили 
бойынша ўәлаят аты, район аты, сайлаў ямаса 
референдум участкасы номери**
9. Телефон номери
10. Электрон почта мәнзили
11. Сайлаў ямаса референдум участкасын 
өзгертириў себеби

* Бул мағлыўматлар Бирден-бир интерактив мәмлекетлик хызметлер порталы 
арқалы дизимнен өтилген мағлыўматлар тийкарында автоматикалық тәрзде 
толтырылады.

** Участка номери Бирден-бир интерактив мәмлекетлик хызметлер порталында 
жайластырылған силтеме арқалы участка мәнзиллери картасынан пайдаланған 
ҳалда анықланыўы мүмкин.

Сайлаў ямаса референдум участкасын анықлаў ҳәм 
өзгертириў бойынша интерактив хызмет көрсетиў 

тәртиби ҳаққындағы режеге 
 2-ҚОСЫМША

Бирден-бир интерактив мәмлекетлик хызметлер порталы арқалы сайлаў 
ямаса референдум участкасын анықлаў ҳәм өзгертириў  

бойынша интерактив хызмет көрсетиў
 СХЕМАСЫ

Басқышлар Субъектлер Иләжлар Орынлаў 
мүддетлери

1-басқыш

Сайлаўшы яки 
даўыс бериўши 
пуқара (кейинги 

орынларда — 
пуқара )

Интерактив хызметтен пайдаланыў ушын 
Бирден-бир интерактив мәмлекетлик 
хызметлер порталында (кейинги орынларда 
— БИМХП) дизимнен өтеди (сайлаў ямаса 
референдум участкасын анықлаў бойынша 
интерактив хызметтен пайдаланыўда 
ыхтиярый)

Қәлеўине көре

2-басқыш Пуқара яки 
БИМХП

Сайлаў ямаса референдум участкасын анықлаў 
автоматикалық тәрзде Сайлаў процесин 
басқарыў мәлимлеме системасы (кейинги 
орынларда — СПБМС) арқалы әмелге 
асырылады

Автоматикалық 
тәрзде

3-басқыш Пуқара
Сайлаў ямаса референдум участкасын 
өзгертириў ҳаққындағы сораўнаманы 
толтырады

Қәлеўине көре

4-басқыш Пуқара

Сайлаў ямаса референдум участкасы 
ҳаққындағы мағлыўматларға оператор 
тәрепинен анықлық киритилиўи ушын пуқара 
сораўнаманы телефон номери ҳәм оған 
бийпул жиберилетуғын арнаўлы код пенен 
тастыйықлайды

2 минут ишинде

5-басқыш БИМХП

Сораўнамада көрсетилген турақлы яки 
ўақтынша жасаў орны мәнзилине муўапық 
интерактив хызмет пайдаланыўшысына 
өзгертирилип атырған сайлаў ямаса 
референдум участкасы ҳаққындағы мағлыўмат 
дәслепки тәрзде танысып шығыўы ушын 
көрсетиледи

1 минута ишинде

6 -басқыш Пуқара
Пуқара мағлыўматлар менен танысып 
шыққанынан кейин сораўнаманы көрип 
шығыў ушын операторға жиберади

Қәлеўине көре

7-басқыш БИМХП
Сораўнама «UNICON.UZ» ДУК қасында 
шөлкемлестирилген Call-орай операторына 
келип түседи

1 минута ишинде

8-басқыш Оператор

1. Сораўнамада көрсетилген мағлыўматларды 
анықлатырады.
2. СПБМСқа пуқараға тийисли 
мағлыўматларды, өзгертириў нәзерде тутылып 
атырған участканы, өзгертириў себебин ҳәм 
де БИМХП да көрсетилген арза номерин 
киритеди ҳәм сайлаў ямаса референдум 
участкасын өзгертиреди.

Бир жумыс 
күнинде

9 -басқыш СПБМС

Пуқараның интерактив хызметтен 
пайдаланыўы нәтийжесинде сайлаў ямаса 
референдум участкасындағы сайлаўшылар 
яки даўыс бериўши пуқаралар дизиминде 
жүз берген өзгерислер ҳаққында толық 
мағлыўматлар СПБМСда көширилген 
сайлаўшы ямаса даўыс бериўши пуқаралар 
тарийхында саўлеленеди

Сайлаў ямаса 
референдум 

участкасы өзгер-
тирилгенинен соң 
1 минута ишинде

10 -басқыш БИМХП

1. Пуқараның электрон мәнзилине сайлаў ямаса 
референдум участкасы өзгертирилгенлиги 
ҳаққындағы хабар жибериледи.
2. БИМХП арқалы пуқараның жеке кабинетине 
QR-кодлы мағлыўматнама жибериледи. 

Пуқараның 
сораўнамасына 

көре

ӨЗБЕКСТАН РЕСПУБЛИКАСЫ МИНИСТРЛЕР 
КАБИНЕТИНИҢ ҚАРАРЫ 

Өзбекстан Республикасы сайлаўшыларының 
Бирден-бир электрон дизимин қәлиплестириў  

ҳәм жүргизиў иләжлары ҳаққында 

Мәлимлеме-коммуникация технологияларын кеңнен енгизиў жолы арқалы 
Өзбекстан Республикасының сайлаў процессин және де жетилистириў мақсетинде 
Министрлер Кабинети қарар етеди:

1. Өзбекстан Республикасы Орайлық сайлаў комиссиясы тәрепинен Мәлимлеме 
технологиялары ҳәм коммуникацияларды раўажландырыў министрлиги менен 
биргеликте сайлаў процессине Өзбекстан Республикасы сайлаўшыларының Бирден-
бир электрон дизимин (кейинги орынларда СБЭД деп аталады) енгизиў жумысларын 
әмелге асырылып атырғаны мағлыўмат ушын қабыл етилсин.

2. Белгилеп қойылсын:
  СБЭД «Электрон ҳүкимет» системасын жаратыў шеңберинде әмелге асырылады;
СБЭДин жаратыў ҳәм СБЭДин қәлиплестириўге бағдарланған мәкемелик 

мәлимлеме системаларын жетилистириў менен байланыслы қәрежетлер Мәлимлеме-
коммуникацияларын раўажландырыў фонды ҳәм де СБЭДниң ислеўин техникалық 
тәмийинлеў ушын көмеклесиўге Корея Республикасы тәрепинен ажыратылатуғын 
грант қаржылары есабынан әмелге асырылады.    

3. Өзбекстан Республикасы сайлаўшыларының Бирден-бир электрон дизимин 
қәлиплестириў ҳәм жүргизиў тәртиби ҳаққындағы реже қосымшаға муўапық 
тастыйықлансын.

4. Өзбекстан Республикасы Мәлимлеме технологиялары ҳәм 
коммуникацияларын раўажландырыў министрлиги мәпдар министрликлер ҳәм 
мәкемелер менен биргеликте:

СБЭДти жаратыў бойынша бас кесип алып ислеўшини белгилеў ушын бир ай 
мүддетте Өзбекстан Республикасы Министрлер Кабинетине усыныс киргизсин;

2017- жыл декабрь айында болып өтетуғын Ташкент қалалық халық 
депутатларының районлар Кеңеслерине сайлаўлар даўамында мәлимлеме 
системасының СБЭДин қәлиплестириў ҳәм жүргизиўди нәзерде тутыўшы тәжирийбе 
тәртибинде пайдаланылыўы ҳуқықый эксперимент сыпатында әмелге асырылыўын, 
2018 -жылдың 1- апрелине шекем – СБЭДти жаратыўды ҳәм пүткил мәмлекет бойынша 
иске түсириўди тәмийинлесин;

еки ай мүддетте – физикалық қорғаў ҳәм мәлимлеме қәўипсизлигин тәмийинлеў 
бойынша зәрүрли иләжлардың тәмийинлениўин есапқа алған ҳалда СБЭДти әмелге 
асырыў иләжлары режесин тастыйықласын.

5. Министрликлер ҳәм мәкемелер өзлери қабыл еткен нормативлик ҳуқуқый 
ҳүжжетлерди бир ай мүддетте усы қарарға муўапықластырсын. 

6. Усы қарардың орынланыўын қадағалаў Өзбекстан Республикасы Мәлимлеме 
технологиялары ҳәм коммуникацияларын раўажландырыў министри ўазыйпасын 
атқарыўшы Ш. Х. Шерматовқа ҳәм де Өзбекстан Республикасы Министрлер 
Кабинетиниң Мәденият, мәлимлеме системалары ҳәм телекоммуникациялар 
мәселелери мәлимлеме таллаў департаментине жүкленсин.

Өзбекстан Республикасының 
 Бас министри                                                                        А. АРИПОВ

Ташкент қ.,
2017-жыл 15-август,
630-санлы

Өзбекстан Республикасы 
Министрлер Кабинетиниң 2017-жыл 
15-августтағы 630-санлы қарарына 

ҚОСЫМША

Өзбекстан Республикасы сайлаўшыларының  
Бирден-бир электрон дизимин қәлиплестириў   

ҳәм жүргизиў тәртиби ҳаққында
РЕЖЕ

1-бап. Улыўма қағыйдалар

1. Усы Реже Өзбекстан Республикасының Сайлаў кодекси, «Мәлим-
лемелестириў ҳаққында», «Электрон ҳүкимет ҳаққында»ғы нызамларына 
ҳәм Өзбекстан Республикасы Президентиниң «Сайлаў процессине заманагөй 
мәлимлеме -коммуникация технологияларын енгизиў ис-иләжлары ҳаққында»ғы 
2018 -жыл 4- октябрдеги ПҚ -3961- санлы қарарына муўапық Өзбекстан Республикасы 
сайлаўшыларының Бирден-бир электрон дизимин (кейинги орынларда СБЭД 
деп аталады) қәлиплестириў, жүргизиў, жаңалаў ҳәм оннан пайдаланыў тәртибин 
белгилейди.

2. СБЭД Өзбекстан Республикасының 18 жасқа толған (соның ишинде сайлаў 
күни), турақлы ямаса ўақытша жасаў орны мәнзилине ийе болған, ҳәрекетке 
уқыплы, аўыр ҳәм оғада аўыр жынаятлары ушын суд ҳүкими менен еркинен айырыў 
орынларында сақланбай атырған пуқаралар (кейинги орынларда сайлаўшы пуқаралар 
деп аталады) киргизилетуғын мәмлекетлик мәлимлеме ресурсы есапланады.

Өзбекстан Республикасы пуқарасының паспорты (егер сайлаўшы пуқара шет 
мәмлекетте болса, сырт елге шығыў паспорты ямаса дипломатиялық паспорты) 
ямаса идентификация ID-картасы cериясы ҳәм номери, физикалық шахстың жеке 
идентификация номери, фамилиясы, аты, әкесиниң аты (мәмлекетлик тилде, латын 
жазыўында), туўылған сәнеси (жжжж. аа. кк), турақлы ямаса ўақытша жасап атырған 
пуқаралардың жасаў орны мәнзили ҳәм оның кадастр номери Министрлер Кабинети 
жанындағы Мәмлекетлик персоналластырыў орайы тәрепинен усынылатуғын 
сайлаўшы пуқаралар ҳаққындағы мәлимлемелер есапланады.

3. СБЭДқа киргизилген сайлаўшы пуқаралардың жеке мағлыўматларынан 
ибарат болған мәлимлемелер менен ислеў тәртиби Өзбекстан Республикасы Орайлық 
сайлаў комиссиясы (кейин ги орынларда ОСК деп аталады) тәрепинен белгиленеди.

4. СБЭД сайлаў процессин басқарыў бойынша мәлимлеме сис темасы (кейинги 
орынларда СПБМС деп аталады) қуралында қәлиплестириледи ҳәм оның қурамына 
киреди.

Төмендегилер СПБМСның тийкарғы ўазыйпалары есапланады:
қәўипсиз байланыс каналлары бойынша мәкемелик мәлимлеме системалары 

ҳәм мағлыўматлар базалары менен интеграциялаў арқалы СБЭДди қәлиплестириў 
процессин автоматластырыў;

СБЭДне дүзетиў киргизиў имканияты менен сайлаў участкалары бойынша 
сайлаўшы пуқараларды бөлистириў жолларын усыныў;

сайлаўшы пуқараларға өз сайлаў участкаларына байланыслы мәлимлемелер 
менен танысыўға ҳәм сайлаў участкасын өзгертиўге сораўнама жибериў имканиятын 
бериў;

СБЭДде сақланатуғын мағлыўматлардан пайдаланыўшылардың пайдаланыў 
ҳәм сайлаў участкалары бойынша дизимлерге дүзетиў киргизиў ҳуқықларын 
бөлистириў.

СБЭДтеги мағлыўматларды сайлаў участкалары шегаралары шеңберинде 
автоматикалық түрде бөлистириў.

5. Өзбекстан Республикасы Орайлық сайлаў комиссиясы СПБМС ҳәм оның 
қурамына киретуғын СБЭД ийеси ҳәм де СПБМС ҳәм СБЭДди және де жетилистириў 
бойынша буйыртпашы есапланады.

2-бап. СПБМС операторы

6. Өзбекстан Республикасы Мәлимлеме технологиялары ҳәм 
коммуникацияларын раўажландырыў министрлиги СПБМС операторы (кейинги 
орынларда Оператор деп аталады) есапланады.

7. Төмендегилер Оператордың тийкарғы ўазыйпалары есапланады:
СПБМСсын және де жетилистириў ҳәм оған техникалық хызмет көрсетиў;
СПБМСның нәтийжели ҳәм үзликсиз ислеўин тәмийинлеў;
СПБМСсын мәкемелик мәлимлеме системалары ҳәм мағлыўматлар базалары 

менен интеграциялаў;
СПБМСның мәлимлеме қәўипсизлигин тәмийинлеў иләжларын әмелге асырыў.

3-бап. СБЭДти қәлиплестириў тәртиби

8. СБЭД:
Өзбекстан Республикасы Министрлер Кабинети жанындағы Мәмлекетлик 

персоналластырыў орайы (кейинги орынларда МПО деп аталады) тәрепинен усы 
Режениң 2- пунктине муўапық усынылған сайлаўшы пуқаралар ҳаққындағы;

сайлаў кампаниясы дәўиринде сайлаўшылардың дизимлерин анықластырыў 
арқалы сайлаў комиссиялары тәрепинен усынылған сайлаўшы пуқаралар ҳаққындағы 
мәлимлемелер тийкарында қәлиплестириледи ҳәм жаңалап барылады.

СБЭД ҳәр алты айда бир мәрте, сайлаў кампаниясы дәўиринде болса ОСК 
тәрепинен МПО ҳәм Оператор менен келисилген ҳалда тастыйықланған кестеге 
муўапық жаңаланады.

9. Төмендеги мәмлекетлик уйымлар (кейинги орынларда ўәкилликли уйымлар 
деп аталады) МПОна тийисли мағлыўматларды электрон формада усынады:

а) Өзбекстан Республикасы Ишки ислер министрлиги:
пуқаралардың турақлы ҳәм/ямаса ўақытша жасаў мәнзили ҳаққында;
пуқаралығы белгиленген тәртипте тамамланған шахслар ҳаққында;

аўыр ҳәм жүдә аўыр жынаятлар ислегени ушын судтың ҳүкими менен еркинен 
айырыў орынларында сақланып атырған шахслар ҳаққында;

еркинен айырыў түриндеги жазаны өтеў орынларынан азат етилген шахслар 
ҳаққында;

министрлик қурамындағы билимлендириў мәкемелеринде оқып атырған 
пуқаралар ҳаққында – сайлаў басланыўдан үш ай алдын;

мүддетли әскерий хызметти өтеп атырған ҳәм министрлик қурамындағы әскерий 
бөлимлердеги пуқаралар ҳаққында – сайлаў басланыўдан алты ай алдын;

б) Өзбекстан Республикасы Әдиллик министрлиги – пуқаралардың өлимин 
дизимге алыў ҳаққында;

в) Өзбекстан Республикасы Қорғаныў министрлиги:
министрлик қурамындағы жоқары әскерий билимлендириў мәкемелеринде оқып 

атырған пуқаралар ҳаққында – сайлаў басланыўдан еки ай алдын;
мүддетли әскерий хызметти өтеп атырған, әскерий бөлим аймағындағы 

казармалар, жатақханалар ҳәм хызмет турақ жайларында жасап атырған әскерий 
хызметкерлер ҳәм олардың шаңарақ ағзалары ҳаққында – сайлаў басланыўдан төрт 
ай алдын;

айлық әскерий жыйын өтеп атырған мобилизация шақырыў резерви 
хызметкерлери ҳаққында – сайлаў өткерилетуғын айдың екинши он күнлигине 
шекем;

г) Өзбекстан Республикасы Денсаўлықты сақлаў министрлиги – судлар 
тәрепинен ҳәрекетке уқыпсыз (уқыплы) деп табылған пуқаралар ҳаққында;

д) Өзбекстан Республикасы Сыртқы ислер министрлиги:
жасаў мәмлекетин (Өзбекстан Республикасының сырт мәмлекетлердеги 

дипломатиялық ҳәм басқа да ўәкилханаларын) көрсеткен ҳалда турақлы ямаса 
ўақытша консуллық есабында турған пуқаралар ҳаққында;

Өзбекстан Республикасының сырт мәмлекетлердеги дипломатиялық ҳәм басқа 
ўәкилханалары жанында дүзилген участкалық сайлаў комиссиялары тәрепинен 
сайлаўшылар дизимине киргизилген сол мәмлекет аймағында турған пуқаралар 
ҳаққында;

е) Өзбекстан Республикасы Мәмлекетлик салық комитети жанындағы Кадастр 
агентлиги – пуқаралардың көшпес мүлк объектлериниң кадастр номерлери, олар 
жайласқан мәнзили ҳәм геолокация (геокод) ҳаққында;

ж) Өзбекстан Республикасы Айрықша жағдайлар министрлиги, Өзбекстан 
Республикасы Мәмлекетлик бажыхана комитети, Өзбекстан Республикасы Миллий 
гвардиясы:

министрлик (шөлкем) системасындағы жоқары әскерий билимлендириў 
мәкемелеринде оқып атырған пуқаралар ҳаққында – сайлаў басланыўдан үш ай 
алдын;

мүддетли әскерий хызметти өтеп атырған ҳәм әскерий бөлимлердеги пуқаралар 
ҳаққында – сайлаў басланыўдан төрт ай алдын.

10. Ўәкилликли уйымлар бул Режениң 9 -пунктине муўапық МПОна 
мағлыўматларды электрон формада физикалық шахстың идентификация номерин 

(егер бар болса), паспорты (егер сайлаўшы пуқара сырт мәмлекетте болса, сырт 
елге шығыў паспорты ямаса дипломатиялық паспорты) ямаса идентификация ID -
-картасының сериясы ҳәм номери, туўылған сәнеси (жжжж.аа.кк.), жынысы, 
миллети, фамилиясы, аты ҳәм әкесиниң атын (мәмлекетлик тилде, латын жазыўында) 
көрсеткен ҳалда, пуқаралардың жасаў орны мәнзили (мәмлекетлер, Өзбекстан 
Республикасы ўәлаятлары, районлары, халықтың жасаў пунктлери ҳәм көшелери, 
кадастр номерлери, олар жайласқан мәнзили ҳәм геолокация (геокод) ҳаққындағы 
мағлыўматларды болса МПО ҳәм Оператор менен өз ара келисилген техникалық 
қолланбадағы мағлыўматнамалар (кейинги орынларда мағлыўматнамалар деп 
аталады) тийкарында жибереди.

11. МПО төмендегилерди тәмийинлейди:
усы Режениң 9 -10 -пунктлерине муўапық ўәкилликли уйымлардан пуқаралар 

ҳаққындағы мағлыўматларды алыў ҳәм қәлиплестириў;
ўәкилликли уйымлардан келген мағлыўматты идентификациялаў; 
Өзбекстан Республикасы пуқаралары дизиминен сайлаў ҳуқықына ийе болмаған 

пуқараларды шығарыў;
усы Режениң 12- пунктине муўапық сайлаўшы пуқаралар ҳаққындағы 

мәлимлемени электрон формада Операторға усыныў.
12. СБЭРди жаңалаў МПО тәрепинен Операторға әскерий хызметкерлерден 

тысқары, сайлаўшы пуқаралар ҳаққындағы дизимди электрон формада жибериў 
жолы менен төмендегилерди көрсеткен ҳалда әмелге асырылады:

физикалық шахстың жеке идентификация номери; 
Өзбекстан Республикасы пуқарасы паспорты (егер сайлаўшы пуқара сырт 

мәмлекетте болса, сырт елге шығыў паспорты ямаса дипломатиялық паспорты) 
ямаса идентификация ID -картасының сериясы ҳәм номери;

мәмлекетлик тилде латын жазыўында фамилиясы, аты ҳәм әкесиниң аты; 
Өзбекстан Республикасы пуқарасының туўылған сәнеси (жжжж. аа. кк), жынысы 

ҳәм миллети;
мағлыўматнамалар тийкарында жайласыў (жасаў) орны мәнзиллери.

4-бап. СБЭДтан пайдаланыўды шөлкемлестириў тәртиби

13. СПБМС «Ўзбектелеком» АКның мағлыўматларды қайта ислеў орайында 
белгиленген тәртипте жайласады.

14. ОСК СПБМСдағы Өзбекстан Республикасының сайлаўшы пуқаралары 
дизимине кириў имканиятына ийе.

Қарақалпақстан Республикасының Орайлық сайлаў комиссиясы, ўәлаятлық, 
районлық ҳәм қалалық, округлық ҳәм участкалық сайлаў комиссиялары СПБМСдағы 
тийисли аймақ бойынша сайлаўшы пуқаралар дизиминен пайдаланыў имканиятына 
ийе.

ОСК ҳәм тийисли сайлаў комиссияларының СПБМСнан пайдаланыў 
имканиятлары «Электрон ҳүкимет» системасының мағлыўматлар узатыў тармағы 
арқалы әмелге асырылады.

СПБМСда сайлаў комиссияларының жуўапкер хызметкерлериниң иденти фи-
кациясы авторизация мәлимлеме системасы арқалы әмелге асырылады.

5-бап. Сайлаўшы пуқаралардың дизимин  сайлаў участкалары бойынша 
бөлистириў  ҳәм ол менен танысыў тәртиби

15. Сайлаўшылардың ҳуқықларын әмелге асырыў, оларға тийисли мағлыўматлар 
менен танысыў ҳәм де даўыс бериўди өткериў ушын ҳәр бир сайлаў участкасы 
бойынша сайлаўшы пуқаралардың дизими қәлиплестириледи.

Сайлаўшы пуқараларды дизимлер бойынша бөлистириў СПБМСда округ 
сайлаў комиссиялары тәрепинен сайлаў участкаларының белгиленген шегаралары 
шеңберинде әмелге асырылады. Оның ушын СПБМСда сайлаўшы пуқаралардың 
дизимлери Өзбекстан Республикасының елатлы пунктлери ҳәм көшелери, сондай-
ақ, Өзбекстан Республикасының сырт елдеги ўәкилханалары бойынша усынылады.

Жергиликли атқарыўшы ҳәкимият уйымлары тәрепинен усынылған сайлаў 
участкаларының дислокациялары тийкарында сайлаў участкаларына тийисли 
аймақ шегаралары бойынша Өзбекстан Республикасы Мәмлекетлик салық комитети 
жанындағы Кадастр агентлиги тәрепинен сайлаў округлары ҳәм участкаларының 
геолокациялы электрон картасы дүзиледи.

16. Сайлаў участкаларының саны ямаса шегаралары өзгерген жағдайда округлық 
сайлаў комиссиясы 24 саат даўамында СПБМСна тийисли өзгерислерди киргизеди.

17. Сайлаўшы пуқаралардың дизими Өзбекстан Респуб ликасының Сайлаў 
кодекси тийкарында ҳәммениң танысып шығыўы ушын усынылады.

Сайлаўшы пуқара өзи бириктирилген сайлаў участкасы, мәнзили ҳәм физикалық 
шахстың жеке идентификация номерин ямаса паспорт яки идентификация ID-
картасы сериясы ҳәм номерин киргизиў жолы менен ОСК рәсмий веб- сайты арқалы 
сайлаў участкасының жайласыўы (дислокациясы)на байланыслы мәлимлеме менен 
танысыў имканиятына ийе.

Участкалық сайлаў комиссиясы сайлаўшылардың дизимин сайлаўға отыз 
жети күн қалғанынан баслап, сайлаўға бес күнге шекем үйме үй жүрип анықлық 
киргизеди. Үйрениў даўамында сайлаўшының шахсына ямаса жасаў орнына 
тийисли мағлыўматлардың өзгергенлиги анықланған жағдайда, СБЭДне тийис ли 
өзгерис киргизеди.

18. СБЭДне сайлаўшы пуқара болмағанда ямаса оның сайлаў участкасы сәйкес 
келмеген жағдайда сайлаўшы пуқара участкалық сайлаў комиссиясына тийисли 
өзгерислерди киргизиў бойынша арза менен жазба ямаса ОСКның рәсмий веб-
сайтында ҳәм де Бирден-бир интерактив мәмлекетлик хызметлери порталы арқалы 
электрон формада мүрәжәт етиў ҳуқықына ийе.

6-бап. Жуўмақлаўшы қағыйдалар

19. СБЭДди қәлиплестириў ҳәм жүргизиў тәртиби схемасы қосымшада 
келтирилген.



290

20. Ўәкилликли уйымлар СБЭДти қәлиплестириў ҳәм жаңалап барыў ушын 
мағлыўматлардың исенимлилиги, актуаллығы ҳәм өз ўақтында усынылыўы 
бойынша жуўапкер есапланады.

21. Усы Режениң талаплары бузылыўында айыплы шахслар нызамшылыққа 
муўапық жуўап береди.

Өзбекстан Республикасы сайлаўшыларының 
Бирден-бир электрон дизимин қәлиплестириў 

ҳәм жүргизиў тәртиби ҳаққындағы режеге
ҚОСЫМША

Өзбекстан Республикасы сайлаўшыларының Бирден-бир электрон дизимин 
қәлиплестириў ҳәм жүргизиў 

СХЕМАСЫ 

Ўәкилликли  уйымлар Режениң 9-пунктине муўапық Мәмлекетлик 
персоналластырыў орайына мағлыўмат 
усыныўды тәмийинлейди.

Өзбекстан Республикасы 
Министрлер Кабинети 
жанындағы Мәмлекетлик 
персоналластырыў орайы 

Ўәкилликли уйымлар тәрепинен усынылған 
мағлыўмат тийкарында сайлаў ҳуқықына ийе 
болмаған Өзбекстан Республикасы пуқараларын 
дизимнен шығарады. 

Сайлаўшы пуқаралардың дизимин, 
физикалық шахстың жеке идентификация 
номерин, паспорт ямаса идентификация ID-
картасы сериясы ҳәм номерин, фамилиясы, 
аты ҳәм әкесиниң атын ҳәм де жасаў мәнзилин 
Операторға усынады. 

Оператор (Мәлимлеме 
технологиялары ҳәм комму-
ника цияларын раўажландырыў 
министрлиги) 

СПБМСты жетилистиреди, сайлаўшылар 
дизимин сайлаў участкаларына бөлистириў, 
анықластырыў ҳәм дүзетиўлер киргизиў 
қуралларын усынады ҳәм де СПБМСтың 
нәтийжели искерлигин техникалық жақтан 
қоллап-қуўатлаўды ҳәм мәлимлеме 
қәўипсизлигин тәмийинлейди. 

Сайлаўшылардың дәслепки дизимин сайлаў 
участкаларына бөлистиреди. 

Орайлық сайлаў комис-
сиясы (сайлаў комиссия лары) 

Сайлаў участкалары бойынша бөлистирилген 
сайлаўшылардың дизимине анықлық киргизеди 
ҳәм тастыйықлайды.




